
EKSERP 

 

Die studie ondersoek magiese realisme se bydrae tot die destabilisering van binêre geslagsopposisies in 

Reza de Wet se drama Breathing In. Binêre geslagsopposisies dra by tot die konstruksie van 

gemarginaliseerde geslagtelike identiteit vir vroue. Die geslagtelike identiteite toon ’n hiërargiese orde 

wat die ideologieë van ’n patriargale senter ondersteun en word deur realisme gereflekteer as 

“natuurlike” en “vanselfsprekende”, vasgestelde “waarhede” en “werklikhede”. Breathing In fokus op 

hierdie kolonisering van die “vrou” binne ’n patriargale samelewing. In die studie word binêre 

geslagsopposisies ondersoek en gedestabiliseer om alternatiewe beskouings van “manlikheid” en 

“vroulikheid” moontlik te maak. Die identifisering van magiese realisme in Breathing In bied aan die 

“vroue”-karakters ’n geslagtelike vryheid binne die binêr-opposisionele verwysingsraamwerk van 

realisme en openbaar so interpretasieleemtes wat binêre opposisies bevraagteken en uitdaag. Magiese 

realisme destabiliseer realisme as “werklike” refleksie van binêre geslagsopposisies en maak 

alternatiewe “werklikhede”, die verbastering van geslagtelike handelinge en ’n viering van Andersheid 

in die “vroue”-karakters moontlik. 

 

 

 

 

 

 

 

 

 

 

 
 
 



EXERPT 

 

This study explores the contribution of magical realism to the destabilization of gender binary 

opposites in Reza de Wet’s play Breathing In. Gender binary opposites contribute to the construction 

of marginalised gender identities for women. The hierarchical nature of these gender identities supports 

the ideology of a patriarchal centre, and is reflected by realism as “natural, self-evident, fixed truths” 

and “realities”. Breathing In focuses on the colonisation of the “woman” in a patriarchal society. The 

study explores and destabilizes gender binary opposites to make alternative views on “masculinity” 

and “femininity” possible. The identification of magical realism in Breathing In offers the female 

characters a gender freedom within the binary opposite frame of reference of realism, and consequently 

reveals interpretation gaps which question and challenge these binary oppositions. Magical realism 

aims to destabilize realism’s “realistic” reflection of gender binary opposites and  to create alternative 

“realities”, to hybridize gender actions, and so to celebrate the Otherness of the female characters.  

ANNA’s song 

 

He has a horse, a big black horse. 

And he’s taking us away. 

He has a horse, a big black horse. 

And he’s taking us away. 

Taking us to a far off land, 

Where the night is light as day. 

He has a horse, a big black horse. 

And he’s taking us away.  

He has a horse, a big black horse. 

And he’s taking us away.  

He has a horse, a big black horse. 

And he’s taking us away. 

Taking us to a far off land, 

Where the night is light as day. 

He has a horse, a big black horse. 

And he’s taking us away. 

 

 

Plays Two – Breathing In (De Wet 2006:159) 

HOOFSTUK 1 

 

KONTEKSTUALISERING 

 

1.1 Inleiding 

 

Sedert haar debuutdrama, Diepe Grond (1981), en met inbegrip van haar veelvuldig bekroonde 

drama Breathing In (2006) én die werk wat daarop gevolg het, skryf Reza de Wet dramas wat nie 

net deur akademici hoog aangeslaan word weens hul literêre kwaliteit nie, maar ook by akteurs 

en gehore geliefd is weens hul opvoeringsvitaliteit. Breathing In word in dié verhandeling 

ondersoek aan die hand van De Wet se eiesoortige skryfstyl; die wyse waarop die gekonstrueerde 

geslagtelike identiteit van veral die “vrou”
1
 in die drama weerspieël word; asook die wyse 

waarop dit uit vasgestelde, binêre geslagsopposisies voortspruit. Die wyse waarop Breathing In 

dus beide gekonstrueerde geslagtelike identiteite op ’n kragtige wyse weerspieël, asook die 

magies-realistiese aard van die drama en hoe dit tot die destabilisering van hierdie vasgestelde 

identiteite bydra, word in die studie ondersoek. Die magies-realistiese aspekte wat in Breathing 

In geïdentifiseer word, dui ook op die uitbeelding van moontlike, alternatiewe en veranderlike 

identiteite wat in verband gebring kan word met postkoloniale en feministiese opvattings oor die 

destabilisering van gekonstrueerde identiteite.  

 

In terme van bogenoemde ondersoek dié studie nie net die wyse waarop Reza de Wet 

“aanvaarde” binêre geslagsopposisies gebruik om Anderse “vroue”-karakters uit te beeld nie, 

maar ook die milieu waarin Breathing In afspeel en die wyse waarop dit op ’n samelewing dui 

wat beïnvloed is deur patriargale
2
 opvattings oor vasgestelde, binêre geslagsopposisies en 

gekonstrueerde geslagtelike identiteite. Dié geslagtelike identiteite word gekoppel aan die 

stereotipiese uitbeelding, binne ’n patriargale ideologiese verwysingsraamwerk, van die “ideale 

man” en sy binêr-opposisionele “ideale vrou”. Bogenoemde aanname oor die milieu van 

Breathing In word in hierdie studie ook gelykgestel aan kolonialistiese opvattings wat ’n 

bepaalde hegemonie by wyse van die konstruksie en instandhouding van gekonstrueerde 

                                                           
1
 Die gebruik van aanhalingstekens in hierdie studie dui op die kultureel en maatskaplik gekonstrueerde 

geslagtelikheid van individue, wat in binêre geslagsopposisies neerslag vind. 
2
 “Patriargie” verwys na die dominante mag van “mans”, asook na ’n ideologiese stelsel wat gebruik word om 

hierdie mag te versterk, te regverdig en te beskerm. Patriargale opvattings dra ook by tot die konstruksie van die 

geslagtelike uitbeelding van die “vrou” (Hawthorn 2000:256). 

 
 
 



 

2 

 

 

identiteite bevoordeel. In terme hiervan ondersoek die studie die geslagtelike uitbeelding van die 

“vrou” en die wyse waarop hierdie uitbeelding in literatuur, veral in dramas (en spesifiek in 

Breathing In), weerspieël word. Daar word ondersoek hoe die voorstellingsmedia in patriargaal 

beïnvloede samelewings “vroue” aanspoor om hulself met hierdie uitbeeldings van die “vrou” te 

vereenselwig. Hierdie aansporing tot vereenselwiging is soms baie subtiel deel van ’n patriargaal 

beïnvloede samelewing se ideologie oor geslagtelikheid. Daar kan geargumenteer word dat party 

“vroue” in dié soort samelewings nie daarvan bewus is dat hul eie opvattings oor hul liggame, 

optrede, denkwyses en so meer “gekoloniseer” is en gekonstrueer word om binne die aanvaarde 

patriargale verwysingsraamwerk aangaande geslagstereotipes te val nie. Op dié wyse word 

individue geïnterpoleer3 om hul gekonstrueerde geslagtelike identiteit te aanvaar en dit “korrek” 

binne die bepaalde patriargale verwysingsraamwerk uit te leef; iets wat gevolglik tot die 

instandhouding van die identiteit van die “vrou” bydra. 

 

In hierdie studie sal ek argumenteer dat Breathing In egter “vroue”-karakters uitbeeld wat wél 

van hierdie voorafbepaalde konstruksie van geslagtelike identiteite bewus is; dat hierdie “vroue”- 

karakters buite die grense van ’n patriargale geslagtelike verwysingsraamwerk optree; én dat hul 

doelbewus van die uitbeelding van die geslagtelik gekonstrueerde “vrou” gebruik maak om hul 

voortbestaan te verseker. Ek is van mening dat die drama, en teater oor die algemeen, die ideale 

platform is vir die destabilisering van gekonstrueerde identiteite, aangesien karakters en hul 

motiverings gebaseer is op die opvattings wat eie is aan dié van die samelewing waarin die drama 

geskep is, en dié wat in die drama uitgebeeld word.  

 

Bogenoemde uitbeeldings wat in dramas voorkom, kan die hoofstroom-opvattings in die 

samelewing óf ondersteun en tot die instandhouding daarvan bydra, óf dit kan die hoofstroom-

opvattings teëstaan. Benewens die reeds genoemde aspekte, ondersoek en interrogeer hierdie 

verhandeling ook die volgende konsepte: die wyse waarop ’n magies-realistiese teks kan bydra 

tot die weerspieëling van marginaliteit, stereotipering en die Ander
4
; die bestudering van 

                                                           
3
 Interpolasie is ’n konsep van die Marxistiese filosoof Louis Althusser. Dit beskryf die ideologiese proses 

waarvolgens ’n individu as onderwerp van ’n hegemonie gekonstrueer en uitgebeeld word. Die geïnterpoleerde 

individu identifiseer hom/haarself met die hegemoniese opvattings en gekonstrueerde identiteite sonder om dit te 

bevraagteken. 
4
 Die Ander (met ’n hoofletter geskryf) verwys in hierdie studie na die postkolonialistiese verteenwoordiging wat op 

gemarginaliseerdes dui, in vergelyking tot die “aanvaarde” Self wat die sentrum van die hegemonie verteenwoordig. 

 
 
 



 

3 

 

 

opvattings oor marginaliteit, stereotipering en die Ander vanuit postkolonialistiese, feministiese 

en geslagsteoretiese perspektiewe; hoe ’n patriargale hegemonie se ideologie aangaande binêre 

opvattings in ’n bepaalde samelewing daartoe bydra om sommiges te bevoordeel en ander te 

onderdruk; en die wyse waarop vasgestelde aannames, kategorisering en stereotipering 

gedestabiliseer kan word om buigsame en veranderlike alternatiewe uitbeeldings moontlik te 

maak. 

 

’n Omskrywing van die konseptuele raamwerk wat hierdie studie onderlê, én van die 

kernbegrippe wat in hierdie studie op die voorgrond geplaas word, is nodig om hul gebruik in die 

studie duidelik te maak. Dié hoofstuk het ten doel om die studie binne ’n bepaalde konteks te 

plaas, en om die navorsingsverwysingsraamwerk aangaande die studiemateriaal uiteen te sit. In 

die uiteensetting van die navorsingsbenadering, wat ook in hierdie hoofstuk vervat is, word die 

konseptuele raamwerk en die kernbegrippe wat nagevors is, uiteengesit; asook die wyse waarop 

inligting ingesamel en uiteindelik in die studie weergegee is. 

 

1.2 Uiteensetting van die studie  

 

1.2.1 Die konstruksie van die “vrou” 

 

Die identifisering van binêre opposisies in literatuur verleen insig in die wyse waarop idees en 

betekenis in ’n bepaalde samelewing gevorm en vasgelê word. Binêre opposisies, veral binêre 

geslagsopposisies, word in hierdie studie ondersoek met betrekking tot die konstruksie van 

geslagtelike identiteite in patriargaal beïnvloede samelewings. Die gebruik van binêre opposisies 

in literatuur sluit aan by die opvatting dat ’n woord se betekenis nie soseer berus op die direkte 

betekenis wat aan die woord toegeskryf word nie (dit wil sê nie op die denotatiewe betekenis van 

die woord nie), maar dat dit eerder betekenis verkry op grond van ’n samelewing se begrip van 

die woord se teenoorgestelde of binêre opposisie (Hawthorn 2000:29). Omdat woorde slegs 

simbole vir ’n samelewing se idees is, berus ’n woord se betekenis eerder op ’n verhouding as op 

’n vasgestelde gegewe (dit wil sê dit druk eintlik ’n verhouding tussen teenoorgestelde idees uit).  

Voorbeelde van binêre opposisies sluit die begrippe “jeug” en “ouderdom”; “goed” en “sleg”; 

“manlikheid” en “vroulikheid” in. Talle kultuurverskynsels is op binêre opposisies gebaseer, en 

dit speel ’n onontbeerlike rol in nie net die vorming en instandhouding van gekonstrueerde 

geslagtelike identiteite nie, maar ook in die wyse waarop hierdie identiteite uitgebeeld word. Daar 

is verskeie denkrigtings wat die betekenisse wat binêre opposisies te kenne gee, ondersoek – en 

verwerp. Een so ’n denkrigting is die postkolonialisme. Hawthorn (2000:29) meen dat 

postkoloniale opvattings op die destabilisering van vasgestelde aannames oor taal en tekstualiteit 

fokus. Volgens Hawthorn verwerp Postkolonialisme daarom die geldigheid van vereenvoudigde 

binêre begrippe soos “die Weste” en “die res”; “Europeër” en “inboorling”; “waarnemer” en 

“waargenomene”, die “Self5” en die “Ander” (om maar net enkeles te noem) wat deur die 

bepaalde hegemonie van die samelewing as “natuurlik” en “vanselfsprekend” voorgehou word. 

Gamble (2001:216) sluit hierby aan en voeg by dat binêre opposisies nie net opvattings beïnvloed 

nie, maar ook daartoe bydra dat die een begrip in die binêr-opposisionele verhouding bo die 

ander bevoordeel word om sodoende betekenis te genereer. Hierdie hiërargiese orde, en die wyse 

waarop dit betekenis beïnvloed, word in postkolonialistiese opvattings uitgelig en bevraagteken, 

en daar word gepoog om die vasgesteldheid van die hiërargiese orde te destabiliseer. 

 

Bowers (2004:96) sluit by bogenoemde aan en meen dat daar vanuit postkolonialistiese 

opvattings geargumenteer word dat die uitwerking van kolonialisme nie net in een nasie se fisiese 

oplegging van heerskappy oor ’n ander lê nie; dit lê ook in die koloniseerders se poging om die 

gekoloniseerdes te interpoleer sodat hul opvattings oor betekenis só verander dat laasgenoemde 

die koloniseerder se kultuur en magsverhoudinge (sal) aanneem. Die onderhawige studie 

argumenteer dat hierdie postkolonialistiese argument ook, vanweë die geslagtelik-koloniserende 

mag van patriargie, op “vroue” as gekoloniseerdes van toepassing gemaak kan word. Die studie 

sal toon dat dit nie die stryd tussen twee nasies is wat in Breathing In op die voorgrond geplaas 

word nie, maar dat daar ’n identifiseerbare fokus is op die oplegging van binêre 

geslagsopposisies, soos vergestalt in die patriargale ideologie aangaande “manlikheid” en 

“vroulikheid”. Hierdie aanname word getoets aan feministiese opvattings, wat ook die 

                                                           
5
 Die Self (met ’n hoofletter geskryf) verwys in hierdie studie na die postkolonialistiese term wat dui op 

bevoordeeldes in ’n hegemoniese samelewing, wat die ideologie van die betrokke samelewing aanvaar en/of 

daarvolgens leef. 

daarstelling en instandhouding van binêre opposisies verwerp; veral dié met betrekking tot die 

konstruksie van geslagtelike identiteite. Verder word daar in dié studie ondersoek hoe 

gekonstrueerde geslagtelike identiteite fisies vergestalt word in die uitvoering van performatiewe 

geslagtelike handelinge, veral ten opsigte van die “vrou”. Performatiewe geslagtelike handelinge 

hou met die sosiaal en kultureel “aanvaarde” optrede van die “vrou” verband, en word (soms 

bewustelik, soms onbewustelik) uitgevoer om binne ’n patriargaal beïnvloede samelewing sosiaal 

aanvaarbaar te wees. Breathing In weerspieël hierdie performatiewe geslagtelike handelinge; hoe 

dit by die instandhouding van gekonstrueerde geslagtelike identiteite en binêre geslagsopposisies 

aansluit; asook ’n moontlike, alternatiewe werklikheid waarin binêre geslagsopposisies nie op die 

“vroue”-karakters van toepassing is nie. 

 

Postkolonialistiese en feministiese teoretici bevraagteken voorts ook die aanname dat betekenis in 

taal in die ideologie van ’n hegemoniese sentrum geanker is, en verwerp die nosies van 

“universele betekenisse” en/of “vasgestelde betekenisse”. In Breathing In word geïllustreer hoe 

die verwerping, deur middel van magiese elemente, van ’n “universele betekenis” impliseer dat 

alternatiewe en veranderlike betekenisse moontlik word. Gamble (2001:215) meen dat hierdie 

alternatiewe en veranderlike betekenisse bydra tot die destabilisering en herevaluering van 

vasgestelde denkpatrone oor geslagtelike identiteite omdat dit die “natuurlikheid” en 

“vanselfsprekendheid” daarvan bevraagteken en verwerp. Sodoende kan die “natuurlikheid” en 

“vanselfsprekendheid” van die hiërargiese orde van binêre geslagsopposisies, wat die “man” in 

patriargaal beïnvloede samelewings bevoordeel as synde die standaard waarteen “waarheid” en 

“waarde” gemeet word, in Breathing In bevraagteken en verwerp word. Dit skep die 

moontlikheid om die Ander nie in ’n “positiewe” óf ’n “negatiewe” lig te sien nie, maar eerder as 

’n konstruk wat “anders”, dog “komplementerend” tot die Self kan wees sonder dat die een die 

ander domineer.  

 

Die Franse skrywer Hélène Cixous (Bowers 2004:69) is van mening dat ’n dominerende 

patriargale mag gedefinieer kan word as synde die teenoorgestelde van die Ander – in daardie 

geval word die Ander as die gekonstrueerde geslagtelike identiteit van die “vrou” gesien. Cixous 

verduidelik hierdie stand van sake deur na die logika wat veral vir Europese tale geld, te verwys. 

Sy wys daarop dat selfstandige naamwoorde en byvoeglike naamwoorde dikwels in 

teenoorgestelde pare voorkom, en dat die een begrip in so ’n paar (gewoonlik dié begrip wat 

eerste genoem word) in ’n positiewe lig gesien word, terwyl die ander begrip as negatief beskou 

word. Hierdie verskynsel kan geïllustreer word aan die hand van die binêr-opposisionele pare wat 

reeds genoem is, en wat beïnvloed is deur kolonialistiese en patriargale opvattings wat daartoe 

bydra om ’n betrokke hegemonie te bevoordeel: “manlikheid” en “vroulikheid” “die Weste” en 

“die res”; “Europeër” en “inboorling”; “waarnemer” en “waargenomene”; die “Self” en die 

“Ander”. Cixous argumenteer dat bogenoemde taalverskynsel binêre geslagsopposisies in 

patriargaal gekonstrueerde samelewings skep en in stand hou, en sodoende tot vasgestelde 

opvattings aangaande geslagtelike identiteite bydra. Ingevolge hierdie geslagtelike identiteite 

word die “vrou” gedefinieer deur al die sogenaamd “vanselfsprekende vroulike eienskappe” – 

“bang”; “irrasioneel”; “afhanklik” – wat as negatief beskou word teenoor die positiewe 

eienskappe – “dapper”; “rasioneel”; “onafhanklik” – van die “man”. Mary Eagleton (Hawthorn 

2000:29) wys eweneens op die problematiek dat binêre opvattings die “manlike” as die norm, die 

positiewe en die meerdere uitbeeld, terwyl dit die “vroulike” as die afwyking, die negatiewe en 

die ondergeskikte uitbeeld.  

 

Die hiërargiese orde van binêre geslagsopposisies dra dus by tot die bevoordeling van die 

gekonstrueerde geslagtelike identiteit van “mans” bo die gekonstrueerde geslagtelike identiteit 

van “vrouens”, en dra ook by tot die hiërargiese orde van geslagsrolle binne patriargaal 

beïnvloede samelewings. Gamble (2001:293) sluit hierby aan en meen dat patriargie op ’n 

sisteem dui waar die “mans” in ’n samelewing oor alle beheer beskik, en waar “mans” se gesag 

deur sosiale, politieke, ekonomiese en geloofsinstellings bekragtig word. In hierdie opsig verwys 

patriargie nie net na ’n bepaalde samelewing waarin die “man” ’n magsposisie beklee nie, maar 

ook na ’n samelewing wat streef na die gekonstrueerde geslagstereotipe van die “ideale man” en 

sy binêr-opposisionele “ideale vrou”.  

 

1.2.2 Geslagstereotipering  

 

Volgens Sheila Ruth (1995:53) beskou verskeie feministiese teoretici die meeste kontemporêre 

Westerse samelewings as patriargaal van aard, en meen hulle dat hierdie samelewings 

gekonstrueerde geslagstereotipes ondersteun én individue in die samelewing probeer aanspoor 

om hulself met hierdie geslagstereotipes te vereenselwig. Hierdie feministiese teoretici meen ook 

dat patriargie hegemonies van aard is omdat dit die waardes en sienswyses, asook die hiërargiese 

plek en die uitbeelding, van die geslagtelike “vrou” in die patriargale samelewing bepaal. In 

hierdie studie word verwys na verskeie feministiese opvattings oor patriargie, na die 

ooreenkomste wat dit met kolonialisme toon, en na die konstruksie en instandhouding van 

geslagtelike identiteite. Daar word egter nie gemeen dat álle samelewings deur patriargale 

opvattings beïnvloed word, of dat álle individue wat wel in patriargaal beïnvloede samelewings 

leef die opvattings en oortuigings van patriargie aangaande geslagtelikheid deel nie. Die aanname 

wat wél in hierdie studie gemaak word, is dat Breathing In afspeel in ’n identifiseerbare tydperk 

in die verlede, tydens ’n oorlog in Suid-Afrika; ’n tyd en plek waarin patriargale opvattings oor, 

en definisies van, geslagtelikheid wel van toepassing is. Alhoewel De Wet die drama in ’n 

historiese tyd en plek laat afspeel, skryf sy in die hede en kan daar ondersoek ingestel word na die 

redes waarom sy hierdie idees oor geslagstereotipes opper.  

 

Marthinus Basson, wat talle van De Wet se dramas geregisseer het (De Wet 2005:12), is van 

mening dat die Suid-Afrikaanse samelewing, ondanks die vordering wat sedert die ANC-

bewindsoorname op die terrein van vroueregte gemaak is, nog steeds wesenlik patriargaal is. 

Vroue is egter besig om op verskeie terreine (insluitende die huislike, politieke, en professionele 

of beroepsterrein) buite die aanvanklike geslagstereotipes van die historiese periode van die 

Anglo-Boereoorlog op te tree. Breathing In weerspieël sowel “vroue” wat binne hierdie 

verwysingsraamwerk van geslagstereotipes optree, as “vroue” wat vroue buite die 

geslagstereotipes optree. Die geïnterpoleerde “mans”-karakters, wat onbewus is van die wyse 

waarop patriargie hul opvattings oor geslagtelikheid beïnvloed en konstrueer, word in hierdie 

studie egter net ondersoek insoverre dit tot die ondersoek na die binêr-opposisionele verhouding 

tussen die “vroue”-karakters en die “mans”-karakters bydra.  

 

Vanuit bogenoemde aanname ondersoek hierdie verhandeling die wyse waarop daar in die 

literatuur en dramas van Westerse patriargale samelewings onderskeid getref word tussen 

stereotipiese “manlikheid” en “vroulikheid” wat vanuit binêre geslagsopposisies gekonstrueer 

word, en hoe dit ’n sogenoemde “natuurlike orde” voorstel. Hierdie “natuurlike orde” dra by tot 

sogenaamde biologiese feite wat deur die patriargale hegemonie gebruik word om die 

onderliggende geslags- en seksverskille tussen “mans” en “vroue” te openbaar en te ondersteun. 

Op hul beurt dra hierdie “feite” weer by tot sogenaamde kenmerkende psigologiese en 

gedragsgesindhede wat deur die samelewing se patriargaal beïnvloede verwysingsraamwerk aan 

’n betrokke geslag toeskryf word. Hierdie aannames oor sogenoemde biologiese kategorisering as 

dié faktor wat die kenmerkende eienskappe van “manlikheid” en “vroulikheid” bepaal, 

veronderstel dat hierdie eienskappe “wetenskaplik” bepaald en onveranderlik is. Die geldigheid 

van laasgenoemde aanname word hewig deur teoretici op die terrein van feminisme en 

genderstudies betwis (Alsop, Fitzsimons & Lennon 2002:19). Teoretici soos Judith Butler, Sue-

Ellen Case, Elaine Aston, Gayle Rubin, Caryl Churchill en Mary Daly (om net ’n paar te noem) 

se teenargument, waarby die aannames van hierdie studie aansluit, is dat die aard van 

geslagtelikheid en geslagsrolle sosiaal en kultureel gekonstrueer is binne ’n bepaalde 

samelewing, ofskoon daar in sekere gevalle/opsigte wel ’n enige biologiese basis vir seksuele 

eienskappe is. 

 

Dit is belangrik om daarop te wys dat feministiese opvattings op die geslagtelike konstruksie van 

die “vrou” fokus, maar dat dit wel sekere ooreenkomste toon met geslagstudies, wat op die 

geslagtelike konstruksie van sowel “vroue” as “mans” fokus. Die feminisme en geslagstudies 

verwerp sekere opvattings, soos binêre opposisies, omdat laasgenoemde tot (onder andere) 

geslagstereotipering lei, wat dan in die samelewing as “vanselfsprekend” en “natuurlik” 

voorgehou word. Op grond van daardie opvatting word enige geslagtelike optrede, eienskappe 

en/of voorkeure wat nie binne die patriargale samelewing se geslagtelike verwysingsraamwerk 

val nie, vervolgens as “abnormaal” en “onnatuurlik” gekategoriseer. Geslagstudies is gemoeid 

met sowel die wyse waarop ’n begrip met betrekking tot geslagtelikheid gevorm word, as die 

wyse waarop ’n binêre verhouding van “manlikheid” en “vroulikheid” gedefinieer en gehandhaaf 

word (Cranny-Francis, Waring, Stavropoulos & Kirkby 2003:ix). Soos vroeër reeds genoem is, 

word daar in hierdie studie erkenning verleen aan die werk wat binne die geslagstudie-terrein oor 

die geslagstereotipiese konstruksie van die “man” gedoen is. Die fokus van hierdie studie val 

egter op die wyse waarop Breathing In die geslagstereotipiese konstruksie (by wyse van binêre 

geslagsopposisies) van die “vrou” weerspieël, destabilisering en herevalueer. Die “mans”-

karakters word dus net ondersoek in dié gevalle waar hulle voorstelling in die drama op die 

“realistiese” uitbeelding van die “vrou” as geslagtelike konstruksie en in binêre geslagsopposisie 

tot die “man” betrekking het.  

 

1.2.3 Realisme en binêre geslagsopposisies 

 

Uit die voorafgaande uiteensetting blyk dat binêre opposisies en binêre geslagsopposisies bydra 

tot geslagtelike kategorisering én tot die wyse waarop die “vrou” in die samelewing se 

voorstellingsmedia uitgebeeld word – voorstellingsmedia wat, in die geval van hierdie studie, die 

drama en die teater insluit. Dramas wat op realisme gebaseer is, verwerp dikwels die idealisme 

wat in die romantiek voorkom en poog om die verhoudings tussen mense op “onpartydige” wyse 

uit te beeld, sodat die gehoor dit kan waarneem en dan sélf (en vir hulself) kommentaar daarop 

kan lewer. Realisme probeer dus om “wetenskaplik objektief” te wees, en in hierdie strewe bly 

die feit dat die skrywer van ’n realistiese teks ’n spesifieke “sienswyse” konstrueer, dikwels 

vergete. In ’n patriargaal beïnvloede samelewing se dramas word die stereotipiese geslagtelikheid 

van “mans” en “vrouens” dus in baie vorme van realisme as “natuurlik” en “vanselfsprekend” 

weerspieël. In dié studie word geargumenteer dat dramas wat vanuit die paradigma van die 

realisme geskryf is, die gekonstrueerde “werklikheid” en “universele waardes” van die 

hegemonie weergee asof dit die enigste, “ware werklikheid” is. 

 

Op die terrein van die drama en teater bring die opvattings wat uit die realisme voortspruit, mee 

dat realistiese dramas hul samelewing “getrou” en in “herkenbare besonderhede” uitbeeld. Die 

realistiese beweging se doel was om weg te breek van die romantiek se gestileerde en 

idealiserende styl, wat in die laat negentiende en vroeë twintigste eeu gewild was. Sodoende is ’n 

sogenaamde “objektiewe” weerspieëling van die samelewing aangeneem wat deur die alledaagse 

gehoor herken sou word as ’n weerspieëling van die “werklikheid”. Hierdie weerspieëling van 

die “werklikheid” word bewerkstellig deur die drama te laat afspeel binne ’n 

verwysingsraamwerk wat die gehoor as realisties of “werklik” identifiseer, asook deur natuurlike 

spreekbeurte vir die karakters. Op sy beurt het die gebruik van realistiese opvattings in dramas 

weer bygedra tot die ontstaan van die naturalistiese denkrigting, wat poog om ’n “perfek 

akkurate” illusie van die “werklikheid” in ’n samelewing te skep deur van verskeie teatrale 

strategieë gebruik te maak.  

Bogenoemde strategieë kan byvoorbeeld in Stanislavski se soeke na die “waarheid” en 

“natuurlike” dekor en kostuums waargeneem word, en sluit onder andere die volgende in 

(Benedetti 2008): gedetailleerde, driedimensionele stelle; alledaagse, natuurlike spreekbeurte; 

wegdoening met alle bonatuurlike of onverklaarbare elemente (soos geeste, spoke of gode wat 

mense beïnvloed, soos in Griekse en Romeinse dramas, waar geargumenteer kan word dat 

Oedipus Rex byvoorbeeld realisties is maar nie naturalisties is nie); ’n uitsluitlike fokus op 

kontemporêre en inheemse onderwerpe (geen uitheemse, anderwêreldse, historiese of 

volkslegendes nie); ’n uitbreiding van die soort karakters wat in dramas uitgebeeld word, 

insluitende die werkersklas-protagonis; en toneelspel wat poog om meer lewensgetrou te wees. 

Die realisme in dramas sluit by hierdie strategieë  aan in die vorm van dramatiese elemente soos 

’n sterk spanningslyn, fokus en deur ’n direkte konneksie met die gehoor te hou in verhouding tot 

die gebeure en die karakters wat in dramas weerspieël word. 

 

Catherine Belsey (Bower 2004:22) meen dat realisme as genre in die samelewing “aanvaarbaar” 

word – nie omdat dit bloot die samelewing se wêreld weerspieël nie, maar omdat dit gekonstrueer 

is uit dié elemente wat in daardie betrokke samelewing “bekend” is. In Breathing In kan daar 

aanvanklik ’n sterk realistiese aard geïdentifiseer word, wat by bogenoemde (vereenvoudigde) 

eienskappe van realisties-georiënteerde dramas aansluit: Breathing In speel binne ’n herkenbare 

geskiedkundige tydperk in Suid-Afrika af: die gebruik van die Anglo-Boereoorlog plaas die 

drama binne ’n bepaalde kulturele tydperk in die land se geskiedenis, waartydens patriotisme, 

oorlog en oorlewing aan die orde van die dag is); en die stelbeskrywing verwys na ’n 

gedetailleerde, driedimensionele stel wat “geloofwaardig” is binne die verwysingsraamwerk van 

die Anglo-Boereoorlog as historiese tydperk: die stelbeskrywing sluit selfs subtiele verwysing in 

na gedokumenteerde gebeure wat eie aan die Anglo-Boereoorlog was, soos die “verskroeide 

aarde”-beleid (De Wet 2005:133): 

[…] a wooden arm-chair, once beautiful, but now partly scorched as if it has been 

rescued from a fire.  

 

Verdere eienskappe wat met ’n realistiese aard verband hou, is dat die karakters in Breathing In 

“geloofwaardig” uitgebeeld word binne die verwysingsraamwerk van die Anglo-Boereoorlog (al 

kan ’n sin vir die magiese vroeg reeds in die “vroue”-karakters bespeur word), met realistiese 

kostuums en natuurlike spreekbeurte. Die studie argumenteer dat, alhoewel die drama aanvanklik 

as ’n teks met ’n realistiese aard voorkom, dit in werklikheid deur ’n magies-realistiese skryfstyl 

onderlê word. In die volgende hoofstuk word ondersoek op watter wyse die Grieke van die 

Oudheid se opvattings oor geslagtelikheid en dramas ’n invloed op kontemporêre dramas en 

realisme uitoefen.  

 

1.2.4 Magiese realisme 

 

Volgens Bouwer (2004:22) kan magiese realisme op ’n vereenvoudigde wyse beskryf word as 

die vervlegting van ’n magiese narratief met ’n realistiese narratief. Bouwer meen dat magiese 

realisme gekenmerk word deur die uitbeelding van verbeelde/wonderbaarlike/bonatuurlike 

(magiese) elemente asof ook hulle deel uitmaak van die “werklikheid” van die samelewing wat 

deur die realistiese narratief weerspieël word. Hierdie doelstelling word bereik deur met 

eienskappe wat tot die realisme behoort ’n “werklike” konteks te skep waarin die magiese 

elemente voorkom. Hierdie “werklike” konteks van die teks skep die moontlikheid om die grense 

van die vasgestelde verwysingsraamwerk (van die betrokke samelewing wat in die drama 

weerspieël word) te destabiliseer en die bepaalde grense daarvan tot die uiterste te strek. Hierdie 

ontwrigting van die bepaalde verwysingsraamwerk dra by tot die destabilisering van vasgestelde 

binêre opposisies, binêre geslagsopposisies, gekonstrueerde identiteite en stereotipes, en skep die 

moontlikheid om alternatiewe en veranderlike “werklikhede” en identiteite te kan uitbeeld. 

Magiese realisme maak dus van die eienskappe van die realisme gebruik om, in kombinasie met 

die magiese eienskappe, die onderskeie vasgestelde opvattings wat in ’n hegemonie in stand 

gehou word, te identifiseer en te destabiliseer. 

 

Op grond van bogenoemde blyk dat dit eers nodig is om die term “magiese” en die term 

“realisme” te definieer alvorens daar betekenis aan die term “magiese realisme” gegee kan word. 

Magiese aspekte kan kortliks omskryf word as enige buitengewone gebeure; veral enigiets wat 

spiritueel van aard is, of wat nie “rasioneel” of deur die wetenskap verklaar kan word binne die 

vasgestelde verwysingsraamwerk van die hegemonie van ’n (daardie) betrokke samelewing nie. 

’n Groot verskeidenheid magiese gebeure kom in magiese realisme voor: dit sluit spoke, 

verdwynings, wonderwerke, buitengewone talente en vreemde atmosfere in (Bowers 2004:20). 

Die magiese aspekte bestaan dus in weerwil van die realisme eienskappe wat vroeër genoem is en 

wat juis probeer wegdoen met alle bonatuurlike of onverklaarbare elemente soos geeste, spoke of 

gode wat mense beïnvloed, soos dit in Griekse en Romeinse dramas van die Oudheid voorgekom 

het. In die bundel Two Plays (De Wet 2005), waarin Breathing In vervat is, kom magiese 

elemente in die “vroue”-karakters van Good Heavens (Op Dees Aarde) en in Breathing In voor. 

In Good Heavens kom spook Baby elke jaar op haar verjaardag by haar bitter halfsusters, en in 

Breathing In maak die misterieuse Anna en haar betowerende, anderwêreldse dogter van 

aangepaste oorlewingstegnieke gebruik. African Gothic (Diepe Grond) toon ook ’n 

destabilisering van vasgestelde stereotipiese rolle en binêre geslagsopposisies deur die magiese 

malheid en onaardige kinderlike speletjies van Soekie en Frikkie, gekombineer met ’n atmosfeer 

van onheil wat opstyg uit die verdorde plaas op die platteland waar die drama hom afspeel.  

 

In magies-realistiese tekste word die magiese elemente egter nooit as buitengewoon of 

wonderbaarlik ervaar of voorgestel nie: dit word uitgebeeld as ’n alledaagsheid waarvan die 

karakters in die teks kennis dra. Al drie dramas toon verskeie magiese aspekte, en al drie het te 

make met die destabilisering van vasgestelde, gekonstrueerde identiteite, veral met betrekking tot 

die “vroue”-karakters. Magiese realisme vermag hierdie destabilisering deur interpretasieleemtes 

in die realistiese verloop van die drama te skep, wat die geleentheid bied om kritiek te lewer op 

die realistiese agenda wat, in die geval van hierdie verhandeling, die binêr-opposisionele 

uitbeelding van geslagtelikheid is. Die vervlegtingseienskap van magiese realisme, wat die 

pluraliteit van wêrelde toelaat, maak van magiese realisme ’n hibriede skryfstyl waarin 

interpretasieleemtes voorkom. Die betekenis van “interpretasieleemtes” is op die Griekse term 

“aporia” gebaseer. “Aporia” dui op die onbeslistheid van terme wat nie tot ’n spel tussen binêre 

opposisies gereduseer kan word nie (Macey 2000:18). Die term dui op daardie plekke in ’n 

leser/gehoor se ervaring van ’n teks waar onversoenbaarhede wat interpretasievryheid moontlik 

maak, uitgelig word (Hawthorn 2000:15). Die interpretasieleemtes dui op 

magiese/wonderbaarlike areas binne die magiese realisme waar transformasie, metamorfose en 

ontnugtering gewoon en “aanvaarbaar” is. 

Soos reeds vlugtig genoem is, onderskryf postkolonialistiese teoretici die destabilisering van 

binêre opposisies wat tot die konstruksie van identiteit bydra. Bowers (2004:95) meen dat die 

opvattings wat in magies-realistiese werke na vore kom as postkolonialisties van aard beskryf 

kan word omdat dit in postkolonialistiese kontekste voorkom, en geskryf word vanuit 

postkolonialistiese perspektiewe wat die vasgestelde aannames van ’n gesaghebbende 

kolonialistiese mag bevraagteken en uitdaag. So speel Breathing In tydens die Anglo-

Boereoorlog af en beeld dit, op ’n realistiese vlak, die stryd tussen Boer (die gekoloniseerde) en 

Brit (die koloniseerder) uit. Hierdie magstryd skep egter ’n platform wat dit, deur gebruikmaking 

van die magiese realisme se vermoë om interpretasieleemtes te skep, moontlik maak om op ’n 

verdere kolonialisasie te fokus, naamlik die kolonisasie van die “vrou” deur die skepping en 

instandhouding van ’n vasgestelde en gekonstrueerde geslagtelike identiteit wat haar binne ’n 

bepaalde patriargale verwysingsraamwerk vasvang en onderdruk.    

 

Volgens Mikhail Bakhtin  (Bowers 2004:97) beeld die magies-realistiese skryfstyl drie 

postkolonialistiese eienskappe uit. Eerstens kan magiese realisme, as gevolg van die dualiteit van 

die narratiewe struktuur, ’n perspektief op die opvattings van sowel die gekoloniseerdes as die 

koloniseerders bied. Die vervlegte narratief maak dit dus moontlik om sowel die diskoers van die 

onderdrukkende hegemonie as die diskoers van diegene wat deur die hegemonie onderdruk word, 

weer te gee. Breathing In se plasing in ’n oorlogsituasie kan gelykgestel word aan ’n binêre, 

geslagtelike oorlog wat deur patriargale opvattings oor ’n vasgestelde binêre verskil tussen 

“mans” en “vroue” (as die Self en die Ander) aangevuur word. Die magies-realistiese aard van 

Breathing In maak dit moontlik om die geslagtelike onderdrukking van ’n patriargaal 

gekonstrueerde samelewing, én die vasgestelde geslagstereotipiese konstruksie en onderdrukking 

van die “vrou” (en die “mans”) te weerspieël. Breathing In weerspieël ’n moontlikheid van 

“vroue”-karakters wat bewus is van die geslagtelike konstruksie van die “vrou”, en wat buite die 

limiete van die verwysingsraamwerk van die “vrou” optree. Dit weerspieël egter ook die 

geïnterpoleerde “mans”-karakters, wat deel uitmaak van die patriargale hegemonie en onbewus is 

van die konstruksie van hul geslagtelike identiteit. Die “mans”-karakters se onbewustheid 

daarvan maak dit vir die “vroue”-karakters moontlik om die patriargaal beïnvloede 

verwysingsraamwerk van die “mans”-karakters te gebruik om hul eie oorlewing te verseker.   

Tweedens stel magiese realisme die skrywer in staat om ’n teks te produseer wat 

interpretasieleemtes binne die konteks van die teks na vore bring. Interpretasieleemtes staan in 

teenstelling met die realisme, wat poog om ’n enkele, “universele” interpretasiemoontlikheid 

weer te gee. Realisme word ook dikwels gekenmerkdeur ’n storielyn met ’n duidelike begin, 

middel, klimaks en einde. Binne hierdie vasgestelde storielyn beeld tekste van realistiese aard ’n 

outoriteit uit wat poog om die “waarheid” en “werklikheid” vanuit die hegemoniese 

verwysingsraamwerk weer te gee sonder om die “universaliteit” daarvan te bevraagteken. Hierdie 

“universaliteit” dra by tot die instandhouding en die “vanselfsprekendheid” van gekonstrueerde 

identiteite. Magiese realisme verskil hiervan deur nié te poog om ’n vasgestelde “waarheid” weer 

te gee nie, maar eerder poog om veranderlike en buigsame “waarhede” daar te stel. In Breathing 

In word die magiese eienskappe van die “vroue”-karakters nooit as “werklikheid” of “waarheid” 

voorgehou nie; geen “wetenskaplike of logiese verduideliking” word daarvoor gebied nie. Die 

moontlikheid van Annie se “siekte” en die situasie met betrekking tot haar geboorte word bloot 

geskep. Die interpretasieleemtes wat hierdeur na vore gebring word, bied aan die gehoor die 

geleentheid om self te besluit watter “waarheid” hul in die drama wil “glo” – indien hul enige 

“waarheid” wil aanvaar. 

 

In Breathing In dra die magies-realistiese aard van die teks daartoe by om die patriargaal 

beïnvloede samelewing se vasgestelde verwysingsraamwerk ten opsigte van die gekonstrueerde 

geslagtelike identiteit van die “vrou” tot die uiterste te strek. Die interpretasieleemtes wat in die 

drama na vore kom, word moontlik gemaak deur die magiese aard van die “vroue”-karakters, en 

dra daartoe by dat hul buite die vooropgestelde verwagtingsraamwerk aangaande hulle 

geslagtelike rolle kan optree. Dat Breathing In ’n drama is wat in ’n teater afspeel, dra ook by tot 

die suksesvolle skepping van interpretasieleemtes, aangesien ’n gehoor se verwagting van ’n 

teaterervaring die bereidwilligheid insluit om te “glo” in die “werklikheid” van dit wat op die 

verhoog gaan gebeur. Die konvensie wat van die gehoor eis om te “glo” in die realistiese 

“werklikheid” van die stel en wat dit voorstel (’n kamer, ’n huis, ’n tuin, ’n beesstal), en in die 

“werklikheid” van die karakters en hul situasies, skep die gaping om subtiel magiese elemente 

hieraan toe te voeg, sodat dat die gehoor se “geloof” in die “werklikheid” van dit wat plaasvind, 

en die moontlikhede wat op die verhoog geskep word, verder gestrek word en sodoende die 

“werklikheid” van die magiese gebeure  moontlik maak.  

Derdens bied magiese realisme − binne die postkolonialistiese konteks − aan die gekoloniseerdes 

maniere om leemtes in die uitbeelding van hul kultuur en geskiedenis vanuit húl perspektief weer 

te gee. Sodoende weerspieël Breathing In nie net die koloniseerder se uitbeelding van die 

gekonstrueerde identiteit van die “vrou” as ’n “universele werklikheid” binne ’n patriargaal 

beïnvloede samelewing nie, maar bied dit ook alternatiewe “werklikhede”, wat buite die grense 

van die patriargale onderdrukker se verwysingsraamwerk val, vir die verhouding tussen “mans” 

en “vroue”. Breathing In se magies-realistiese aard bied die “vroue”-karakters die geleentheid om 

aktief bewus te wees van die wyse waarop binêre geslagsopposisies tot die konstruksie van 

“vroulike” identiteit bydra. Hierdie bewustheid dra daartoe by dat die “vroue”-karakters hul 

geslagtelike rolle performatief “korrek” teenoor die “mans”-karakters kan uitspeel, om sodoende 

hul voortbestaan en oorlewing te verseker. Die “vroue”-karakters word simbolies van die 

erkenning en viering van Andersheid6; van die dekolonisering7 en desentrering8 van die “vrou” se 

geslagtelik gekonstrueerde identiteit.   

 

Die eks-sentriese
9
 aard van magies-realistiese tekste skep die moontlikheid tot die uitbeelding 

van veranderlike “werklikhede” wat die Andersheid van die onderdruktes/Ander in die 

samelewing insluit. In ’n diverse samelewing, soos die Suid-Afrikaanse, is die heroorweging en 

herevaluering van verouderde, vasgestelde “werklikhede” as onderdeel van die groeiproses van 

ons onderskeie kulture van kernbelang. Bowers (2004:57) meen dat Suid-Afrika, as gevolg van 

ons unieke geskiedenis, merkbaar van ander gekoloniseerde Afrikalande verskil. In Breathing In 

is die Anglo-Boereoorlog (en Calvinistiese opvattings) deel van ons unieke geskiedenis. Suid-

Afrikaanse magies-realistiese tekste is nie net uniek Suid-Afrikaans in vergelyking met magies-

realistiese tekste van ander lande nie; hulle druk ook verskille ten opsigte van die onderskeie 

nasies, rasse, tale, en diverse kulture binne Suid-Afrika uit, insluitend verskillende ten opsigte 
                                                           
6
 In hierdie studie verwys Andersheid na ’n viering van die Ander se verskille ten opsigte van die Self, in plaas 

daarvan om die Ander te probeer verander om soos die Self te wees. 
7
 Dekolonialisering verwys na die bevryding van die Ander van die onderdrukking van die Self in ’n hegemoniese 

samelewing. Dit dui op die bevryding van die individu van ’n gekolonialiseerde identiteit. 
8
 Desentrering verwys na die Ander se bevryding van die ideologie van opvattings van die Self se sentrum, wat dit 

vir die Ander moontlik maak om hul eie opvattings aan te hang. Die sentrum verwys na die kern van die Self se 

hegemonie en diegene wat bewustelik of onbewustelik geïnterpoleer is om die hegemonie se gekonstrueerde 

uitbeelding van identiteite te aanvaar. Individue wat gedesentraliseerd is, bevraagteken en verwerp die 

gekonstrueerde identiteite. 
9
 Eks-sentries verwys na individue en, in die geval van hierdie studie, literêre werke wat die ideologie van die 

sentrum/kern van ’n hegemonie bevraagteken en verwerp. 

van individue se ervarings en opvattings oor die geskiedenis van dié land. Suid-Afrika se 

geskiedenis, soos vanuit verskillende oogpunte beskou, en sy verskeidenheid mense en hul 

volkslegendes behoort in die lig van die land se post-apartheidstatus heroorweeg te word. Die 

land se post-apartheidstatus dien vir Suid-Afrikaanse skrywers as motivering om van magiese 

realisme gebruik te maak (Bowers 2004:57). Só word alternatiewe “werklikhede” vir 

gemarginaliseerde Suid-Afrikaners moontlik gemaak, in teenstelling met die apartheidsera se 

hegemoniese sentrum en die patriargie se persepsie van die “werklikheid” en voorafbepaalde, 

vasgestelde gekonstrueerde identiteite.  

 

Magies-realistiese eienskappe kan in die werk van een van Suid-Afrika se bekendste skrywers, 

André P. Brink, geïdentifiseer word. Hy skep alternatiewe “werklikhede” in romans soos 

Sandkastele (1996), Duiwelskloof (1998) en Anderkant die stilte (2002). Volgens Bowers 

(2004:57) poog Brink, in sekere magies-realistiese romans, om bepaalde Suid-Afrikaners se 

situasie in die nuwe kulturele kruisbestuiwing in Suid-Afrika te herinterpreteer, veral ten opsigte 

van die ontkenning van die invloede van inheemse Afrika-volkslegendes in ’n vroeëre, 

hoofsaaklik Protestants-Christelike, konteks. Bowers meen dat Brink Suid-Afrikaners vra om dit 

wat voorheen as “werklikheid”, “waarheid” en “realiteit” beskou is, te (her)ontdek. Só kan die 

verlede heroorweeg word vanuit ’n alternatiewe perspektief wat poog om ’n alternatiewe Suid-

Afrika voor te stel. Hy vra dus dat daar eks-sentries na die verlede gekyk moet word sodat die 

voorheen gemarginaliseerdes, asook die geïnterpoleerde individue, in Suid-Afrika se 

hedendaagse, kontemporêre samelewing erken kan word.  

 

1.2.5 Reza de Wet 

  

In die lig van hierdie studie se betrek van die doelstellings van magiese realisme, wat in 

teenstelling tot dié van die realisme staan, is dit belangrik om te benadruk dat realisme die 

belange van ’n bepaalde hegemonie (in dié geval patriargie) se morele en politieke strukture 

ondersteun (Hawthorn 2000:294). Die binêre geslagsopposisies wat aanvanklik in Breathing In 

opgestel word, dra by tot die konstruksie van geslagstereotipering van die karakters binne die 

patriargaal beïnvloede agtergrond van die drama. Breathing In kan as ’n drama met ’n magies-

realistiese skryfstyl geïdentifiseer word; ’n drama wat ’n bepaalde hegemonie se konstruksie en 

instandhouding van vasgestelde identiteite verwerp. Die magies-realistiese eienskappe wat in 

Breathing In se spanningslyn deursyfer, dra daartoe by om opvattings omtrent vasgestelde 

geslagstereotipes te destabiliseer. Die moontlikheid van meer buigsame geslagtelike eienskappe 

bied nuwe uitbeeldingsmoontlikhede ten opsigte van die karakters se “manlikheid’ en 

“vroulikheid”, wat wegbreek van die patriargie se aanvaarde en vasgestelde geslagstereotipes.  

 

Die karakters in ’n teks met ’n magiese realistiese skryfstyl word ’n groter vryheid binne ’n 

binêr-opposisionele verwysingsraamwerk toegelaat as wat in ’n realistiese narratief moontlik sou 

wees. Só kan idees met betrekking tot onderdrukking by wyse van vasgestelde, gekonstrueerde 

geslagtelike identiteite na die realistiese oppervlak van die drama teks gebring word, soos wat 

ook in Breathing In gebeur. In die bundel Plays Two (2005), wat die dramas African Gothic, 

Good Heavens en Breathing In insluit, vermeng Reza de Wet verskeie sienings oor “manlikheid” 

en “vroulikheid”, wat aanleiding gee tot ’n unieke uitbeelding van binêre opposisies en 

stereotipes met betrekking tot die geslagtelikheid van haar karakters. Hierdie vermenging van 

geslagstereotipes word verder benadruk deur die afkeer wat sy daaraan het om sélf as ’n “vroue”-

skrywer of feminis gestereotipeer te word. In hierdie opsig sluit haar opvatting aan by dié van 

talle ander skrywers, soos Caryl Churchill, Timberlake Wertenbaker, Sarah Daniels, Bryony 

Lavery, Phyllis Nagy, Rebecca Prichard en Judy Upton, wat meen dat hul werk, wat ’n bydrae tot 

sosiale en politieke bewustheid lewer, nie gekategoriseer of gereduseer moet word deur dit 

spesifiek “vroulike” teaterwerk te noem nie (Case 2008:xvii). Hierdie opvatting dra by tot die 

verwerping van die geslagtelike kategorisering van hierdie skrywers se werk, maar veroorsaak 

nie dat hul feministiese opvattings omtrent die sosiale en kulturele uitsluiting van “vroue” in 

patriargaal beïnvloede samelewings ook verwerp moet word nie. Inteendeel: hierdie skrywers se 

werk dui toon hul toewyding aan die uitbeelding van die konstruksie van die “vrou” se 

geslagtelike identiteit. 

 

In die voorwoord tot Two Plays gaan Marthinus Basson (De Wet 2005:12) selfs so ver om De 

Wet se hele oeuvre as “’n rebellie teen ’n patriargale orde” te beskryf. Hierdie “rebellie” vind in 

Breathing In neerslag in die konstruksie en uitbeelding van binêre geslagsopposisies teen die 

patriargale agtergrond van die drama. Die geslagstereotipiese elemente van De Wet se karakters, 

wat op die konstruksie van geslagtelikheid dui, dui terselfdertyd op die moontlikheid om juis 

hierdie vasgestelde, gekonstrueerde geslagtelikheid te kan destabiliseer. De Wet se “vroue”-

karakters toon dikwels “manlike” eienskappe, terwyl “vroulike” eienskappe op hulle beurt in 

sommige van haar “mans”-karakters voorkom. Hierdie vermenging van “manlikheid” in “vroue”-

karakters en “vroulikheid” in “mans”-karakters dui op ’n  “geslagsverbastering”, wat tot die 

destabilisering van opvattings omtrent vasgestelde binêre opposisies bydra. De Wet se werk word 

deur die heroorweging van die gekonstrueerde geslagtelike posisie van die “vrou” in die 

patriargale Suid-Afrikaanse samelewing gekenmerk. Breathing In bied eietydse gehore die 

geleentheid om opvattings oor geslagtelikheid, wat uit Suid-Afrika se verlede (en spesifiek die 

tyd van die Anglo-Boereoorlog) dateer, te heroorweeg. Die heroorweging van die gekonstrueerde 

geslagtelikheid van die verlede kan sodoende op die gekonstrueerde geslagtelikheid van die hede 

van toepassing gemaak word.  

 

Die realistiese narratief wat aanvanklik in De Wet se dramas voorkom, stel die leser/gehoor 

“gerus” op grond van die bekende en alledaagse, “aanvaarbare” en “vanselfsprekende” 

agtergrond waarteen die gebeure afspeel – net om die leser/gehoor later op ’n ontdekkingsreis 

weg te voer na ’n wêreld van vrye spekulasie en verbeelding; “’n [w]êreld waar mense water 

onder die aarde kan hoor ruis, waar mense sou kon vlieg, waar spoke huis toe kom vir ’n 

verjaardagpartytjie, waar hallusinasies werklikheid word, waar verlede en hede saamsmelt, en 

waar transformasie natuurlik en aanvaarbaar is” (De Wet 1993:13).  

 

1.2.6 Breathing In  

 

In Breathing In kom ’n ernstig gewonde Generaal en sy getroue adjudant ’n misterieuse vrou en 

haar verleidelike, anderwêreldse dogter op ’n stormagtige nag in die laaste bitter maande van die 

Tweede Anglo-Boereoorlog (1899–1902) teë. Die manskarakters word gekonfronteer met die 

oorlewingsmetodes wat die vrouekarakters noodgedwonge aangeneem het. Alhoewel die 

adjudant gewoond is aan die bloedige vereistes wat die oorlog aan iemand in sy posisie stel, word 

hy nou in omstandighede geplaas waarin  hy ’n vreeslike keuse moet maak… 

 

Reza de Wet het al meer drama- en literêre toekennings gewen as enige ander Suid-Afrikaanse 

dramaturg. Breathing In het in 2005 die Fleur du Cap vir Beste Inheemse Teks gewen. De Wet se 

dramas is ook al in Duits, Nederlands, Frans, Tsjeggies en Grieks vertaal. Reza de Wet skryf 

hoofsaaklik in Afrikaans, en alhoewel Breathing In in Engels geskryf is, word daar in die 

voorwoord daarop gewys dat die karakters wel Afrikaans is (De Wet 2005:131): 

These characters are not English-speaking South Africans, but Afrikaners and such a 

‘South African’ accent is not required. ‘Normal’ English can be used, since the 

convention is that the characters are speaking Afrikaans.” 

 

Daar kan aangeneem word dat De Wet Breathing In in Engels geskryf het om nie net ’n wyer 

gehoor in die kultureel diverse Suid-Afrikaanse samelewing te kan bereik nie, maar om ook ’n 

wyer, oorsese gehoor te kan bereik. Hoe dit ook al sy, dui bostaande teksaanwysing daarop dat 

die drama op ’n spesifieke, Suid-Afrikaanse milieu fokus.  

  

Die gebeure in Breathing In speel in teen die einde van die Suid-Afrikaanse Anglo-Boereoorlog 

speel af. Daar word gebruik gemaak van ’n gedetailleerde en realistiese stel wat hierdie 

geskiedkundige periode korrek voorstel. Soos reeds genoem is, beeld Breathing In uit hoe ’n 

ernstig gewonde Generaal en sy betroubare adjudant op ’n reënerige nag ’n misterieuse vrou en 

haar anderwêreldse, verleidelike dogter teëkom. Die “mans”-karakters word met die subtiele 

oorlewingsmetodes van die “vroue”-karakters gekonfronteer. Hierdie oorlewingsmetodes sluit die 

doelbewuste gebruik van vasgestelde aannames oor “vroulike” geslagtelikheid in; aannames wat 

voortspruit uit die patriargaal beïnvloede samelewing wat in die drama uitgebeeld word. Die 

“vroue”-karakters neem hierdie oorlewingsmetodes, in kombinasie met hul magiese eienskappe, 

aan om hul eie oorlewing en voortbestaan te probeer verseker. 

  

In die eerste bedryf speel Anna en haar dogter, Annie, ’n goed geoefende en herhaalde roetine 

aangaande hulle “korrekte” en “aanvaarde” “vroulike” geslagtelikheid teenoor Brand uit om hom 

“gemaklik” met hulle te laat voel. Die “vroue”-karakters gebruik sowel “vroulike” 

geslagstereotipes as Annie se siekte om Brand se simpatie te wek en hom sy agterdog jeens Anna 

te laat vaar. Namate die drama vorder, word Brand figuurlik gesproke in twee geskeur tussen sy 

geïnterpoleerde strewe na die “ideale man” en “kryger” en sy daarmee gepaardgaande plig 

teenoor sy land en sy plek in die oorlog enersyds, en die liefde en emosie wat hy vir Annie 

ontwikkel andersyds. Wanneer Anna hom egter onder druk plaas en vir hom ’n graaf gee om haar 

siek dogter se graf te grawe, besluit Brand egter om eerder vir Annie by te staan en te poog om 

haar lewe te red – ’n besluit waaraan hy homself egter nie kan toewy nie en wat hom, weens sy 

onvermoë om Annie te aanvaar soos sy is, sy eie lewe kos.  

 

In die tweede bedryf vertel Anna vir Brand die verhaal van Annie se geboorte, en hoe dit tot haar 

siekte gelei het, en wat die enigste geneesmiddel daarvoor is. Sy vra hom om Annie in hul wa te 

gaan neerlê, en transformeer haarself van ’n vuil, kruiedokter-vrou in ’n sensuele en “seksueel 

voorbarige” vrou. Sy skep ook ’n onheilspellende atmosfeer deur al die kerse op die tafel te 

rangskik waar sy en Brand sit terwyl sy Anna se siektetoestand aan hom openbaar. Brand is 

duidelik ongemaklik in Anna se getransformeerde geselskap, en die storie wat sy hom vertel 

vererger sake net. Brand word onder druk geplaas om ’n verskriklike besluit te maak: om die 

enigste liefde wat hy in die oorlog ken se lewe te red, moet hy óf sy eie lewe, óf die lewe van sy 

Generaal prysgee. Annie se bonatuurlike siekte vereis dat sy die laaste lewensasem van ’n jong 

man moet inneem om self te kan bly leef. In die loop van die drama vererger haar simptome en 

raak sy al swakker en swakker, tot sy uiteindelik skree van pyn. Vir Brand word alles net te veel, 

en hy stem in om die Generaal se lewe vir Annie op te offer. Anna was sedert die begin van die 

drama meer in Brand geïnteresseerd, aangesien hy jonk en sterk is en sy asem meer vir die 

sieklike Annie sou beteken. Brand word opgeoffer sodat Annie kan bly leef, en nadat sy Brand se 

laaste asem ingeneem het, toon amper onmiddellik beterskap. 

 

Dit blyk uit die drama dat die “vroue”-karakters al meermale ’n jong man opgeoffer het om 

Annie se oorlewing te verseker, en dat hulle dit telkens regkry omdat die jong mans geïnterpoleer 

is om ’n sekere geslagtelike verwagting ten opsigte van die vroue te hê. Anna het egter ’n 

voorspelling in ’n droom gehad: dat Annie ’n jong man sal vind wat vrywilliglik die Andersheid 

van haar siekte sal aanvaar, en sy laaste asem vrywilliglik vir haar sal gee. Hierdie vrywillige 

aanvaarding van Annie se Andersheid sal meebring dat hulle albei sal oorleef nadat Annie sy 

laaste asem ingeneem het, en dat hul dan bevry sal wees van hul vasgestelde rolle in die 

samelewing. Hulle sal dan ’n nuwe soort bestaanswyse kan voer, buite die vasgestelde reëls oor 

wat in hulle samelewing se verwysingsraamwerk oor geslagtelikheid as “natuurlik”, “normaal” 

en “aanvaarbaar” beskou word. Dié studie argumenteer dat Breathing In die binêre 

geslagsopposisies aandui waarin mense in ’n patriargale samelewing vasgevang kan word, en dat 

dit eweneens die moontlikheid van bevryding van ’n hegemonie opvattings oor gekonstrueerde 

identiteite aandui. 

 

1.3 Navorsingsmetodiek 

 

1.3.1 Probleemstelling 

 

Die magies-realistiese elemente wat in Reza de Wet se Breathing In voorkom, dra tot die 

destabilisering van binêre geslagsopposisies in hierdie drama by. 

 

1.3.2 Tesisstelling 

 

Elemente van die magiese realisme kan tot die destabilisering van binêre opposisies bydra, veral 

dié magies-realistiese elemente wat in die “vroue”-karakters in Reza de Wet se drama Breathing 

In na vore kom. 

 

1.3.3 Navorsingsdoelwitte 

 

Die navorsingsdoelwitte van hierdie studie is: 

• om te ondersoek hoe geslagtelike identiteite deur middel van binêre geslagsopposisies 

gekonstrueer word; 

• om die magiese realisme as skryfstyl, en die destabiliserende eienskappe daarvan, te 

ondersoek; en 

• om bogenoemde te gebruik om die gekonstrueerde geslagtelike identiteite in Breathing In 

te ondersoek. 

 

1.3.4 Navorsingsbenadering 

 

Hierdie navorsing behels ’n akademiese, teoreties begronde ondersoek na Reza de Wet se drama 

Breathing In. Die teks word primêr as literêre werk ondersoek: geen spesifieke opvoering van 

hierdie drama sal ondersoek word nie, alhoewel menings en uitsprake van teaterpraktisyns aan 

die hand van geskrewe bronne soos onderhoude en artikels wel geraadpleeg sal word. Die aard 

van die navorsingsonderwerp noodsaak die gebruik van ’n kwalitatiewe navorsingsbenadering. 

Strauss & Corbin (1998:10−11) omskryf kwalitatiewe navorsing as enige soort navorsing wat 

bevindings oplewer wat nie deur middel van statistiek of ander kwantifiseringsprosedures 

opgelewer kan word nie. Kwalitatiewe navorsing kan vir navorsing oor lewenservarings, 

optredes, emosies en gevoelens, sosiale bewegings, kultuurverskynsels, en wisselwerking tussen 

nasies gebruik word. 

 

Bogenoemde omskrywing bevestig dat die soort navorsing wat vir hierdie studie onderneem is 

binne die kwalitatiewe navorsingskategorie val. Die navorsing poog nie om konkrete antwoorde 

op navorsingsvrae te vind nie, maar stel die navorser in staat om ’n mening binne die studie se 

verwysingsraamwerk uit te spreek. Die studie se verwysingsraamwerk, en die manier waarop die 

navorser die studie benader, beïnvloed die interpretasiemoontlikhede van die drama. Emosies, 

gevoelens, ervarings, sosiale bewegings en kulturele verskynsels kan nooit konkreet bewys word 

nie − bevindinge daaroor sal altyd subjektief wees, en sal verskil na gelang van die perspektief of 

verwysingsraamwerk waaruit dit beskou word. 

 

Die navorsing vir hierdie studie val verder ook binne ’n “naturalisties-fenomenologiese
10

 

filosofie, wat realiteit as ’n multidimensionele wisselwerking en gedeelde sosiale ervaring wat 

deur die individu geïnterpreteer word” (McMillan & Schumacher 1993:373l; eie vertaling) 

beskou. Hiervoor is ’n kwalitatiewe navorsingsbenadering die geskikste − veral in ’n studie oor 

die magiese realisme, wat vanuit die staanspoor uit twee narratiewe bestaan wat saam vervleg 

word om ’n derde narratief skep wat die tema van die drama dra. Dit is binne hierdie derde 

narratief waar die moontlikheid geskep word om binêre geslagsopposisies te destabiliseer, en 

sodoende sosiale kommentaar te lewer op die konstruksie van identiteite in ’n samelewing wat 

deur die opvattings van ’n bepaalde hegemonie beïnvloed word.  

 

                                                           

10
 Die siening dat ’n wetenskaplike metode die mees doeltreffende wyse is om realiteit na te vors, en dat alle 

fenomenologie op grond van dieselfde navorsingsmetodes bestudeer kan word.   

Strauss & Corbin (1998:11−12) verwys na die hoofkomponente met betrekking tot kwalitatiewe 

navorsing. Die eerste komponent is die data, wat uit verskeie bronne − soos onderhoude, 

waarnemings, dokumente, opnames en films − ingesamel word. In hierdie ondersoek word die 

data bekom uit die oorspronklike teks van Reza de Wet se drama Breathing In, asook uit artikels 

en resensies oor hierdie drama; uit verskeie boeke en artikels oor magiese realisme; uit 

onderhoude wat reeds met Reza de Wet gevoer is; uit boeke en artikels oor postkolonialisme, 

asook boeke en artikels uit die invalshoek van die feminisme en genderstudies. Die tweede 

komponent is die prosedures wat gevolg word om die data wat ingesamel is, te interpreteer en te 

organiseer. Hierdie prosedures behels die konseptualisering en sifting van die data, die 

uitbreiding van sekere kategorieë in terme van hul eienskappe en dimensies, en die skep van ’n 

verwysingsraamwerk by wyse van ’n reeks proposisionele stellings. Daar word dikwels na 

konseptualisering, reduksie, uitbreiding en die skepping van ’n verwysingsraamwerk verwys as 

“kodering”. In hierdie navorsing het drie “stappe” van die koderingsproses reeds plaasgevind: die 

data is alreeds gereduseer, gekonseptualiseer en uitgebrei. Al hierdie elemente bly egter in die res 

van die studie ter sake omdat reeds bestaande literatuur gebruik gaan word om 

interpretasiemoontlikhede ten opsigte van die drama Breathing In uit te lig.  

 

1.4 Bydrae tot die vakgebied 

 

’n Magies-realistiese narratief bied potensieel aan die gemarginaliseerdes van ’n land ’n manier 

om hul alternatiewe “werklikhede” en verwysingsraamwerke te openbaar. Suid-Afrika is nie net 

ryk aan diverse kulture, rasse, klasse, volkslegendes, geskiedenisse en stories nie, maar beskik 

ook oor die potensiaal om nie net begrip vir mekaar se Andersheid te ontwikkel nie, maar om tot 

’n werklike viering daarvan te kom. Morrison (Zamora & Faris 2005:285) wys daarop dat ons in 

’n tyd lewe waarin stories, volksverhale en volkslegendes nie gereeld oorvertel word nie. Nie 

ouers óf grootouers vertel meer die klassieke, argetipiese stories aan hul kinders (of kleinkinders) 

nie. Die motivering vir die skrywers wat wél daardie stories vertel, is gegrond in die erkenning en 

viering van ’n verskeidenheid geskiedkundige en kulturele agtergronde binne die diverse 

samelewing waarin hulle hulself bevind. So kan die oorvertelling van die groot verskeidenheid 

klassieke en argetipiese stories bydra tot die skep van alternatiewe “werklikhede” van Suid-

Afrikaanse geskiedenisse en, veral, die rol wat gemarginaliseerdes daarin (ge)speel (het). 

Die gekonstrueerde geslagsrolle wat oor die afgelope paar dekades van baie Suid-Afrikaanse 

“vroue” vereis is, kan toegeskryf word aan ’n patriargale sentrum
11

 (Goodman 2003:35) wat deur 

Calvinistiese opvattings beïnvloed is. Reza de Wet is een van die Suid-Afrikaanse skrywers wat 

sedert haar debuutdrama sowel die weerspieëling van ’n Andersheid in haar karakters as 

alternatiewe “werklikhede” moontlik gemaak het. Hierdie studie bied nog ’n manier om hierdie 

komplekse skrywer se veelseggende dramas te ontleed. Dit dra nie net tot groter begrip van De 

Wet se werk by nie, maar wys ook op die uitbeeldings- en interpretasiemoontlikhede wat deur 

gebruikmaking van magies-realistiese eienskappe in dramas moontlik gemaak word. 

 

My navorsing dui op die gebruik van magiese realisme in dramas om die identifisering en 

destabilisering van die geslagtelik gekoloniseerde “vrou” moontlik te maak, en sodoende 

alternatiewe “werklikhede” en ’n viering van Andersheid te weerspieël. Dit dui ook op 

alternatiewe perspektiewe op die konsep van “vroulikheid” en die stereotipe van die “ideale 

vrou”. Die studie ondersoek nie net die destabilisering van binêre geslagsopposisies nie, maar 

ook die moontlikheid van die viering van Andersheid én hibriede of geslagsverbasterde 

identiteite, in teenstelling met die ideologie van ’n patriargale sentrum. In die studie word 

geargumenteer dat Reza de Wet se gebruik van magiese realisme teen ’n patriargale sisteem 

inskryf; dit wil sê teen ’n lineêre denkwyse waarin mense op grond van binêre opposisies 

geslagtelik gekategoriseer word. 

 

Die gebruik van magiese realisme bied só ’n alternatief: dit laat die uitbeelding van die 

gekonstrueerde identiteit van die “vrou” op metaforiese en simboliese manier na die drama se 

oppervlak deursyfer, en wek sodoende begrip vir die gekonstrueerde aard van haar “aanvaarde” 

rol, veral teen die geskiedkundige agtergrond van die drama. Hierbenewens maak magiese 

realisme dit moontlik om die “vrou” se geslagtelik gekonstrueerde identiteit, wat deur 

vasgestelde, binêre geslagsopposisies in stand gehou word, te weerspieël en te destabiliseer. Reza 

de Wet se werk, en hoe dit met feministiese en postkolonialistiese opvattings in die teater 

verband hou, is al ondersoek – onder andere deur Miki Flockemann in Woman, Feminism and 

South African Theatre (Goodman 2203); Anja Huismans en Juanita Finestone in Unwilling 

                                                           
11

 Die sentrum is die kern van die hegemonie binne ’n samelewing. 

Champion – An Interview with Reza de Wet (1999); Temple Hauptfleisch in verskeie resensies, 

voorwoorde en akademiese skrywes oor De Wet; en vele ander. Baie van hierdie tekste bespreek 

ook die magiese elemente in haar werk, ondersoek die wyse waarop haar dramas ’n 

destabiliserende effek op gekonstrueerde “werklikhede” en identiteite uitoefen, en ondersoek ook 

die sterk “vroue”-karakters wat in haar dramas na vore kom. Hierdie studie poog om hierby aan 

te sluit deur die magies-realistiese aard van Breathing In te ondersoek, asook na te vors hoe haar 

werk vanuit die magies-realistiese konteks verband hou met feministiese en postkolonialistiese 

opvattings oor die identifisering en verwerping van gekonstrueerde identiteite in dramas. 

 

1.5 Beperkinge van die studie 

 

Hierdie studie poog nie om De Wet se oeuvre as geheel te ondersoek nie, maar fokus eerder op 

een spesifieke drama, naamlik Breathing In. Die verwysingsraamwerk van die studie sluit reeds 

magiese realisme, gender studies en feministiese studies in, en gevolglik word hierdie verskeie 

studievelde bespreek met betrekking tot die drama Breathing In. Die argument van die 

verhandeling het ook nie ten doel om te argumenteer dat al Reza de Wet se werk magiese 

realistiese eienskappe toon nie, maar fokus spesifiek op die magiese realistiese eienskappe van 

Breathing In. Die potensiaal bestaan egter om Reza de Wet se ander werke onder dieselfde lig te 

ondersoek. 

 

Die fokus van hierdie studie val op hierdie een werk van De Wet,  daar word egter na die ander 

werke van De Wet verwys met betrekking tot die wyse waarop dit bydra tot die ontwikkeling van 

die verhandeling se argument aangaande die destabilisering van geslagstereotipes, asook die 

identifisering van magiese realistiese eienskappe in Breathing In. Erkenning word verleen vir die 

moontlikheid dat daar ‘n sterk verband kan bestaan tussen die invloed wat De Wet se vroeëre op 

Breathing In kon hê, veral in die geval van werke soos Nag Generaal in die Vrystaat trilogie (De 

Wet 2005) en ook Trits (De Wet 1993) wat die dramas Mis, Mirakel en Drif insluit. Die doel van 

die verhandeling is egter nie om die invloed van De Wet se andere werke op die Breathing In in 

diepte te ondersoek nie, maar eerder om Breathing In met betrekking tot ’n magiese realistiese 

interpretasie te ondersoek. Dieselfde soort analitiese prosedure kan van toepassing gemaak word 

 
 
 



 

26 

 

 

op die ander werke van Reza de Wet, maar hierdie navorsing val buite die doelstellings van 

hierdie verhandeling. 

 

1.6 Terminologiese uiteensetting  

 

1.6.1 (die) Ander en Andersheid 

 

As ’n persoon, groep of instelling as die Ander gekategoriseer word, plaas dit hulle buite die 

“aanvaarde” grense van die ideologiese sentrum se verwysingsraamwerk waartoe die Self behoort 

(Hawthorn 2000:249). Die proses van uitsluiting by wyse van kategorisering vorm die kern van 

sekere ideologiese meganismes. Die gebruik van die terme die Ander en die Self, met ’n 

hoofletter geskryf, is in ooreenstemming met teorieë wat op Jacques Lacan se werk berus. 

Volgens Simone de Beauvoir (Gamble 2001:289) is “vroue” deur die geskiedenis heen 

gereduseer tot objekte vir “mans”, en word “vroue” as die Ander (ten opsigte van die “man”), as 

die “negatiewe”, of as die “abnormale” gekonstrueer. In hierdie studie verwys die Ander dus na 

die “vrou” wanneer daar na gekonstrueerde geslagtelike identiteite verwys word. 

 

Die Franse Feministe
12

 het die kreatiewe moontlikhede van bostaande nosie van die Ander 

ondersoek (Gamble 2001:289), en hulle argumenteer dat die nosie van die “vrou” se Andersheid 

tot die destabilisering van ’n patriargale diskoers kan bydra. Andersheid word deur talle teoretici 

bespreek aan die hand van ’n begrip van die konstruksie van taal, wat daarop dui dat betekenis 

slegs deur Andersheid geskep kan word, en slegs deur die verwysing na ander betekenis(se) in 

stand gehou kan word (Gamble 2001:216). Daar word dus in ’n “positiewe”, eerder as 

“negatiewe”, lig daarna verwys omdat die Ander onontbeerlik is vir die vorming van betekenis. 

Die feminisme en postkolonialisme verwerp die nosie van ’n marginale posisie wat deur binêre 

opposisies geskep word omdat dit (onder andere) tot die Ander se uitsluiting en verwerping in ’n 

samelewing lei. Die nosie van Andersheid dui egter op ’n viering van verskille, wat begrip vir die 

Ander in ’n samelewing nastreef – ’n konsep wat ook in magies-realistiese opvattings geëggo 

word. 

 
                                                           
12

 Ook genoem écriture féminine, wat verwys na ’n feministiese literêre teorie wat in die 1970’s in Frankryk tot stand 

gekom het. 

Dit is belangrik om te noem dat daar nie net een, “universele” feministiese of genderteorie 

bestaan nie. Feminisme as teorie het verskeie vertakkings ontwikkel, met teoretici wat tot die 

verskillende vertakkings behoort en verskillende perspektiewe en interpretasies huldig oor die 

wyse waarop ’n patriargale sentrum verskillende klasse, rasse en soorte “vroue” onderdruk. As 

gevolg hiervan word ’n eklektiese benadering in hierdie studie gevolg, en word daar dus nie net 

op een vertakking van feminisme en/of genderstudies gefokus nie. Daar word wel egter gefokus 

op: die natuur/kultuur-argument binne die feminisme; geslagstereotipes; die konstruksie van 

vasgestelde identiteite; en die uitbeelding van die “vrou” in die literatuur en drama. Hierdie 

elemente word ondersoek omdat dit, vir die doel van hierdie studie, in Breathing In geïdentifiseer 

en op die voorgrond gestel kan word. 

 

1.6.2 Diskoers 

 

“Diskoers” definieer ’n denkwyse, ’n manier van praat, ’n optrede en ’n gevoel oor ’n idee of 

kwessie. Dit kan verbaal, visueel, deur oorvertelling, of by wyse van enige van die teken-sisteme 

van ’n spesifieke kultuur geskep en ervaar word (Cranny-Francis, Waring, Stavropoulos & 

Kirkby 2003: 93). Geloofsisteme, waardes en kategorisering vorm deel van ’n diskoers wat die 

ideologieë oor/vanuit geloofsisteme, waardes en kategorisering “vasstel” en op ander afdwing. 

Die reëls van ’n bepaalde diskoers bepaal dus die sienswyse waarmee die wêreld of 

“werklikheid” van ’n samelewing beskou word, én die uitsluiting van enige alternatiewe 

sienswyses binne die samelewing (Hawthorn 2000:90).  

 

Postkolonialistiese teoretici ondersoek ook die konsepte “meesterdiskoers” en “hegemoniese 

diskoers”. Die meesterdiskoers staan nie net “aan die hoof” van al die diskoerse nie, maar is ook 

die diskoers van die hegemoniese hoofde van ’n samelewing. Meesterdiskoerse word uitgedruk 

in meesternarratiewe wat op allesomvattende, totalitêre geloofsisteme dui, soos die Christendom, 

die Islam en, in die geval van hierdie studie, patriargie (Hawthorn 2000:143). Dié studie is dit 

met feministiese opvattings eens dat een van die meesterdiskoerse in die diverse kultuur van 

Suid-Afrika as patriargaal van aard bestempel kan word; en poog om die meganismes waardeur 

diskoerse geskep word, te verstaan om sodoende die nosie van die konstruksie van die “vrou” en 

haar ondergeskikte posisie ten opsigte van die “man” uit te daag, en om alternatiewe diskoerse 

wat veranderlike betekenisse tot stand bring, te ondersoek. 

 

1.6.3 (die) Eks-sentriese narratief 

 

Om eks-sentries te skryf, impliseer ’n verplasing van die skrywer se fokus van ’n bepaalde 

hegemonie se diskoers na ’n marginale posisie en diskoers (Zamora & Faris 2005:195). Skrywers 

wat van magiese realisme gebruik maak, bewerkstellig hierdie verplasing deur die skryftegniek 

van die sentrum, in dié geval realisme, aan te neem en te bemeester. Die sentrum maak van 

realisme gebruik om die “gekonstrueerde werklikheid” van die samelewing op só ’n wyse te 

weerspieël dat die sentrum se ideologie as “vanselfsprekend” en “natuurlik” voorkom. Hierdie 

“realiteit”, “werklikheid” of “waarheid” wat by wyse van realisme uitgebeeld word, weerspieël 

dus die ideologie van die hegemonie, wat op ’n bepaalde samelewing afgedwing word. In 

teenstelling hiermee gebruik magies-realistiese skrywers realisme as ’n “aanvaarde” vastrapplek 

om sodoende ’n alternatiewe benadering tot die sentrum se weergawe van daardie spesifieke 

samelewing se “werklikheid” en gekonstrueerde identiteite moontlik te maak.  

 

Die interpretasieleemtes wat met die vervlegting van ’n realistiese en ’n magiese narratief tot 

stand kom, dra by tot die destabilisering van ’n hegemonie se vasgestelde opvattings, omdat dié 

skryfstyl nie tot binêre opposisies gereduseer kan word nie, maar binêre opposisies hierin kan 

saambestaan om veranderlike, hibriede moontlikhede te skep (Macey 2000:18). Hegemoniese 

sentrums en totalitêre sisteme bepaal en ken ’n waarde toe aan die identiteit van die Ander omdat 

die Ander buite die grense van hierdie sentrums en sisteme se vasgestelde verwysingsraamwerk 

val en nie aan die stereotipiese eienskappe van hul gekonstrueerde identiteite voldoen nie, maar 

eerder ’n marginale posisie buite die grense van hierdie identiteite beklee. Magiese realisme, as 

eks-sentriese skryfstyl, destabiliseer die hegemonie se “aanvaarde” verwysingsraamwerk wat 

bydra tot die instandhouding van die hegemonie se mag, wat die sentrale posisie inneem en die 

identiteit van die Ander by wyse van binêre opposisies konstrueer (Ashcroft, Griffiths & Tiffin 

1997:132). 

 

1.6.4 Gender/geslag teenoor seks 

In bestaande Afrikaanse literatuur word “geslagsverskille” of “seksverskille” met verwysing na 

die begrip “gender” gebruik. In feministiese teorieë word die woord “gender” gebruik om te 

verwys na die eienskappe van die sosiokultureel gekonstrueerde verskille tussen “mans” en 

“vroue” wat op biologiese seksverskille berus (Hawthorn 2000:139). Ofskoon die term “gender” 

ook in Afrikaans gebruik word, kies ek om in hierdie studie van die terme “geslag” en 

“geslagtelikheid”, in plaas van “gender”, gebruik te maak aangesien beide terme in Afrikaans 

aanvaarbaar is. Die gebruik van die term “geslagtelikheid” verwys in hierdie studie na die 

sosiokultureel gekonstrueerde begrippe “man” en “vrou”; “manlikheid” en “vroulikheid” as 

gekonstrueerde binêre geslagsopposisies.  

 

In hierdie studie verwys die term “seksverskille” na die biologiese verskille tussen die 

voortplantingsorgane van die “man” en die “vrou” se liggame. Feministiese opvattings meen dat  

daar net twee biologiese seksverskille (“mans” en “vroue”) is, maar dat daar verskeie gradasies 

met betrekking tot ’n samelewing se opvattings oor geslagsverskille is. Soos in die voetnoot op 

bladsy 1 genoem is, word aanhalingstekens in hierdie studie gebruik om die sosiokultureel 

gekonstrueerde begrippe oor gekonstrueerde geslagtelikheid, soos dit uit die binêre 

geslagsopposisie voortspruit, aan te dui.   

 

Die Instituut vir Vroue- en Geslagstudies aan die Universiteit van Pretoria omskryf 

geslagtelikheid in terme van die volgende eienskappe (Wyckoff-Wheeler 2007:1, my vertaling):  

Die waarde wat ’n samelewing plaas op die historiese en sosiaal gekonstrueerde 

geslagtelike rolle van “vrouens” en “mans”. Die “aanvaarde” geslagtelike identiteite wat 

die begrippe “vroulikheid” en “manlikheid” reguleer, veral norme wat die optrede, 

verhoudings en interaksies van “vroue” en “mans” konstrueer, toelaat en belet. Dit dui ook 

op “insluiting” (vroue én mans) in plaas van “uitsluiting” (mans teenoor vroue), of 

normatiewe dualisme (gelyke maar spesifieke rolle en verantwoordelikhede gebaseer op 

geslagtelikheid).  

 

Genderstudies ondersoek met ander woorde die geslagtelike kwessies met betrekking tot “mans” 

en “vroue”, asook die interaksie tussen vroue en vroue, mans en mans, en vroue en mans. Deur 

alternatiewe sienings oor gekonstrueerde geslagtelikheid daar te stel, word die uitbeelding van 

geslagtelike Andersheid – geslagtelike moontlikhede wat tussen die vasgestelde, sosiaal 

“aanvaarbare” kategorieë van die “vrou” en die “man” voorkom – moontlik gemaak. Feministiese 

opvattings sluit by hierdie idees oor geslagtelikheid aan, maar fokus spesifiek op die uitwys van 

die vasgestelde, gekonstrueerde geslagtelikheid van die “vrou” in ’n patriargaal beïnvloede 

samelewing. Daar word ook gepoog om die gekonstrueerde uitbeelding van die “vrou” te 

bevraagteken, en gepoog om die “natuurlikheid” en “vanselfsprekendheid” daarvan te 

destabiliseer. In hierdie studie word daar wel van sekere aspekte van die geslagstudieteorie 

gebruik gemaak, maar word daar gefokus op die gekonstrueerde geslagtelike identiteit van die 

“vrou”, wat op die konstruksie van binêre geslagsopposisies berus.    

 

1.6.5 Geslagsverbastering 

 

“Geslagsverbastering” is ’n postkolonialistiese nosie wat met hibriditeit verband hou, en kom 

voor wanneer ’n individu twee stelle eienskappe vertoon: enersyds eienskappe wat met die 

kolonis se kultuur geassosieer word, en andersyds eienskappe wat met die gekoloniseerde se 

kultuur geassosieer word. In hierdie studie dui “geslagsverbastering” op die patriargaal-

geslagtelike eienskappe van “manlikheid” en “vroulikheid”, wat albei in Breathing In se “vroue”-

karakters voorkom en tot die destabilisering van gekonstrueerde geslagtelike identiteite bydra. 

Geslagsverbastering kan, ten opsigte van die karakters in Breathing In, gesien word as ’n 

swaaiende pendule met die vasgestelde “ideale manlikheid” aan die een kant en die vasgestelde 

“ideale vroulikheid” aan die ander kant. Dit vorm dus nie deel van ’n patriargale, “vasgestelde” 

identiteit nie, maar is veranderlik. Die swaai van die pendule simboliseer verskillende grade van 

“manlike” en “vroulike” geslagtelikheid tussen die twee binêre opposisies, na gelang van die 

situasie waarin die karakters hulself bevind. Die “vroue”-karakters wat eienskappe van 

geslagsverbastering toon, kan dus nie “vasgestel” en as óf “manlik” óf “vroulik” gekategoriseer 

word nie; hul voer hul geslagtelikheid bewustelik performatief uit soos dit nodig is om die 

konstruksies van geslagtelikheid “korrek” teenoor die “mans”-karakters uit te voer.   

 

1.6.6 Geslagtelike stereotipering 

Die term “stereotipering” verwys na ’n ideologiese strategie wat die binêre opposisie van Self en 

Ander konstrueer met die doel om die hegemonie se diskoers te versterk (Gamble 2001:323). 

Patriargie gebruik stereotipering om die gekonstrueerde identiteit van die “vrou” en haar rol en 

eienskappe as grondliggend anders as dié van die “man” se identiteit te kategoriseer. So word 

“vroulikheid” byvoorbeeld as “negatief” gekategoriseer, maar “manlikheid” as “positief”. ’n 

Verskeidenheid stereotipiese “negatiewe” vrouerolle beeld “vroue” dikwels as die “teef”, die 

“heks”, die “verleidster” en die “maagd”/“godin” (Case 1987:6) uit. Die “vrou” se seksualiteit 

word ook soms gekonseptualiseer as skrikwekkend en onversadigbaar, en as iets wat die “man” 

se rasionaliteit ontwrig. Patriargie konstrueer en definieer die “vroulike” prototipe as ’n 

herhaalde, “vasgestelde” identiteit, en moedig “vroue” aan om hulself met die stereotipiese 

uitbeelding van die “ideale vroue” te vereenselwig. Geslagtelike stereotipering is deel van ’n 

ideologiese proses wat toelaat dat “vroue”, soos vroeër gesê, deur patriargie gedefinieer word. In 

dié studie word geargumenteer dat Breathing In teen ’n patriargale agtergrond en in ’n 

geskiedkundige tydperk afspeel, wat verband hou met bogenoemde geslagstereotipes omtrent die 

“ideale vrou” en die negatiewe stereotipes van “vroue” wat nie binne hierdie “aanvaarbare” en 

“vanselfsprekende” stereotipe val nie.    

 

1.6.7 Hegemonie 

 

“Hegemonie” verwys na die dominansie of leierskap van een sosiale groep of nasie oor ’n ander. 

Hegemonie vorm kulturele perspektiewe wat die dominante groep in ’n spesifieke samelewing 

bemagtig en bevoordeel (Hawthorn 2001:146). Die kulturele beheer wat ’n hegemonie uitoefen, 

beïnvloed die algemene denkwyse van die bepaalde samelewing waarin dit voorkom: dit beheer 

die wyse waarop nuwe idees afgekeur of aanvaar word om as “natuurlik” en “vanselfsprekend” 

“aanvaar” te word in ’n proses wat die algemene denkwyse van ’n samelewing beïnvloed. 

Hegemonie lei tot die bemagtiging van sekere kulturele sieninge, waardes en gebruike wat 

sommige individue onderdruk en sommige individue uit die dominante sosiale groep of nasie 

uitsluit. Feministiese teoretici ondersoek (onder andere) hoe patriargale opvattings in literatuur 

geproduseer en in stand gehou word (Hawthorn 2000:147), net soos daar in hierdie studie ook 

ondersoek word hoe die gekonstrueerde identiteit van die “vrou” aanvanklik in Breathing In 

uitgebeeld, en dan gedestabiliseer word. 

Antonio Gramsci (Sim & Van Loon 2001:37) wys op die rede waarom hegemonie so geslaagd is: 

deur die samelewing te oorreed (te interpoleer) dat die heersende ideologie, wat inderdaad die 

dominante klas beskerm, die “natuurlike” en “normale” denkwyse is, maak hegemonie homself 

onherkenbaar of onsigbaar vir die individue in die samelewing. Mag berus gevolglik nie net op 

onderdrukking nie, maar ook op die beheer oor die “mag van kennis”. Teorieë oor hegemonie 

poog om te verduidelik hoe dominante groepe hul mag behou, en op watter maniere die 

dominante klasse die onderdrukte klasse oorreed om eersgenoemde se stel waardes en norme te 

aanvaar. Sodoende kan ondersoek word hoe ’n patriargale hegemonie geslagtelike identiteite 

skep wat die “vrou” onderdruk en “mans” in ’n magsposisie hou, en hierdie onderdrukking as 

“natuurlik” en “vanselfsprekend” te aanvaar. 

 

 1.6.8 Ideologie 

 

“Ideologie” is ’n georganiseerde versameling of sisteem van idees (Hawthorn 2000:163). Dit is ’n 

komplekse term wat dui op die politieke opvattings van ’n dominante klas in ’n spesifieke 

samelewing (Worthen 2000:1483). Elke samelewing het ’n ideologie wat die “openbare mening” 

ten grondslag lê; ’n grondslag wat gewoonlik onsigbaar is, en waarvan die meeste lede van die 

samelewing onbewus is. Hierdie dominante ideologie kom as “neutraal” en “natuurlik” voor en 

hang sekere aannames aan wat oor die algemeen nie deur die lede van die samelewing teëgestaan 

word nie. Volgens Althusser (Weedon 2004:6) word die individu dus deur die ideologie van die 

dominante sentrum geïnterpoleer om die ideologie te aanvaar. Die individu identifiseer 

hom/haarself nie net met die gekonstrueerde identiteit wat deur die ideologie van die hegemonie 

bepaal word nie, maar word ook vir ander in die samelewing identifiseerbaar. 

 

Althusser (Hawthorn 2000:166) meen dat bogenoemde gekonstrueerde identiteite én 

klasseverdelings in samelewings deur twee faktore in stand gehou word: eerstens deur konsensus 

wat geskep word deur die ideologie, wat hy ook “ideologiese staatsapparatuur” (ISA’s) noem; en 

tweedens deur onderdrukking by wyse van “onderdrukkende staatsapparatuur” (OSA’s). Die 

ISA’s sluit dié van die onderwys, die gesin, politiek, die handelsunie, kommunikasie en die 

bepaalde samelewing se kultuur in. Die OSA’s sluit dié van die polisie, wetgewing en die 

weermag in. Althusser meen dat ideologie die denkbeeldige verhouding tussen individue en hulle 

lewensituasies “verteenwoordig”. In terme van geslagtelikheid word daar dus ’n bepaalde 

verwysingsraamwerk in ’n patriargale hegemonie geskep wat die ISA’s en OSA’s as meganismes 

gebruik om die gekonstrueerde geslagtelike identiteite “aanvaarbaar” te laat lyk en hulle te 

onderhou sonder dat die individue in die samelewing daarvan bewus is.  

 

Slavoj Žižek (Sim & Van Loon 2001:130) argumenteer egter dat individue in ’n samelewing 

bewus is van die leemtes en weersprekings van die ideologie van die samelewing waarin hul 

hulself bevind. Volgens Žižek wil individue glo dat hulle in ’n bestendigde geloofsisteem leef: in 

werklikheid interpoleer die individue hulself om dit só te laat voorkom sodat hul in die 

samelewing geïdentifiseer en “aanvaar” kan word. Dit is dus ’n vrees vir verwerping en 

uitsluiting wat daartoe bydra dat individue besluit om hulself te laat inpas in die samelewing deur 

die gekonstrueerde identiteit te aanvaar en daarvolgens op te tree. In teenstelling met Althusser se 

mening, glo Žižek dus dat die “sisteem” net werk omdat individue voorgee dat dit werk. Die 

individue vul sélf die leemtes en verdoesel die weersprekings uit vrees om nié in die samelewing 

“aanvaar” te word nie. In die studie word geargumenteer dat sowel Althusser as Žižek se 

opvattings in Breathing In uitgebeeld word. Die “mans”-karakters hou verband met die 

patriargale agtergrond van die drama en is onbewus van hul gekonstrueerde geslagtelike 

identiteite. Hul is dus geïnterpoleer om die geslagstereotipe van die “ideale man” na te streef, en 

identifiseer daarom ook die binêre geslagseienskappe van die “ideale vrou” in die “vroue”-

karakters. Die “vroue”-karakters is egter bewus van die gekonstrueerde aard van die geslagtelike 

identiteit van die “vrou”, en maak doelbewus daarvan gebruik om “aanvaarbaar” vir die “mans”-

karakters voor te kom. Hul kan egter ook buite die geslagtelike verwysingsraamwerk van die 

patriargale hegemonie optree, as gevolg van hul bewustheid van die ideologie van die patriargale 

hegemonie en die feit dat hul nie bang is om in die samelewing nié “aanvaarbaar” te wees nie. 

Die magies-realistiese aard van hul karakters dra daartoe by dat hul nie die status van die Ander 

vrees nie, maar hulself eerder doelbewus daarmee identifiseer sodat hul kan voortbestaan sonder 

die beperkinge van ’n geslagtelike verwysingsraamwerk. 

 

1.6.9 Kolonisasie deur die Weste 

“Eurosentrisme” verwys na ’n Europese sienswyse en opvatting. Die term verwys na ’n stel 

gelowe en geaardhede, eerder as bloot na ’n geografiese ligging: dit is dus hoofsaaklik ’n 

ideologiese mag (Hawthorn 2000:109). Die probleem hiermee is dat ’n Eurosentriese perspektief 

as “natuurlik” voorgehou en dus as ’n “neutrale” sienswyse beskou word. Hierbenewens bestaan 

die aanname dat Europa ’n standaard verteenwoordig waarna nie-Europeane moet streef. Die 

verskuiwing, aan die einde van die negentiende eeu, van die strewe na “Eurosentrisme” tot ’n 

“Westerse” identiteit dui op ’n transformasie van die aard van ’n kulturele hegemonie (Hawthorn 

2000:374). 

 

“Die Weste” sluit kommunistiese en postkommunistiese Oos-Europa, die Derde Wêreld, die 

Islam, en so meer as “aanvaarbaar” uit. Dit hou verband met die binêre opposisie wat die 

“Westerse” kultuur en ideologie as die Self posisioneer en enige kultuur buite hierdie 

“aanvaarbare” verwysingsraamwerk as die Ander kategoriseer. “Die Weste” klink na ’n 

geografiese beskrywing, maar sluit ’n ongewone kombinasie van lande in: Wes-Europa, die 

Verenigde Nasies, Kanada, Israel, Australië, en Nieu-Seeland (Hawthorn 2000:374). Hierdie 

lande en areas word saamgegroepeer op grond van ’n gemeenskaplike ideologiese en politieke 

basis. Om die wêreld in “oos” en “wes” te verdeel, moet ’n standpunt ingeneem, en ’n perspektief 

aangeneem word. Ondeurdagte gebruik van die term “Weste” kan in die Oriëntalisme beskou 

word as ’n binêre verdeling van die wêreld, wat “universaliteit” voorgee, maar in werklikheid ’n 

sekere mag se belange vooropstel.  

 

Kolonialisme word “geregverdig” en “aanvaarbaar” gemaak deur ’n “Westerse” ideologie wat die 

heerskappy en oppergesag van die “Weste” ondersteun en onderhou. Kolonisasie het dan ook nie 

net met mag en ’n fisiese onderdrukking van die gekolonialiseerdes te make nie, maar posisioneer 

die gekolonialiseerdes as die Ander omdat hul nie binne die verwysingsraamwerk van die 

gekonstrueerde identiteite van die koloniseerder val nie. Daar word dus van binêre opposisies 

gebruik gemaak om ’n gekonstrueerde identiteit vir die Ander te skep. Die gekoloniseerdes word 

óf geïnterpoleer om by die “aanvaarde” gekonstrueerde identiteit van die koloniseerder in te pas, 

óf om nie by hierdie identiteit in te pas nie en uitgesluit te word van die “aanvaarde” aspekte van 

die samelewing. In dié studie word geargumenteer dat “vroue” deur ’n patriargale hegemonie 

gekoloniseer word om die “aanvaarde” gekonstrueerde geslagtelike identiteit van die “ideale 

vrou” na te streef en om sodoende in die patriargaal beïnvloede samelewing in te pas. “Vroue” 

wat nie by hierdie vasgestelde geslagtelike verwysingsraamwerk inpas nie, word gekategoriseer 

as “negatiewe” geslagstereotipes, wat van die “aanvaarde” samelewing uitgesluit word. Sodoende 

word die patriargale ideologie in stand gehou, en behou hierdie ideologie ook sy posisie as die 

dominante mag in die samelewing. 

 

1.6.10 Magiese realisme 

 

Die term “magiese realisme” is afkomstig van dieselfde term wat in 1925 van toepassing gemaak 

is op kuns wat poog om ’n duidelike uitbeelding van realiteit te skep, maar wat die uitbeelding 

van magiese elemente by die alledaagse lewe insluit. In die 1940’s is hierdie term gebruik om te 

verwys na narratiewe kuns wat magiese/bonatuurlike gebeure as deel van die alledaagse 

werklikheid van ’n bepaalde samelewing uitbeeld (Bowers 2004:131). Magiese realisme fasiliteer 

die vervlegting van moontlike wêrelde, ruimtes en sisteme wat in ander fiktiewe literatuur 

onversoenbaar sou wees.  

 

Magiese realisme kan as ’n uitbreiding van realisme in terme van die uitbeelding van die 

“werklikheid” gesien word, maar terselfdertyd staan dit die realisme se basiese aannames van 

“rasionaliteit” en “wetenskaplike verklaarbaarheid” teë. Die binêre opposisies “denke” en 

“liggaam”; “gees” en “vlees”; “lewe” en “dood”; “werklike” en “denkbeeldige”; “man” en 

“vrou” dra daartoe by om in tekste wat op magiese realisme gebaseer is, die grense van die 

hegemonie se bepaalde verwysingsraamwerk uit te vee, te oortree, te vervaag, te destabiliseer of 

saam te snoer (Zamora & Faris 2005:6).  

 

1.6.11 Patriargie 

 

Die term “patriargie” verwys enersyds na die dominante mag van “mans”, en andersyds na ’n 

ideologiese sisteem wat gebruik word om hierdie mag te versterk, te regverdig en te beskerm. ’n 

Patriargale ideologie word in stand gehou met behulp van strategieë soos die skep van 

verhoudings waarin een party, “mans”, die ander party, “vroue”, domineer. Patriargie het 

politieke, ekonomiese, sosiale en ideologiese dimensies waardeur die “mans” in die samelewing 

bevoordeel word (Hawthorn 2000:256). Dié studie argumenteer dat ’n patriargaal beïnvloede 

samelewing se ideologie die mens se geslagtelikheid aan die hand van ’n sisteem van binêre 

geslagsopposisies konstrueer, én dat patriargie veral die “vrou” se denke en liggaam koloniseer 

op ’n wyse wat ten doel het om patriargie as dominante magsentrum in ’n spesifieke samelewing 

te laat voortbestaan.  

 

In ’n samelewing waar “mans” die konseptuele arena, sosiale waardes en institusionele strukture 

bepaal, verloor “vroue” die mag om hulself te benoem en te definieer (Ruth 1995:83). Dit 

beteken dat “vroue” die mag ontneem word om hulself, hul denke, liggaam, en 

ervaringswerklikheid te kan uiteensit, verduidelik en definieer op grond van hul eie terme. In ’n 

patriargaal beïnvloede samelewing word die uitbeelding van die “vrou” dus gedefinieer deur die 

“mans” se kulturele opvattings. Die probleem is nie net dat “mans” “vroue” vanuit ’n “manlike” 

perspektief beskou nie, maar dat die patriargale ideologie poog om álle individue in die 

samelewing te interpoleer om “vroue” vanuit hierdie voorafbepaalde “manlike” perspektief te 

beskou. Hierdie perspektief word dan deur die patriargale ideologie as “natuurlik” en 

“vanselfsprekend” aan die samelewing voorgehou. Die problematiek hiermee lê daarin dat die 

geslagtelike definisie wat deur “mans” geformuleer is die enigste is wat in die samelewing 

“aanvaar” word, en dat “vroue” by gebrek aan ’n ander definisie self ook hierdie gekonstrueerde 

identiteit (begin) aanvaar en gebruik.   

 

Ek erken dat “patriargie” soms benoem word met die term “manlike hegemonie”; ’n term wat wil 

aandui dat nie alle mans die patriargale ideologie onderskryf nie. Aangesien hierdie studie egter 

die geslagtelikheid van die mens (dit wil sê sowel “vroue” as “mans”) in oënskou neem, word die 

term “patriargie” gebruik om na ’n hegemonie te verwys wat die geslagtelikheid van die mens 

(“mans” en “vroue”) konstrueer en in stand hou by wyse van ’n strategie waarvolgens mense in 

terme van binêre geslagsopposisies gedefinieer word. Die term “patriargie” is ook meer geskik 

vir my argument dat die geskiedkundige plasing van Breathing In in die Anglo-Boereoorlog sterk 

verband hou met patriargie en die gepaardgaande geslagstereotipes van hierdie tydperk, wat uit 

binêre geslagsopposisies voortspruit.  

 

1.6.12 Performatiewe geslagtelike uitvoering 

Judith Butler (Gamble 2001:312) het die teorie ontwikkel dat geslagtelikheid performatief van 

aard is. Volgens haar teorie word geslagtelike verskille en seksverskille deur die ideologie van ’n 

patriargale samelewing gekonstrueer. “Vroue” word gekondisioneer om “vroulike” identiteite aan 

te neem en “vroulike” handelinge uit te voer sodat hulle as gekonstrueerde “vrou” in die 

patriargale samelewing “aanvaarbaar” kan wees. “Performatiwiteit” is die herhaalde, 

oppervlakkige uitvoering van ’n stel vasgestelde en aanvaarde geslagtelike handelinge en 

opvattings wat met gekonstrueerde geslagtelike identiteite verband hou. “Vroulikheid” is dus ’n 

stel “aanvaarbare” kodes wat binne die geslagtelike verwysingsraamwerk van ’n patriargaal 

beïnvloede samelewing val, en wat op ’n liggaam geprojekteer word. Volgens hierdie argument 

kan vasgestelde “manlike” handelinge dus ewe goed met die vrou as met die man se biologiese 

liggaam vereenselwig word. Net so kan “vroulikheid” ook ewe maklik met die man as met die 

vrou se biologiese liggaam vereenselwig word.  

 

Hierdie performatiewe geslagshandelinge dra nie net by tot die skepping en instandhouding van 

die patriargale opvatting dat “vroue” die stereotipe van die “ideale vrou” moet nastreef nie; dit 

dra ook by tot die kategorisering van mense binne die verwysingsraamwerk van voorafbepaalde 

“negatiewe” geslagstereotipes omdat hul nie hierdie handelinge “korrek” uitvoer nie. So voer 

Annie in Breathing In haar geslagtelike handelinge as “vrou” performatief “korrek” teenoor 

Brand uit, en vind hy haar (aanvanklik) “aanvaarbaar” omdat hy haar strewe na die eienskappe 

van die “ideale vrou” “herken”. Anna se handelinge is egter meer buigsaam omdat sy eerstens 

soms performatief “korrek” teenoor Brand as die “man” optree, tweedens soms op só ’n wyse 

optree dat Brand haar met die “negatiewe” geslagstereotipes van die patriargale samelewing 

assosieer, en derdens soms selfs “manlike” optree. Om hierdie redes “aanvaar” Brand nie vir 

Anna nie, omdat hy haar identiteit nie “herkenbaar” en/of “aanvaarbaar” vind binne ’n patriargale 

verwysingsraamwerk nie. Brand voer aanvanklik die “manlikheid” wat van hom “verwag”, en 

met hom as “kryger” geassosieer word, “korrek” uit. Namate sy vasgestelde, “manlike” identiteit 

deur die “vroue”-karakters gedestabiliseer word, tree hy egter op ’n emosionele wyse op wat met 

“vroulike” eienskappe geassosieer kan word. Die destabiliseringsproses word uiteindelik vir 

Brand te veel, en as geïnterpoleerde “man” kan hy nie hierdie verandering, en die gepaardgaande 

Andersheid van die situasie waarin hy homself vind, “aanvaar” nie. 

1.6.13 Postkolonialisme 

 

“Postkolonialisme” verwys na die politieke situasie van ’n voorheen gekoloniseerde land ná 

onafhanklikheid, en/of na ’n filosofie. Dit vorm deel van die kultuurkritiek wat ’n hegemoniese 

mag uitwys en teenstaan (Bowers 2004:132). Postkolonialistiese opvattings het nie ’n identiteit 

wat aan ’n spesifieke nasie of land gekoppel is nie, en kan daarom die ooreenkomste tussen 

verskillende kulture waarneem. Dit toon ’n polities gelade aard, maar is nie voorskriftelik, soos 

“weerstandsliteratuur” wat tot binêre opposisies verbind is nie (Hawthorn 2000:269). 

 

Postkolonialistiese literatuur/dramas poog om die “vanselfsprekendheid” van vasgestelde 

aannames omtrent taal en tekstualiteit te destabiliseer deur, eerstens, ’n ontkenning van die 

sentraliteit of hegemonie se ideologie en, tweedens, deur ’n oorname en destabilisering van die 

vasgestelde meesterdiskoerse (Gamble 2001:298). Die destabilisering van ’n meesterdiskoers 

word ook erken deur verskeie feministiese teorieë wat vasgestelde, patriargale norme as ’n 

meesterdiskoers identifiseer en gevolglik poog om dit te destabiliseer. Die destabilisering van ’n 

meesterdiskoers in taal is van belang as gevolg van die wyse waarop dit die 

gekoloniseerdes/“vrou” indwing in ’n posisie van die Ander teenoor die koloniseerder/“man” as 

die Self. Daar word ook gepoog om die wyse waarop die Ander se begrip van selfbewustheid 

gekonstrueer word in oorleg met die ideologie van die koloniseerder, te destabiliseer.  

  

Sowel postkolonialistiese as feministiese teorieë ondersoek die konsep van ’n “standaardkode” 

deur die binêre opposisies vanuit kolonialisme/patriargie te verwerp om sodoende alternatiewe tot 

die sentrum te bied (Gamble 2001:298). Hierdie dra by tot die erkenning van gemarginaliseerdes 

se ervarings en die destabilisering van die koloniale/patriargale kanon. Net soos teoretici vanuit 

’n feministiese invalshoek, poog postkolonialistiese teoretici om die gemarginaliseerde van ’n 

samelewing te erken en om die strukture van ’n hegemonie uit te wys en te destabiliseer. 

1.6.14 Realisme 

 

“Realisme” verwys na ’n literêre poging om die “werklike” lewe van ’n bepaalde samelewing uit 

te beeld (Bowers 2004:132). Dit was oorspronklik ’n filosofiese term, maar van die helfte van die 

negentiende eeu af word dit gebruik om na die skrywer se fiktiewe konstruksie van ’n 

“geloofwaardige” wêreld in literêre werke te verwys. Hierdie benadering tot die weerspieëling 

van ’n “geloofwaardige” wêreld berus op die siening dat dit vir ’n skrywer moontlik is om ’n 

“lewensgetroue” uitbeelding van die “werklikheid” te kan skep vanuit ’n “wetenskaplike 

benadering”. Daar is egter nie in ag geneem dat dit dikwels nie vir die realistiese skrywer 

moontlik is om ’n “neutrale” standpunt in te neem tydens die uitbeelding van ’n bepaalde 

samelewing nie. In die twintigste eeu, met die bevraagtekening van persepsievermoëns en 

kommunikasie, fokus debatte oor realisme op hierdie proses waardeur die illusie van 

“werklikheid” deur ’n skrywer gekonstrueer word. 

  

Uit hierdie debatte is gevind dat realisme die belange en ideologie van ’n hegemonie weerspieël 

en sodoende daartoe bydra om gekonstrueerde identiteite te skep en in stand te hou. In hierdie 

studie is die hegemonie wat ondersoek word patriargie, en weerspieël sekere vorme van realisme 

die patriargale hegemonie se ideologie oor geslagtelikheid as “natuurlik”. Die binêre 

geslagsopposisies waarop die patriargale ideologie berus, word ook deur die realisme as 

“natuurlik” weerspieël en dra daartoe by dat die geslagstereotiperings wat vanuit binêre 

geslagsopposisies ontstaan, deel word van die vasgestelde, “natuurlike” en “aanvaarde” 

uitbeelding van geslagtelikheid in die realistiese narratief. 

 

1.6.15 (die) Sentrum 

 

Die “sentrum” is die kern van hegemonie. Dit word die “norm”, die Self, van die meesterdiskoers 

waarteen Ander diskoerse beoordeel, veroordeel en verwerp word. Hawthorn (2000:38) beskryf 

die sentrum as die oorsprong van die beskouings oor ’n spesifieke ideologie. Hierdie oorsprong is 

“vasgestel” en plaas beperkings op die strukture waarin dit voorkom of wat daardeur geskep 

word. Die sentrum kan dus die betekenis wat dit voorafgaan of wat daaruit volg, bepaal en 

kondisioneer. Die sentrum is dus die kern van ’n patriargale samelewing, wat as die Self en die 

“norm” van die samelewing beskou word. Hierdie patriargale sentrum bepaal hoe geslagtelike 

identiteite gekonstrueer en in stand gehou word, asook die ondergeskikte posisie van die “vrou” 

teenoor die magsposisie van die “man”. Die sentrum vorm die kern en die middelpunt van die 

hegemoniese samelewing. Die Ander word na die kantlyne van die sentrum (as middelpunt) 

verstoot omdat hulle nie by die ideologiese raamwerk van die sentrum “inpas” nie. Omdat hulle 

na die kantlyn (“marge”) van die samelewing verstoot word, word dié individue ook die 

“gemarginaliseerdes” genoem.  

 

1.6.16 (die) Subjek 

 

Die tradisionele begrip van die term “Subjek” is sinoniem met die idee van die Self as ’n 

outonome en Self-aktualiserende agent wat oor geldige Self-kennis en -bewustheid beskik 

(Gamble 2001:323). Ingevolge hierdie definisie beskik die Subjek oor die mag om te kan 

redeneer; en kan die Subjek beskou word as ’n bewuste en eensgesinde Self met ’n 

unieke/individualistiese kern of identiteit. Latere postkoloniale en feministiese teoretici 

bevraagteken egter hierdie nosie van die Self-beslissende Subjek. Die nosie van “subjektiwiteit” 

ontstaan vanuit ’n postmodernistiese verwerping van hierdie omskrywing van die Subjek. Die 

Subjek se vroeëre omskrywing van bewuste individualisme word vervang met die nosie van die 

Subjek as nié die oorsprong waaruit betekenis ontstaan nie, maar die gevolg van ’n diskoers; ’n 

ontvanger van betekenis eerder as die bron daarvan (Gamble 2001:324). Eienaarskap van die Self 

en die vermoë tot rasionele Self-beslissendheid word as deel van die illusie van die Subjek se 

geïnterpoleerde en gekonstrueerde posisie beskou aangesien die Subjek, synde “vasgestel en 

konstant”, “deel van die betekenisproses” van ’n hegemonie is. Die Subjektiewe Self dui dus op 

’n geïnterpoleerde individu wie se identiteit op so ’n wyse deur die hegemonie gekonstrueer en in 

stand gehou word, dat die individu daarvan oortuig is dat hy/sy vir hom/haarself kan dink en 

redeneer, en self in beheer is van die konstruksie van ’n individuele identiteit. 

 

In sy teorieë oor die meganisme van interpolasie wat met ideologie geassosieer word, verwys 

Althusser na die Subjek (Macey 2000:369). Volgens Althusser bestaan die Subjek nie vóór 

interpolasie nie, maar word die Subjek by wyse van interpolasie tot stand gebring. Met ander 

woorde: individue “leef” vanuit ’n voorgeskrewe stel ideologiese aannames en gelowe, en 

vereenselwig hulself met hierdie stel ideologiese aannames by wyse van ’n proses waarvolgens 

die sentrum hulle oortuig dat dit wat aan hulle voorgehou word eintlik hulle eie, innerlike 

identiteit of Self verteenwoordig (Hawthorn 2000:177).  

 

Ingevolge hierdie sienswyse is die Subjek ná interpolasie die konkrete individu wie se liggaam 

“gesteel” is deurdat die sentrum se ideologie op daardie individu afgedwing is. Die geslagtelike 

konstruksie van die “man” word vereenselwig met die Self; die “man” word dus as Subjek 

geïnterpoleer om te dink dat “hy” vir “homself” kan dink en redeneer, terwyl sy identiteit en 

denkwyses egter deur die ideologie van ’n patriargale hegemonie gekonstrueer word. Dieselfde 

prinsiep geld vir die geslagtelike konstruksie van die “vrou”, waar sy as Self en Subjek (en tog 

ook as Ander teenoor die “man” se Self-status) deur die patriargale hegemonie geïnterpoleer 

word, sodat sy onder die illusie verkeer dat sy as “vrou” in beheer is van haar eie aksies en 

denkwyses, terwyl daardie aksies en denkwyses eweneens deur die patriargale hegemonie 

gekonstrueer word. (In patriargale binêr-opposisionele terme, en in terme van die “man” se 

hiërargiese posisie en siening van die “vrou”, is sy egter ook die Objek wat teenoor die “man” as 

Subjek staan.)  

 

Die enigste manier waarop die individu hierdie identiteit van die Subjek kan verander, is eerstens 

deur van die identiteit bewus te wees, en tweedens deur dan ’n diskoers aan te neem wat van die 

ideologie van die hegemonie wegbreek. Die individu moet dus deel vorm van ’n Subjek-lose 

diskoers op ideologiese vlak (Hawthorn 2000:177). Verskeie teoretici, insluitend postkolonialiste 

en feministe, word deur Althusser en Lacan se werk beïnvloed, en poog om die identiteit van die 

gekonstrueerde Subjek te destabiliseer (Hawthorn 2000:348). 

 

1.7 Uitleg van hoofstukke 

 

Hieronder volg ’n uiteensetting van die inhoud van die verskillende hoofstukke van hierdie 

verhandeling, getiteld Die destabilisering van binêre geslagsopposisies by wyse van magiese 

realisme in Reza de Wet se drama Breathing In. 

Hoofstuk 1 bied ’n inleiding tot die navorsing wat oor bogenoemde onderwerp handel. Dit 

verduidelik waarom hierdie navorsingsonderwerp van belang is, en konseptualiseer die studie. 

Die gekose navorsingsbenadering tot die studie word gemotiveer, en die aard daarvan word 

uiteengesit.  

 

Hoofstuk 2 ondersoek die konstruksie en instandhouding van gekonstrueerde, “vasgestelde” 

binêre geslagsopposisies, geslagtelike identiteite en geslagstereotipes. Die studie toon dat die 

geslagtelike kolonialisering van die “vrou” in patriargale samelewings plaasvind, en dat hierdie 

kolonialisering in stand gehou word deur (onder andere) die gebruik van binêre opposisies in taal, 

wat die denkwyse van ’n samelewing beïnvloed, bepaal en onderdruk. Die mate waartoe binêre 

opposisies die opvattings van ’n samelewing beïnvloed, word weerspieël in die dramas en die 

teater wat in die bepaalde samelewing voorkom. Hierdie uitbeeldings in die dramas kan óf die 

patriargale ideologie omtrent vasgestelde geslagtelikheid ondersteun, óf dit kan die konstruksie 

van geslagtelike identiteite verwerp en poog om hierdie opvattings en uitbeelding te destabiliseer. 

Die konstruksie van geslagtelike stereotipes wat uit vasgestelde, binêre geslagsopposisies 

voortspruit, word ook ondersoek. Verder word ondersoek hoe die liggaam van die “vrou” 

onderdruk word deur die oplegging van geslagtelike handelinge wat op die nosie van binêre 

geslagsopposisies berus, en hoe hierdie binêre geslagsopposisies gekonstrueer en in stand gehou 

word wanneer geslagtelikheid performatief uitgevoer word. Die oorname en onderdrukking van 

geslagtelike opvattings en van die liggaam word as geslagtelike kolonialisering beskou. Daar 

word aangetoon dat ’n bewustheid van die wyse waarop geslagtelike identiteit gekonstrueer 

word, in kombinasie met hibriede geslagsverbastering van binêre geslagsopposisies, tot die 

erkenning en viering van Andersheid bydra. Op hierdie wyse word die skep van alternatiewe 

“werklikhede” buite die grense van die patriargale mag se siening van die “werklikheid” 

moontlik gemaak. 

 

Hoofstuk 3 ondersoek die ontstaan en eienskappe van die magiese realisme as narratief, en 

vergelyk dit met (ander) postkolonialistiese teorieë wat die vasgestelde ideologie van ’n 

hegemonie identifiseer en poog om dit te destabiliseer. Daar word aangetoon dat magiese 

realisme se eks-sentriese en desentraliserende eienskappe dit moontlik maak om Ander 

“werklikhede” “aanvaarbaar” te maak binne ’n samelewing wat deur ’n hegemoniese mag 

beïnvloed word. Die invloed van binêre opposisies op die identiteit van die Ander, en Andersheid 

se teëstand teen die onderdrukking van die hegemoniese mag, word ook ondersoek. Waar 

hoofstuk 2 dus die status quo aangaande die geslagtelike konstruksie van die “vrou” uiteensit, 

veral in terme van die patriargale verwysingsraamwerk van die drama Breathing In, ondersoek 

hoofstuk 3 op die wyse waarop magiese realisme bydra tot die destabilisering van die binêr-

opposisionele kategorisering van individue se gekonstrueerde identiteite binne ’n bepaalde 

hegemonie. Die patriargale agtergrond waarteen Breathing In afspeel (die Anglo-Boereoorlog en 

die Calvinistiese agtergrond van die drama in ag genome), en die wyse waarop dit tot die 

konstruksie van die “vroulike” identiteit bydra, word ook in dié hoofstuk ondersoek. 

 

In hoofstuk 4 word Reza de Wet se drama Breathing In ondersoek binne die raamwerk van die 

teorieë wat in hoofstuk 1 tot 3 uiteengesit is. Die patriargale strukturering van die samelewing, en 

die wyse waarop dit realisties weerspieël word, word aangetoon: die realistiese narratief in dié 

drama bring binêre opposisies en binêre geslagsopposisies en, gevolglik, geslagstereotipes tot 

stand. Die eks-sentriese eienskappe van die drama word daarna ondersoek, en daar word getoon 

hoe die “vroue”-karakters bewustelik van die patriargale samelewing se siening oor “vasgestelde” 

geslagtelike identiteit wegbreek. Die geslagtelike hibriditeit van veral die “vroue”-karakters, en 

die manier waarop dit tot die destabilisering van binêre geslagsopposisies bydra, word vervolgens 

ondersoek. Laastens word ondersoek hoe die erkenning en viering van Andersheid in ’n teks soos 

Breathing In daartoe kan bydra om alternatiewe “werklikhede”, wat in teenstelling staan met die 

“werklikhede” van patriargie, die erkenning te gee wat dit toekom.  

 

Hoofstuk 5 bied ’n samevatting van die navorsingsbevindinge oor die destabilisering van binêre 

geslagsopposies en verstrek duidelike antwoorde op die navorsingsvrae. Verdere 

navorsingsmoontlikhede met betrekking tot hierdie onderwerp word ook in hierdie hoofstuk 

aangestip. 

HOOFSTUK 2 

 

DIE “VROU” AS GEKONSTRUEERDE IDENTITEIT  

 

2.1 Inleiding 

 

Soos in die vorige hoofstuk uiteengesit is, ondersoek hierdie studie die wyse waarop ’n 

hegemonie bydra tot die konstruksie van identiteite; spesifiek die konstruksie van geslagtelike 

identiteite. In dié hoofstuk word daar op die argument uitgebrei dat kolonialisme en patriargie 

ooreenkomste met mekaar toon ten opsigte van die wyse waarop beide bydra tot die konstruksie 

van identiteite, asook die binêre hiërargiese verhouding van hierdie identiteite. Die wyse waarop 

binêre geslagsopposisies, as ’n meganisme van die patriargale hegemonie, bydra tot die wyse 

waarop realisme hierdie gekonstrueerde geslagtelike identiteite veral in dramas as “natuurlik” en 

“vanselfsprekend” weerspieël, word ook ondersoek. Daar sal getoon word dat sommige individue 

bewus is van die konstruksie van geslagtelike identiteite en dit teëwerk; dat ander individue 

bewus is van die konstruksie van geslagtelike identiteite, maar nie poog om dit teë te werk nie 

omdat hulle eerder in die samelewing wil “inpas”; en dat daar diegene is wat onbewus is van die 

wyse waarop patriargale opvattings tot die konstruksie van hul geslagtelike identiteite bydra.  

 

In hoofstuk 1 is kortliks verduidelik dat ’n patriargale hegemonie die “vrou” onderdruk deur, 

onder andere, die konstruksie van ’n vasgestelde geslagtelike identiteit waaraan bepaalde fisiese, 

konseptuele, kulture en biologiese verwagtings en limiete gekoppel word. Daar is ook kortliks 

verduidelik dat binêre geslagsopposisies nie net tot hierdie konstruk van die geslagtelike identiteit 

van die “vrou” bydra nie, maar dat dit ook die gekonstrueerde geslagtelike identiteit van “vroue” 

(en “mans”) as die “natuurlike” en “vanselfsprekende” norm voorhou. In dié studie word 

geargumenteer dat die agtergrond waarteen Breathing In afspeel op ’n patriargaal beïnvloede 

samelewing dui, en dat die konstruksie van geslagtelike identiteit gesien kan word as ’n vorm van 

kolonisering: patriargie toon ooreenkomste met ’n koloniale mag, omdat dit nie net poog om 

mense in die samelewing (in die geval van hierdie studie veral “vroue”) se opvattings oor 

geslagtelikheid en die “aanvaarbare” geslagtelikheid van hul liggame te beheer nie, maar ook die 

wyse waarop “korrekte” geslagtelikheid in byvoorbeeld dramas uitgebeeld en/of weerspieël 

word. In terme van die drama, en teater oor die algemeen, is die konstruksie van identiteite 

belangrik aangesien dit ’n invloed uitoefen op die wyse waarop karakters op die verhoog 

weerspieël word. Afhangend van die teatergenre kom die uitbeelding van karakters óf ooreen met 

die hegemonie se “aanvaarde” uitbeelding van ’n spesifieke groep mense (soos byvoorbeeld 

“vroue”), óf word dit doelbewus teëgestaan. 

 

Die magies-realistiese aard van Breathing In dra daartoe by dat die drama geïdentifiseer kan 

word as ’n drama wat nie net gekonstrueerde identiteite weerspieël nie, maar hierdie identiteite –

wat uit binêre geslagsopposisies voortspruit – verwerp en teëstaan. Breathing In weerspieël ook 

hoe patriargie, as hegemoniese mag, individue in die samelewing se opvattings en denke oor 

geslagtelikheid beïnvloed. Hierdie hoofstuk ondersoek hoe hierdie opvattings oor geslagtelikheid 

in Breathing In uitgebeeld word as deel van die samelewing se alledaagse sieninge, en hoe dit 

gekonstrueer word as die “aanvaarbare” en “natuurlike” norm in die geïnterpoleerde samelewing. 

“Aanvaarbare” en “vasgestelde” geslagtelike handelinge wat op binêre geslagsopposisies berus, 

dra verder by tot die konstruksie van geslagtelike aannames oor die uitbeelding van die “vrou”. 

Na aanleiding van hierdie aannames voer die geïnterpoleerde individu die “aanvaarde” 

geslagtelike handeling van die “vrou” performatief “korrek” uit met die doel om haarself vir/in 

die patriargale samelewing “aanvaarbaar” en herkenbaar te maak. In Breathing In konstrueer die 

“vroue”-karakters egter doelbewus sélf hierdie performatiewe geslagtelike handelinge vir Annie 

om “korrek” teenoor Brand uit te voer sodat hy haar identiteit sal herken en haar “aanvaarbaar” 

sal vind binne die geslagstereotipiese rol van die “vrou”. 

 

Hierdie performatiewe handelinge dra ook by tot geslagstereotipering wat ingevolge ’n binêre 

kategoriseringstelsel geskied: individue wat nie binne die grense van hierdie gekonstrueerde 

geslagtelike identiteit val nie, word gestereotipeer as synde teen die dominante patriargale 

ideologie gekant; terwyl diegene wat die geslagtelike handelinge “korrek” uitvoer, gestereotipeer 

word as ondersteunend van die patriargale ideologie. Individue in die samelewing wil nie deur 

ander individue in die samelewing verwerp of onherkenbaar bevind word as gevolg van ’n 

stereotipering wat dui op ’n individu wat die patriargale ideologie teëstaan nie. Hierdie 

stereotipering (as ondersteunend of in teëstand tot die patriargale ideologie) help dus om die 

patriargale sentrum se beheer oor die konstruksie van geslagtelike identiteit in stand te hou. 

Diegene wat (bewustelik of onbewustelik) ondersteunend is teenoor die geslagstereotipes in die 

samelewing word self ook deur die hegemonie van die samelewing as “positief” beskou omdat 

hul nie die stereotipes wat op hul van toepassing gemaak word, verwerp nie. Hierteenoor word 

diegene wat die geslagstereotipes verwerp vanuit die sienswyse van die hegemonie as “negatief” 

bestempel omdat hul nie die geslagstereotipering van die hegemonie aanvaar nie. Alhoewel 

stereotipering as ’n negatiewe konstruk beskou word, kan daar dus binne die hegemonie se 

siening daarvan “positiewe” en “negatiewe” geslagstereotipes geïdentifiseer word.   

 

In Breathing In word Brand simbolies van die individu wat deur ’n patriargale samelewing 

geïnterpoleer is en met die vasgestelde geslagtelike identiteit van die “ideale man” identifiseer. 

Brand “aanvaar” die geslagstereotipes van die patriargale sentrum as “natuurlik” en 

“vanselfsprekend”. Vanuit sy patriargaal geïnterpoleerde verwysingsraamwerk “herken” hy dus 

vir Annie binne die “positiewe” geslagstereotipe van die “vrou”, en vind hy haar “aanvaarbaar” 

en selfs begeerlik. Hy “herken” Anna egter as ’n “negatiewe” geslagstereotipe, aangesien sy buite 

die grense van die stereotipiese “ideale vrou” val, en as gevolg hiervan vertrou hy haar nie en 

bejeën hy haar deur die hele drama heen met agterdog. Patriargie gebruik “positiewe” en 

“negatiewe” stereotipering om sy ideologie te regverdig en toe te pas, en om mag en beheer oor 

die samelewing te behou.  

 

Hierdie hoofstuk toon dat geslagstereotipering dikwels as “natuurlik” en “vanselfsprekend” in die 

literatuur en in die dramas van ’n patriargaal beïnvloede samelewing gereflekteer word. Om 

bogenoemde argumente te ondersteun, word die teorieë uit die feminisme en genderstudies 

ondersoek, en word daar spesifiek gekyk hoe binêre geslagsopposisies tot die konstruksie van 

geslagtelikheid bydra. Dit is belangrik om daarop te wys dat kontemporêre feministiese teorieë 

vroeëre feministiese benaderings met skeptisisme beskou; veral die siening dat alle vroue 

dieselfde belange het, wat vroue gevolglik as ’n “universele” groep saambind en “duidelik” van 

mans onderskei. Alhoewel algemene biologiese verskille tussen mans en vroue geïdentifiseer kan 

word, meen kontemporêre teorieë dat ’n vervlegting van biologiese, gesosialiseerde en 

sosiokulturele milieus verskillende vroue se lewens in verskillende, dog spesifieke kontekste 

beïnvloed en hulle identiteite konstrueer. Hierdie studie sluit aan by feministiese opvattings, soos 

dié van Judith Butler en Sue-Ellen Case, wat meen dat die kontemporêre verskille tussen die 

wêreld se “vroue” onderling, asook baie van die “natuurlike” verskille tussen “mans” en “vroue”, 

die resultaat is van die wisselwerking van kultuur en natuur (biologie), en dat hierdie 

wisselwerking só gekonstrueer is dat dit die belange en behoud van die patriargale sentrum 

bevorder. Aangesien die argument in hierdie studie gevoer word dat patriargie ooreenkomste met 

’n koloniale mag toon, kan die wyse waarop identiteite in beide gekonstrueer word ook met 

mekaar vergelyk word. Deur te ondersoek hoe identiteite deur kolonialisme gekonstrueer word, 

kan ’n begrip verkry word van hoe identiteite deur patriargie gekonstrueer word. 

 

2.2 Die konstruksie van identiteite 

 

Kolonialisme interpoleer die inheemse samelewing om dieselfde ideologie as hul koloniseerders 

aan te neem sodat hul in die samelewing “aanvaar” kan word, en hul “aanvaar” sodoende self ook 

die gekonstrueerde identiteite van die hegemonie as “natuurlik” en “vanselfsprekend”. Soos in 

hoofstuk 1 (bladsy 31) genoem is, kan daar uit Althusser se opvattings afgelei word dat die 

ideologie en die gekonstrueerde identiteite van die hegemonie deur sowel die “ideologiese 

staatsapparatuur” (ISA’s) as die “onderdrukkende staatsapparatuur” (OSA’s) in stand gehou 

word. Die koloniseerders se beheer oor die ISA’s (onderwys, die gesin, politiek, die handelsunie, 

kommunikasie en die bepaalde samelewing se kultuur) dra by tot die konstruksie van gedagtes en 

idees in die samelewing, wat die kinders in die samelewing van kleins af beïnvloed en 

interpoleer. Die inheemse samelewing se kinders absorbeer die nuwe kultuur en idees op ’n jong 

ouderdom, en sodoende word dit deel van hul “aanvaarde” en “vanselfsprekende” ideologiese 

verwysingsraamwerk. Die OSA (polisie, wetgewing en die weermag) dra daartoe by om hierdie 

beperkings en limiete van die ideologie en die “aanvaarbare” gekonstrueerde identiteite in stand 

te hou. As gevolg hiervan raak die oorspronklike kultuur van die “inheemse mense” vir die nuwe 

generasies verlore.  

 

Die koloniseerders onderdruk dus die inheemse samelewing met brute mag, die mag van kennis, 

en die mag om hul eie ervarings en identiteite te kan benoem/beskryf, aangesien enige identiteit 

wat nie binne die “positiewe” verwysingsraamwerk van die hegemonie val nie, verwerp word. In 

die inheemse samelewing se stryd teen hierdie onderdrukking veg hul vir onafhanklikheid en ’n 

soeke na die pre-koloniale kultuur wat, indien hul suksesvol is, tot ’n onafhanklikheidsdag lei. Na 

afloop van die onafhanklikheidswording het die dominante, koloniale mag nie meer beheer oor 

die kolonie (of eerder die voormalige kolonie) nie, maar kan die nagevolge en die uitwerking van 

die kolonisasie steeds in die samelewing geïdentifiseer word. Die samelewing kan nou vanuit ’n 

postkolonialistiese perspektief waargeneem word, en die vraag ontstaan: wat bly oor van die pre-

koloniale kultuur se gekonstrueerde identiteite, en in watter mate is dit met die voormalige 

dominante mag se kultuur vermeng/vervleg? Die kulturele veranderinge en gekonstrueerde 

identiteite word in diepte ondersoek vanuit postkolonialistiese opvattings en in postkolonialistiese 

literatuur, en in byvoorbeeld die dramas van skrywers soos Wole Soyinka en Athol Fugard. 

 

In terme van geslagtelike onderdrukking skep ’n dominante mag/patriargale hegemonie dus ’n 

bepaalde verwysingsraamwerk wat die ISA’s en OSA’s as meganismes gebruik om die 

gekonstrueerde geslagtelike identiteite wat die hiërargiese oppergesag van die “man” as 

“aanvaarbaar” en “vanselfsprekend” laat voorkom. Net soos kolonialisme, beïnvloed ’n 

patriargale hegemonie ’n samelewing se opvattings en sienswyses oor daardie samelewing se 

kultuur en die gekonstrueerde geslagtelike identiteite wat daarin voorkom. Soos reeds in hoofstuk 

1 genoem is, verwys die term “geslagtelikheid” na die gekonstrueerde identiteite wat in 

patriargaal beïnvloede samelewings voorkom en gebaseer word op die “aanvaarbare en 

vanselfsprekende biologiese verskille” wat “mans” en “vrouens” van mekaar onderskei. 

Alhoewel “geslagtelikheid” en “seksualiteit” soms op só ’n wyse in taal gebruik word dat dit lyk 

asof hierdie twee terme dieselfde betekenis het, verwys “geslagtelikheid”, vanuit ’n sosiaal-

wetenskaplike opvatting, na die sosiaal en patriargaal gekonstrueerde verskille tussen “mans” en 

“vroue”. Die seksuoloog John Money het in 1955 met die term “geslagsrol” vorendag gekom. 

Volgens hom word die term “geslagsrol” gebruik om te verwys na dit wat ’n individu binne ’n 

bepaalde samelewing sê of doen om hom/haarself geslagtelik duidelik identifiseerbaar en 

‘aanvaarbaar’ te maak as óf ’n “man” óf ’n “vrou”. Hierdie geslagtelike identifikasie as “man” of 

“vrou” sluit in, maar word nie beperk nie, tot seksuele voorkeure en/of afkeure in die sin van die 

erotiese. Elemente van die gekonstrueerde geslagtelike identiteitsrol sluit in kleredrag, 

spraakpatrone, beweging, werksposisies en ander faktore wat nie tot biologiese seksverskille 

beperk is nie, in. ’n Geslagsrol word gedefinieer deur ’n stel voorafbepaalde performatiewe 

geslagshandelinge wat binne ’n bepaalde samelewing met “manlike” of “vroulike” optrede 

geassosieer word. Geslagtelikheid is een van die komponente van die geslag/sekssisteem, en 

verwys na ’n stel ooreenkomste waardeur ’n patriargaal beïnvloede samelewing biologiese 

seksualiteit transformeer tot ’n produk van menslike aktiwiteit, waardeur hierdie 

getransformeerde geslagtelike behoeftes vervul word. Die geslag/sekssisteem kom tot ’n sekere 

mate in alle samelewings voor, maar die komponente en werking van die sisteem verskil van 

samelewing tot samelewing. 

Die proses waardeur die individu ’n geslagsrol “aanleer” en “aanvaar” kan as sosialisering 

beskryf word. Sosialisering funksioneer deur “gewenste” optrede aan te moedig, terwyl 

“ongewenste” optrede ontmoedig word op grond van die feit dat dit tot veroordeling en 

uitsluiting van die “aanvaarbare” samelewing lei. Hierdie optrede word deur die ISA-meganismes 

van sosialisering (soos die familie, skole, en die kommunikasiemedium) in plek gehou. Die 

voorbeeld wat deur (onder andere) die kind se ouers, broers en susters, onderwysers en ander 

kinders gestel word, word gewoonlik deur die individu nagevolg. Kinders word in die 

samelewing deur hierdie meganismes ‘opgevoed’/geïnterpoleer om die stel norme vir 

“aanvaarbare” en verwagte optrede, soos dit deur die ideologie van die samelewing bepaal is, te 

volg.   

Wanneer die individu geïnterpoleer word om ’n sekere geslagsrol en geslagsverskille as die norm 

vir gesosialiseerde optrede te “aanvaar”, word die individu se optrede deel van ’n bepaalde 

“verantwoordelikheidsin” ten opsigte van geslagtelikheid in en teenoor die samelewing. 

Beïnvloedbare rolle en geslagsverhoudings op ’n persoonlike en sosiale vlak hou verband met die 

individu se eie gesosialiseerde rol of self-bewustheid, wat bydra tot die individu se interpolasie 

tot die status van ’n Subjek. Die patriargale hegemonie se voorafbepaalde reëls wat poog om 

geslagsoptrede en geslagsrolle in plek te hou, kan stresvol wees vir die individu omdat uitsluiting 

(marginalisering) as so “negatief” in die samelewing voorgehou word, en omdat dit die wyse 

beïnvloed waarop andere in die samelewing die individu “aanvaar” of “verwerp”. Verskeie 

feministiese teorieë argumenteer dat die tradisionele geslagsrolle op só ’n wyse gekonstrueer 

word dat dit “vroue” onderdruk en die “man” in ’n oppergesagsposisie plaas. Hul argumenteer 

dat “vroulike” geslagsrolle in patriargaal beïnvloede samelewings gekonstrueer word om die 

“vrou” as binêre opposisie van die geslagsrol van die “ideale manlike” te konstrueer; iets wat 

daartoe bydra om die patriargale hegemonie se mag in die samelewing in stand te hou. 

In genderstudies is daar opvattings wat argumenteer dat hierdie geslagtelike, fiktiewe uitbeelding 

ook tot die konstruksie van die geslagtelike identiteit van die “man” bydra, en dat dit beperkings 

plaas op “mans” wat buite die “aanvaarde” verwysingsraamwerk van die gekonstrueerde 

geslagtelike identiteit van die “man” val. Hierdie geslagtelike onderdrukking van die individu – 

en, in hierdie studie, spesifiek van die “vrou” – en hoe sy (selfs vir haarself) by wyse van 

eienskappe van die realisme in die literatuur en in dramas gekonstrueer word, vorm deel van die 

patriargale kolonisering van die “vrou”. In Breathing In weerspieël die realisme-aspekte van die 

drama ’n patriargale ideologie in terme van die “waarhede” en “werklikhede” omtrent 

geslagtelike identiteite. Die realisme-aspekte dra ook nie net tot die gebruik van binêre 

geslagsopposisies by nie, maar ook tot die veralgemening en die ‘natuurlikheid’ daarvan in terme 

van die karakters se geslagtelike verwysingsraamwerk.  

Realisme, as deel van die patriargale konstruksie, dra by tot die konstruksie en uitbeelding van 

identiteite vir dié individue wat deur die sentrum geïnterpoleer is en “aanvaarbaar” optree, asook 

van dié individue wat buite die “aanvaarde” identiteitsgrense van die sentrum val en as die Ander 

gekategoriseer word. Hoofstuk 3 sal toon dat kolonialisering met meer te make het as net met een 

nasie se oorname van ’n ander: dit het ook te make met die afdwing van die hegemonie se 

ideologie op ’n bepaalde (gekoloniseerde) samelewing. In hierdie navorsing word daar 

geargumenteer dat patriargie, as ’n koloniserende mag, ’n spesifieke ideologie oor geslagtelikheid 

op ’n bepaalde samelewing afdwing. Geslagtelike identiteit dra daartoe by om die individu se 

opvattings aangaande haarself/homself te konstrueer, en sodoende die individu se optrede op só 

’n wyse te beheer dat die hegemoniese mag daarby baat vind. Hierdie optrede word in dramas 

soos Breathing In weerspieël, en dit dra óf by tot die hegemonie se instandhouding van hierdie 

identiteite, óf dit dra by tot die uitwys en die destabilisering van die konstruksie. 

 
Om die bogenoemde kortliks op te som: “geslagtelikheid” verwys na ’n sosiaal en kultureel 

bepaalde identiteit wat berus op binêre geslagsopposisies wat deur die patriargale sentrum 

gekonstrueer is. Geslagtelikheid skryf “aanvaarde” aspekte van “manlikheid” of “vroulikheid” 

aan ’n individu se identiteit toe op grond van eienskappe wat as “natuurlik” en “vanselfsprekend” 

voorkom. Gamble (2001:55) meen dat kontemporêre feministiese teoretici dekonstruksie-

strategieë gebruik om vasgestelde binêre geslagsopposisies – dié van “manlikheid” teenoor 

“vroulikheid” – te destabiliseer. Hierdie feministiese teoretici begryp dat binêre strukture altyd 

één van die partye in die binêre opposisie sal bevoordeel; soos “mans” en nie “vroue” nie. In 

plaas daarvan om hierdie binêre bevoordeling om te ruil, probeer hierdie teoretici eerder om die 

basisstrukture waarop hierdie binêre opposisies berus, te identifiseer en te destabiliseer. Een van 

die basisstrukture waarop binêre geslagtelike opposisies gebaseer is, is die biologiese verdeling 

tussen “mans” en “vroue”.   

 
2.2.1 Biologiese “geslagtelikheid” 

 

Die kategorisering van individue in ’n samelewing as óf “manlik” óf “vroulik” berus grotendeels 

op sowel die samelewing se begrip van biologiese verskille, as die aanvaarding dat “seks” en 

“geslag” één konsep is en dat die daarmee geassosieerde kenmerke van “manlikheid” en 

“vroulikheid” gevolglik as “natuurlik” bestempel kan word. Judith Butler (Alsop, Fitzsimons & 

Lennon 2002: 26) is van mening dat die ideologiese norme van ’n hegemoniese samelewing 

bydra tot die konstruksie van die samelewing se blindelingse, geïnterpoleerde aanvaarding van 

gekonstrueerde biologiese “feite” en “bewyse”, veral omtrent geslagtelikheid. Volgens Butler 

kom geslagtelikheid nie op grond van biologiese “bewyse” tot stand nie. ’n Voorbeeld van so ’n 

geslagtelike konstruksie is die nosie van “heteroseksualiteit”, wat dit laat blyk asof die biologiese 

binêre verdeling tussen twee geslagte noodsaaklik en “vanselfsprekend” is. Dit is egter 

heteroseksualiteit, as grondbeginsel van die ideologie van die patriargale sentrum, wat bydra tot 

die konstruksie van ’n binêre verskil tussen “manlikheid” en “vroulikheid”. Butler ondersoek die 

wyse waarop die nosie van “heteroseksualiteit” bydra tot die “aannames” omtrent die binêre 

verdeling van “mans” en “vroue”. Verskeie teoretici ondersoek die konstruksie van biologiese en 

geslagsverskille as deel van hulle ondersoeke na die seks/geslag-sisteem. 

 

Gayle Rubin (Gamble 2002:311) redeneer dat alle samelewings tot ’n mate oor ’n seks/geslag-

sisteem beskik, en dat daardie sisteem sosiale konvensies oor geslagtelikheid skep op grond van 

die “feite” en “bewyse”, vanuit rou biologiese en anatomiese materiaal, oor die menslike 

seksverskille. Die seks/geslag-sisteem konstrueer nie net konvensies oor die liggaam se 

“aanvaarde” biologiese seks nie, maar ook reëls oor die soort begeerte wat daardie liggaam/seks 

kan en mag hê en die performatiewe geslagtelike handeling wat dit mag uitvoer. Die 

“natuurlikheid” en “vanselfsprekendheid” van biologiese verskille, geslagsverskille, optrede en 

psigologiese eienskappe wat met “manlikheid” en “vroulikheid” geassosieer word, word deur die 

patriargale sentrum gekonstrueer en in stand gehou (Alsop, Fitzsimons & Lennon 2002: 26). 

Judith Butler (2003:124) meen voorts dat die patriargale sentrum sélf nie meer van die 

gekonstrueerde aard van geslagtelikheid bewus is nie. Die konstruksie van geslagtelikheid is só 

suksesvol dat dit as “noodsaaklik” en “natuurlik” bestempel word: nie net deur die onbewuste 

samelewing waarin dit voorkom nie, maar ook deur die sentrum self.  

 

Butler (2003:125), wat De Beauvoir aanhaal, sluit by hierdie opvatting aan deur te beweer dat die 

“vrou” se liggaam ’n kulturele konstruk is. Die identiteit van die “vrou” word nie net 

gekonstrueer deur konvensies wat die handelinge van die liggaam voorskryf, of die 

performatiewe handeling wat die liggaam word nie, maar ook deur die konvensies wat die kultuur 

struktureer, en deur die wyse waarop die liggaam in die media en in die teater/drama uitgebeeld 

en beskou word. Judith Butler se term “performatiwiteit” verwys na die herhaalde aannames, in 

die alledaagse lewe, oor identiteit. Butler beweer dat geslagtelike handelinge nie vanuit ’n 

geslagtelike identiteit ontstaan nie, maar dat die geslagtelike identiteit by wyse van herhaalde 

geslagtelike handelinge gekonstrueer word (Butler 1990:24–25). Hierdie konstruksie van 

geslagtelike identiteit by wyse van herhaalde geslagtelike handeling kan aan die patriargale 

sentrum se ‘aanvaarde’ “vroulike” identiteit gesien word. Dit wat gedra word, die wyse waarop 

daar geloop word en waarop handelinge uitgevoer word, dra nie net tot die “vroulike” identiteit 

by nie; dit konstrueer die “vroulike” identiteit. Die patriargale sentrum wil voorgee dat die 

“vroulike” identiteit “natuurlik” is, maar hierdie teorie poneer dat die “vroulike” identiteit 

aangeleer word op grond van die herhaling van “aanvaarbare” geslagtelike handelinge.   

 

Die herhaling van geslagtelike handelinge word ook in Breathing In weerspieël. Die “vroulike” 

geslagtelike rolspel wat Anna in Annie se identiteit konstrueer om teenoor Brand se “manlike” 

identiteit uitgevoer te word, is ’n herhaling. Annie pleit op verskeie plekke in die drama by Anna 

dat sy moeg is vir die rolspel, en dat sy dit nie weer wil herhaal nie (De Wet 2005:136): 

Annie:  I don’t want everything to be the same. Over…and over…and over again. Leave 

me alone…(Long breath out as her head sags forward.)…I am too tired. 

 
Ook Anna self verwys na die feit dat die “vroue”-karakters hierdie geslagtelike handelinge al 

herhaaldelik (suksesvol) uitgevoer het (De Wet 2005:156-157):  

Anna:  You know it’s happened before. Don’t you remember? It almost always happens.  

They’re  completely overcome and they don’t know what to do…You didn’t 

change anything, did  you?…Did you say all the usual things?…That’s good. It 

always works. 

 

Soos reeds genoem, is die “vroue”-karakters egter nie deur die patriargale sentrum geïnterpoleer 

om hierdie geslagtelike handelinge uit te voer nie, maar konstrueer hulle bewustelik die 

“aanvaarbare” en “natuurlike” geslagtelike identiteit van die “vrou” teenoor Brand. Brand, as die 

geïnterpoleerde individu wat nie van die konstruksie van geslagtelike identiteite bewus is nie, 

word ’n toonbeeld van die “man” se geslagtelike strewe na die patriargale opvatting omtrent die 

“ideale man”.  

 

2.2.2 Die uitbeelding van geslagtelikheid   

 

2.2.2.1 Die Grieke van die Oudheid 

 

Die “natuurlike” geslagtelike identiteit van die “vrou” word in literêre en dramatekste met behulp 

van die realisme as die “werklike” en “ware” identiteit van die “vrou” voorgehou en weerspieël. 

Die ontstaan van die Westerse teater-tradisie dateer vanuit die Griekse Oudheid se feeste vir 

Dionysus in die sesde en vyfde eeu voor Christus. Kontemporêre opvattings oor drama, 

toneelspel, ruimte, kostuums, maskers en die verhouding tussen die akteurs en die gehoor dateer 

uit hierdie tydperk. Die Grieke van die Oudheid se filosofie oor drama dra by tot die manier 

waarop individue binne ’n patriargale stelsel gekoloniseer word om hulself met ’n gekonstrueerde 

geslagtelike identiteit te identifiseer. In die dramas van die Oudheid is daar basies twee soorte 

uitbeeldings van “vroue”: “positiewe” rolle, wat “vroue” as onafhanklik, intelligent en selfs 

heroïes uitbeeld; en talle “negatiewe” rolle, wat “vroue” oor die algemeen as die Teef, die Heks, 

die Verleidster en die Maagd/Godin uitbeeld. Sue-Ellen Case (2000:137) meen dat daar 

aanvanklik gedink is dat die “vroue”-rolle in Griekse dramas ’n weerspieëling was van die rolle 

wat “vroue’” in die samelewing gespeel het. Eietydse teorieë meen egter dat die “vroue” wat in 

hierdie dramas uitgebeeld word ’n versinnebeelding van “vroue” is, en dat hierdie fiktiewe 

identiteit deur ’n patriargale ideologie gekonstrueer is met die doel om daardie patriargale 

ideologie se belange te bevoordeel en te onderhou.  

Deur die uitbeelding van “vroue” in Griekse dramas te bestudeer, kan gesien word dat daar ’n 

belangrike onderskeid getref kan word tussen die bevoordeling van die publieke lewensarenas en 

die onsigbaarheid van die private lewensarenas. Hierdie verdeling is op die konstruksie van 

geslagtelikheid van toepassing, aangesien die publieke lewensarena deur “mans” besit word, en 

die “vroue” tot die onsigbare private lewensarena gereguleer word. Hierdie onderdrukking van 

die “vrou” het ’n nuwe uitbeelding van geslagtelikheid vanuit die Griekse kultuur laat ontstaan. 

Hierdie geslagtelike uitbeelding van die “vrou” – op die verhoog, in die volkslegendes, en in die 

kunste – het die waardes uitgebeeld wat die Griekse patriargale samelewing aan die “vroulike” 

geslagtelikheid toegeskryf het. Die ervarings, stories, gevoelens en fantasieë van die lewende 

“vroue” van hierdie tyd is egter onderdruk. Die duidelikste voorbeeld hiervan is die Grieke se 

teatertradisie van “slegs mans”: “vroue”-rolle is gespeel deur “manlike” akteurs wat soos “vroue” 

aangetrek is, terwyl die “vroue” van daardie tyd die verhoog verbied was.  

 

Die “vrou” se rolle is dus nie net vanuit ’n “manlike” perspektief geskryf nie, maar ook deur ’n 

“manlike” perspektief geïnterpreteer en uitgebeeld. Die “manlike” akteurs sou dus nie net 

vroueklere gedra het om aan die (“manlike”) gehoor te simboliseer dat hulle eintlik “vroue” 

uitbeeld nie; hulle sou ook gebruik gemaak het van ’n “vroulike” masker met lang hare, 

“vroulike” geslagtelike gebare, handelinge en bewegings, asook ’n aangepaste “vroulike” 

stemtoon (Case 2008:11). Hierdie uitbeelding van die “vrou” het dus geskied vanuit die 

“manlike” perspektief waarvan die lewende “vroue” in die samelewing vervreemd was, en wat as 

die binêre teenoorgestelde van die uitbeelding van die “mans”-karakters gekonstrueer is. Die 

handelinge wat op die verhoog gebruik is om die uitbeelding van die “vrou” te konstrueer, het 

bygedra tot die “vanselfsprekendheid” van die uitbeelding van geslagtelikheid in die patriargale 

kultuur van die Grieke. Die kodes wat sodoende die “vrou” simboliseer, kom vanuit ’n “manlike” 

oriëntasie en beeld die “aanvaarbare” geslagtelike optrede van die “vrou” uit. Die gebruik van 

“mans” om “vroulike” karakters uit te beeld, het ook tot die veralgemening en stereotipering van 

die “ideale vrou” bygedra. Die aanname kan ook gemaak word dat die uitbeelding en 

ontwikkeling van “vroulike” karakters in geskrewe tekste bygedra het tot die wyse waarop hulle 

in die teater uitgebeeld is. Die teater het dus ’n duidelike boodskap geskep omtrent die 

“natuurlikheid” van die “vrou” se geslagtelikheid, optrede, voorkoms en die formele afstand in 

verhouding tot die uitbeelding van die “man”. Om bogenoemde te illustreer, kan daar gekyk word 

na die “vroue”-rolle wat in die trilogie Die Oresteia uitgebeeld word. 

 
Sue-Ellen Case (2008:12) meen dat Die Oresteia as ’n sentrale teks in die totstandkoming van 

vrouehaat (misogyny) beskou kan word. Case meen ook dat Simone de Beauvoir en Kate Millet 

die trilogie as die mitologiese uitbeelding van ’n patriargale oorname karakteriseer. Nancy 

Hartsock (1983:192) meen dat die “vroulike” geslag in Die Oresteia vereenselwig word met 

seksualiteit en die natuur, dié soort magte wat, volgens die patriargale hegemonie, in openbare 

aktiwiteite en binne die innerlike oorlewering van die mens getem moet word om die suksesvolle 

oorlewing en voortbestaan van die ideologie van die samelewing te verseker. Hartsock (1983: 

192) plaas Die Oresteia binne die konteks van die dramafeeste, wat met “manlike” aktiwiteite 

geassosieer is. Die onderwerp van die drama is dan ook oorlog, en handel dit hoofsaaklik oor die 

“manlike” kryger as held. Die Oresteia beeld die “stryd tussen die geslagte” uit deur gebruik te 

maak van die Atheense kulturele en politieke kodes wat voorskryf dat “vroue”, as geslag, die 

stryd sal en moet verloor.  

 

Aan die begin van die drama Agamemnon, die eerste van die trilogie, sit die ou “mans” in die 

koor die drama uiteen, veral ten opsigte van die perspektief van die probleme tussen “mans” en 

“vroue”. Die ou “mans” beskryf ’n promiskue vrou (Helen) as die oorsaak van die Trojaanse 

Oorlog waarin Agamemnon veg. Hierdie promiskue beskrywing van Helen stem ooreen met 

Case se geslagstereotipe van die Verleidster, wat deur haar seksualiteit probleme vir die “man” 

veroorsaak en hom in die verderf lei. Voorts vertel die koor van die oorlogsvloot wat te water 

gelaat is omdat Agamemnon sy maagdelike dogter, Epigenie, as offer doodgemaak het. Die 

Trojaanse Oorlog én die verhouding tussen Agamemnon en Clytemnestra word beskryf as vol 

konflik as gevolg van hul verskillende geslagtelike rolle. Die koor berei die gehoor dan op die 

binnekoms van Clytemnestra voor deur geslagtelikheid met sekere karaktereienskappe te verbind. 

Hul gee te kenne dat vasbeslotenheid en doelgerigtheid geslagspesifiek is deur na die “manlike” 

(innerlike) krag van Clytemnestra te verwys (reël 10)
13

. Binne hierdie konteks maak 

Clytemnestra, gespeel deur ’n manlike akteur, haar eerste verskyning in die drama. Ná haar (sy) 

spreekbeurt wens die koor haar geluk omdat sy soos ’n “man” kan dink, maar verwerp haar 

                                                           
13

 Alle aanhalings uit Die Oresteia kom uit The Complete Greek Tragedies of Aeschylus. Reëlverwysings word 

gegee. 

aankondiging dat die oorlog verby is met “like a woman to take rapture before fact” (reël 483). 

Hierdie reëls maak sekere aannames omtrent geslagtelike rolle: die vermoë tot besluitneming 

word aan “mans” toegeskryf, net soos die vermoë om te bepaal of bewyse geldig of ongeldig is, 

met die aanname dat “mans” groter sukses behaal in die vasstelling of bewyse geldig is al dan 

nie. Vanuit ’n feministiese perspektief maak dit ook van ironie gebruik aangesien ’n “man” wat 

soos ’n “vrou” aangetrek is die rol speel van ’n “vrou” wat soos ’n “man” dink.  

 

Clytemnestra word dus as ’n ontwrigtende figuur voorgestel, aangesien die afwesigheid van die 

“manlike” koning haar die geleentheid gebied het om ’n “onnatuurlike” politieke magsposisie te 

beklee. Sy het boonop, in die afwesigheid van die koning, ’n “manlike” minnaar geneem. Deur 

hierdie daad ontwrig sy die geslagtelike kode van “vroulike” seksualiteit, aangesien dit ’n 

Atheense kulturele tradisie was dat “vroue” aan hul “mans” getrou moes bly, selfs al sou daar ’n 

tien jaar lange oorlog aanbreek. Die koor meen dat Clytemnestra se verhouding met haar minnaar 

gevaarlik is. Wanneer Agamemnon sy verskyning maak met sy seksuele oorlogsbuit in die 

persoon van Cassandra, impliseer die teks egter nie dat daar van sy kant af enige sosiale 

ontwrigting plaasgevind het nie. Die dramatiese patos van die drama lê in Agamemnon se guns 

ten spyte van sy gewelddadige behandeling van “vroue”, wat gesien kan word aan sy verkragting 

van Cassandra en sy moord op Iphigenia. 

 

Die karakter van Cassandra beeld die posisie van die Atheense “vrou” in die openbare arena uit, 

al word ook sy eintlik deur ’n “manlike” akteur gespeel. Haar status (sy is ’n priesteres van 

Apollo, wat haar seksuele verhoudings met burgers van ’n hoë rang, soos Agamemnon, verseker) 

bied haar sekere voordele, maar sy beskik nie oor die voordeel van doeltreffende openbare 

voorspraak nie omdat sy vantevore geweier het om seksueel deur Apollo misbruik te word. 

Cassandra se binnekoms, as ’n buitestaander en as Agamemnon se oorlogsbuit, stom voor 

Clytemnestra en uitgesluit van effektiewe dialoog, en selfs gespeel deur ’n “manlike” akteur, 

projekteer die sterkte van die vrouehaat wat in die Atheense patriargale orde voorgekom het. Wat 

in die drama oorbly, is slegs Clytemnestra se moord op Agamemnon en haar totale beswaddering 

as van die bose. Aan die einde rou die koor oor Agamemnon se dood, aangesien hy ’n “man” was 

wat ’n oorlog moes veg weens ’n “vrou”, en dit ten slotte net om deur ’n “vrou” vermoor te word 

(reëls 1453–4). 

In die derde drama van die trilogie, Die Eumenides, word daar in Athene en tussen die gode 

beslis wie die oorwinnaar oor die stryd tussen die geslagte is. Daar word dikwels in die 

teatergeskiedenis na Die Eumenides verwys as drama van die nuwe orde van beskawing, waaruit 

die Westerse tradisie van redenasie en regverdigheid voortgespruit het. Daar kan ook gesê word 

dat dit die Westerse beskawing beïnvloed het om dieselfde oordeel omtrent geslagtelike rolle te 

volg as die Atheense samelewing, wat “vroue” in onderdanige rolle geplaas het. Die drama is ook 

op ’n nuwe genologie van die gode gebaseer. Dit begin met die ou orde in die vorm van die bose 

godinne, die Furies (wat later die Eumenides word wanneer hul rolle aan die einde van die drama 

verander). Hulle skep ’n lelike, skrikwekkende verpersoonliking van die vroeëre “vroulike” 

geloofsisteme. Die maskers wat vir hierdie karakters geskep is, was berug om hul aaklige 

voorkoms.  

 

In die drama arriveer die Furies in Athene in ’n soektog na Orestes, om die moord wat hy op sy 

moeder gepleeg het, te wreek. Hierdie handeling verklaar dan ook hul rol as ’n straf weens 

moedermoord (matricide) (reël 210). Orestes vra Apollo om hulp, en Athena verskyn om te help 

om die probleem op te los. Sy stel ’n verhoor vir Orestes voor, sodat hy geoordeel kan word 

weens die moord wat hy gepleeg het (dit toon ook die werking van die Atheense regstelsel). Daar 

word tydens die verhoor besluit om vir Orestes kwyt te skeld. Hierdie konklusie is ’n openbare 

rasionalisering van vrouehaat, omdat dit op die denkbeeld berus dat die geboortelyn as “manlik” 

geklassifiseer kan word (Case 2008:14). Die moeder is met ander woorde nie die kind se ouer 

nie, maar sy “kinderoppasser”. Die ouer word gedefinieer as “he who mounts” (reël 658–61). 

Athena self dien ook as bewys van hierdie denkbeeld aangesien sy geen moeder het nie, maar uit 

die “manlike” god Zeus voortgespruit het (reël 734–8). 

 

Die drama eindig waar die Furies tot ’n grot verban word, en hul funksie verander: dit is nie meer 

om wraak te neem op moedermoord nie, maar om die huwelik as instelling te beskerm. Die 

trilogie wat dus begin het met die einde van die Trojaanse Oorlog en gevolg is deur die gebeure 

in Agamemnon se huis, eindig met die daarstelling van demokrasie en die regsisteem, asook die 

vasstelling van besluite omtrent geslagsrolle in die samelewing. Die wyse waarop die drama 

eindig, kan ook gesien word as die paradigmatiese of toekomstige storielynstruktuur van die 

Westerse dramaskryftradisie. Baie dramas in die Westerse dramatradisie beeld oplossings vir 

verskeie soorte burgerlike, historiese en psigologiese probleme uit, asook oplossings vir die 

huwelik as instelling. Die “aanvaarde” geslagtelike rol van die “vrou” word in die konklusie van 

hierdie trilogie vasgepen. 

 

Die feministiese leser van Die Oresteia vind dat sy teen die teks moet lees; dat sy weerstand moet 

bied: nie net teen die interne gevoel van patos of die konklusie nie, maar ook teen die historiese 

en kulturele kodes met betrekking tot hierdie saak, insluitend die manier waarop dit in die teater 

van daardie tydperk voorgestel is (Case 2008:15). Die patos wat die feministiese leser voel, is 

eerder vir Iphigenia en Clytemnestra as vir Agamemnon; die leser kan Athena moontlik sien as ’n 

“vrou” wat haarself vereenselwig (identifiseer) met “mans” wat met die “manlike” magsnetwerk 

saamstaan in plaas van die Atheense helde; die leser kan uitgesluit voel van die betrokke 

verhoogkonvensies, verwilderd deur die konvensie van kruis-geslagsrolle, wat slegs vir die 

“vroue”-rolle gegeld het. Die feministiese leser kan selfs besluit dat die “vroue”-rolle niks met 

vroue te make het nie; dat hierdie rolle veronderstel was om deur “mans” gespeel te word, as 

fantasieë van “vroue” wat die Ander is ten opsigte van die “man”, as ontwrigting van ’n 

patriargale samelewing wat vrees vir en verafskuwing van die “vrou” uitbeeld.  

 

Die feministiese leser mag selfs voel dat die Atheense “vroue”-rolle van Medea, Clytemnestra, 

Cassandra en Phaedra net ordentlik gespeel kan word deur “mans” in “vroue”-klere, en dat 

“vroue” nie moet probeer om met dié karakters te identifiseer nie. Die teater wat uit die Atheense 

kultuur ontstaan het, bied ’n sekere paradigma omtrent teatergebruike wat die res van die 

Westerse teatrale en kulturele geskiedenis beïnvloed het. Deur gebruike, teks en kulturele 

agtergronde op hierdie wyse te verbind, kan daar groter begrip bewerkstellig word vir die 

hegemoniese struktuur in dramas wat uit die patriargale gebruike van Athene voortgespruit het.              

2.2.2.2 Realisme 

 

Kennis omtrent die uitbeelding van die “vrou”, soos hierbo beskryf is, dra by tot begrip vir die 

wyse waarop die uitbeelding van die “vrou” in die dramas van sommige patriargaal beïnvloede 

samelewings regstreeks met die dominante ideologie omtrent geslagtelikheid in die samelewing 

verband hou. Sosiale opvattings oor die “vrou” se geslagtelikheid word deel van die kodes wat 

bydra tot die wyse waarop die “vrou” as teken in die teater uitgebeeld word. Hierdie kodes kom 

voor in die lyftaal van die karakter, die wyse waarop ’n toneel geblok word, die vryer bewegings 

wat aan “mans”-karakter toegeskryf word teenoor die beperkte bewegings van die “vroue”-

karakters, of deur gebruik te maak van houdings en posisies wat die rol van die “vroue”-karakter 

as ’n seksuele objek eksploïteer (Case 2008:118). Deur van feministiese semiotiek
14

 gebruik te 

maak, kan die nosie van die “vrou” as teken ondersoek word. Die teaterkonvensies van ’n 

samelewing produseer sekere betekenisse vir die “vrou” as teken, wat gebaseer is op die 

samelewing se kulturele assosiasies omtrent “vroulike” geslagtelikheid. Feministiese semiotiek 

poog om die “vrou” as teken te identifiseer en te destabiliseer om sodoende tussen biologie en 

kultuur, en tussen ideologie en ervaring te kan differensieer, veral in dramas met ’n realistiese 

aard, wat poog om die “natuurlikheid” en “vanselfsprekendheid” van die “vrou as teken” te 

weerspieël.    

 

Dit is belangrik om te noem dat daar verskillende vorme van realisme bestaan, en dat alle vorme 

van realisme nie noodwendig die ideologie van ’n hegemonie weerspieël, ondersteun, of tot die 

instandhouding daarvan bydra nie. Van hierdie vorme van realisme sluit in: realisme in die 

kunste, dit wil sê die uitbeelding van onderwerpe soos hul in die alledaagse lewe voorkom; 

realisme  in die uitvoerende kunste, dit wil sê ’n beweging wat poog om die “werklikheid” van 

die lewe meer lewensgetrou uit te beeld; realisme in die visuele kunste, dit wil sê ’n skilderstyl 

wat dit uitbeeld wat die kunstenaar sien; klassieke realisme, dit wil sê ’n beweging van die laat 

twintigste eeu wat skoonheid en artistieke begaafdheid van waarde vind; hiperrealisme in 

skilderkuns, dit wil sê ’n skildergenre wat met hoëresolusie-fotografie ooreenstem; literêre 

realisme, dit wil sê ’n literêre beweging van die negentiende eeu; nuwe realisme, dit wil sê ’n 

                                                           
14

 “Semiotiek” ondersoek, wanneer dit op die teater van toepassing gemaak word, die wyse waarop die teater 

kommunikeer en as ’n komplekste stel kodes betekenis aan ’n gehoor oordra (Case 2008:115). 

beweging wat in 1960 deur Pierre Restany en Yves Klein tot stand gebring is; romantiese 

realisme, dit wil sê ’n vorm van realisme wat deur die skrywer/filosoof Ayn Rand gewild gemaak 

is; sosiale realisme, dit wil sê ’n kunsbeweging wat werkersklas-aktiwiteite uitbeeld; sosiale 

realisme, dit wil sê ’n propagandistiese kunsstyl wat met kommunisme geassosieer word; en so 

meer. 

 

Bogenoemde enkele voorbeelde van die verskillende vorme van realisme dui daarop dat sommige 

soorte realisme die ideologie van die hegemoniese mag binne die samelewing ondersteun en 

onderhou, en dat ander vorme van realisme – soos magiese realisme – dit teenstaan en verwerp. 

Die vorm van realisme wat in hierdie studie bevraagteken word, is dié realisme wat in kunsvorme 

poog om die “werklikheid” van die samelewing “lewensgetrou” weer te gee. Dié vorm van 

realisme gee voor om die “natuurlike” en “vanselfsprekende” eienskappe van identiteite, asook 

die “aanvaarde” verhoudings tussen hierdie verskillende identiteite en hul hiërargiese plek/stand 

in die samelewing, te kategoriseer. Realisme ondersteun en versterk die ideologie van ’n 

hegemonie deur die nosies omtrent “werklikheid”, “natuurlikheid” en die “realistiese” te 

weerspieël en sodoende tot die instandhouding en konstruksie daarvan by te dra (Hawthorn 2000: 

294).   

 

Soos reeds genoem is, word hierdie patriargaal gekonstrueerde “vroulike” identiteit weerspieël in 

eietydse dramas wat kenmerke van die realisme vertoon in, onder andere, die optrede van die 

“vroue”-karakter, haar voorkoms, en die formele afstand wat sy ten opsigte van die “man” moet 

handhaaf. In William Shakespeare se Romeo and Juliet voldoen Juliet byvoorbeeld aan sekere 

“skoonheidstandaarde” van die samelewing waarin die drama hom afspeel. Hierdie standaarde 

dra by tot die keuse van die karakter se kostuums en grimering, wat daarop gerig is om haar 

“skoonheid” (in terme van die patriargale sentrum te definisie daarvan) na vore te bring. 

Aangesien Shakespeare die rol vir ’n seun geskryf het, is dit nie die teks wat die rolverdeling vir 

Juliet bepaal nie, maar word die rolverdeling bepaal deur die kulturele kodering van dít wat in die 

samelewing beskou is as die ideale “vroulike liefdesobjek” teenoor die “manlike” karakter van 

Romeo.  

Net so is dit in patriargale samelewings algemeen gebruiklik om blonde “vroue” in die rol van die 

ingénue
15

, en “vroue” met donker hare in die sekondêre rol van die verleidster te plaas. Weer 

eens is dit nie die teks wat die rolverdeling bepaal nie, maar die samelewing se siening van wat 

binne die patriargale verwysingsraamwerk as “onskuldig”, “rein” en “aanvaarbaar” beskou word. 

Die blonde ingénue word binne hierdie verwysingsraamwerk as “aanvaarbaar” gekodeer omdat 

sy tot die “positiewe” uitbeelding van die “manlike” karakter bydra en boonop die rol van sy 

seksuele objek vervul. Die kategorisering van “beeldskone vroue” binne die rol van die ingénue 

dra by tot patriargale geslagstereotipering van die manier waarop die “vrou” in dramas uitgebeeld 

word. 

 

Annie, in Breathing In, val aanvanklike nie binne hierdie patriargale verwysingsraamwerk van 

die “beeldskone vrou” nie. In die karakterbeskrywing word sy soos volg voorgestel (De Wet 

2005:131): 

She is pale with long, red hair. It is difficult to determine her age.  

 

Annie stem dalk nie met die stereotipiese uitbeelding van die ingénue ooreen nie, maar die 

uitbeelding van haar karakter toon tog ’n ooreenkoms met dié van die Maagd/Godin-stereotipe. 

Haar uitbeelding van haar as broos en delikaat dra daartoe by om haar te konstrueer as die 

“onskuldige” Maagd wat deur die held gered moet word, soos in die stereotipiese narratief wat so 

dikwels in romantiese, realistiese novelles voorkom. Maar haar ma, Anna, poog om haar verder 

fisies so “aanvaarbaar” as moontlik vir Brand te maak op grond van die klere wat sy vir Annie 

aantrek, en die wyse waarop sy vir Annie voorsê om teenoor Brand op te tree (De Wet 

2005:140):  

Anna: ...When he comes in, you know what to do, don’t you? You must lower your eyes. 

You  haven’t forgotten, have you? You must look very shy. And clasp your hands 

together in your lap…There. It makes you look much younger. And don’t put 

your face too near the candle flame. We don’t want him to see that you’re not 

                                                           

15
 ’n Ingénue verwys na ’n onskuldige, ongesofistikeerde, naïewe “vrou”, of die dramatiese rol van so ’n soort 

“vrou”, wat stereotipies deur ’n blonde aktrise vertolk word. 

quite as young as you seem. The little lines  around your eyes…But don’t you 

worry. You look lovely. 

 

Annie word dus spesifiek vir Brand se manlike blik (male gaze) voorberei. In haar boek Women 

and Film beskryf E. Ann Kaplin die nosie van die manlike blik, en die feit dat die “vrou as teken” 

vir en deur die manlike blik gekonstrueer word (Case 2008:118). In terme van die teatrale 

produksie word die blik deur “mans” besit, aangesien die meeste skrywers, regisseurs en 

vervaardigers in die teaterbedryf “mans” is. Hierdie “mans” bepaal die aard van die teatrale blik 

en pas die teken van die “vrou” tot so ’n mate aan dat dit by hulle siening van die “vrou” inpas. 

Vir die gehoor, as ontvangers van die kodes van die “vrou” as teken, word die blik gekodeer met 

kultureel bepaalde komponente wat die “man” se seksuele begeerte na die “vrou” as ’n seksuele 

objek uitbeeld. Die manlike blik as konsep berus op die uitbeelding van “vroue” soos hul deur 

“mans” gesien word. In dié sin verwys “mans” na die “manlike” subjekte
16

 in ’n kapitalistiese 

patriargie. ’n Voorbeeld van die wyse waarop ’n gehoor ingestel word om vanuit ’n “manlike” 

perspektief na ’n drama kyk, kan verkry word deur te ondersoek hoe die “mans”-karakters die rol 

van die “vroue”-karakters insien.   

 

Wanneer die ingénue haar verskyning maak, sien die gehoor haar soos die “manlike” protagonis 

haar sien. Die wyse waarop haar binnekoms geblok word, haar kostuum, en die beligting word op 

so ’n wyse ontwerp dat dit duidelik is dat sy die “mans”-karakter se objek van begeerte is. 

Sodoende, deur met die manlike blik te identifiseer, sien die gehoor haar ook as ’n objek van 

begeerte. Die resultaat hiervan is egter dat die uitbeelding van “vroue” in voorstellingsmedia 

vasgevang word in hierdie posisie van die objek van begeerte, en selde of ooit as die subjek wat 

dit beheer – “vroue” verskyn dus om na gekyk te word eerder as om self die kykwerk te doen. In 

dié sin word die “vrou” in die binêre posisie van die Ander geplaas, aangesien sy met dié 

kwaliteite geassosieer word wat die “manlike” kyker begeer om as Anders ten opsigte van 

homself te konstrueer. “Vroue” op die verhoog verteenwoordig dus selde ’n subjekposisie 

aangesien húl begeerte nie deur die patriargale kultuur gesimboliseer word nie. Die dinamiek van 

hul begeerte word ook nie in die teaterervaring in ag geneem nie. Hierdie konstruksie van die 

 In dié sin dui die subjek (met ’n kleinletter) op die identiteit wat die kykwerk doen in ’n teater, in teenstelling met 

die objek (met ’n kleinletter) wat die identiteit is na wie (of waarna) daar gekyk word. Die Subjek (met ’n hoofletter 

geskryf), wat ook in dié studie bespreek word, dui op die individu wat geïnterpoleer is om sy/haar gekonstrueerde 

identiteit as “natuurlik” en “vanselfsprekend” te “aanvaar”. 

manlike blik word doelbewus deur Anna in haar dogter se voorkoms, handelinge en plasing 

gekonstrueer. Wat Breathing In egter anders maak as ’n drama vanuit ’n stereotipiese realistiese 

aard, is dat hierdie konstruksie nie verdoesel word nie, maar aan die gehoor/leser bekendgemaak 

word. Dit word met ander woorde nie as “natuurlik” of “vanselfspekend” voorgehou nie: die 

konstruksie van haar geslagtelike identiteit word doelbewus uitgelig, sodat die gehoor/leser 

daarvan bewus is.  

 

In dramas met ’n realistiese aard word die gehoor onwetend die “manlike” subjek wat in 

ballingskap in die teateruitbeeldingsisteem verkeer en deur ’n onvervulde begeerte aangedryf 

word. Wanneer ’n gehoor na ’n “vrou” op die verhoog kyk, versimboliseer sy, as seksuele objek, 

die moontlike vervulling van daardie begeerte. Die realisme fokus ook op die uitbeelding van die 

“aanvaarde” en “verwagte” norme van die private lewensarena in die vorm van die gesins- of 

familie-eenheid, aangesien hierdie opvattings sowel die patriargie se ideologie omtrent 

heteroseksualiteit as die hiërargiese orde en beheer van die “man” oor die “vrou” regverdig en 

ondersteun. Hierdeur word die “man” ook as seksuele subjek geposisioneer – in teenstelling met 

die “vrou”, wat die posisie van die seksuele Ander beklee. Die uitbeelding van “vroue”-karakters 

in die familie-eenheid – met hul beperking tot die huishoudelike arena, hul afhanklikheid van hul 

“man”, hul uitbeelding as verloorders, hul onvermoë om te kan verander –veroorsaak dat 

realisme “vroue” vasvang: sowel in die wyse waarop hulle op die verhoog uitgebeeld word as in 

die “vroue”-akteur se voorbereiding en uitvoering van sulke rolle (Case 2008:124). 

 

Die realistiese storielyn stem ook dikwels ooreen met die onderdrukking van die “vrou” deur die 

uitbeelding van haar gekonstrueerde identiteit. Laura Mulvey (Case 2008:124) meen dat die 

realistiese storielyn daarop staatmaak dat iets moet gebeur: ’n verandering moet in ’n ander 

individu geforseer word, ’n geveg rondom wilskrag moet geskied, die binêr-opposisionele 

verhouding van ’n “oorwinnaar” en ’n “verloorder” moet geskep word; en dit moet alles binne ’n 

lineêre tydlyn met ’n chronologiese begin en einde uitgebeeld word. In haar boek Alice Doesn’t  

voer Teresa de Lauretis (Case 2008:124) hierdie idee tot ’n feministiese konklusie: binne die 

stereotipiese realistiese narratief is dit die “mans”-karakter wat verandering meebring (gewoonlik 

in die vorm van die held); wat ’n verandering in iemand anders veroorsaak deur ’n stryd teen 

wilskrag. In liefdesverhale is dit tipies die “vroue”-karakter wat hierdie stryd teen wilskrag 

verloor. Die leser/gehoor wat hierdie soort storielyne geniet, dra by tot die versterking van die 

idee dat “manlike” en “vroulike” geslagtelikheid ’n binêre stryd uitbeeld waarin die “vrou” altyd 

as die verloorder gekategoriseer word. Begeerte, wat die storie aandryf, word in terme van 

“manlike” en “ vroulike” geslagtelikheid gekodeer.  Die struktuur van hierdie storielyn én die 

gewildheid daarvan maak hierdie proses deel van die samelewing se kultuur en dra daartoe by dat 

hierdie sienswyse as “natuurlik” en “vanselfsprekend” geag word. 

 

Feministiese opvattings omtrent drama aanvaar ook dat die “vrou” se geslagtelike identiteit deur 

patriargie gekonstrueer is en dat daar nie ’n feitlike verband tussen die konstruksie van die “vrou” 

se biologiese seks en die “vrou” se kulturele geslagtelikheid bestaan nie (Case 1987:7). In die 

teaterbedryf is die duidelikste uitbeelding van “seksverskille”/“geslagtelikheid” die historiese 

tradisie van die verhoog, waarop slegs “mans” aanvanklik toegelaat is om op te tree. ’n Lewende 

vrou wat op die verhoog staan, is dus nie ’n biologiese of “vanselfsprekende” realiteit nie, maar 

’n fiktiewe konstruksie vanuit die patriargale ideologiese verwysingsraamwerk. Klassieke dramas 

en toneelkonvensies kan, net soos die realisme, beskou word as deelgenote aan die patriargale 

onderdrukking van geslagtelikheid en die konstruksie van die fiktiewe uitbeelding van die 

“vrou”.  

 

2.3 Die geslagtelike konstruksie van die “vrou” 

 

2.3.1 Die verhouding tussen die “manlike” en “vroulike” identiteite 

  

Om die geslagtelike identiteite in Breathing In te kan ondersoek, moet daar eers ’n beter begrip 

wees van die konstruksie van stereotipiese, patriargale, binêre geslagsopposisies en hoe dit die 

konstruksie van geslagtelike identiteite beïnvloed. Volgens hierdie patriargale geslagtelike 

stereotipering kan die “man” versimboliseer word deur die astrologiese simbool ♂, wat 

aanvanklik gebruik is om Mars, die Antieke
17

 god van oorlog, te verteenwoordig. Dit 

versimboliseer die “essensie” van die “ideale man”, die toppunt van “manlikheid” waarna “mans” 

in die patriargale samelewing geïnterpoleer word om na te streef, en waarop die beeld van die 

“man” as “”kryger” ook van toepassing is (Ruth 1995:55). In Breathing In gaan die 

 “Antieke” dui op die periode van die Klassieke en Romeinse Oudheid. 

gekombineerde uitbeelding van die “kryger” en die “ideale man” hand aan hand met die 

agtergrond van die drama, wat tydens die Anglo-Boereoorlog afspeel, en die geïnterpoleerde 

Brand, wat hierdie beeld nastreef. Dié nosie van die “essensie” van die “ ideale man” is ’n 

belangrike begrip, wat die ideologiese hoeksteen van die patriargaal beïnvloede samelewing 

vorm.  

 

Hierdie “essensie” word in Breathing In weerspieël in die “mans”-karakters se strewe na die 

identiteit van die “ideale man” – die potente, magtige, sterk, kragdadige en opwindende held – in 

die vorm van die “kryger”-identiteit wat deur die samelewing “aanvaar” en gevier word. Sonder 

die strewe na die “essensiële kern” van die “kryger” kan ’n “man” nie, in die patriargale sin van 

die woord, “manlik” wees nie, al is hy ingevolge die samelewing se maatstawwe ook hoe 

belangrik, magtig en uitstaande. Hierdie patriargale opvatting word in Breathing In uitgebeeld 

deur Brand se innerlike konflik tussen sy “kryger”-identiteit, gepaardgaande met sy strewe na die 

identiteit van die “ideale man”, en die emosionele gevoelens wat hy vir Annie ontwikkel. Die 

drama illustreer die patriargale opvatting dat die “ideale man” nooit die komplementêre 

karaktereienskappe (of kenmerke) wat met die “vrou” se geslagtelike identiteit geassosieer word, 

mag vertoon nie. Patriargale opvattings meen dat emosie deel vorm van die eienskappe wat van 

“vroue” “verwag” en “vereis” word. Die binêr-opposisionele simbool van die “man” is die 

“vrou”, wat met die teken van Venus, die godin van lewe, geassosieer word: ♀. Patriargie eis dat 

die “ideale man” nét “man”, nét Mars, mag wees, en geen ooreenkomste mag toon met enige 

eienskappe wat met Venus en/of die “vrou” geassosieer kan word nie. Die patriargale “ideale 

man”, soos hy in Breathing In weerspieël word, kan soos volg op grond van binêre 

geslagsopposisies uiteengesit word (Ruth 1995:55): 

 

Kryger-eienskappe 

 

aktief (aggressief) 

dapper 

fisiek kragtig en gesond 

vol selfbeheersing/emosioneel terughoudend 

vol uithouvermoë, kan volhard 

Nie-manlik 

(Aanvullend) 

passief 

skroomvallig 

fisiek broos en delikaat 

sonder selfbeheersing/emosioneel veelseggend 

geen uithouvermoë, tingerig en swak 

bekwaam en rasioneel 

onafhanklik 

self-versekerd/outonoom 

arrogant 

seksueel kragdadig 

onbekwaam en emosioneel 

afhanklik 

onseker  

nederig 

kuis, seksueel onskuldig, maar ontvanklik vir 

die “man” 

 

Volgens Ruth (1995:56) is die patriargale “ideale man” (soos hy in hierdie studie in Breathing In 

geïdentifiseer kan word) veronderstel om nie net dapper te wees nie, maar om nóóit skroomvallig 

te wees nie; nie net sterk te wees nie, maar nóóit swak te wees nie. Wanneer die “ideale man” as 

“kryger” in ’n stryd betrokke is, is hy totaal en al daaraan toegewyd om te wen; hy moet daarom 

sy emosies kan onderdruk, aangesien enige soort oordadige emosies sy rasioneel beplande doel of 

strategie kan laat ontspoor. Beheer oor homself en sy gevoelens word gesien as die sleutel tot die 

“ideale man” se beheer oor die gebeure waarin hy homself bevind, asook oor sy beheer oor ander. 

Die “ideale man” kan gekategoriseer word as: bedrewe en suksesvol; ’n kryger, ’n vegter in 

sosiaal aanvaarbare arenas; sterk, magtig en dominerend; ten volle in beheer van homself en sy 

omstandighede; emosioneel afgetrokke en onbereikbaar; logies en reëlmatig; verbind tot ’n doel 

en verbind tot die “toepaslike” en/of “aanvaarbare” aspekte van die patriargale samelewing; 

iemand wat hou by die wette en morele waardes van die patriargale samelewing, en wat deur die 

“onselfsugtige” waardes van sy samelewing gemotiveer word. Hy is, ingevolge alle sienings in 

die patriargaal beïnvloede samelewing, ’n “held”. 

 

Brand se stewe na hierdie eienskappe kan duidelik in sy karakter geïdentifiseer word. Hy kyk ook 

veral op na die Generaal, en beskou hom as ’n “man” wat al verder (as hy, Brand) gevorder het in 

sy strewe na die beeld van die “ideale man”, en daarom Brand se respek en ook sy lojaliteit 

verdien. Brand meen dat die Generaal, as voorbeeld van die “ideale man”, reeds onbaatsugtig 

alles wat vir hom belangrik was in sy toewyding aan die stryd teen die Britte opgeoffer het. 

Brand poog om soos die Generaal te wees en alles wat vir hom belangrik is te kan opoffer sodat 

hy, as “kryger”, ook sy totale toewyding aan die stryd waarin hy homself bevind, kan toon (De 

Wet 2005:141):  

Brand: Our bravest General! He’s lost his son…his wife…his farm. Everything. He’s 

given  up everything for his fatherland… 

  

Brand ontwikkel egter sulke sterk gevoelens vir Annie dat sy toewyding aan die oorlogstryd 

waarna hy moet teruggaan, vir hom verlore gaan. Soos reeds genoem is, bepaal patriargale 

opvattings egter dat geen “man” wat die beeld van die “ideale man” nastreef eienskappe van 

teerheid in homself mag verdra nie. Hy moet homself alle geneigdheid tot sodanige eienskappe, 

en enige persoonlike ervaring van sodanige eienskappe, ontsê. Hierdie eienskappe moet eerder op 

’n /die Ander geprojekteer word om sy “manlike” karakter aan te vul en sy seksuele 

“komplement” te wees in die vorm van die geslagtelike identiteit van die “ideale vrou”: “Ek is 

man, sy is vrou. Ek is sterk, sy is swak. Ek is hard, sy is teer. Ek is onafhanklik, sy is afhanklik’ 

(Ruth 1995:62). Die “ideale vrou” is “aanvaarbaar” omdat haar belangrikste funksie in die 

patriargale samelewing is om die “negatief” of die teenoorstaande beeld van die “ideale man” 

daar te stel; om hom aan te vul deur sy binêre opposisie te wees. Al die eienskappe wat die 

“ideale man” nie in homself kan aanvaar nie, maar waarsonder hy as ’n mens nie kan leef nie, 

word op die “ideale vrou” geprojekteer en as “vroulike” karaktereienskappe aan haar toegewys. 

 

Uit die tabel op pp. 65–66 is dit duidelik dat die beeld van die “ideale vrou” daardie menslike 

elemente wat die “man” nie mag vertoon nie moet omvat, sodat dit steeds in sy wêreld kan 

voorkom, maar nie met die uitvoering van sy “krygsdade” sal inmeng nie. Die “man” moet 

ontvlug aan die Venus-eienskappe in homself; hy moet gevolglik die “vrou”, wat in die 

patriargale samelewing niks anders as die reïnkarnasie van Venus is nie, geringskat. Hierdie 

patriargale beeld van die “vrou” stoot die “man” enersyds af, maar trek hom andersyds aan. 

Alhoewel die “vrou” liefde, teerheid, deernis, versorging, passie, skoonheid en plesier 

verteenwoordig, is sy ook deur die “man” gekonstrueer as ’n samestelling van al die eienskappe 

wat in hom verbode is: sy is passief, skroomvallig, delikaat, emosioneel, swak, afhanklik, kuis, 

onskuldig. “Vroue” in ’n patriargaal beïnvloede samelewing word aangemoedig om hulself met 

hierdie identiteit van die “vrou” te vereenselwig sodat die hiërargiese magsposisie van die “man” 

in stand gehou kan word. Dit is presies hierdie eienskappe wat Anna in Annie aan Brand 

voorhou, sodat hy haar “aanvullingspotensiaal” in sy strewe tot die beeld van die “ideale man” 

moet raaksien. 

Die “vrou” word vir die “man” ’n objek van liefde én haat; sy bekoor hom én vervul hom met 

afgryse. As Venus besit die “vrou” eienskappe wat vir die “man” tegelykertyd beeldskoon en 

aaklig; verleidelik en gevaarlik is. Die magies-realistiese aard van Breathing In maak dit egter 

moontlik om hierdie siening van die “vrou” onder die twee “vroue”-karakters te verdeel: Brand 

vereenselwig Anna met al die aaklige en gevaarlike eienskappe van die “vrou”, terwyl Annie vir 

Brand ’n toonbeeld is van die beeldskone en verleidelike eienskappe, insluitend broosheid, 

kuisheid en onskuld.  

 

Die binêre geslagsopposisies wat hierbo genoem is, dra by tot die kategorisering van die 

geslagtelike identiteite van die “ideale man” en die “ideale vrou”, en word beskou as eenvoudige 

beskrywings van verdeling wat “duidelik” en “vanselfsprekend” is en in kulturele en 

voorstellingspraktyke weerspieël word. Cixous (Marks & De Courtivron 1980:90–91) illustreer 

die belangrikheid van hierdie binêre opposisies met verwysing na hoe dit in hiërargiese volgorde 

voorkom in, onder andere, Westerse literatuur. Cixous wys ten opsigte van die binêre opposisies 

op haar lys daarop dat “son” en “maan” en “man” en “vrou” nie (binne die paar) aan mekaar 

gelyk is nie, maar dat die een die ander domineer: die begrippe “son” en “maan” verskil nie net 

van mekaar nie, hul staan ook nie gelyk aan mekaar nie; so ook nie die gekonstrueerde begrippe 

rondom die “man” en die “vrou” nie. Hierdie hiërargiese denkwyse, waarvolgens die eerste term 

in ’n binêre opposisie die tweede domineer, is kenmerkend van Westerse denkwyses en word ook 

in Westers-dominante samelewings se literatuur weerspieël. Die eenvoudige erkenning dat 

hierdie opposisies hiërargies is, is ’n belangrike deurbraak in studies oor sosiale praktyke en in 

studies oor geslagtelikheid. Cixous stel voor dat binêre opposisies gedestabiliseer moet word deur 

hulle hiërargiese natuur bewustelik te erken en uit te wys, eerder as om te poog om hulle 

hiërargies om te keer of tot niet te maak. Binêre opposisies kom nie net in literatuur soos dié wat 

in die kategorie van die realisme val voor nie; dit beïnvloed enige voorstellingspraktyk, insluitend 

dramas, wat binêre geslagsopposisies en gekonstrueerde identiteite as “universele waarheid” en 

“onbevraagtekende werklikhede” weerspieël (Case 1987:81).  

 

Die “Good Wife’s Guide” is ’n tydskrifartikel wat vermoedelik in die 13 Mei 1955-uitgawe van 

Housekeeping Monthly gepubliseer is en wat verduidelik hoe die “ideale vrou” in ’n patriargale 

samelewing teenoor haar “man” behoort op te tree. Die artikel is onlangs wyd per e-pos versprei, 

maar ’n tekort aan bewyse van die oorsprong daarvan het noemenswaardige twyfel aan die artikel 

se oorsprong laat ontstaan. Die artikel poog om seksuele gelykheid te propageer met betrekking 

tot sekere geslagsrol-aannames wat nie buite patriargale opvattings aanvaarbaar is nie: 

 
• Have dinner ready. Plan ahead,  even the night before, to have a delicious meal ready, on 

time for his return. This is a way of letting him know that you have been thinking about him 

and are concerned about his needs. Most men are hungry when they come home and the 

prospect of a good meal (especially his favourite dish) is part of the warm welcome needed.  

 

• Prepare yourself. Take 15 minutes to rest so you'll be refreshed when he arrives. Touch up 

your make-up,  put a ribbon in your hair and be fresh-looking. He has just been with a lot of 

work-weary people.  

 

• Be a little gay and a little more interesting for him. His boring day may need a lift and one of 

your duties is to provide it.  

 

• Clear away the clutter. Make one last trip through the main part of the house just before your 

husband arrives.  

 

• Gather up schoolbooks, toys, paper, etc. and then run a dustcloth over the tables.  

 

• Over the cooler months of the year you should prepare and light a fire for him to unwind by. 

Your husband will feel he has reached a haven of rest and order, and it will give you a lift 

too. After all, catering for his comfort will provide you with immense personal satisfaction.  

 

• Prepare the children. Take a few minutes to wash the children's hands and faces (if they are 

small), comb their hair and, if necessary, change their clothes. They are little treasures and 

he would like to see them playing the part. Minimise all noise. At the time of his arrival 

eliminate all noise of the washer, dryer or vacuum. Try to encourage the children to be quiet.  

 

• Be happy to see him.  

 

• Greet him with a warm smile and show sincerity in your desire to please him.  

 

• Listen to him. You may have a dozen important things to tell him, but the moment of his 

arrival is not the time. Let him talk first – remember, his topics of conversation are more 

important than yours.  

 

• Make the evening his. Never complain if he comes home late or goes out to dinner, or other 

places of entertainment without you. Instead, try to understand his world of strain and 

pressure and his very real need to be at home and relax.  

 

• Your goal: Try to make sure your home is a place of peace, order, and tranquility where your 

husband can renew himself in body and spirit.  

 

• Don't greet him with complaints or problems.  

• Don't complain if he's late home for dinner or even if he stays out all night. Count this as 

minor compared to what he might have gone through that day.  

 

• Make him comfortable. Have him lean back in a comfortable chair or have him lie down in 

the bedroom. Have a cool or warm drink ready for him.  

 

• Arrange his pillow and offer to take off his shoes. Speak in a low, soothing and pleasant 

voice.  

 

• Don't ask him questions about his actions or question his judgment or integrity. Remember, 

he is the master of the house and as such will always exercise his will with fairness and 

truthfulness. 

  

• You have no right to question him.  

 

• A good wife always knows her place.  

 

Hierdie uiterste vorm van voorbereiding van die “vrou” vir die “man” mag ouderwets en selfs 

ongelooflik voorkom vir hedendaagse, kontemporêre lesers wat die oorsprong en “werklikheid” 

van hierdie dokument kan bevraagteken. Tog word elemente hiervan in Breathing In weerspieël 

in die voorbereiding wat Anna doen met die oog op Brand se terugkoms: nie net met Annie se 

voorkoms en “korrekte” performatiewe handelinge nie, maar ook om seker te maak dat daar vir 

hom koffie is en deur vir hom ’n maaltyd voor te berei. Die teks toon dat sy selfs so ver gaan as 

om sy skoene vir hom uit te trek sodat hy gemaklik by die hitte van die stofie kan sit en ontspan 

terwyl hy sy koffie drink. Alhoewel dit voorkom asof Brand ongemaklik is met al hierdie moeite 

wat sy vir hom doen, weerspieël dit tog wat van die “vrou” “verwag” word in die lig van die 

patriargale agtergrond van die drama. Daar moet ook in gedagte gehou word dat hierdie optrede, 

wat Anna al herhaaldelik uitgevoer het, ten doel het om Brand gemaklik te laat voel in die 

geselskap van die “vroue”-karakters sodat hy sy weerstand as “kryger” teen hul sal laat staan en 

emosioneel by Annie betrokke sal raak.  

 

2.3.2 Die “vrou” en geslagstereotipering 

 

In hierdie ondersoek na die uitbeelding van binêre geslagsopposisies in patriargaal beïnvloede 

samelewings is dit belangrik om in gedagte te hou dat die gekonstrueerde uitbeeldings van die 

identiteit van die “vrou” en die “man” op geslagstereotipering gebaseer is. Stereotipering 

funksioneer op grond van die vereenvoudiging van ’n identiteit se eienskappe: dit reduseer 

verskillende groepe mense tot dié enkele eienskappe wat hulle oor die algemeen herkenbaar 

maak. ’n Eenvoudige manier om dit te verduidelik, is aan die hand van die simbole wat openbare 

toilette aandui. Die rede waarom die ikoontjies op die toiletdeure –’n figuur met ’n romp (’n 

vrou) en ’n figuur met ’n broek (’n man) – suksesvol betekenis oordra, is omdat daar ’n 

vanselfsprekende aanname en konsensus oor die visuele, identifiseerbare verskille tussen die 

identiteit van die “man” en dié van die “vrou” bestaan.   

 
In bogenoemde voorbeeld funksioneer die romp as ’n sekondêre kenmerkende seksuele eienskap 

of kode (naas borste en seksuele organe, wat as die primêre eienskap funksioneer), wat 

gewoonlik ’n “vanselfsprekende” visuele aanduiding van die verskille tussen “mans” en “vroue” 

en van hulle daarmee gepaardgaande geslagsrolle bied. Hierdie visuele verskille (gebaseer op 

biologiese aannames oor ras, geslagtelikheid ens.) wat in individue as ’n groep herkenbaar is en 

veronderstel is om “natuurlik” te wees, word tot ’n paar eenvoudige kenmerke of soorte optredes 

gereduseer. In hierdie kringloop dien visuele verskille dus as genoegsame bewys om die 

gereduseerde eienskapsprofiel van ’n betrokke identiteit te “regverdig”. Die stereotiperingsproses 

vind gewoonlik van buite die aangewese groep plaas, ofskoon individue binne die 

gestereotipeerde groep tot die instandhouding van die stereotipe kan bydra (Cranny-Francis, 

Waring, Stavropoulos & Kirkby 2003:140). Stereotipering funksioneer as meganisme wat deur 

die hegemonie gebruik word om die individue in die samelewing te interpoleer met die doel om 

die ideologie van die hegemonie te ondersteun en in stand te hou. 

 

Stereotipering kategoriseer groepe individue dus op grond van hoogs vereenvoudigde of 

gereduseerde eienskappe volgens dit wat “natuurlik” en “vanselfsprekend” is. Terselfdertyd 

funksioneer stereotipering ook as ’n verdelingsmeganisme deurdat dit die gestereotipeerde groepe 

in binêr-opposisionele verhoudings, soos die “normale” en die “abnormale”; die “aanvaarbare” 

en die “onaanvaarbare” verdeel. Stereotipering verwerp en/of sluit alles uit wat buite die definisie 

van die stereotipe val; dit wil sê alles wat Anders is. Dit skep simboliese grense en dit voorsien 

die hegemonie van meganismes van kulturele konstruksie waarmee hulle hierdie grense kan 

patrolleer. Stereotipering word gebruik om te bepaal wie “natuurlik” tot watter groep behoort. ’n 

Stereotipe is dus ’n politieke, koloniale meganisme wat gebruik word om die wêreld in die binêr-

opposisionele pare – “gelyke” en “ongelyke”; Self en Ander – te verdeel. Soos in hoofstuk 3 

vermeld word, word die hiërargiese aard van binêr-opposisionele kategorisering gebruik om 

sosiale ongelykheid en kolonialisme te “regverdig” op grond van die argument dat kolonialisme 

“orde” en “opvoeding” na die verskillende vorme van die Ander in die wêreld bring. 

 

Stereotipering kan dus beskou word as ’n ideologiese meganisme wat binêre opposisies van 

“ons” en “hulle” skep om sodoende die dominante diskoers te ondersteun en te versterk. Hierdie 

stereotiperingsproses is soortgelyk aan dié wat binne die binêre opposisie “koloniseerder” en 

“gekoloniseerde” funksioneer. Stereotipes is egter nie net op gemarginaliseerde groepe nie, maar 

op alle groepe in die samelewing van toepassing. Die verskil is dat gemarginaliseerde groepe as 

“negatief” gestereotipeer word en dat dominante groepe daarteenoor as “positief” gestereotipeer 

word. Patriargie maak gereeld van stereotipering gebruik om “vroue” se rolle en eienskappe nie 

net as “wesenlik” anders as dié van “mans” te kategoriseer nie, maar ook as “negatief”. Die 

“positiewe” stereotipes funksioneer dus as die “norm”, terwyl dit terselfdertyd aan hierdie groepe 

toegang tot mag verleen. Die onderdrukkingsproses in patriargie en dié in kolonialisme stem dus 

in hierdie opsig ooreen. Om te begryp hoe “positiewe” stereotipes oor “manlikheid” funksioneer, 

is net so onthullend as om te begryp hoe “negatiewe” stereotipes oor “vroulikheid” werk. So kan 

die “positiewe” stereotipering van die “man” gesien word in die performatiewe handelinge wat 

Anna teenoor Brand uitvoer, asook in die identiteit wat sy vir haar dogter konstrueer om aan 

Brand voor te hou. Dit lyk aanvanklik asof die “vroue”-karakters om Brand se karakter sentreer, 

en dit lyk asof hulle probeer om hom “gelukkig” en “gemaklik” te hou omdat hy ’n belangrike 

karakter is. Anna konstrueer ook die “negatiewe” stereotipiese eienskappe in die handelinge van 

haar dogter sodat die geïnterpoleerde Brand haar “aanvaarbaar” moet vind – Anna wil hê  

Brand moet na Annie  wil “omsien” en haar wil “red” van haar omstandighede aangesien sy, as 

“vrou”, dit nie vir haarself kan doen nie.  

 

In hoofstuk 1 is genoem dat die stereotipiese “ideale vrou” ’n versorgende getroude vrou, moeder 

of muse is, en dat haar karaktereienskappe gekonstrueer word op grond van die geïnterpoleerde 

man se verwysingsraamwerk oor geslagtelikheid, soos dit vanuit die patriargale sentrum 

gekonstrueer is (Gamble 2001:323). Die “vrou” as “moeder” word oor die algemeen as ’n 

positiewe stereotipe binne die patriargale bestel uitgebeeld, omdat sy “in diens” van die “man” 

staan: nie net op sosiale vlak nie, maar ook op seksuele vlak. “Vroue” word as “natuurlike 

moeders” beskou omdat hulle ’n baarmoeder het; en op grond daarvan word verwag dat hulle 

(onder andere) geduldig sal wees, ’n “natuurlike” aanvoeling vir kinders sal hê, en van nature 

versorgend en liefhebbend sal wees. Só ’n “vrou” is dus “ideaal”: nie net omdat sy na al die 

behoeftes van die “man” omsien nie, maar ook na dié van sy kinders. Die baarmoeder word egter 

ook beskou as iets wat kan veroorsaak dat “vroue” moontlik mal kan wees (Gamble 2001:177). 

Sekere patriargale stereotipes omtrent die “vrou” aanvaar dat om uiterlik (visueel) en fisiek ’n 

“vrou” te wees, beteken dat die persoon ’n verhoogde emosionele aard sal hê, wat tot malheid 

kan lei.  

 

Ruth (1995:91) definieer voorts vier verdere kategorieë van geslagstereotipes wat in ’n 

patriargale samelewing op “vroue” van toepassing gemaak word, en wat op verskillende tye en in 

verskillende mates in Breathing In weerspieël word. Die eerste van hierdie vier kategorieë is dié 

van die “maagd”/“godin”/moeder-vrou”, wat verband hou met Case se Maagd/Godin-stereotipe, 

wat reeds vroeër genoem is. Stereotipiese eienskappe van hierdie geslagtelike identiteit is dat die 

“vrou” op nie-seksuele wyse in diens van die “man” is: sy is kuis, suiwer, onskuldig, goed, het ’n 

ordentlike voorkoms, is konserwatief, huismoederlik, versorgend, onselfsugtig, liefdevol, 

saggeaard, “moeder van sy kinders”, onderdanig, buigsaam, ontvanklik, tegemoetkomend, 

taktvol, lojaal, breekbaar, behoeftig, afhanklik, gevoelvol, irrasioneel, esteties, spiritueel, 

begrypend, en ondersteunend. In Breathing In kan daar in sekere momente baie van hierdie 

geslagseienskappe in Annie geïdentifiseer word, veral waar haar ma dit bewustelik in Annie 

konstrueer vir Brand. ’n Voorbeeld hiervan is die wyse waarop Anna haar dogter aan Brand 

voorstel (De Wet 205:142): 

Annie: Well, at least allow me to introduce my daughter. I haven’t done that properly. 

(Brand peers through the darkness and then sees Annie. She is looking down 

demurely.) There she is. Her name is Annie. (Confidentially.) She’s very shy. She 

is not used to gentlemen. (Loudly to Annie.) Say good evening to the Adjutant. He 

is an important man…(Confidentially. Speaking almost in Brand’s ear.) She is 

very…unworldly. Not used to company. Oh, I wish you could see her when she’s 

well. How different she is then. Now she can hardly even stand. And as for 

walking…Each step causes her such pain. (Gives a  long vocalised sigh.)  

 

Anna stel vir Annie namens haar aan Brand voor, want sodoende kom Annie nie as voorbarig 

voor nie, maar as die soort “vrou” wat “haar plek ken”. Dit gee Anna ook die geleentheid om 

“konfidensieel” aan Brand te kan openbaar dat Annie nie “gewoond is aan mans” nie, met ander 

woorde dat sy kuis en onskuldig is. Anna laat Annie ook as uiters broos en delikaat voorkom: die 

soort “vrou” na wie Brand sal kan omsien en wat hy sal wil beskerm – eienskappe van die “ideale 

man”. Haar “negatiewe vroulike” eienskappe bied Brand die geleentheid om sy “positiewe 

manlike” eienskappe in werking te stel: sy het die potensiaal om rol te kan speel wat 

“aanvullend” tot sy “dominante” rol is. Haar “negatiewe” binêre geslagseienskappe kan dus 

daartoe bydra om betekenis aan sy dominante “positiewe” binêre geslagseienskappe te verleen. 

 

In teenstelling met bogenoemde identiteit van Annie toon Anna soms eienskappe wat ooreenstem 

met die patriargale geslagstereotipiese eienskappe van die “Eva”/”heks”/“teef”/“verleidster”, wat 

ook in Case se werk op die Heks en die Teef dui, en wat Ruth (1995:91) as seksueel, maar nie-

diensbaar ten opsigte van die “man” beskryf: sy is promisku, sleg, kru, vulgêr, ’n boemelaar, 

verleidelik, sy verlei die “man” tot sonde en boosheid, is nie-diskriminerend, sy is seksueel 

toeganklik vir enige “man”, is venynig, veeleisend, selfsugtig, immoreel, sy maak moeilikheid, is 

onbedagsaam, sondig, boosaardig, onbeskeie, en onvroulik. Brand herken baie van hierdie 

geslagstereotipiese eienskappe in Anna, en voel hom daarom nie net deur haar gewalg nie; hy 

vind haar ook onbetroubaar en skelm. Brand se reaksie teenoor Anna bevoordeel die “vroue”-

karakters aangesien sy walging en afkeur jeens Anna daartoe bydra dat hy Annie makliker 

aanvaar en vinniger op haar verlief raak. Anna geslagstereotipiese eienskappe as 

“Eva”/“heks”/“teef”/“verleidster” dra ook tot die magiese elemente van die drama by. 

 

In Europese volkslegendes, wat deur patriargale ideologie beïnvloed is, word daar na “hekse” 

verwys as “vroulike” individue wat oor eienskappe van onheil en magiese of “bonatuurlike” 

kragte beskik. Hierdie volkslegendes bestempel “hekse” as die bondgenote van demone en/of die 

duiwel. Gebruike en oortuigings wat as heksery geklassifiseer kan word, kan egter nie binne ’n 

enkele, herkenbare geloof geplaas word nie aangesien hulle in ’n wye verskeidenheid historiese 

en kontemporêre kulture/samelewings voorkom. Dit bevat oor die algemeen elemente wat op 

geeste, gode, lewe ná die dood, magie en rituele betrekking het. Heksery verwys veral na die 

gebruik van magie en het konnotasies soortgelyk aan dié van sjamanisme. Afhangend van die 

waardes en norme van die samelewing waarin die heksery voorkom, kan dit óf met respek óf met 

suspisie beskou word, of die samelewing kan geen sterk gevoel, hetsy positief of negatief, 

daaroor hê nie. 

Gebruike wat in die verlede as heksery bestempel is, sluit ook in dat sekere individue ánder 

individue se denke, liggaam of besittings téén die ander individu se wil in beïnvloed. Heksery 

sluit ook individue in wat die sosiale of volksgelowe van die betrokke samelewing ondermyn. Op 

grond van die Calvinistiese geloofsoortuigings van die Boere kan daar verwys word na die Ou 

Testament, wat heksery verdoem (Galasiërs 5:20, in vergelyking met Openbaring 21:8, 22:15 en 

Handelinge 8:9, 13:6). Daar kan dus geargumenteer word dat heksery op die vlak van 

geloofsoortuiging én op patriargaal-ideologiese vlak nié vir die patriargaal beïnvloede 

samelewing “aanvaarbaar” is nie. Die beskuldiging van heksery het dus bygedra tot die  

regverdiging van die onderdrukking van bepaalde individue, veral van die gemarginaliseerde 

“vroue” binne ’n patriargaal beïnvloede samelewing. Nog ’n eienskap van die “heks” is die 

vermoë om te kan toor, dit wil sê om ’n magiese aksie te kan uitvoer. Die toordery kan tot stand 

kom deur ’n stel woorde, formules of verse, ’n rituele aksie, of enige kombinasie hiervan, saam te 

gebruik. Verskillende metodes, wat die volgende insluit, kan vir toordery gebruik word: magiese 

kragte kan aan ’n objek verleen word deur immolasie ((op)offering) of deur die binding van ’n 

was- of klei-uitbeelding van ’n persoon te gebruik om daardie persoon op magiese wyse te 

affekteer; deur herhaalde inkarnasies (beliggamings); deur die uitvoering van fisiese rituele; en 

deur die gebruik van magiese kruie.  

 

In Breathing In maak elemente van die vampier-volkslegende ook deel uit van die magiese 

elemente waaroor die “vroue”-karakters beskik. Hierdie vampier-eienskappe stem ook met die 

stereotipiese kategoriesering van die “Eva”/“heks”/“teef”/“verleidster”-figuur ooreen. Volgens 

genre-beskrywings skuil vampiervroue as verleidelike en gevaarlike wesens in die romantiese 

digkuns en negentiende-eeuse fiksie. Die genre het ten doel om “man” van hierdie (patriargale) 

tyd teen die euwels van die “vrou” se vlees te waarsku, sodat laasgenoemde nie slagoffers sal 

word van “vroue” se aktiewe seksualiteit, wat met die demoniese vergelyk word nie (Punter 

2006:169). Hierdie opvatting oor die vampiervrou is ’n voorbeeld van die “negatiewe” 

stereotipering van die “vrou” as ’n verleidster wat die “man” se rasionaliteit deur middel van 

“drange na die vleeslike” ontwrig, en die oortuiging dat die “man” wat homself toelaat om so 

verlei te word, met die Bose (in die Christelike en Calvinistiese sin) en selfs met dood gestraf sal 

word. Hierdie stereotipering eis dat “mans” die Andersheid van die “vrou” moet vrees, en haar 

liefs moet onderdruk om by die nosie van die “ideale vrou”, soos deur patriargie bepaal, in te pas. 

Op hierdie manier verkry en behou “mans” beheer oor die “vrou”, haar “vleeslikheid”, haar 

vermoëns, haar Andersheid.  

 

Die stereotipiese “negatiewe” eienskappe van die vampiervrou, soos hierbo beskryf, is egter 

verskillend in Breathing In, as ’n kontemporêre drama wat magies-realistiese eienskappe toon. 

Dié eienskappe van Annie wat met die vampier-volkslegende ooreenstem, word in hierdie 

verband simbolies van die Andersheid van die “vrou” wat gekoloniseer moet word. Annie se 

karakter breek boonop ook weg van die geslagstereotipe dat die “vrou” met die “natuur” 

geassosieer word, aangesien sy bonatuurlike eienskappe toon. Selfs haar geboorte en die wyse 

waarop Anna aanvanklik uitgevind het hoe sy Annie se voortbestaan moet verseker – ’n wete 

wat, volgens patriargale opvatting, die toppunt van “natuurlikheid” in en vir die “vrou” is – is 

ongewoon en bonatuurlik (De Wet 2006:173):  

Anna:  …As I watched over him he breathed his last. A strong breath like a hot wind. I 

heard  Annie give a little gasp. And when I looked at her again, she wasn’t pale 

and thin…there  were roses in her cheeks and her eyes were shining. I knew 

then…I knew… When she was  dark and still inside me…already touched by 

death and cold…it was a last breath that brought her back to life. And then I 

knew what she needed to keep her with me. A last  breath. 

 
Die gebruik van die vampiervrou in Breathing In open die moontlikheid dat, indien die “man” sy 

patriargale vrees vir die Andersheid van die “vrou” kan oorkom en haar Andersheid kan aanvaar, 

hulle albei, in ’n viering van mekaar se Andersheid, van die geslagstereotipering en interpolasie 

van die patriargale ideologie bevry kan word. 

 

Ofskoon die derde en vierde “vroulike” geslagstereotipes nie indringend in hoofstuk 4 bespreek 

word nie omdat hulle nie in Breathing In as stereotipes op die voorgrond gestel word nie, is dit 

wel sinvol om hulle kortliks hier te bespreek. Die derde stereotipe is eweneens ’n seksuele 

“vroulike” stereotipe, maar hierdie keer ’n diensbare een, naamlik dié van die “seksuele 

speelmaat”/“minnares”. Hierdie stereotipe vertoon die volgende eienskappe (Ruth 1995:91): sy is 

sensueel, seksueel ingelig, ervare, wulps, liggaamlik mooi, stylvol, bevredigend, gewillig, 

misterieus, effens gevaarlik, seksueel ontvanklik, aangenaam, ’n “prooi”, uitdagend, opwindend, 

onafhanklik, sorgvry, ontspanne, slim, prettig, speels, wellustig, goed vir die “manlike” ego. 

Annie se veranderlike geslagtelikheid toon ook elemente van dié geslagstereotipe, veral in die 

meer sensuele oomblikke tussen Brand en Annie, soos die kere waar hy haar warm hou met sy 

eie liggaamshitte (De Wet 2006:162), en haar bene en dye warm vryf nadat sy haar bewussyn 

verloor het (De Wet 2006:175).  

 

Die vierde en laaste kategorie van vroulike stereotipes is die “vrou met kinders”/“the old ball and 

chain”: binne die patriargale samelewing die mees ongewenste van al die stereotipes omdat sy vir 

die “man” nie-seksueel en nie-diensbaar is. Haar stereotipiese eienskappe is soos volg (Ruth 

1995:91): sy is kil, seksueel oninteressant, onversorg, klouend, versmorend, verpligtend, 

besluiteloos, veranderlik, deurmekaar, dom, passief, neulend, ’n wyf, hulpeloos, ’n oorlas, oor-

emosioneel, irrasioneel, onredelik, ’n feeks, manipulerend, skelm. Anna se veranderlike 

geslagtelikheid toon momente van ooreenkoms met hierdie vierde geslagstereotipe, veral ten 

opsigte van Brand en Annie as individue, maar ook ten opsigte van die verhouding tussen Annie 

en Brand. 

 

Al is bogenoemde stereotipiese kategorieë verskillend, en al word daar in elkeen telkens op ander 

eienskappe klem gelê, kan die ideologie wat die patriargale sentrum deur middel van binêre 

geslagsopposisies skep, steeds in Ruth en Case se vier kategorieë herken word. Die vier 

geslagtelike identiteite het almal steeds te make met die liggaam, die “vrou” se verbintenis met 

die natuur, die vleeslike, die seksuele, ’n lae of algehele gebrek aan intellek of die vermoë om 

rasioneel te kan dink of op te tree, gepaardgaande met passievolle emosies. Hierbenewens staan 

al hierdie eienskappe in verhouding tot die “man”, wat in die binêre opposisie (“man” en “vrou”) 

die positiewe verteenwoordig én hiërargies die superieure posisie beklee. ’n Belangrike opvatting 

van dié studie is dat die “vroue”-karakters in Breathing In nie vásgestelde geslagstereotipes 

uitbeeld nie, maar dit hul eienskappe van geslagsverbastering is wat daartoe bydra om hul 

geslagtelike eienskappe as veranderlik te laat voorkom. Hierdie geslagsverbastering dui nie net 

op ’n vervlegting van “manlike” en “vroulike” geslagseienskappe nie; dit dui ook op die 

vervlegting van die geslagstereotipes van die “vrou”, soos hierbo uiteengesit. Al word hierdie 

geslagstereotipes aangepas en op verskillende maniere weerspieël, kan een algemene eienskap in 

al hierdie geslagtelike identiteite herken word: al die geslagtelike identiteite van die “vrou” het 

hulle oorsprong in ’n “manlike” ervaring en ’n “manlike” perspektief, en hulle dien die “manlike” 

behoeftes. Dit dra dus daartoe by om van die “vrou” ’n objek te maak wat op ’n seksuele vlak 

deur die “man” begeer word.   

 

Dit is nie net die patriargaal beïnvloede samelewing wat die “vrou” met hierdie geslagtelike 

eienskappe assosieer en haar op grond daarvan identifiseer nie; sy word geïnterpoleer om haarsélf 

ook met al hierdie minderwaardige geslagtelike eienskappe te identifiseer. Omdat “vroue” hulself 

met hierdie geslagtelike eienskappe identifiseer, word hulle dus swak en hulpeloos, sodat hulle 

van mening is dat hul hulself tot die “man” moet wend vir beskerming en leiding aangesien hul 

nie self daartoe in staat is nie. Hierdie illusie, wat deur die patriargale sentrum gekonstrueer is, 

word dan die “werklikheid” waarbinne die gekonstrueerde “vrou” leef sonder om dit te 

bevraagteken, aangesien sy geïnterpoleer word om dit as “natuurlik” en “vanselfsprekend” te 

aanvaar. Butler (2003:123) meen dat die individu geïnterpoleer word om geslagtelikheid en 

geslagstereotipering as ’n oorlewingstrategie toe te pas ten einde in die patriargaal beïnvloede 

samelewing herkenbaar en “aanvaarbaar” te wees. Binne die patriargale samelewing is 

stereotipiese geslagtelikheid en “aanvaarbare” geslagtelikheid deel van die “vermensliking” van 

die geïnterpoleerde individu. Die individu verkry dus “waarde” en “betekenis” binne die 

samelewing, solank sy/hy haar/hom by die samelewing se grense neerlê. Hierdie proses sluit aan 

by die opvatting oor interpolasie, waar die individu as Subjek aan die dominante sentrum se 

ideologiese standaarde (norme) probeer voldoen. Individue wat nie daarin slaag om hul 

geslagtelikheid “korrek” volgens hierdie norme te projekteer nie, word gestraf by wyse van 

(byvoorbeeld) uitsluiting of verwerping, of hul word as die Ander gestereotipeer. 

 
Butler se teoretiese standpunt ondersteun die politieke optrede wat die “sosiale strafbaarheid” van 

Anders-wees teëstaan en dit verwerp. (“Andersheid” verwys hier na die individu wat buite die 

geslagtelike grense wat deur patriargie getrek is, val.) Haar teorieë wil daartoe bydra om sowel 

die vasgestelde stelsel van binêre opposisies as die geslagtelike kategorieë “man” en “vrou” én 

“homoseksueel” en “heteroseksueel” te help destabiliseer. Die doel van sodanige destabilisering 

is om die gekonstrueerde performatiwiteit van geslagtelikheid te identifiseer en uit te wys aan 

daardie individue binne die hegemonie van patriargie wat nie weet dat die mense se geslagtelike 

identiteit ’n konstruk is nie. Dit wil duidelik maak dat nóg geslagtelikheid, nóg seksverskille 

“natuurlike” kategorieë is, en dat selfs die nosie dat iets “natuurlik” is sy oorsprong in ’n diskoers 

het. Die “manlike” en “vroulike” eienskappe wat in ’n realisme-teks op grond van die patriargale 

verwysingsraamwerk geskep is/word, kan gedestabiliseer word deur genoemde feite uit te lig. 

Hierdie destabilisering dra by tot die moontlikheid om geslagtelike kolonialisering te 

bevraagteken en alternatiewe “werklikhede” en identiteite te skep as gevolg van die ontstaan van 

interpretasieleemtes.  

 

Stereotipes, sienswyses en kategorisering ontstaan om ons te help om die wêreld beter te kan lees 

en te kan verstaan. Stereotipes kan dus gesien word as kortpaaie om die wêreld makliker te kan 

lees. As hierdie stereotipes nie bestaan het nie, sou die mensdom baie tyd daaraan moes bestee 

om elke situasie en ander persoon wat ons ontmoet, te analiseer. Die argument is nie dat ons glad 

nie van stereotipes gebruik moet maak nie, maar dat ons van hul bewus moet wees en moet weet 

hoe hul in magstrukture en verhoudings geposisioneer word, asook dat stereotipes nie kategorieë 

uitbeeld wat “natuurlik” en “vanselfsprekend” is nie. Daar is tot dusver ondersoek op watter 

verskillende maniere stereotipering van die Ander, insluitende die “vrou” (wat in hierdie 

ondersoek nagevors word), plaasvind. Biologies bepaalde “feite” oor geslagtelikheid dra tot die 

geslagstereotipering by. Hierdie stereotipering word versterk deur die feit dat daar van individue 

“verwag” word om binne die raamwerk van voorafbepaalde nosies oor binêre geslagsopposisies 

geslagtelik “korrek” op te tree en te dink. Binêre opposisies in taal beïnvloed individue se denke 

op ’n wyse wat hulle indoktrineer om binne die grense van binêre geslagsopposisies te dink. 

Hierdie binêre geslagsopposisies bevestig voorafbepaalde, “vasgestelde” opvattings oor die 

geslagtelike handelinge (die performatiwiteit van geslagtelikheid) van die “vrou” se liggaam, en 

hou hierdie opvattings in stand. Hierdie geslagtelike handelinge (performatiwiteit van 

geslagtelikheid) van die “vrou” se liggaam word vervolgens ondersoek. 

 

2.3.3 Die performatiewe handelinge van die “vrou” 

 

Soos hierbo genoem is, gebruik die filosoof en feministiese teoretikus Judith Butler die konsep 

“performatiwiteit” in haar analise van die ontwikkeling van die individu se opvattings omtrent 

geslagtelikheid. In haar boek Bodies That Matter: On the Discursive Limits of ‘Sex’ (1993) 

ondersoek sy geslagtelike opvattings omtrent die individu se “keuse” om daagliks die 

performatiwiteit van ’n voorafbepaalde en gekonstrueerde geslagtelikheid uit te voer. Butler 

benadruk die rol wat die herhaling van performatiwiteit speel deur gebruik te maak van Derrida 

se teorie oor herhaalbaarheid
18

, ’n vorm van siteerbaarheid, om ’n teorie oor performatiwiteit in 

terme van herhaalbaarheid daar te stel. Begrip van herhaalbaarheid dra tot ’n beter begrip van 

performatiwiteit by, wat dui op die veralgemening en herhaling van ’n sekere hegemonie se 

ideologiese norme. Die herhaling word nie deur ’n Subjek uitgevoer nie; hierdie herhaling is wat 

dit moontlik maak om die individu as Subjek, asook die voorwaardes wat gepaardgaan met die 

identiteit van die Subjek, te konstrueer. Herhaalbaarheid impliseer dat die geslagtelike 

“uitvoering” van ’n individu nie ’n eenmalige “handeling” of gebeurtenis is nie, maar ’n rituele 

produksie: dit is ’n ritueel wat herhaal word om sodoende die mag van die hegemonie - wat 

bepaal wat as “aanvaarbaar” en wat as “onaanvaarbaar/taboe” beskou – te ondersteun, te versterk 

en in stand te hou. Die hegemonie gebruik ’n strafstelsel, wat uitsluiting van die “aanvaarde” 

samelewing insluit (en in sommige uiterste gevalle selfs doodsdreigemente gebruik) om Subjek 

se identiteit te konstrueer en dit te help vorm en beheer.  

 

As konsep hou performatiwiteit verband met die taalhandelingsteorie, wat beskryf kan word as 

die pragmatiek van taal, wat in die werk van John L. Austin ondersoek word. “Taalhandeling” is 

’n tegniese term wat in linguistiese en filosofiese studies oor taal gebruik word. Daar bestaan 

verskillende opvattings oor wat “taalhandelinge” is. John R. Searle se gebruik van die begrip 

“taalhandelinge” verwys na dieselfde verskynsel as die term “illokusionêre handelinge”, wat 

oorspronklik in John L. Austin se  “How to Do Things with Words” (1962) gebruik is. Volgens 

Austin kan “illokusionêre handelinge” beskryf word as die opvatting: “om iets te sê, doen mens 

daardie iets”. ’n Voorbeeld hiervan is wanneer ’n dominee ’n huwelikseremonie met die woorde 

“I now pronounce you husband and wife” voltrek. In die geskiedenis van linguistiek en 

taalfilosofie word taal beskou as die primêre wyse waarop “feite” weergegee kan word; die ander 

gebruike van taal word as minder belangrik beskou. Die werk van J.L. Austin, veral sy “How to 

Do Things with Words”, het filosowe egter daartoe gelei om meer aandag aan die nie-feitlike 

                                                           
18

 “Herhaalbaarheid” kan beskryf word as eindelose onbepaaldheid en word-nog-bepaaldheid, en is presies dié aspek 

van performatiwiteit wat die konstruksie van die geslagtelike Subjek se “natuurlike” seksverskille, geslagtelikheid, 

heteroseksualiteit bepaal, terwyl dit terselfdertyd die Subjek oop laat vir die moontlikheid van onduidelikheid en 

bevraagtekening van die Subjek se gekonstrueerde identiteit. 

(non-declarative) gebruike van taal te skenk. Die terminologie wat deur Austin ontwikkel is, 

veral die nosie van “illokusionêre” en “perlokusionêre handelinge”, speel ’n belangrike rol in die 

“studie van taalhandelinge”. Al drie hierdie handelinge, veral “illokusionêre handelinge”, word 

teenswoordig “taalhandelinge” genoem. 

 

Austin wys ook op die verskille tussen illokusionêre en perlokusionêre taalhandelinge. ’n 

Interessante soort  illokusionêre taalhandeling word uitgevoer deur wat Austin as performatiewes 

beskryf. ’n Tipiese voorbeelde hiervan is: “Ek nomineer Johan as President”, “Ek vonnis jou tot 

tien jaar tronkstraf”, of “ Ek belowe ek sal jou terugbetaal”. In hierdie tipiese performatiewe 

sinne word die aksie wat in die sin beskryf word (nomineer, vonnis, belowe) uitgevoer met die sê 

van die sin. Die studie van taalhandelinge vorm deel van pragmatiek, ’n area van die linguistiek. 

Taalhandelinge vind gewoonlik tydens die kommunikasie tussen mense plaas. Die 

kommunikatiewe inhoud kan identies, of byna identies, wees aan die inhoud wat gekommunikeer 

word, soos wanneer iemand gevra word om die skottelgoed te was deur te vra: “Sal jy asseblief 

die skottelgoed was?” Die kommunikatiewe inhoud kan egter ook verskil van die linguistiese 

inhoud wat gebruik word (sommige linguistiese betekenisse van ’n sogenaamde “taalhandeling” 

kan ook nie-verbaal uitgedruk word): na gelang van die omstandighede kan iemand gevra word 

om die skottelgoed te was deur bloot te sê: “Pieter...!”, of iemand kan onderneem om die 

skottelgoed te was deur te sê: “Ek!”  

 

’n Algemene manier om taalhandelinge uit te voer, is om ’n uitdrukking te gebruik wat op een 

taalhandeling dui en om hierdie handeling uit te voer, maar om dan nog ’n verdere taalhandeling 

uit te voer wat nie direk deur die aanvanklike uitdrukking aangedui is nie. Pieter kan byvoorbeeld 

gevra word om ’n venster oop te maak deur te sê: “Pieter, kan jy by die venster uitkom?” 

Hiermee word Pieter nie net gevra of hy by die venster kan uitkom nie; hy word terselfdertyd 

gevra om dit oop te maak. Aangesien die versoek indirek gemaak word by wyse van die (direkte) 

uitdrukking in die vorm van ’n vraag, word dit as ’n indirekte taalhandeling beskou. Indirekte 

taalhandelinge word oor die algemeen gebruik om (eerstens) voorstelle wat by wyse van 

uitdrukkings gemaak word, te verwerp; en (tweedens) om versoeke te rig. Daar kan byvoorbeeld 

gevra word: “Wil jy my vir koffie ontmoet?” en die antwoord kan wees: “Ek het ’n lesing.” Die 

antwoord word dus gebruik om by wyse van ’n indirekte taalhandeling die aanvanklike versoek 

te verwerp, wat as indirek beskou kan word aangesien die letterlike betekenis van “Ek het ’n 

lesing” nie op enige verwerping van die aanvanklike versoek dui nie. Die konsep kan 

problematies wees vir taalkundiges aangesien dit moeilik is om te bepaal hoe die persoon wat die 

voorstel gemaak het tot die begrip gekom het dat die aanvanklike voorstel verwerp is. Searle 

veronderstel dat betekenis uit indirekte taalhandelinge verkry word by wyse van ’n koöperatiewe 

proses waaruit verskeie illokusies verkry kan word; alhoewel die proses wat hy veronderstel nie 

’n oplossing bied vir die probleemvraag, naamlik hoe begrip bewerkstellig word nie. 

 

“How to Do Things With Words” is Austin se mees invloedryke werk, waarin hy dit wat in sy tyd 

as filosofiese aanname beskou is – dat die doel van sinne is om feite weer te gee – bevraagteken. 

Die algemene filosofiese aanname was dat sinne feitelike “waarhede” of “valshede” weergee. In 

teenstelling met hierdie algemene sieninge, argumenteer Austin dat die “waarheid” wat in sinne 

voorkom, slegs ’n deel uitmaak van die reeks uitinge wat gemaak is. Hy het verskeie soorte sinne 

genoem wat hy aangeneem het nie “waar” is nie, en gekonsentreer op dié soort sinne wat hy as 

performatiewe uitings beskou het. Hy karakteriseer hierdie performatiewe uitings op grond van 

twee eienskappe: eerstens, om een van hierdie soort sinne te uiter, beteken nie net dat iets “gesê” 

is nie, maar dat ’n sekere aksie uitgevoer is. Tweedens, dat hierdie soort sinne nie “waar” of 

“vals” kan wees nie; as die uiting verkeerd verstaan word, word dit (soos Austin dit stel) ’n 

“ongelukkige” uiting. Die handeling wat deur performatiewe sinne “uitgevoer” word wanneer hul 

geuiter word, behoort tot wat Austin later “taalhandelinge” noem. Byvoorbeeld: wanneer gesê 

word: “Ek benoem/doop hierdie skip die Queen Elizabeth”, en die “korrekte” omstandighede 

word saam met die uiting uitgevoer, dan het iets spesiaals plaasgevind: die benoeming/doop van 

die skip is “uitgevoer”. Ander voorbeelde sluit in: “Ek neem hierdie man as my wettige 

eggenoot”, wat tydens ’n huwelikseremonie gebruik word; of: “Ek laat hierdie horlosie aan my 

broer na”, soos wat in ’n testament sou voorkom. In al drie gevalle beskryf die sin nie dit wat 

“gedoen” word nie, maar word die sin gebruik om die betrokke handeling uit te voer of dit te laat 

gebeur. 

 

Searle voer Austin se navorsing verder deur die observeerder-relatiewe verskynsel te ondersoek 

in ’n poging om tot ’n beter begrip van ’n samelewing se “sosiale realiteit” te kom. Searle 

argumenteer dat die kollektiewe intensie, byvoorbeeld “ons gaan ’n entjie loop”, ’n bepaalde 

vorm van intensie toon wat nie net bloot tot ’n individuele intensie nie gereduseer kan word nie, 

byvoorbeeld “Ek gaan ’n entjie saam met hom loop en ek dink hy dink hy gaan ’n entjie saam met 

my loop en hy dink ek dink ek gaan ’n entjie saam met hom loop en...”. Searle is egter van mening 

dat kollektiewe intensies deur individuele mense in stand gehou : elke persoon dink “ons gaan ’n 

entjie loop”, en daar is geen “groepsmentaliteit” wat hierdie gedagte toon nie. 

 

In Rationality in Action (2001) argumenteer Searle dat die standaardnosie van ’n samelewing se 

“realiteit” op baie foute en wanopvattings dui. Ingevolge dit wat Searle die “klassieke model” 

noem, kan rasionaliteit met ’n treinspoor vergelyk word: jy klim by een punt op met jou 

oortuigings en begeertes, en die reëls van die samelewing se “rasionaliteit” dwing jou om langs 

die pad tot ’n beïnvloede “konklusie” omtrent die samelewing se “realiteit” te kom. Searle 

kritiseer egter die groter model oor die konstruksie van realiteit in ’n samelewing: hy glo dat dit 

in elke detail foutief is. Searle argumenteer dat die “rasionele begrip” van die samelewing nie die 

individu kan “dwing” om enigiets te doen nie, aangesien die “rasionele begrip” nie sterk genoeg  

is om die individu te “dwing” om iets te doen nie. Dit het te make met die feit dat ons, ten opsigte 

van elke besluit wat ons maak, ’n gaping tussen ons “rasionele begrip” en ons “aksies” ervaar. 

Wanneer iemand besluit om te stem, besluit hy/sy nie net eenvoudig dat hy/sy oor die land se 

ekonomiese beleid besorg is, en daarom kandidaat X verkies omdat hierdie kandidaat ’n goeie 

ekonomiese beleid geformuleer het nie. Dit verg ook ’n sekere mate van “inspanning” en “aksie” 

om te kan stem. Dit is hierdie gaping tussen “rasionele begrip” wat potensieel tot “aksie” kan 

oorgaan wat dit vir die individu laat lyk asof sy/hy oor ’n mate van vrye wil beskik. Searle meen 

ook dat alle rasionele aktiwiteit vrye wil voorafgaan. 

 

Tweedens glo Searle dat “rasionaliteit” nie ’n sisteem van reëls is nie, maar dat dit eerder ’n 

bywoord is. Volgens Searle sien individue in die samelewing sekere handelinge en optredes as 

“rasioneel”, ongeag die bron daarvan, en spruit die reëlsisteem van die samelewing uit die 

herkenning van patrone wat as “rasioneel” beskou word. Derdens glo Searle dat individue in die 

samelewing aksies wat nié uit die individue se eie begeertes voortspruit nie, “rasioneel” kan 

uitvoer. Searle meen dat individue in die samelewing glo dat daar nie ’n onderskeid is tussen 

“behoort” en “is” nie; met ander woorde dat “feite” wat aan die individue voorgehou word oor 

hoe die wêreld “is”, nie die individu se handelinge bepaal nie. In teenstelling hiermee is Searle 

van mening dat dit wat ’n individu sê dikwels met die uitvoering van ’n handeling gepaardgaan. 

En net so, wanneer ’n individu byvoorbeeld iets “belowe” deur dit te sê, word die handeling wat 

daarmee gepaardgaan terselfdertyd uitgevoer. Verder is Searle ook van mening dat hierdie 

handelinge die individu van ’n begeerte-onafhanklike rede vir ’n handeling voorsien, soos 

wanneer ’n persoon wat ’n drankie by ’n kroeg bestel daarvoor betaal, al het daardie persoon 

geen “begeerte” om dit te doen nie. 

 

Laastens argumenteer Searle dat rasionele oortuiging in ’n hoë mate ’n aanpassing van individue 

in ’n samelewing se (dikwels inkonsekwente) begeerte is om patrone te betrek wat daartoe bydra 

om hulle tussen verskillende uitkomste te laat besluit of kies, en dat hierdie proses nie andersom 

geskied nie. Volgens die klassieke model sou ’n individu begin met ’n “begeerte” om Parys toe te 

gaan, wat groter sou wees as die “rasionele begrip” om geld te moet spaar en uit te vind wat die 

goedkoopste manier sou wees om in Parys te kom. In werklikheid weeg individue in die 

samelewing die “wonderlikheid” van Parys op teen die reiskoste om hulle in staat te stel om te 

besluit aan watter begeerte (om Parys toe te gaan óf om geld te spaar) hul die meeste waarde heg.  

 
Die nosie van performatiewe taalhandeling sluit by Judith Butler se teorie oor geslagtelike 

handelinge en die “performatiewe uitvoering van geslagtelikheid” aan, wat ondersoek hoe die 

sosiale en kulturele beperkings op grond van konstrukte op die “vrou” se liggaam van toepassing 

gemaak word (Alsop, Fitzsimons & Lennon 2002:94). Butler wil die vasgestelde “natuurlikheid” 

en “vanselfsprekendheid” van binêre geslagsopposisies destabiliseer deur op die konstruksie van 

die  performatiewe aard van geslagtelikheid te fokus. Die herhaling van performatiewe 

geslagshandelinge dra by tot die konstruksie van die individu se geslagtelike identiteit én dui op 

geslagtelike betekenis, soos dat “vroulikheid” deur die ideologie van die patriargale sentrum 

bepaal word. Butler (2003:127) meen dat alhoewel die individu die performatiewe 

geslagshandelinge op ’n individualistiese wyse kan uitvoer, daardie uitvoering steeds voldoen aan 

die “universele” en “vasgestelde” beperkings en bepalings oor geslagtelike kodes, wat deur die 

patriargaal beïnvloede samelewing opgelê is. Ongeag elke “vrou” se eie unieke wyse waarop sy 

haar handelinge uitvoer, word haar handelinge gebaseer op die bepalings en beperkings van die 

geslagtelike identiteit van die “vrou” wat deur die ideologie van die patriargale sentrum bepaal 

word.  

In ’n patriargale samelewing word die individu (“vroue” en “mans”) gedwing om in ’n wêreld te 

leef waarin geslagtelike kodes uit enkelvoudige betekenisdraers bestaan, en waarin geslagtelike 

identiteite “vasgestel”, gepolariseer, en onbuigsaam is. Die konstruksie van geslagtelikheid, 

gepaardgaande met die performatiwiteit daarvan, word boonop beoordeel volgens ’n model wat 

“waarheid” en “valsheid” as voldoeningskriteria gebruik, én terselfdertyd sosiale reëls neerlê en 

kontroleer of daardie reëls nagekom word. Binêre geslagsopposisies dien as die fondament 

waarop geslagstereotipes en die performatiewe uitvoering van geslagtelikheid gebaseer word.  

 

Hierdie studie onderskryf Butler se siening dat patriargale diskoerse nie maar net identiteite 

uitbeeld, soos algemeen voorgegee word nie, maar dat diskoers identiteit skep (Cranny-Francis, 

Waring, Stavropoulos & Kirkby 2003:93). Opvattings oor wat ’n performatiewe uitvoering van 

“manlikheid” of “vroulikheid” is, berus sterk op konteks, dus verskil dit na gelang van die sosiale 

konteks van die tyd én na gelang van kruiskulturele faktore. Hierbenewens verander dit ook deur 

die loop van die individu se lewe en op grond van die “positiewe” en/of “negatiewe” ervarings 

wat die individu as gevolg van die uitvoering van sy/haar geslagtelikheid ervaar. Die 

performatiewe geslagtelike rolspel hang saam met die uitvoering van ander aspekte van die 

individu se identiteit. Wat dus as “natuurlik” en “vanselfsprekend” in die samelewing “aanvaar” 

of nie “aanvaar” word nie, is die gevolg, eerder as die oorsaak, van die individu se geslagtelike 

handelinge (Alsop, Fitzsimons & Lennon 2002:98) – ’n gevolg wat in fyn detail gekonstrueer en 

in stand gehou word met die doel om die belange van die patriargie te dien.  

 

Butler se siening is dat die teorie van geslagtelikheid se ongebondenheid aan biologiese 

seksverskille (soos dit in hierdie studie uiteengesit is) dit moontlik maak dat geslagtelikheid ’n 

swewende konstruk, in plaas van ’n “vasgestelde” patriargale konstruk, kan wees. Dit beteken dat 

die “man” of “manlikheid” ewe goed met die vrou se liggaam as met die man se liggaam 

vereenselwig kan word, en omgekeerd: die “vrou” en “vroulikheid” kan ewe goed met die man se 

liggaam as met dié van die vrou vereenselwig word. In Breathing In ontwikkel die karakters tot 

geslagsverbasterde hibriede, wat kenmerke van altwee die opposisionele elemente van binêre 

geslagsopposisies in één karakter vermeng. Soos vroeër genoem is, meen hierdie studie dat dit 

ook daarop kan dui dat verskeie geslagstereotipes oor die “vrou” in een karakter herken word. 

Soos in hoofstuk 4 aangetoon word, word die aannames aangaande geslagtelikheid in die 

patriargaal beïnvloede samelewing wat in Breathing In voorgestel word, gedestabiliseer op grond 

van die karakters se bewustheid van die konstruksie van geslagtelike identiteite én hulle 

geslagsverbastering, eerder as op grond van die blote omkering van binêre geslagsopposisies. 

 

2.4 Geslagtelike Andersheid 

 

Die Franse Feministe ondersoek, op verskeie kulturele vlakke, die kreatiewe moontlikhede ten 

opsigte van die “vrou” as die Ander teenoor die geslagtelike identiteit van die “man” as die Self 

(Gamble 2001:289). Hulle meen dat die nosie van die “vrou” se Andersheid die patriargale 

diskoers oor geslagtelikheid kan help destabiliseer, in plaas daarvan om te help om dit in stand te 

hou. Hélène Cixous (Gamble 2001:205) onderskryf hierdie opvatting en glo dat die “vrou” se 

Andersheid (ten opsigte van die “man”) in seksverskille en taalverskille manifesteer. Sy 

propageer die positiewe uitbeelding van alles wat met die “vrou” te make het, en noem dit 

écriture feminine. Cixous is van mening dat die sosiale teks van ’n patriargale samelewing 

staatmaak op binêre geslagsopposisies wat die “vroulike” beperk tot die rol van die Ander, of tot 

die negatiewe in gekonstrueerde hiërargieë. Haar opvatting is dat indien vroueskrywers vanuit die 

nosie van écriture feminine sou skryf, dit die “manlike” gebruik van taal kan ondermyn. 

 

Cixous (Gamble 2001:205) poneer dat die retoriek van Andersheid van die “vrou” se liggaam 

afkomstig is, en dat dit daartoe sal bydra om ’n nuwe identiteite vir “vroue” te skep, wat 

uiteindelik ook tot nuwe sosiale instellings omtrent geslagtelikheid sal lei. Cixous meen dat die 

patriargale sisteem die identiteit van die “vrou” gekoloniseer het op grond van ’n begeerte na die 

vroulike liggaam en die spesifieke manier waarop hierdie liggaam vir die manlike blik uitgebeeld 

is. Cixous versoek vroue om hul liggame en die mag van die geskrewe woord terug te neem 

(Case 1987:128; vry vertaal):  

Deur haarself te skryf, sal die vrou terugkeer na die liggaam wat nie net by haar 

gekonfiskeer is nie, maar wat verander is in die onwerklike vreemdeling wat uitgestal word 

– die sieklike of dooie figuur, wat dikwels die nare metgesel, die oorsaak en blyplek van 

inhibisies is. As jy die liggaam sensureer, sensureer jy terselfdertyd die asem en die spraak. 

Skryf jouself. Jou liggaam moet gehoor word.  

Cixous se sienswyse is dat die geslagtelike Andersheid van die “vrou” nie as “negatief” beskou 

moet word nie, maar dat dit eerder erken en gevier moet word. Sodoende hoef “mans” en 

“vroue” nie in ’n vasgestelde hiërargiese orde teenoor mekaar te staan nie, maar kan enige vorm 

van “manlikheid” of “vroulikheid”, of selfs geslagsverbastering, die moontlikheid skep om 

mekaar eerder op gelyke vlak te komplementeer as een wat die ander aanvul. 

   

In die magiese realisme kom daar gereeld ’n begrip van Andersheid na vore wat dui op ’n 

werkwyse wat binêre opposisies in taal gebruik, erken, beklemtoon en uiteindelik destabiliseer. 

Hierdie werkwyse verg dat daar verder gegaan moet word as om net opposisioneel te dink: daar 

moet ’n gelyke, komplementerende verhouding tussen binêre opposisies tot stand gebring word. 

Deur die dominansie van die primêre term in die binêr-opposisionele verhouding te destabiliseer, 

word nie net die onderlinge magsverhouding tussen die terme gedestabiliseer nie, maar ook die 

betekenis van albei terme. Een van die betekenisvolle veranderinge wat uit die herevaluering van 

binêre denkwyses voortvloei, is ’n alternatiewe manier van dink oor magsverhoudinge. In 

Westerse sosiale en kultuurteorie uit die negentiende en mid-twintigste eeu word mag gewoonlik 

beskryf as ’n eienskap wat ’n spesifieke groep in die samelewing, gewoonlik “wit mans uit die 

middelklas”, kenmerk (Robinson & Richardson 1997:115). Een van die kwessies wat in hierdie 

studie ondersoek word, is hoe daardie mag teëgestaan kan word wanneer dit gerig word teen 

“vroue”, wat as die Ander voorgestel word.  

 

Volgens feministiese opvattings beskik die patriargale hegemonie oor al die mag, en hou hulle dit 

in stand deur geslagtelike identiteite te skep wat die identiteit van die “vrou” stelselmatig 

onderdruk. Hierdie feministiese sienswyse het egter ’n aantal negatiewe nagevolge vir vroue, 

omdat dit binêre opposisies in stand hou in plaas daarvan om te help om dit te destabiliseer. 

“Vroue” word voorgehou as “slagoffers” wat struktureel onbevoeg is om hul sosiale posisie te 

verbeter, behalwe deur die goedgesindheid van individuele “mans” (Cranny-Francis, Waring, 

Stavropoulos & Kirkby 2003:66). Hierdie sienswyse verduidelik ook nie hoe “vroue” wél mag in 

hulle werksomgewing en in hulle sosiale en persoonlike verhoudings bekom en uitoefen nie. Een 

van die maniere waarop mag herevalueer kan word, is om dit as ’n verhouding te sien, eerder as 

in ’n hiërargiese orde (soortgelyk aan wat vroeër met betrekking tot binêre opposisies beskryf is).  

Dat magiese realisme magsonderdrukking en die kolonialistiese gebruik van binêre opposisies in 

taal uitwys en destabiliseer, help om binêre geslagsopposisies en die konstruksie van 

geslagtelikheid in ’n patriargale samelewing uit te wys en te destabiliseer. Sodoende word dit 

moontlik om vir “vroue”-karakters alternatiewe geslagtelike betekenisse en identiteite te 

konstrueer wat nie vásgestel is nie. Terselfdertyd kan magiese realisme, as eks-sentriese skryfstyl, 

disassosieer met die sosiale druk en beheer wat deur ’n patriargale samelewing uitgeoefen word. 

Deur met die gegewe onderworpenheid te dissosieer eerder as deur dit te probeer omkeer, kan ’n 

vorm van geslagtelik bewuste teater in Suid-Afrika geskep word wat buigsame en veranderlike 

geslagtelike identiteite weerspieël. 

 
Bogenoemde sal bewustelik bydra tot die erkenning van Andersheid in al die vorme waarin dit in 

Suid-Afrika voorkom. Daar is vroeër verwys na die geslagsverbastering wat veral in Breathing In 

se “vroue”-karakters voorkom. Hierdie geslagsverbastering dui op dié karakters se Andersheid, 

aangesien hulle van die sentrum se nosie van geslagtelikheid gedesentraliseer is. In die magiese 

realisme word hierdie desentraliserende Andersheid gevier omdat gedesentraliseerde individue 

nie deel uitmaak van die hegemonie nie, maar buite die hegemonie staan en/of die hegemoniese 

strukture sigbaar maak. Die vermoë om ’n hegemonie te kan uit wys, maak die hegemonie se 

ideologie ook sigbaar, en dit dra by tot die destabilisering daarvan. In terme van hierdie 

ondersoek kan gesê word dat Andersheid dit moontlik maak om die patriargale strukture sigbaar 

te maak, wat op sy beurt weer die destabilisering van binêre geslagsopposisies moontlik maak. 

 

Die erkenning en viering van Andersheid is nie net vir die magiese realisme van kernbelang nie, 

maar ook vir hierdie ondersoek. “Andersheid” is ’n konsep wat die herkenning en erkenning van 

’n Ander identiteit teweegbring deur ’n spesifieke individualiteit te vier, en dit nie te onderdruk 

of te verwerp nie. Dit erken die Andersheid van die Ander, en werk die kolonialistiese impuls om 

die Ander stil te maak, en die weiering om die Ander as outonoom te aanvaar, teë. Andersheid is 

’n kragtige strategie vir die destabilisering van binêre denkwyses. Dit bied ’n basis vir die 

gelyktydige herkenning van ooreenkomste en die erkenning van verskille in ’n onderling 

komplementerende verhouding.  

 
Die magiese element wat die prominentste in Breathing In uitgelig word en “vroue”-karakters se 

Andersheid simboliseer, is die vampier-eienskappe van die dogter, Annie. Daar word nêrens in 

die teks pertinent na haar as ’n vampier verwys nie, maar die onderliggende eienskappe van die 

vampier-mite is in die drama herkenbaar. Die vampier-eienskappe kan op grond van genre-

stereotipering herken word, maar Annie se bonatuurlike eienskappe verander egter nie in 

wetenskapfiksie nie as gevolg van die magies-realistiese eienskappe van dié drama. Ofskoon 

eienskappe van die vampier-volkslegende geïdentifiseer kan word, breek Annie se Andersheid 

van genre-stereotipes weg om ’n alternatiewe uitbeelding van die vampier-volkslegende te 

verskaf. Die magiese elemente maak dit ook vir die “vroue”-karakters moontlik om nie net 

passief in binêre geslagsopposisies vasgevang te wees nie, maar aktief daarvan bewus te wees.  

 

Hierdie hoofstuk het uiteengesit dat patriargie met ’n onderdrukkende koloniale mag 

vereenselwig kan word aangesien beide poog om die individue in die samelewing te interpoleer 

om binne die hegemonie se ideologiese verwysingsraamwerk aangaande gekonstrueerde 

identiteite te val. Patriargie gebruik verskeie onderdrukkingmetodes en meganismes om die 

“vrou” geslagtelik te koloniseer en die identiteit van die “vrou” as die Ander liggaamlik en by 

wyse van sekere uitbeeldings en opvattings op haar af te dwing. Daar is ook bespreek hoe hierdie 

“vasgestelde” konstruk van die “vrou” gedestabiliseer kan word deur die destabilisering van 

binêre geslagsopposisies. Hierdie destabilisering maak dit moontlik om die vrou se Andersheid te 

erken en te vier, sodat alternatiewe uitbeeldings van die vrou kan ontstaan. In die volgende 

hoofstuk word postkoloniale opvattings oor koloniale mag en onderdrukking ondersoek, en word 

daar getoon hoe die magiese realisme bydra tot die destabilisering van magstrukture wat die 

Ander onderdruk.   

HOOFSTUK 3 

 

MAGIESE REALISME EN POSTKOLONIALISTIESE OPVATTINGS 

 

3.1 Inleiding 

 

In dié hoofstuk word die aanname dat kolonialisme, nes patriargie, gebruik maak van binêre 

opposisies as meganisme wat bydra tot die konstruksie en instandhouding van gekonstrueerde 

identiteite ondersoek. Die hoofstuk brei uit op hoe magiese realisme tot die destabilisering van 

hierdie gekonstrueerde identiteite bydra. Vir dié doel word die ontstaanspolitiek, karakter-

eienskappe en destabiliserende elemente van magiese realisme as postkolonialistiese skryfstyl 

ondersoek. Een van die prominente kenmerke van ’n magies-realistiese teks is die 

postkolonialistiese opvattings oor gekonstrueerde identiteite wat daardeur weerspieël word, en 

wat daartoe bydra dat die ervarings en alternatiewe “werklikhede” van die Ander weerspieël 

word. Die Ander word gewoonlik uitgesluit van, of as “negatief” in die voorstellingsmedia van 

die samelewing uitgebeeld as gevolg van die hegemonie van daardie samelewing se bepaalde 

ideologie omtrent “aanvaarbare” identiteite. Die eks-sentriese en desentraliserende eienskappe 

van magiese realisme, en hoe dit tot die destabilisering van stereotipes en die konstruksie van 

identiteite bydra, word ook in die hoofstuk in meer besonderhede ondersoek.  

 

’n Verdere prominente eienskap van die magiese realisme is dat dit twee teenoorgestelde 

narratiewe – die magiese en die realistiese – in een narratief vervleg. Hierdie vervlegting laat ’n 

nuwe, alternatiewe narratiewe perspektief ontstaan in die plek van die (realistiese) narratief wat 

deur die ideologie van die hegemoniese mag op ’n bepaalde samelewing afgedwing word. In 

hierdie studie word die aanname gemaak dat realisme (soos uiteengesit in hoofstuk 2) beskou kan 

word as ’n narratief wat die norme van ’n Westerse, patriargale, hegemonie ondersteun omdat dit 

die “werklikheid” van dié mag tot in die fynste besonderhede as “natuurlik” en “vanselfsprekend” 

weerspieël. Hierteenoor word die magiese realisme dikwels in postkolonialistiese opvattings as ’n 

“ontwrigtende narratief” beskryf omdat dit áltwee die teenoorgestelde narratiewe konsepte – die 

magiese en die realistiese – se kenmerke tegelyk destabiliseer én onderhou. Op grond hiervan kan 

magiese realisme, volgens Bowers (2004:4), gesien word as ’n “ontdekkende” skryfstyl wat die 

begrensing en beperkings, wat dikwels deel uitmaak van die realistiese narratief se vasgestelde 

verwysingsraamwerk, oorskry, ongeag of hierdie begrensing en beperkings ontologies
19

, logies, 

polities, geografies of generies van aard is.  

 

Een van die kenmerkende eienskappe van postkolonialisme is dat dit polities en sosiaal téén ’n 

dominante koloniale mag gerig is. Postkolonialistiese ontledings wys op die uitwerking wat 

kolonialisme op gekoloniseerde nasies het, én op die nagevolge van kolonialisme op voorheen 

gekoloniseerde nasies wat onafhanklikheid verwerf het van die hegemonie van die koloniale 

moondheid wat hul voorheen regeer het (Hawthorn 2000:269). Aangesien die algemene 

opvattings van die inheemse samelewing in oorleg met die ideologie van die hegemonie verander 

is, kan dit die inheemse samelewing geruime tyd neem om hul eie opvattings weer tot ’n mate 

vanuit hul kultuur en geskiedenis te (her)skep. Dit moet weer eens benadruk word dat 

postkolonialistiese opvattings nie net betrekking het op een nasie (die koloniseerder) wat fisies 

oor ’n ander (die gekoloniseerde) regeer nie, maar ook op koloniale magte wat die gekoloniseerde 

nasie se opvattings en geloof probeer verander en onderdruk met die doel om die gekoloniseerdes 

te dwing om van hul eie sosiale en kulturele gebruike afstand te doen en die koloniale mag s’n te 

aanvaar (Bowers 2004:96). So dwing die koloniale heersers ’n homogene
20

, gesaghebbende 

historiese en kulturele identiteit op die gekoloniseerde mense af, en vergroot sodoende nie net die 

koloniale mag se basis nie, maar bevestig en dra daartoe by om die sentrum in stand te hou.   

 

Die koloniale mag interpoleer bowendien die gekoloniseerdes om hul eie identiteit, asook die 

identiteit van die Ander, ingevolge die koloniale mag se ideologie te definieer. Hiervolgens kan 

patriargie ook as ’n koloniserende mag bestempel word, omdat dit die definiërende beskouing 

van die geslagtelike liggaam vanuit die patriargale ideologie konstrueer. Patriargie poog, soos ’n 

koloniserende mag, om ’n bepaalde opvatting oor binêre geslagsopposisies en geslagstereotipes 

op die samelewing af te dwing, en om hierdie patriargale opvattings as “natuurlik” voor te stel. 

Voorts word geslagtelikheid ook gedefinieer volgens ’n patriargale perspektief wat mense in die 

samelewing interpoleer om hulself  onwillekeurig as “mans” en/of “vrouens” te kategoriseer. In 

                                                           
19

 Ontologie: ’n Vertakking van die metafisika wat te make het met die essensiële kern van dinge, of die vlak van hul 

bestaan. Om die ontologiese status van iets te bespreek, is om te bepaal tot watter vlak van realiteit of soort bestaan 

iets behoort (Hawthorn 2000:244).  
20

 Homogene:
 
Van dieselfde aard of samestelling, gelyksoortig (De Villiers, Smuts, Eksteen & Gouws 1988:202). 

dié studie word patriargie beskou as ’n hegemoniese mag met ’n vasgestelde ideologie wat poog 

om die onderdruktes se opvattings aangaande hul geslagtelike identiteite te beheer deur van 

binêre geslagsopposisies as ’n koloniserende meganisme gebruik te maak.  

 

Soos in hoofstuk 2 uiteengesit is, kan daar in Breathing In ’n magies-realistiese, 

postkolonialistiese perspektief geïdentifiseer word, wat dui op ’n patriargaal-koloniale mag wat 

nosies aangaande die individu se geslagtelike identiteit as geïnterpoleerde Subjek konstrueer. Die 

eks-sentriese aard van Breathing In as magies-realistiese teks dra daartoe by om die nosies wat 

vanuit die patriargale sentrum aangaande die geslagtelike Subjek geskep word, te bevraagteken 

en teë te staan. Vanuit hierdie eks-sentriese, postkoloniale perspektief kan die gekonstrueerde 

geslagtelike identiteite van die karakters uitgewys en bevraagteken word, terwyl alternatiewe 

“werklikhede” ten opsigte van geslagtelikheid terselfdertyd moontlik gemaak word. Die wyse 

waarop daar in magies-realistiese tekste van taal gebruik gemaak word, veral ten opsigte van 

binêre opposisies, dra by tot die ontbloting en destabilisering van die koloniale mag se 

vasgestelde ideologie oor identiteite. Vir die doel van hierdie ondersoek word toegegee dat 

patriargie ’n ideologiese basis met rassisme, klassisme en ander vorme van dominansie deel, en 

in hoofstuk 2 is patriargie as hegemoniese mag wat tot die kolonisering van die “vrou” bydra, 

ondersoek. In hierdie studie sal daar egter nie ingegaan word op die debatte oor ras en klas, wat 

ook in postkolonialistiese teorieë prominente aandag geniet nie, aangesien dit nie regstreeks 

betrekking het op die onderwerp wat hier ondersoek word nie.  

 

3.2. Magiese realisme  

3.2.1 Die ontstaan van magiese realisme 

 
Franz Roh het die term “magiese realisme” in 1925 vir die eerste keer in die titel van sy boek 

Nach-expressionismus, magischer Realismus: Probleme der neuesten europäischer Malerei 

gebruik (Cuddon 1991:521). Hierdie boek handel oor die gemeenskaplike eienskappe of elemente 

wat in die werk van sekere Duitse kunstenaars van daardie periode geïdentifiseer kon word, 

naamlik surrealisties uitgebeelde, stil, gedefinieerde, glad geverfde figure en objekte. Die temas 

en onderwerpe het dikwels uit die kunstenaar se verbeelding voortgekom en het ’n dromerige 

kwaliteit wat van ’n ander wêreld en van die wonderbaarlike/fantastiese/bonatuurlike getuig. In 

die 1940’s is die term geleidelik ook met sekere soorte literêre fiksie geassosieer, veral fiksie wat 

tot die Latyns-Amerikaanse/Colombiaanse en Karibiese literatuur behoort.  

 

In ’n artikel in Magical Realism – Theory, History, Community (2005:407) beweer Slemon dat 

magiese realisme in die letterkunde met twee belangrike periodes in die Latyns-Amerikaanse en 

Karibiese kultuur en literatuur geassosieer word. Hierdie periodes is die 1940’s en die 1950’s, toe 

die begrip “magiese realisme” in verband gebring is met die wonderbaarlike as iets wat van 

ontologiese belang was vir die Latyns-Amerikaanse “visie van alledaagse realiteit”. Magiese 

realisme is in hierdie konteks gebruik om te toon hoe die inheemse nasies se geloof en kultuur 

onderdruk is deurdat koloniserende eerstewêreldlande (die Self) húlle identiteit op Latyns-

Amerika afgedwing het. Magiese realisme kom veral in postkolonialistiese en nie-Westerse 

kontemporêre fiksie voor, waar dit weerstand teen die ideologieë van ’n Westerse sentrum 

uitdruk, soos in die werk van die skrywers Gabriel García Márquez, Alejo Carpentier, Jorge Luis 

Borges, Jacques Stephen Alexis, Juan Rulfo, Carlos Fuentes en ander postkoloniale en 

kontemporêre skrywers soos en Salman Rushdie, Günter Grass, Janet Frame en Angela Carter.  

 

Volgens Bowers (2004:1) het die term “magiese realisme” sedert die 1980’s verdere bekendheid 

verwerf as ’n oksimoron wat die gedwonge verhouding tussen twee onversoenbare elemente 

beskryf.  Bowers (2004:1) meen ook “magiese realisme” (of “realismo mágico”, soos dit in die 

oorspronklike Spaans in Latyns-Amerika voorkom) geniet voorkeur as die hoofterm vir die 

benoeming van alle soorte narratiewe fiksie wat magiese gebeure binne ’n alledaagse 

verwysingsraamwerk in ’n narratief plaas. Die bonatuurlike of magiese in die magiese realisme is 

nie ’n eenvoudige of ooglopende gebeurtenis nie, maar ’n bekende gebeurtenis of alledaagse 

verskynsel in die wêreld van die teks en die verwysingsraamwerk van die karakters. Dit val, met 

ander woorde, binne die ontologiese verwysingsraamwerk van die karakters in die teks én die 

samelewing waarbinne die teks tot stand kom. Hierdie magiese verskynsel word binne die wêreld 

van die teks toegelaat, aanvaar, en met die rasionele, materiële, en realistiese aspekte van die 

skryfstyl geïntegreer. Wendy Faris (2005:163) voer verder aan dat magiese realisme die 

realistiese narratief en die magiese narratief só kombineer dat die magiese elemente organies 

groei uit die realistiese “werklikheid” wat in die magies-realistiese teks uitgebeeld word, en dat 

dit nie net as ’n gejukstaponeerde wêreld voorgestel word nie, maar ook as sulks aanvaar word. 

Gabriel José de la Concordia García Márquez (gebore op 6 Maart 1927) is ’n Colombiaanse 

skrywer wat die sterkste met magiese realisme as skryfstyl geassosieer word. Hy word as een van 

Suid-Amerika se bekendste skrywers beskou. In sy vroeëre jare is hy sterk beïnvloed deur sy 

oupa, wat hom grootgemaak het, en namate hy ouer geword het, het hy sy studie in regte laat vaar 

om ’n loopbaan in joernalistiek te begin. Vroeg in sy loopbaan het hy aan protesoptogte en 

betogings deelgeneem en nie gehuiwer om krities te wees oor die politiek in Colombië nie. As 

iemand wat sy skrywersloopbaan as joernalis begin het, het hy talle niefiksie-tekste geskryf. 

Hiernaas het hy ook kortverhale gepubliseer, maar hy is veral bekend om sy romans – veral (in 

Engels vertaal as) One Hundred Years of Solitude (1967) en Love in the Time of Cholera (1985). 

Hy het opmerklik groot kritiese en kommersiële sukses behaal, veral vir sy bekendmaking van 

magiese realisme as literêre styl, wat die gebruik van sekere magiese elemente en gebeure om 

“werklike” ervarings te weerspieël, behels. Heelparty van sy verhale speel in die fiktiewe dorpie 

Macondo af, en een van die belangrikste temas in sy werk is dié van eensaamheid. Hy word as 

een van die belangrikste skrywers van die twintigste eeu beskou, en die Nobelprys vir 

Letterkunde is in 1982 aan hom toegeken. Gabriel García Márquez maak die volgende uitspraak 

oor die rol van magiese realisme: 

My most important problem is destroying the lines of demarcation that separate what 

seems real from what seems fantastic. 

 
 

Op die vraag of hy meen dat kontemporêre magiese realisme vandag steeds hoofsaaklik in die 

werk van Suid-Amerikaanse skrywers voorkom, was sy antwoord ’n oorweldigende “nee”. 

Volgens Márquez kan die invloed van magiese realisme gesien word in dramas soos Angels in 

America en Prelude to a Kiss en in al hoe meer in eietydse literêre fiksie soos Nicole Kraus se 

History of Love. Hy meen ook dat die ontwikkeling van magiese realisme in die teater, films en 

literatuur ’n antwoord bied op die begeerte na ’n renaissance van die gees en verbeelding as 

teenmiddel vir die bleek en werksgeoriënteerde wêreld waarin mense hulself bevind. 

 

3.2.2 Magies-realistiese eienskappe 

 

Die meeste analises beskou die definiërende element van magiese realisme as die vervlegting van 

die “fantastiese” en die “mistieke” met die “realistiese” wêreld. Wat magiese realisme egter van 

’n “realistiese” storie met bonatuurlike elemente onderskei, is aanvaarding: die karakters in die 

verhaal moet aanváár dat hul in ’n wêreld lewe waar die fantastiese en die bonatuurlike moontlik 

is. Magiese realisme inkorporeer ook dikwels van die inheemse samelewing se volkslegendes en 

volksgelowe binne die verwysingsraamwerk van die bonatuurlike elemente in die narratief. Suid-

Amerikaanse skrywers – wat beskou word as diegene wat die magiese realisme die suksesvolste 

toepas – maak dikwels van die inheemse samelewing se spirituele verlede gebruik as ’n vorm van 

rebellie teen die “wetenskaplike verklaarbaarheid en rasionaliteit” wat in die realistiese literatuur 

van hul koloniseerders weerspieël word. In dié sin word ’n spirituele gebeurtenis dikwels vanuit 

twee sienswyses beskou: een gebaseer op ’n “rasionele” sienswyse, en die ander vanuit die 

aanvaarding van die bonatuurlike as deel van die moontlike “realiteit” van die storie. Magies-

realistiese verhale handel dikwels (tematies) oor kolonialisme, verskeie vorme van begrensing en 

die veranderlikheid van wêrelde en realiteite. In ’n magies-realistiese wêreld kan die dooies 

steeds met die lewendes kommunikeer, engele kan uit die hemel val, ’n kind kan besluit om op te 

hou groei, of dit kan vir sewe jaar lank reën, dit kan voorkom asof die geskiedenis herhaal word 

en asof tyd siklies word. Magiese realisme kom nie net as ’n droom in die teks voor nie, maar laat 

die leser toe om, net soos die karakters, die droomlogika van die teks te aanvaar sonder om dit te 

bevraagteken. 

 

Die volgende elemente kan in magies-realistiese dramas, novelle en films geïdentifiseer word (al 

hierdie elemente kom egter nie noodwendige in alle magies-realistiese verhale voor nie, en 

hierdie elemente is ook nie tot slegs ’n magies-realistiese genre beperk nie) (Zamora & Faris 

2005): 

  

• Die magiese of wonderbaarlike elemente in die verhaal kom intuïtief “logies” in die 

storielyn en vir die karakters voor, en hoef nie verduidelik te word nie. 

• Die karakters in die magies-realistiese teks bevraagteken nie die “logika” van die magiese 

elemente nie, maar aanvaar dit as deel van hul alledaagse, “realistiese” 

verwysingsraamwerk. 

• Die magies-realistiese teks toon ’n rykheid aan sensoriese details in die 

vertelling/uitbeelding van die verhaal. 

• Daar word dikwels in magiese realisme van simboliek gebruik gemaak om die tema(s) in 

die narratief uit te lig en duidelik te maak. 

• Die individu, as ’n sosiale konstruk, se emosies en seksualiteit word dikwels in detail 

ondersoek en uitgebeeld. 

•  Tydsverloop in ’n magies-realistiese verhaal word dikwels gedestabiliseer sodat dit 

siklies raak, of selfs geheel en al afwesig is. Nog ’n tegniek is om tyd inmekaar te laat val 

om ’n agtergrond in die verhaal te skep waarin dit wat tans in die samelewing voorkom, 

herhaal word; of dat dit wat met die verlede ooreenkom, uitgebeeld word. 

• In magiese realisme word die proses van aksie en reaksie dikwels omgekeer: ’n karakter 

kan byvoorbeeld lyding ervaar nog voordat die tragedie wat die karakter sy lyding 

veroorsaak, plaasgevind het. 

• Magiese realisme bied die gebeure in die narratief vanuit verskeie binêre perspektiewe 

aan. Daar is byvoorbeeld diegene wat in ’n sekere opvatting glo en diegene wat nie in 

daardie spesifieke opvattings glo nie; of dit word aangebied vanuit die verskillende 

perspektiewe van, byvoorbeeld, die koloniseerders en die gekoloniseerdes. 

• Die verlede en die hede word dikwels, gepaardgaande met die spirituele en fisiese vlak 

van die karakters, in dieselfde magies-realistiese storielyn weerspieël. 

• Die magies-realistiese teks skep interpretasieleemtes sodat nóg die magiese interpretasie, 

nóg die realistiese interpretasie in die verhaal op die leser/gehoor afgedwing word. Dit 

word aan die  leser/gehoor oorgelaat om self te besluit watter elemente in die verhaal hul 

as “moontlik” sal kan “aanvaar”.  

 

Wanneer daar gekyk word na Breathing In, en inderwaarheid na al die drie die dramas wat in 

“Two Plays” voorkom, kan gesien word dat bogenoemde elemente definitief in De Wet se werk 

geïdentifiseer kan word. In al drie werke (African Gothic [Diepe Grond], Good Heavens [Op 

dees aarde] en Breathing In) word ’n “realistiese werklikheid” vanuit die herkenbare verlede in 

Suid-Afrika vervleg met magiese elemente wat deur die karakters in die dramas aanvaar word as 

deel van die wêreld waarin hul leef.  Al drie dramas ondersoek ook sowel die sienswyse van die 

dominante patriargale hegemonie wat tydens Apartheid (in die tyd toe die dramas geskryf is) 

hoogty gevier het in Suid-Afrika. Dit was ’n tydperk waartydens die identiteit van die “wit man” 

hiërargies belangriker geag is as die identiteite van die talle Ander (“vroue” en “anderskleuriges”) 

in Suid-Afrika; en die sienswyse in dié dramas beeld die vasgestelde patriargale 

verwysingsraamwerk ten opsigte van die familie, die samelewing, geloofsoortuigings en die rol 

van die “vrou” (ook die “swart vrou” in Diepe Grond) in die samelewing uit en bevraagteken dit. 

Die konstruksie van die “vrou” as “aanvaarde” identiteit in ’n patriargale samelewing, soos 

uiteengesit in die vorige hoofstuk, word dus terselfdertyd “akkuraat” uitgebeeld, maar ook 

bevraagteken en uitgedaag. 

 

Met betrekking tot die skrywer–teks–leser-verhouding is die volgende algemeen in die magiese 

realisme: die skrywer van die magies-realistiese teks beeld beide die Ander en die gekonstrueerde 

identiteit wat deur die hegemoniese mag gebruik word om hul te onderdruk uit. As gevolg 

hiervan poog die skrywer om die konstruksie van identiteite nie net te weerspieël nie, maar dit 

ook te destabiliseer. Die karakter(s) in die magies-realistiese teks wat die storie vertel, beskik 

dikwels oor baie individualistiese eienskappe, maar word spesifiek geskep met betrekking tot die 

tema(s) wat in die teks uitgebeeld word. Die leser/gehoor moet hul perspektief op die 

“werklikheid” laat vaar ten einde die moontlikheid van magiese elemente in die teks te kan 

raaksien. As dit nie gebeur nie, sal hul sukkel om die dieperliggende simboliek van die teks kan 

dekodeer en te verstaan, en sal die magiese realisme as ’n blote feëverhaal voorkom. In die 

magiese realisme is die verhouding tussen die skrywer en die leser dus dramaties anders as wat in 

die realisme die geval is met betrekking tot die verhouding tussen die skrywer en leser (soos in 

die voorafgaande hoofstuk uiteengesit is), veral wat die opvattings oor die manlike blik betref. In 

die magiese realisme neem die leser/gehoor aktief deel aan die dekodering van die teks, in 

teenstelling met wat in die realisme die geval is, waar ’n enkele, bepaalde stel kodes – wat net op 

één “universele waarheid” dui – aan die gehoor/leser voorgehou word. Algemene temas in 

magies-realistiese verhale sluit in: die familiegeskiedenis, -verhoudings en familielewe; lewe, 

dood, en die lewe na die dood, spiritualiteit; verskeie realiteite en/of “werklikhede”; asook sosiale 

en natuurlike katastrofes en rampe. 

 

Die karakters in magies-realistiese tekste is dikwels eksentriek en het ongewone, historiese of 

simboliese name wat met die tema van die verhaal verband hou. Die karakters kom ook dikwels 

as “gekarakteriseer” of gestereotipeer voor, aangesien die konstruksie van identiteite ’n tema is 

wat dikwels in magies-realistiese tekste voorkom. Die magies-realistiese teks weerspieël dus 

aanvanklik eers die vasgestelde, stereotipiese identiteit in die samelewing, sodat daardie identiteit 

gedestabiliseer kan word en ’n identiteit van Andersheid uitgebeeld kan word. ’n Magies-

realistiese teks storielyn kan voorkom as nie-lineêr; ’n doolhof; siklies of spiraal-agtig; ’n 

vervlegting van verskeie storielyne; sporadies chaoties; soms parallel; of in samebestaan met 

verskeie storielyne of substorielyne. Die plasing van die magies-realistiese verhaal verwys ook 

soms na ’n spesifieke geskiedkundige, geografiese en/of kulturele konteks van die samelewing 

wat dit weerspieël of waarin die teks afspeel. In die magies-realistiese teks word die tyd en plek 

ook soms op ’n vreemde wyse weerspieël: tydverskuiwing tussen die samebestaan van storielyne 

vind plaas; terugflitse en vooruitflitse vind plaas as deel van die storielyn; en die narratief word 

dikwels in ’n volkslegende van daardie samelewing geplaas (soos die argetipiese Macondo in die 

werk van Gabriel García Márquez). In magiese realisme kan verskeie elemente van 

volkslegendes, feëverhale, die storievertellertradisie, magie, die obskure, astrologie, spiritualiteit, 

en ook geloofsoortuigings, voorkom. Elemente van die “menslike ervaring” of “werklikheid” 

word dikwels benadruk: die droom, verbeelding, gevoelens en emosies, die onderbewussyn en 

die spirituele. Daar is dikwels ’n afwesigheid van definisie tussen humor en afgryse: aan die een 

kant is daar verrassings, die absurde en die komieklike; en aan die ander kant skok, die groteske 

en die makabere.  

 

Die vrye, poststrukturalistiese
21

 eienskappe van magies-realistiese skryfwerk kom voor in die 

vorm van onkonvensionele spelling en leestekens; gebruikmaking van verskillende geografiese 

areas; elemente van surrealisme; ekspressionistiese beskrywings; asook ’n verskeidenheid en 

vervlegting van verskillende genres. Sommige van die mees algemene retoriese gebruike wat in 

magies-realistiese narratiewe geïdentifiseer kan word, is die beskrywings en detail in die teks wat 

poog om al vyf sintuie te inkorporeer; die isolasie of metodiese, gedetailleerde beskrywing van 

objekte; oorspronklike metafore; jukstaposisionering; hiperbole; herhaling; simboliek; sarkastiese 

ironie; oksimorons en paradokse. Wat verder ook vir leser/gehoor in magiese realisme sal 

uitstaan, is die “onverklaarbare”: toevallighede, die noodlot, onvermydelikheid, bonatuurlike of 

wonderbaarlike kragte, vermoëns of gebeure; voorspellings, visie en voorgevoel. 

 

                                                           
21

 Poststrukturalisme verwys na die intellektuele ontwikkelinge van teoretici wat deur Franse filosofie beïnvloed is. 

Die voorvoegsel “post-” verwys na die feit dat die teoretici wat tot hierdie opvatting bydra, soos Jacques Derrida, 

Michel Foucault, Roland Barthes en Julia Kristeva, die opvattings van die strukturalisme verwerp. Strukturalisme 

verwys na ’n “onafhanklike” betekenisdraer, wat belangriker geag word as die betekenisskepper. Poststrukturalisme 

beskou die betekenisdraer en die betekenisskepper as onafskeidbaar, maar nie verenig nie. As beweging het 

poststrukturalisme ’n noue verband met postmodernisme, maar die twee konsepte is geensins sinoniem nie. 

Soos vroeër genoem is, is die karakters se reaksies op die “onverklaarbare” elemente in die 

magies-realistiese verhaal deel van die kern van/sleutel tot die definisie van magiese realisme: 

“onverklaarbare” verskynsels vind in baie “normale” omstandighede plaas en die karakter(s) neig 

om nie genoegsaam (of soms glad nie) op die bonatuurlike of magiese element of gebeurtenis te 

reageer nie. Inteendeel: hul neig om die magiese gebeurtenis as ’n irritasie, ’n terugslag of  ’n 

ongewenste verantwoordelikheid te beskou, soos wat mens ook kan sien in Reza de Wet se drama 

Op dees aarde, waar Sophie en Minnie geïrriteerd raak met hul “verantwoordelikheid” om nie net 

Baby se jaarlikse verskyning te aanvaar nie, maar ook haar verjaarsdagvieringe voor te berei. 

Nog ’n voorbeeld hiervan kom voor in Gabriel García Márquez se One Hundred Years of 

Solitude, waar “Remedios the Beautiful” die wasgoed van die wasgoedlyn afhaal en terselfdertyd 

na die hemel opvaar – en haar tannie se geïrriteerde reaksie hierop is om tot God te bid om 

asseblief die bedlakens terug te stuur. Hierdie blasé reaksie op die bonatuurlike is wat magiese 

realisme onderskei van ander weerspieëlings van magiese elemente in narratiewe fiksie. Dit is 

ook hierdie eienskap wat tot die ironiese en humoristiese kwaliteit van magiese realisme bydra.  

 

Om magiese realisme egter ten volle as skryfstyl te begryp, moet die term “magiese” én die term 

“realisme” verstaan word. Soos reeds genoem is, sluit die magiese aspekte enige buitengewone, 

wonderbaarlike, fantastiese en/of bonatuurlike gebeurtenis in die teks se narratief in; veral 

enigiets wat spiritueel van aard is of nié deur die “rasionele en wetenskaplike verklarings” van 

die hegemoniese samelewing se verwysingsraamwerk verduidelik kan word nie. Die magiese 

aspekte val ook dikwels kontekstueel binne die kulturele opvattings en mitologiese 

verwysingsraamwerk van die samelewing waarbinne die fiksie geplaas of geskryf word. Volgens 

Bowers (2004:20, soos eweneens in hoofstuk 1 genoem is) kan spoke, verdwynings, 

wonderwerke, buitengewone talente en vreemde atmosfere alles deel uitmaak van die 

verskeidenheid aan magiese gebeure wat in magies-realistiese skryfwerk voorkom. (Die meeste 

van) De Wet se werk, waarin spoke, vreemde atmosfere, buitengewone talente en/of opvattings, 

fisiese vergroeisels of vreemde siektes deel uitmaak, sluit dus by die magiese realisme aan.  

 

Die magies-realistiese narratief berus op die uitbeelding van die magiese elemente (ongeag of dit 

“werklik” is of bloot in die verbeelding van die karakters voorkom) as deel van die “werklikheid” 

soos dit vanuit die realisme van die teks en die karakters ervaar word (Bowers 2004:22). In 

magiese realisme word daar dus aangeneem dat iets wonderbaarliks “werklik” binne die 

verwysingsraamwerk van die karakters plaasvind. Dit word gedoen deur realisme te gebruik om 

’n “geloofwaardige werklikheid” te skep waarin die magiese gebeure afspeel. So word die 

dominante mag in die samelewing se verwysingsraamwerk omtrent die “werklikheid” tot die 

uiterste grense gestrek. Magiese realisme maak sowel op realistiese as magiese elemente staat om 

die onderdrukking en manipulering van die gekonstrueerde identiteit van die Ander te openbaar. 

Dit is dus nodig om die ontstaan en eienskappe van realisme verder te ondersoek om tot ’n beter 

begrip te kom van die wyse waarop realisme bydra tot die konstruksie, instandhouding en 

ondersteuning van gekonstrueerde identiteite. 

 

Realisme is egter ’n moeilik definieerbare term, wat hewige debatvoering ontlok (Bowers 

2004:21). Bowers meen dat die term “realisme” tot stand gekom het uit filosofiese besprekings 

(wat uit omstreeks die middel van die agtiende eeu dateer) wat aansluit by Aristoteles se konsep 

“mimesis”. Mimesis dui op ’n belangrike eienskap van tragedie, wat ook in die realisme 

voorkom, naamlik om “voor te gee” dat dit ’n “vasgestelde werklikheid akkuraat” weerspieël. 

Die term “mimesis” kom van die Griekse woord vir “namaak/naboots”, wat deur Aristoteles 

gebruik is om die funksie van die kunste, veral dié van die tragedie in die teater, te beskryf 

(Worthen 1999:1306). Aristoteles was van mening dat die “werklike lewe” nageboots kan word 

deur middel van mimesis, wat (volgens Aristoteles) ’n “natuurlike” instink van die mens is 

(Bowers 2004:21). Hy verduidelik die Grieke van die Oudheid se mening dat die “universele 

waarhede” van die lewe aangeleer kan word deur na die kunste te kyk. Soos reeds vasgestel is, 

word die “universele waarhede” van die samelewing egter vanuit die ideologie van die 

hegemonie gekonstrueer. Hierdie “universele waarhede” wat in die realisme weerspieël word, 

kom dus uit die hegemoniese sentrum se ideologie, en weerspieël die “waarhede en waardes” wat 

daartoe bydra om die hegemonie se mag sowel in stand te hou as om dit verder uit te brei. 

Aristoteles se konsep “mimesis” word steeds in kontemporêre definisies van realisme weerspieël, 

en kom in letterkunde, veral in die roman, voor.  

 

Realisme hou oor die algemeen sterker met die roman as met korter prosa verband omdat die 

romanskrywer die narratief se verwysingsraamwerk meer gedetailleerd kan weergee, wat daartoe 

bydra dat die “realistiese” indruk van die teks verhoog word (Bowers 2004:21). Die roman het 

hoofsaaklik uit realisme ontstaan, waaruit daar later wisselvorme ontstaan het in die vorm van die 

romantiese roman, die modernistiese roman en magies-realistiese novelle. Romanskrywers van 

die laat negentiende en vroeë twintigste eeu het geglo dat ’n roman se bestaansreg berus op die 

skrywer se vermoë om die “werklike, herkenbare lewe” te weerspieël om sodoende belangstelling 

en simpatie by die leser aan te wakker (Bowers 2004:22). Die kritikus Ian Watt (Bowers 

2004:21) verduidelik die filosofie dat “[m]oderne realisme…ontstaan [het] uit die opvatting dat 

waarheid by wyse van die individu se sintuie ontdek kan word” (eie vertaling). Hiermee aanvaar 

realisme dus dat die individu se sintuiglike waarneming van die wêreld ’n betroubare 

weerspieëling is van die “werklikheid” van die wêreld waarin die individu leef. Sodoende 

verdoesel die gebruik van mimesis ook die geïnterpoleerde perspektief en outoriteit van die 

skrywer (Hawthorn 2000:78). As ’n term wat met kuns en literatuur verband hou (en steeds in 

hierdie verband deur teoretici erken word), het realisme eers teen die middel van die negentiende 

eeu algemeen in gebruik geraak.  

  

Realisme se “geloofwaardigheid” berus dus nie op die feit dat dit die wêreld weerspieël nie, maar 

uit die feit dat dit gekonstrueer word uit dié dinge wat vir die leser “bekend” is: die “aanvaarde en 

alledaagse” ideologie van die hegemonie, wat die individu interpoleer en wat bydra tot die 

konstruksie van die individu se verwysingsraamwerk (Bower 2004:22). Zamora & Faris (2005:3) 

beaam dat realisme aan die leser ’n enkelvoudige visie, ’n “objektiewe” (en “universele”) 

uitbeelding van die sogenaamde “natuurlike” en sosiale “werklikheid” of “weergawes” van die 

wêreld bied. Realisme beeld nie die soort lewe uit nie, maar die manier van lewe. Die sleutel tot 

magiese realisme is om te verstaan dat die narratief gekonstrueer is met die doel om, deur middel 

van realisme, ’n “werklike” agtergrond te skep waarteen die magiese gebeure in die teks kan 

afspeel. Magiese realisme steun dus op realisme, maar net sodat dit die grense van die “aanvaarde 

werklikheid” van realisme tot die uiterste te kan strek. Die leemtes wat weens die oorvleueling 

van twee uiteenlopende wêrelde ontstaan, die interpretasieleemtes, dra daartoe by om die 

leser/gehoor daarvan bewus te maak dat ’n storielyn ’n konstruksie is wat die gekonstrueerde 

“werklikheid” weerspieël, en dat die leser/gehoor sélf kan besluit wat hul as “waarheid” gaan 

“aanvaar”. Hierdie proses waardeur die leser/gehoor van die konstruksie van die “werklikheid” 

bewus gemaak word, dra daartoe by dat die leser/gehoor die totstandkoming van alternatiewe 

“werklikhede” en identiteite kan insien en aanvaar. 

’n Realistiese “werklikheid” is ’n belangrike tema wat ook in al Gabriel García Márquez se werk 

geïdentifiseer kan word. Volgens Márquez weerspieël sy vroeëre werk, soos Nobody Writes to 

the Colonel, In Evil Hour en Big Mama's Funeral, die lewe en mense in Colombië en bepaal 

hierdie temas die rasionele struktuur van sy werk. In van Gabriel García Márquez se ander werke 

eksperimenteer hy meer met ’n minder tradisionele aanslag tot die “werklikheid”, sodat die mees 

vreesaanjaende, die mees “ongewone” dinge, as doodnormaal oorvertel word. Volgens die 

literêre kritikus Michael Bell het magiese realisme ’n psigologiese buigsaamheid wat die 

daaglikse, onsentimentele wêreld kan weergee terwyl dit deur ’n eie, innerlike logika wat 

gewoonlik gemarginaliseer of onderdruk word, vir die moderne kulturele wêreld ontvanklik bly. 

 

Wendy Faris (2005:180) meen dat magiese realisme ’n kombinasie van verskillende sienswyses 

toelaat, wat ’n breër verwysingsraamwerk tot gevolg het. So word die moontlikheid vir magies-

realistiese skrywers geskep om ’n teks te produseer wat bevry is van die tirannie van realistiese 

narratiewe, en wat sodoende die ideologie van die hegemoniese mag kan ondermyn. Magiese 

realisme bied op hierdie wyse kritiek op die konstruksie van identiteite. In die magies-realistiese 

narratief vind daar dus ’n stryd plaas tussen die sienswyses van twee teenoorgestelde skryfstyle, 

wat elk die totstandkoming van ’n ander fiktiewe wêreld ten doel het. Slemon (2005:409) is van 

mening dat die basisreëls van dié twee onderskeie fiktiewe wêrelde (die magiese en die 

realistiese) onversoenbaar is. As gevolg van hierdie onversoenbaarheid kan nie een van die twee 

fiktiewe wêrelde ten volle tot stand kom nie, en bly albei vasgevang in verhouding tot en met 

mekaar. Hierdie hibriede verhouding tussen die twee wêrelde én die twee skryfstyle lei tot ’n 

“poreusheid” binne elk van die skryfstyle, wat interpretasieleemtes binne die magiese realisme 

moontlik maak, sodat alternatiewe “waarhede” en “werklikhede” na vore kan kom. Daar kan wel 

geargumenteer word dat baie soorte fiksie generiese mengsels van verskillende skryfstyle is, 

maar magiese realisme verskil op unieke wyse van die ander deurdat dit ’n hibriede skryfstyl is 

met die kenmerk dat die twee skryfstyle (die magiese én die realistiese) waaruit dit saamgestel is 

in balans verkeer, dit wil sê die een styl domineer nie die ander nie (Slemon 2005:410).  

 

Op bogenoemde manier fasiliteer die magies-realistiese teks die samesmelting of saambestaan 

van moontlike wêrelde, ruimtes en sisteme wat in ander vorme van fiksie onversoenbaar sou 

wees. Zamora & Faris (2005:6) meen dat die doeltreffendheid van die magiese realisme juis in 

die skryfstyl se vermoë lê om as hibriede skryfstyl te bestaan, en hierdeur interpretasieleemtes te 

skep. In die hoofstuk 1 is verduidelik dat “interpretasieleemtes” afgelei is van die term “aporia”, 

wat dui op die onbeslistheid van terme wat nie tot ’n spel van binêre opposisies verminder kan 

word nie. Die term dui op dié plekke waar die leser dinge in die teks as onversoenbaar ervaar, en 

waar hierdie onversoenbaarheid dan interpretasievryheid moontlik maak (Hawthorn 2000:15). 

Hierdie interpretasievryheid is nie “vasgestel” of “stabiel” soos in realisme nie, en kom nie tot ’n 

besliste slotsom, soos in die geval van realisme nie. Die interpretasieleemtes help om vasgestelde 

binêre opposisies, en die marginaliteit wat binêre opposisies tot gevolg het, teen te staan; dit dui 

op areas van wonderbaarlikheid en spiritualiteit waarbinne die karakters (wat deel uitmaak van 

die samelewing wat deur die narratief tot stand gebring word) transformasie, metamorfose en 

ontnugtering as alledaagse verskynsels ervaar.  

 

Alhoewel die magiese realistiese teks dus realistiese elemente bevat, staan dit terselfdertyd 

daardie “rasionele en wetenskaplike” aannames wat eie aan die Westerse (patriargale) denke is en 

by wyse van die realistiese elemente in die teks beklemtoon word, teen. Soos vroeër genoem is, 

verteenwoordig binêre opposisies soos “denke” en “liggaam”; “geestelike” en “fisieke”; “lewe” 

en “dood”; “verbeelding” en “werklikheid”; Self en Ander; “manlik” en “vroulik” grense wat 

deur die magies-realistiese narratief uitgevee, oorgrens, vervaag, bymekaargebring, of 

fundamenteel verander word. ’n Narratief wat op die magiese realisme geskoei is, kan deur 

middel van onderhandeling tussen binêre opposisies alternatiewe strukture skep waardeur die 

verhouding van binêre opposisies gedestabiliseer en/of verplaas kan word. In die drama 

Breathing In word ’n begrip van binêre geslagsopposisies in die “vroue”-karakters geopenbaar 

wat bydra tot die destabilisering van die vasgestelde binêre opposisies in terme van hul 

geslagtelike identiteite en “aanvaarde”, “vanselfsprekende” geslagsrolle. 

 

Binêre geslagsopposisies, geslagtelike rolspel ooreenkomstig die “voorskrifte” wat in binêre 

geslagsopposisies vervat is, en die weerspieëling van ’n “universele werklikheid” is elemente van 

die patriargale ideologie, en word by wyse van die realisme in Breathing In tot stand gebring. Die 

feit dat die magiese elemente in die drama die grense van realisme tot die uiterste strek, maak die 

patriargale wyse waarop hierdie binêre geslagsopposisies gekonstrueer word, sigbaar, en lei tot 

bevraagtekening en destabilisering van die vasgesteldheid daarvan. Deur die skep van 

alternatiewe “werklikhede” vir die binêre geslagsopposisies wat vanuit die patriargale sentrum as 

die “waarheid” oor geslagtelikheid voorgehou word, word daardie “waarheid” bevraagteken en 

ondermyn. Die magies-realistiese teks bied alternatiewe “werklikhede” en alternatiewe 

interpretasies ten opsigte van geslagsrolle, wat die “vroue”-karakters bevry van die outoritêre 

greep van realisme en patriargale voorveronderstellings oor die “vrou” en “vroulikheid”. 

 

Alhoewel magiese realisme nog nie intensief in film- en dramateorie ontwikkel is nie, kan baie 

films met die konvensies van magiese realisme geassosieer word. In Tim Burton se film Big 

Fish”, byvoorbeeld, word die hele storie, anders as sy vroeëre fantasiewerke, gegrond in die 

“werklikheid”, met herinneringe en stories wat magiese elemente insluit wat meestal as 

“geloofwaardig” of “moontlik” voorkom. Aangesien magies-realistiese teorie nog nie so sterk 

ontwikkel is in die film as genre nie, is daar nie baie verwysings na spesifieke films wat die 

konvensies daarvan volg nie. Om hierdie rede moet daar op vergelykings staatgemaak word 

eerder as op soliede teorieë oor magiese realisme in filmteorie. Nog twee films wat met magiese 

realisme geassosieer kan word, is Daughters of the Dust en Antonia’s Line. Hierdie films is albei  

gebaseer op gedetailleerde geskiedenis en volkslegendes, en inkorporeer simboliese rituele. Hul 

sluit verskeie standpunte in en verweef verskillende kameraskote met ’n narratiewe stem. In 

hierdie films word die realistiese met die magiese vervleg en kom daar onverwagse momente in 

die narratief voor wat bykans op enige tyd plaasvind, sonder dat die films ’n fantasie-aard 

aanneem. Soos baie letterkundige werke wat ’n magies-realistiese aard toon, omvat hierdie films 

ook politieke en postkoloniale temas.  

 

Ander films wat as magies-realisties van aard beskou kan word, sluit die volgende in: Federico 

Fellini se Amarcord en And the Ship Sails On”; John Boorman se Excalibur; Pan’s Labyrinth; 

Time of the Gypsies; Underground; Life Is a Miracle; The Fisher King; Magnolia; Urchin; Kala; 

Orphée; The Night of the Hunter; Amélie; An Autumn’s Tale; The Science of Sleep; Apocalypse 

Now; The Tin Drum; El Norte; The Lake House; The Three of Melquiades Estrada; Divine 

Intervention; Across the Universe” Nuovomondo; Beloved; Barton Fink; The Milagro Beanfield 

War; Arizona Dream; Intacto en Charleston & Vendetta. Laastens kan daar ook verwys word na 

Being John Malkovich en Eternal Sunshine of the Spotless Mind, geskryf deur Charlie Kaufman, 

wat die fyn grens tussen realiteit en die magiese, en die idee van Andersheid uitdaag.  

3.3 Magiese realisme se rol in die destabilisering van gekonstrueerde identiteite 

 

3.3.1 Die postkolonialistiese aard van magiese realisme  

 

Soos reeds in hoofstuk 2 genoem is, ondersoek postkolonialisme (onder andere) die nagevolge 

van kolonialisme in ’n gekoloniseerde land en die samelewing se stryd om onafhanklikheid. 

Nadat die gekoloniseerdes vir so lank deur die dominante mag beheer en regeer is, moet hul ná 

onafhanklikheidswording hul eie regeringstelsel ontwikkel. Hierdie ontwikkeling is egter moeilik 

omdat hul eie kulturele identiteit bevraagteken word. Regerings is veronderstel om op te tree met 

die belange van die samelewing in gedagte. Die volgende vraag ontstaan egter: Wat dit is wat die 

samelewing wil hê noudat hul nie meer onderdruk word nie, noudat hul onafhanklik en vry is om 

weer “hulself” te wees? Die identiteite van die mense in die samelewing het onder die mag van 

die dominante mag verander, hul kultuur het verander, en hul moet nou weer van vooraf bepaal 

wie en wat hul werklik is. Postkolonialistiese literatuur, soos magiese realisme, ondersoek onder 

andere die wyse waarop ’n koloniserende mag bydra tot die konstruksie van die identiteite in ’n 

samelewing. Hierdie soort literatuur, sy dit ’n roman, gedig, kortverhaal of drama, handel oor die 

verandering van identiteit wat plaasgevind het weens die dominansie van die koloniale mag, 

en/of bevraagteken die identiteitsveranderinge in die samelewing. Postkolonialistiese literatuur 

ondersoek wat die samelewing gaan doen en hoe hul gaan verander – of nie gaan verander nie – 

noudat hulle hul onafhanklikheid bekom het. Weens al die identiteitsveranderinge wat 

plaasgevind het, kan die samelewing nie na hul oorspronklike kultuur en/of identiteit terugkeer 

nie, en bly hul óf geïnterpoleer binne die identiteit van die koloniseerders óf hul ontwikkel ’n 

hibriede identiteit. 

 

Postkolonialistiese literatuur ondersoek dus die vraag of die samelewing moet poog om hul 

oorspronklike kultuur en identiteit te herskep, of moet konformeer aan die kultuur en identiteit 

van die koloniseerders, of ’n nuwe kultuur moet skep wat beide kombineer. Wanneer daar na 

postkolonialistiese literatuur gekyk word, is dit belangrik om te ondersoek of die samelewing wat 

daarin weerspieël word afhanklik is van ’n dominante mag, of as onafhanklik beskou word maar 

nog in ’n sekere mate op die dominante mag staatmaak. Soos in die vorige hoofstuk uiteengesit 

is, het kolonialisme te make met ’n nasie se uitbreiding van hul heerskappy oor ’n area buite hul 

grense. Koloniserende nasies domineer gewoonlik die bronne, arbeid, en markte van die 

 
 
 



 

106 

 

 

gekoloniseerde areas, asook die sosiokulturele, geografiese en linguistiese strukture van die 

inheemse samelewing. Kolonialisme kan beskryf word as ’n sisteem van direkte politieke, 

ekonomiese en kulturele ingryping deur ’n magtiger land teenoor ’n swakker land. Die term 

“kolonialisme” word ook gebruik om te verwys na ’n stel oortuigings wat gebruik word om 

kolonialisme te regverdig en te ondersteun. Kolonialisme word dikwels gebaseer op die 

etnosentriese oortuiging dat die morele waardes van die koloniseerder superieur is tot dié van die 

gekoloniseerdes. Hierdie soort oortuigings kan verbind word met rassisme en konserwatiewe 

teorieë uit die agtiende en negentiende eeu. In die Westerse wêreld lei hierdie oortuiging ook tot 

’n vorm van sosiale Darwinisme, wat die “wit man” nie net aan die bopunt van die diereryk plaas 

nie, maar hom boonop as “natuurlike” en “vanselfsprekende” meester oor die diereryk én nie-

Europeërs posisioneer. 

 
Postkolonialisme ondersoek dus die gekonstrueerde identiteite van gekoloniseerde samelewings: 

die dilemma om identiteite te ontwikkel ná koloniale heerskappy; die onderskeie maniere en 

onderskeie identiteite wat deur skrywers in die samelewing weerspieël en gevier word; die wyse 

waarop kennis oor die gekoloniseerdes gegenereer en gebruik word om die koloniseerder se 

belange te dien; en die wyse waarop die koloniseerder se literatuur (realisme) bydra tot die 

regverdiging van kolonialisme deur die binêre uitbeelding van die gekoloniseerders as swakker 

en minder ontwikkelde mense, samelewings en kulture teenoor dié van die dominante mag. Die 

konstruksie van binêre opposisies dra by tot die wyse waarop ons ander mense beskou, en hoe 

ons deur ander in die samelewing beskou word. In die geval van kolonialisme word die Ooste en 

die Weste byvoorbeeld op ’n binêre wyse van mekaar onderskei deur stereotipiese eienskappe 

wat die “emosionele”, “dekadente” Ooste in binêre teenstelling plaas met die “vaste beginsels” en 

“vooruitgang” van die “superieure” Weste. Hierdie binêre opposisie dra by tot die regverdiging 

van die koloniseerder se beskouing van die “wit man se las”, met ander woorde die koloniseerder 

se eie sienswyse van sy “lot” om oor die “ondergeskikte” Ander te heers.  

 

In Post-Colonial Drama: Theory, Practice, Politics (1996) skryf Helen Gilbert en Joanne 

Tompkins dat die term “postkolonialisme” dikwels misverstaan word as ’n chronologiese konsep, 

wat dui op die periode ná kolonialisme, of die periode ná die politiese onafhanklikheidswording 

wanneer die gekoloniseerde land wegbreek van die heerskappy van die dominerende mag. 

Postkolonialisme bevraagteken egter die diskoers, magstrukture, en sosiale hiërargieë wat deur 

kolonialisme gekonstrueer word. Postkolonialistiese teorie ondersoek meer as net bloot die 

chronologiese konstruksie van post-onafhanklikheid van die voorheen gekoloniseerdes. Die 

gekoloniseerde samelewing se reaksie op die koloniale nalatenskap is om hul eie geskiedenis en 

nalatenskap te herskryf deur gebruik te maak van die koloniseerder se taal (byvoorbeeld Engels, 

Frans, Nederlands), maar op so ’n wyse dat dit bydra tot die (her)ontdekking van hul eie, 

veranderlike identiteit. Hierdie proses kan beskryf word as “inheemse dekolonisering”, wat dui 

op die intellektuele impak van postkolonialistiese teorie op die inheemse samelewings en die 

wyse waarop hul postkoloniale literatuur skep.  

 

Postkoloniale teorie ondersoek ook die konstruksie van identiteite, geslagtelikheid, klassisme, 

rassisme en etnisiteit, en dui wyses aan waarop die samelewing ’n nuwe, veranderlike identiteit 

kan ontwikkel. Dit ondersoek hoe ’n gekoloniseerde samelewing se kennis/begrip van 

gekonstrueerde identiteite teen hul gebruik kan word om die gekoloniseerdes van hul 

geïnterpoleerde status te bevry. Hierdie kennis/begrip dra by tot insig in hoe verskillende 

opvattings oor die wêreld heen geskep word binne die spesifieke binêre verhoudings van die 

“gemagtigde” en die “ongemagtigde”, en hoe hierdie kennis herhaal word om die koloniseerder 

se belange te dien en te regverdig. Postkoloniale skrywers poog om die koloniseerder se 

kategorisering van die inheemse mense as Europese “nabootsers”, of as passiewe identiteite wat 

deur die hegemoniese mag onderdruk moet word, teë te staan. In ooreenstemming met Foucault 

se argument argumenteer postkoloniale teoretici dat anti-koloniale weerstand met die 

ontwikkeling van mag gepaardgaan.  

 

Postkoloniale literatuur herondersoek ook klassieke literatuur, met ’n spesifieke fokus op die 

sosiale “diskoers” wat dit gevorm het en wat daarin weerspieël word. In Orientalism analiseer 

Edward Said byvoorbeeld die werk van Honoré de Balzac, Charles Baudelaire en Lautréamont en 

die mate waarop hul beïnvloed is en bygedra het tot die konstruksie van ’n sosiale fantasie oor die 

geregverdigde rassistiese superioriteit van Europeërs. Postkoloniale skrywers maak gebruik van 

die tradisionele koloniale diskoers, maar pas dit aan en verander dit deur dit byvoorbeeld om te 

keer. Dit kan ook gedoen deur byvoorbeeld die oorvertelling van ’n bekende storie vanuit die 

perspektief van ’n onderdrukte bykarakter in daardie storie, soos in Jean Rhys se Wide Sargasso 

Sea (1966), wat geskryf is as ’n voorloper tot Charlotte Brönte se Jane Eyre. Die protagonis van 

’n postkoloniale teks bevind hulself dikwels in ’n stryd om ’n identiteit te ontwikkel, aangesien 

die protagonis ’n mate van konflik beleef tussen hul “ou”/“bestaande” identiteit wat verband hou 

met hul inheemse wêreld, en die “nuwe”/“gekonstrueerde” identiteit wat verband hou met die 

invallende magte van moderne en/of die nuwe dominante mag se kultuur. Postkoloniale literatuur 

gebruik ’n verskeidenheid terme, soos “terugskryf” en “herskryf”, wat die interpretasie van ’n 

bekende literêre werk uit die perspektief van die voormalige gekoloniseerdes ondersoek. In Wide 

Sargasso Sea word die protagonis verskeie kere hernoem en op verskeie maniere geëksploiteer.  

 

Žižek argumenteer dat hegemoniese magte funksioneer deur individue te interpoleer binne die 

sosiale rolle en mandate van ’n gegewe ideologie: daar kan nie ’n begrip verkry word van hoe 

mag funksioneer sonder om die teorie oor die interpolasie van die Subjekte in ag te neem nie, en 

dan is daar ook die bewuswording van die Subjek as kategorie. Žižek aanvaar, soos in Lacan se 

werk uiteengesit word, dat die subjektiwiteit van die individu ooreenstem met ’n identiteit wat 

gekenmerk word deur tekortkomings wat daargestel word deur die konstruksie van ’n identiteit in 

die samelewing, wat deur die hegemoniese magte aan individue voorgeskryf word. Žižek hou vol 

dat dominante ideologieë die Subjek se opvatting omtrent “realiteit” ten volle struktureer. Tog is 

die “werklike” nie gelykstaande aan die “realiteit” wat deur die Subjekte as ’n betekenisvolle, 

geordende totaliteit ervaar word nie. Žižek argumenteer dat Descartes se “cogito” die basis vorm 

van die Subjek se geïnterpoleerde identiteit. Meeste teoretici meen dat die “cogito” ’n 

substansiële, transparante en ten volle selfbewuste “Ek” is wat in volle beheer is van sy/haar eie 

lot. Hierdie opvatting word ook weerspieël in Case se uiteensetting van die “man” as subjek 

teenoor die “vrou” as sy objek, wat in hoofstuk 2 bespreek is. Žižek meen egter dat wanneer die 

verwysingsraamwerk van die wêreld waarin die gekonstrueerde Self voorkom, weggeneem word 

die “cogito” bloot ’n leë ruimte is wat oorbly. Die “Simboliese Orde” (“Symbolic Order”) vorm 

die substansie van die verlore onmiddellikheid van die wêreld, en is waar die leemte van die 

Subjek deur die proses van Subjektiwiteit gevul word. Laasgenoemde is waar ’n identiteit aan die 

Subjek toegeken en gekonstrueer word tot die identiteit en geïnterpoleerde status van die Self 

soos bepaal deur die ideologiese stelsel van die hegemonie wat die samelewing se opvattings 

beïnvloed. 

Žižek hang Louis Althusser se Marxistiese stelling aan dat ’n ideologie gelykstaande is aan ’n 

valse sin van bewuswording en selfbewustheid. Die ideologiese stelsel is vir alle doeleindes en 

gebruike ’n vorm van bewuswording. Die ideologiese stelsel “verskuil” nie die gekonstrueerde 

aard van die “werklikheid” nie, maar dra daartoe by dat die individu nie ’n ware sin van 

bewuswording kan bereik nie. Die bewuswording van hegemoniese magte wat “leuens” oor die 

“werklikheid” aan die geïnterpoleerde samelewing konstrueer en voorhou is nie ’n revolusionêre 

gedagte nie, veral nie wanneer ideologie bloot ’n eenvoudige geval van bewuswording (sinisme, 

ironie ensovoorts) vir die Subjek is nie, maar ’n praksis is van die alledaagse. Die siniese en 

ironiese individue in die samelewing, asook die ondersteuners van dekonstruksie, kan almal 

daarvan bewus wees dat die “werklikheid” ’n “ideologiese konstruk” is, maar in hul daaglikse 

handelinge is hul vasgevang in die skynbaar onveranderlike, gekonstrueerde “werklikheid” van 

die samelewing. Sodoende doen hul nie net hul deel om tot hierdie konstruksie van die 

“werklikheid” by te dra nie, maar dra hulle ook tot die instandhouding daarvan by.  Soos Marx 

dit stel: hul alledaagse lewensproses is ideologies van aard: wat hul “weet”, of wat hul dink hul 

“weet”, van konstruksie van hul “werklikheid” of identiteit word egter nie in hul lewenswyse 

weerspieël nie.  

Deur magiese realisme se postkolonialistiese eienskappe te identifiseer, kan ondersoek word in 

hoeverre laasgenoemde aansluit by feministiese opvattings oor die destabilisering van 

vasgestelde binêre opposisies, wat tot die konstruksie van identiteite bydra. Marginalisering 

geskied deur mense ideologies volgens binêre opposisies in te deel, wat tot die sosiale/kulturele 

konstruksie van vasgestelde identiteite bydra. Hierdie identiteite word dan as “natuurlik” en 

“vanselfsprekend” voorgehou, en dra daartoe by om die koloniserende mag te bevoordeel en in 

stand te hou (Gamble 2001:298). In magiese realisme word dié binêre opposisies in die 

postkoloniale kulture se gebruik van taal weerspieël: die dominante mag se inherente, vaste, en 

beperkende kodes aan die een kant, en die verbeeldingryke en bevrydende kodes van die 

postkolonialisme, wat die “oorspronklike verhoudings” van die onderdrukte samelewing herstel, 

aan die ander kant (Slemon 2005:415). In Taiwan maak Chung Chiao se “Assignment Theatre” 

byvoorbeeld van opvattings van die magiese realisme en Boal se “Theatre of the Oppressed” 

gebruik om dramas te skep wat die ongelykheid van onder andere klas, geslagtelikheid en -

etnisiteit ondersoek (Smith 2005:107-121). ’n Voorbeeld hiervan is hul produksie River in the 

Heart, wat ontstaan het uit ’n drama-werkswinkel wat uit ’n aardbewing in 1999 voortgevloei 

het. Die opvoering het ’n groep Hakka-vroue, wat hulself die “Shigang Mamas” noem, die mag 

gegee om hul perspektiewe by ’n publieke forum te opper, wat op sy beurt gelei het tot ’n 

bespreking oor geslagtelike gelykheid in die eietydse Taiwan. Vir die “Shigang Mamas” het die 

teater ’n repetisie vir die lewe geword, en die teater ’n repetisie vir ’n geslagtelike revolusie. 

“Assignment Theatre” ondersoek met hul dramas hoe om die onderdrukker se magsmeganismes 

te destabiliseer sonder om self daarvan gebruik te maak. Die groep poog om ’n literêre styl van 

magiese realisme met die teorieë en gebruike van Augusto Boal se “Theatre of the Oppressed” te 

kombineer en dit te gebruik om sosiale onderdrukking uit te wys. 

Een van die oogmerke van postkolonialistiese teorie is dus om die kanon van Westerse kuns, wat 

in realisme weerspieël word en die hegemonie versterk en ondersteun, te bevraagteken en teë te 

staan. Postkolonialistiese opvattings verwerp die vasgestelde opvattings van ’n hegemoniese mag 

en poog om ’n hertoewysing, herformulering en destabilisering daarvan te bewerkstellig (Fortier 

2002:194). Westerse diskoerse, soos dit by wyse van realisme weerspieël word, gee voor dat alle 

“waarheid” geken kan word deur logika en wetenskap, en dat volksgeloof, bygeloof en godsdiens 

geen rol daarin te speel het nie (Bowers 2004:68). In breër terme word die Westerse hegemoniese 

mag se soeke na “waarheid” deur logiese denke, en die nosie van “waarheid”, en wat as “waar” 

beskou word, deur gesaghebbende “mans” gedefinieer. Dit en diegene in die samelewing wat nie 

binne hierdie vasgestelde grense van die hegemonie se verwysingsraamwerk val nie, word hulle 

politieke en kulturele mag ontneem, en hulle word as die Ander gekategoriseer. As ’n persoon, 

groep of instelling as die Ander gekategoriseer word, plaas dit hul buite die “normale” of 

konvensionele sisteem van die hegemonie (Hawthorn 2000:249). In kolonialistiese terme is daar 

’n bewustheid dat die Ander nie net die politieke mag ontneem word om oor hulleself te kan 

regeer nie, maar ook die mag om die wêreld waarin hulle voorkom, en hul eie identiteit, te kan 

definieer (Gamble 2001:281).  

 

Die proses van uitsluiting deur middel van kategorisering vorm die kern van sekere ideologiese 

meganismes. Wanneer die “vrou” as die Ander gekategoriseer word, word dit wat eie (spesifiek) 

aan die ervaring van vrouwees is irrelevant met betrekking tot die definiërende konvensies wat 

deur die Self, met ander woorde die “man”, bepaal word (Hawthorn 2000:249). Postkoloniale en 

feministiese opvattings staan bogenoemde kategorisering van die Ander teë, en hierdie teëstand 

word in magies-realistiese werke geëggo. Magiese realisme kan daartoe bydra om die vasgestelde 

ideologie van die hegemoniese mag te ontbloot en te destabiliseer, en skep sodoende narratiewe 

wat gemarginaliseerdes (wat buite die grense van politieke mag en die invloed van ’n samelewing 

staan) en hul ervaring(s) van die “werklikheid” inkorporeer en erken (Hawthorn 2000:208). Dit is 

een van die redes waarom magiese realisme in talle postkoloniale lande voorkom wat nog teen 

die nagevolge en die invloede van hul vorige koloniale heersers stry (Bowers 2004:33). Magiese 

realisme word dus gebruik om te skryf vanuit die perspektief van diegene wie se politieke of 

kulturele mag hulle ontneem is, soos inheemse mense wie se lewens steeds deur ’n kolonialistiese 

sisteem onderdruk word, vroueskrywers wat vanuit ’n feministiese perspektief skryf, of diegene 

wat ’n kultuur, geloof of gebruik volg wat Ander sis as, of in teenstelling is met, die dominante 

geloof en gebruike van die samelewing waarin hulle woon. 

 

3.3.2 Die hibriditeit van magiese realisme 

 

In The Location of Culture (1994) stel Bhabha die fundamentele hersporing van die metodiek van 

kulturele analise in die Weste voor: dit sal van metafisika wegbreek en na die “performatiewe” en 

’n gekonstrueerde “werklikheid” beweeg. Bhabha meen dat so ’n verskuiwing die basis sal 

verskaf vir die Weste om ’n minder onderdrukkende verhouding met ander kulture te onderhou. 

Volgens Bhaba se siening vorm die Westerse drang tot kolonisering deel van die wyse waarop 

onbekende en uitheemse kulture in die Westerse kultuur uitgebeeld word. Bhaba se opvatting val 

die wyse waarop die Weste binêre opposisies produseer en implementeer aan. Die binêre 

opposisies wat deur Bhabha uitgewys word, sluit die “sentrum” en die “gemarginaliseerde”; 

“beskaafdheid” en “onbeskaafdheid”; en diegene wat “vrydenkend/bewus” is en dié wat 

“oningelig/onbewus” is in. Bhabha ondersoek binêre opposisies verder veral met betrekking tot 

die hiërargiese ordening daarvan, en die mate waarin dit tot die onderdrukking van die tweede lid 

in die binêre verhouding lei. Bhabha argumenteer dat destabilisering van dié binêre verhouding 

begrip laat ontstaan vir ’n baie meer komplekse wyse waarop verskillende kulture met mekaar 

omgaan, mekaar teëgaan, en mekaar transformeer as wat in die tradisionele binêre verhouding 

toegelaat word. Volgens Bhabha het hibriditeit in die literatuur die potensiaal om te kan ingryp en 

die kolonisasieproses te kan ontwortel deur ’n veranderlike herinterpretasie van die politiese 

diskoers te bied. 

Die magiese realisme kan as ’n hibriede skryfstyl beskou word omdat elemente uit die 

koloniseerder se diskoers én uit die gekoloniseerde se diskoers daarin geïnkorporeer word. ’n 

Hibriede teks kan beskryf word as ’n teks waarin twee aparte, dikwels binêr-opposisionele, 

narratiewe op tematiese en/of ideologiese vlak herken kan word (Hawthorn 2000:159). Volgens 

Bhabha (Hawthorn 2000:159) dui hibriditeit op ’n strategiese ommekeer van die proses wat die 

Ander domineer op grond van die manier waarop die identiteit van die Ander gekonstrueer word. 

Hibriditeit dui op ’n herevaluering van die vasgestelde aannames aangaande die kategorisering 

van ’n identiteit wat gekonstrueer word deur die koloniale mag en in stand gehou word deur die 

herhaalde, performatiewe uitvoering daarvan. Hierdie herevaluering van gekonstrueerde 

identiteite, met behulp van hibriede literatuur, dra by tot die destabilisering van diskriminasie en 

hegemoniese dominansie op alle vlakke en terreine. Bhabha (Hawthorn 2000:159) is ook van 

mening dat die hibriede narratief die mimetiese vereistes van ’n koloniale mag destabiliseer – in 

hierdie geval destabiliseer dit dus die wyse waarop realisme gekonstrueerde geslagtelike 

identiteite as “natuurlik”, “vanselfsprekend” en onveranderlik uitbeeld. Die hibriede narratief 

weerspieël die gekonstrueerde identiteite van die samelewing om sodoende die 

koloniale/patriargale konstruksie daarvan duidelik te maak aan die geïnterpoleerde samelewing. 

 

In Breathing In word die patriargale konstruksie van binêre geslagsopposisies uitgelig deur die 

weerspieëling van die “vrou” se geslagtelik gekonstrueerde identiteit. Die hibriede teks dra dus 

daartoe by om die uitwerking, gevolge en instandhouding van gekonstrueerde identiteite – wat 

deur die koloniale mag gekonstrueer word – sigbaar te maak. Hierdeur word ’n betekenisvolle 

perspektiefverskuiwing bewerkstellig, wat nie net die koloniale mag se ideologie sigbaar maak 

nie, maar ook alternatiewe moontlikhede ten opsigte van vasgestelde identiteite en “werklikhede” 

daarstel.  

 

Bhabha ondersoek verder hoe die Westerse gebruik van binêre opposisies in letterkunde die 

Ander se identiteit as ’n stereotipe konstrueer; ’n meganisme wat dit moontlik maak om nie-

Westerlinge te domineer, teen hulle te diskrimineer en hulle uit te buit (Fortier 2002:195). 

Volgens Bhabha beïnvloed ’n hegemonie se ideologie die logika en struktuur van die taalgebruik 

in literatuur. Coral Ann Howells (Slemon 2005:411) sluit hierby aan en meen dat die manier 

waarop die Ander hul verwysingsraamwerk van die wêreld definieer, gestruktureer word deur die 

taalgebruik wat tot die Ander se beskikking is. Wanneer die Ander vir lank deur ’n hegemonie 

onderdruk is, neem hul die taal van die kolonialis aan, en word dit die taal wat die Ander gebruik 

om hulself en hul ervarings mee te kan weergee. Taalgebruik beïnvloed idees en redenasies in 

dieselfde mate waartoe dit daartoe bydra om kontemporêre idees en redenasies te skep. Binêre 

opposisies en binêre geslagsopposisies is vir die Westerse, patriargale ideologie nie maar net ’n 

geval van rasionele selfbelang nie. Die struktuur van Westerse tale maak dit vir die sprekers van 

daardie tale baie moeilik om buite die binêre patroon van die Self en die Ander te dink. Die 

hibriede narratief skep ’n ruimte waarbinne kulturele verskille tussen die Self en die Ander in 

kontak en konflik met mekaar kan verkeer, en dit destabiliseer die “vasgestelde”, gekonstrueerde 

identiteite wat op binêre opposisies soos “verlede” en “hede”; “binne” en “buite”; “insluit” en 

“uitsluit” berus (Macey 2000:192). Sodoende bied die hibriede narratief ’n bevryding van 

“vasgestelde” identiteite, soos klas, ras en geslagtelikheid, wat vanuit koloniale ideologiese 

belang gekonstrueer is.   

 

Die Indiese kritikus Kum Kum Sangari (Bowers 2004:71) beaam dat magiese realisme die 

hegemoniese kultuur bevraagteken deur ’n alternatiewe weergawe tot die hegemoniese kultuur se 

“waarheid” en “werklikheid” te bied. Dié alternatiewe weergawe van die “werklikheid” beskik 

oor nuwe en “meer omvattende maniere van verwysing” omdat dit die Andersheid van die 

individu erken en vier, maar nie poog om ’n nuwe, vasgestelde “waarheid” te skep nie. Dit lê die 

hegemonie se kategorisering bloot sonder om op ’n  “absolute” waarheid en ’n enkelvoudige 

weergawe van “werklikheid” staat te maak en stel dus nie ’n nuwe meesterdiskoers en 

meesternarratief op nie. Anders as die realisme, wat slegs die ideologiese “waarheid” van die 

hegemoniese mag duld en weerspieël, maak die magiese realisme dus die gelyktydige 

saambestaan van verskillende “waarhede” moontlik. Dit stem ooreen met postkolonialistiese 

pogings om gemarginaliseerdes en onderdruktes se “waarhede”, wat dikwels teenstrydig is met 

die “waarhede” van die dominante kultuur, te openbaar. 

 

3.3.3 Postkolonialisme en Suid Afrikaanse magies-realistiese skrywers 

 

In Afrika, veral in Wes- en Suider-Afrika, gaan magiese realisme en postkolonialisme hand aan 

hand in terme daarvan dat dit weerstand teen die hegemoniese magte bied (Bowers 2004:56, 57). 

Omdat Suid-Afrika egter, anders as die lande in die res van Afrika, ’n lang Europese 

nedersettingsgeskiedenis het, is die koloniale geskiedenis en kultuur van die lande in hierdie twee 

streke merkbaar verskillend. Dit bring mee dat die magies-realistiese skryfstyl in hierdie lande 

ook verskillend is. Dit is nodig om Suid-Afrika se geskiedenisse, volkslegendes en volksgelowe 

in heroënskou te neem in die lig van die politieke omstandighede van die land ná Apartheid om te 

kan ondersoek wat Suid-Afrikaanse skrywers motiveer om van magies-realistiese tegnieke 

gebruik te maak. In die Suid-Afrikaanse konteks bestaan daar min literatuur oor die gebruik van 

magiese realisme in kombinasie met feminisme, maar daar kan gekyk word na vroueskrywers 

van ander lande – soos Toni Morrison van die VSA, wat magiese realisme gebruik om haar 

kruiskulturele konteks, as ’n Amerikaner met ’n Afrika-oorsprong, weer te gee (Bowers 

2004:58). Sy gebruik magiese realisme om die uiteenlopende, komplekse en soms paradoksale 

kulturele invloede wat sy as Amerikaanse “vrou” met twee kulturele agtergronde ervaar, uit te 

beeld. Nog ’n skrywer wat gesag uitdaag, in dié geval die gesag van Britse “mans” uit die hoë 

stand, is die feminis Angela Carter (Bowers 2004:69). Skrywers wat die magiese realisme 

gebruik, soos Morrison en Carter, meen dat die wêreld hoofsaaklik deur wit, Westerse “mans” uit 

die hoë stand regeer en beheer word (Bowers 2004:68).  

 

3.3.4 Die eks-sentrisiteit van die magiese realisme, en die desentralisering van die Subjek              

 

Magies-realistiese skrywers breek vrywillig en doelbewus weg van die meesterdiskoerse wat 

beskou word as behorende tot die ideologie van die hegemoniese mag in ’n samelewing, en wat 

by wyse van realisme ondersteun en in stand gehou word. As gevolg hiervan word die 

“natuurlike” en “vanselfsprekende” aard van gekonstrueerde identiteit, wat dikwels in realisme 

voorgehou word, in magies-realistiese literatuur bevraagteken (D’haen 2005:195). In hoofstuk 1 

is genoem dat om eks-sentries te skryf ’n verplasing van die diskoers van die hegemonie na ’n 

diskoers vanuit ’n marginale posisie impliseer. Magies-realistiese skrywers bewerkstellig hierdie 

verplasing deur eerstens die skryftegniek van die sentrum, met ander woorde die realisme, aan te 

neem en te bemeester. Dit is belangrik om te onthou dat die realistiese narratief ’n 

“gekonstrueerde werklikheid” wat deur die ideologie van die sentrum bepaal word, naboots of 

weerspieël. Hierdie realisties weergegewe “werklikheid” of “waarheid” weerspieël dus die 

ideologie van die sentrum, wat op die spesifieke samelewing afgedwing word. Magies-realistiese 

skrywers maak van realisme gebruik om ’n alternatief vir die sentrum se weergawe van die 

“werklikheid” van ’n spesifieke samelewing moontlik te maak. 

 

Magiese realisme infiltreer sodoende die dominante sentrum se meesterdiskoerse en pas 

laasgenoemde aan om ’n alternatiewe metadiskoerse te skep. Op hierdie wyse kan skrywers wat 

nie verbind is tot of deel het aan die dominante ideologie, en nie vanuit die perspektief van ’n 

bevoorregte sentrum se literatuur skryf nie (hetsy as gevolg van taal, klas, ras of geslagtelike 

redes) “aanvaar” word as behorende tot die “Westerse, patriargale literatuur” sonder om die 

ideologie van die hegemonie te moet aanneem. Met betrekking tot hierdie studie beteken dit dat 

die “werklikheid” wat gekonstrueer word vanuit die patriargale ideologie wat as agtergrond tot 

Breathing In dien by wyse van die realistiese narratief geskep word, maar dat Breathing In nie ’n 

patriargale ideologie ondersteun of onderhou nie. In Breathing In dra die realistiese narratief 

daartoe by om die konstruksie van vasgestelde patriargale geslagtelike identiteite, wat 

gekonstrueer word deur middel van binêre geslagsopposisies, uit te wys. Destabilisering van 

hierdie binêre geslagsopposisies geskied by wyse van die magies-realistiese eienskappe van die 

teks. Deur die realistiese aspekte van die teks poog die skrywer/dramaturg om die leser nie van 

die “werklikheid” binne die teks te vervreem nie omdat die “werklikheid” steeds “herkenbaar” is 

op grond van ’n “geloofwaardige” weerspieëling van die patriargale “werklikheid” wat die 

meeste van die gehoor/lesers sal “herken” en “aanvaar”. Hierdie “gerusstellende” realisme word 

egter op subtiele wyse deur magiese aspekte geïnfiltreer op ’n manier wat laasgenoemde laat lyk 

na ’n integrale en normale deel van die alledaagse wêreld binne die teks. 

 

Soos reeds genoem, is magiese realisme ’n hibridiese skryfstyl wat die samesmelting van twee 

wêrelde (dié van die realisme en dié van die magiese) toelaat. Die realistiese narratief dui op 

sowel die konstruksie van die geïnterpoleerde Subjek se “werklikheid” as die konstruksie van die 

Ander se “werklikheid”. In Breathing In staan die “vrou” as die Ander die teenoor die patriargale 

“man” as die Self. Die ideologie(ë) van die hegemoniese sentrum(s) bepaal en ken ’n waarde toe 

aan diegene wat hulself in die marginale posisie van die Ander bevind. Dit ken egter ook ’n 

waarde toe aan die gekonstrueerde, geïnterpoleerde Subjek wat binne die grense van die sentrum 

se ideologie leef. Dit is van kernbelang om te besef dat albei partye se identiteite deur die 

ideologie van die sentrum gekonstrueer is, en dat die individue aan wie hierdie identiteite 

toegeken is onbewus is van hierdie konstruksie (of bewus is daarvan maar uitsluiting en 

verwerping vrees) omdat dit as “natuurlik” en “vanselfsprekend” weergee word deur, onder 

andere, realistiese narratiewe. Magiese realisme, as eks-sentriese en hibridiese skryfstyl, daag 

hierdie hegemoniese magte wat sentraliteit aan hulself toe-eien uit (Ashcroft, Griffiths & Tiffin 

1997:132). Dit poog ook om die konstruksie van hierdie identiteite uit te wys en die 

vasgesteldheid van die identiteite wat deur die dominante mag gekonstrueer en in stand gehou 

word, te destabiliseer. 

 

Wat die kwessie van die sentrum betref, meen Hawthorn (2000:39) dat die Subjek egter wel 

gedesentraliseer kán word. Hierdie desentralisering kan egter net plaasvind as die Subjek bewus 

is van die gekonstrueerde aard van hul (d.w.s. die Subjek se) identiteit. Wanneer daar na die 

individu as die Self of die Subjek verwys word, skep dit die nosie van ’n individu as iemand wat 

sy of haar eie gemoed ken en wat op grond van sy of haar eie rasionele oordeel oor ’n situasie 

optree (Cranny-Francis, Waring, Stavropoulos & Kirkby 2003:9). Die meeste samelewings word 

egter beheer deur ’n hegemoniese sentrum wat die Subjek vanuit die ideologie van die sentrum 

konstrueer, sonder dat die Subjek/individu daarvan bewus is. Die Subjek word ook geïnterpoleer 

om nie die sentrum en die gekonstrueerde identiteit van die Subjek te bevraagteken nie, omdat 

dié identiteit “natuurlik” en “vanselfsprekend” voorkom en die Subjek oor ’n mate van gesag 

beskik wat haar/hom toelaat om binne die grense van die sentrum te bestaan. Wanneer die Subjek 

nie ooreenkom met die “aanvaarde” bepalings van hul voorafbepaalde identiteit nie, word hul as 

negatief gestereotipeer en uitgesluit en/of verwerp deur diegene wat wel aan die bepalings van 

die voorafbepaalde identiteite voldoen.  Wanneer dit gebeur, word (of is) die Subjek sowel ’n 

agent van die ideologie van die sentrum, maar is sy/hy terselfdertyd ook daaraan onderworpe 

(Weedon 2004:6).  

 

Die identiteit van die “vrou”, wat deur die ideologie van ’n patriargale sentrum gekonstrueer is, 

bepaal die geslagtelike rolspel wat die “vrou” toegelaat word en wat van haar verwag word. 

Hierdie eienskappe van die “vrou”, wat deur die patriargale sentrum gekonstrueer is, word deel 

van die norm van dit wat in daardie samelewing as “vroulik” beskou word (Weedon 2004:7). 

Hierdie “vroulikheid” word moontlik gemaak en in stand gehou deur die patriargale diskoers oor 

“vroulikheid”, wat individue as ’n “vroulike Subjek” interpoleer. Die patriargale sentrum wil 

“manlikheid” en “vroulikheid” “natuurlik” laat voorkom, ofskoon dit kultureel gekonstrueer is en 

by wyse van herhaling in stand gehou word. Hierdie geslagtelike identiteite dra tot die patriargale 

hegemoniese mag se belange en instandhouding by. Die identiteit wat deur die sentrum 

gekonstrueer word, word verder deur tekens, simbole en gebruike herkenbaar gemaak. 

Geslagtelike identiteite word herkenbaar gemaak by wyse van kulturele kodes oor die liggaam, 

oor wat die individu dra, en die “aanvaarbare” wyse waarop daar van die individu verwag word 

om op te tree (Weedon 22004:7). Geslagtelike diskoerse konstrueer identiteite wat vir die 

patriargale sentrum aanvaarbaar is deur, byvoorbeeld, die konstruksie van geslagsrolle, 

liggaamsopvoeding en werk. Namate individue deel vorm van spesifieke diskoerse wat vanuit die 

sentrum tot stand gebring is, word die gekonstrueerde identiteit tweede natuur omdat die 

handelinge wat daardie identiteit definieer, herhaaldelik uitgevoer word.  

 

Wanneer hierdie geslagtelike konstruksie en herhaling egter nie plaasvind nie, vorm dit die basis 

vir die desentralisering van die Subjek om die identiteitsnorme van die hegemonie te verwerp. 

Binne die samelewing wat deur die hegemonie tot stand gebring is, kan hierdie desentralisering 

onherkenbaarheid en nie-identifisering veroorsaak, en dit kan tot verwerping en die ontneming 

van mag van die gedesentraliseerde individu lei. Die magiese realisme poog egter om 

alternatiewe “werklikhede” en diskoerse moontlik te maak om, deur middel van die erkenning en 

viering van die individu se Andersheid, te voorkom dat die gedesentraliseerde individu verwerp 

word. 

 

Die desentralisering van die Subjek bevry die individu egter van ’n samehorigheid in terme van 

’n “vasgestelde” identiteit wat deur die sentrum bepaal en in stand gehou word, en wat deur die 

geïnterpoleerde samelewing herken en aanvaar word. Dit maak dit vir die gedesentraliseerde 

individu moontlik om verskeie ervarings te kan beleef, in plaas daarvan om ’n agent te wees wat 

deur die ideologie van die hegemonie gedomineer word (Hawthorn 2000:39). Die magiese 

realisme funksioneer as ’n skryfstyl wat die Subjek nie net van ’n bepaalde sentrum 

desentraliseer nie, maar die ideologiese strukture wat deur die hegemonie gekonstrueer en in 

stand gehou word, ook deur middel van ’n eks-sentriese skryfwyse identifiseer en destabiliseer. 

Die konstruksie van die “vrou” in verhouding tot die patriargale sentrum word nie net uitgewys 

en gedestabiliseer nie; die patriargale ideologie wat tot die konstruksie van binêre 

 
 
 



 

118 

 

 

geslagsopposisies lei, word ook uitgewys. Die magiese realisme poog dus om die individu te 

desentraliseer en om die negatief gestereotipeerde, gemarginaliseerde identiteit van die individu 

as Ander te destabiliseer. Magiese realisme stel die Ander as positief voor omdat dit verwys na ’n 

individu wat van die sentrum se ideologie en identiteitskonstruksie wegbreek, en sodoende die 

gekonstrueerde beeld van die Subjek ondermyn. Wanneer die Subjek bevry word van die 

onderdrukkende strukture van die hegemonie se sentrum, word alternatiewe “werklikhede”, wat 

in teenstelling staan tot die sentrum se “werklikheid”, moontlik.  

 

3.4 Samevatting van die postkolonialistiese elemente van die magiese realisme         

 

Hierdie hoofstuk het die postkolonialistiese opvattings in magiese realisme ondersoek met 

betrekking tot die destabilisering van marginaliteit in terme van die “vasgestelde” grense van 

identiteit, soos dit deur die sentrum daargestel word. Dit toon dat ’n eks-sentriese en 

gedesentraliseerde perspektief op klas, ras, geslagtelikheid, seksuele oriëntasie en bevolking 

alternatiewe betekenisse moontlik maak op grond van die erkenning dat samelewings nie, soos 

die sentrum impliseer, uit “vasgestelde” en “universele” opvattings bestaan nie. 

Postkolonialistiese én feministiese opvattings verwerp albei die nosie van ’n individu se posisie 

wat marginaal ten opsigte van ’n dominante sentrum staan, en huldig die standpunt dat 

Andersheid nie in terme van binêre opposisies, wat tot uitsluiting lei, gedefinieer mag word nie 

(Gamble 2001:217). Feministiese opvattings dien as voorbeeld van hoe belangrik ’n bewustheid 

van die diversiteit van die geskiedenis en kultuur van vroue, en van hul oorvleuelende 

Andersheid in terme van ras, bevolkingsgroep, klas en seksuele voorkeure is. Die nosie van 

Andersheid moet egter altyd bevraagteken word en veranderlik bly om te verhoed dat dit weer in 

’n ander rigiede konstruksie deur ’n (ander) sentrum “vasgelê” word.       

 

Linguanti, Casotti & Concilio (1999:3) meen ook dat die magiese realisme tot ’n herontdekking 

van Andersheid bydra. Soos in dié hoofstuk uiteengesit is, word die Ander simbolies van diegene 

wat hulle nie gemaklik voel binne die monolitiese
22

 strukture van ’n hegemonie nie, maar binne 

alles wat buite die orde, reëls en logika van ’n Westerse denkwyse val en daarom dikwels laag op 

die Westerse skaal van waardes geplaas word. Die Andersheid in Breathing In is vergestalt in die 
                                                           
22

 Monolities: Strukture wat om ’n bepaalde rede onbereikbaar of geslote is (De Villiers, Smuts, Eksteen, Gouws 

1988:327). 

“vroue”-karakters se magiese eienskappe, geslagsverbastering en gedesentraliseerde identiteite. 

Die “vroue”-karakters se handelinge val buite die “natuurlike” en “vanselfsprekende” wyse van 

geslagtelike handeling wat tydens die Anglo-Boereoorlog deur die patriargale sentrum as 

“werklikheid” voorgehou is. Die “vroue”-karakters kan die grense van “aanvaarbare” geslagtelike 

handeling baie ver strek omdat hulle hul Andersheid bewustelik erken en vier, en nie probeer om 

by die patriargale sentrum se ideologie in te pas nie. Hulle verwerping van die sentrum se 

ideologie help om alternatiewe “werklikhede” te skep. As die hegemonie se “werklikheid” by 

wyse van Andersheid bevraagteken word, kan dit die “universele”, “vasgestelde” beskouing van 

die wêreld destabiliseer (Linguanti, Casotti & Concilio 1999:5). 

 

Dit is belangrik om in ’n studie soos hierdie nie na “vasgesteldes” te soek, of om “vasgesteldes” 

“beslissend” te probeer “bepaal” nie, maar om eerder op Andersheid en die verskeidenheid van 

moontlikhede lig te werp. Die magiese realisme word in hierdie verhandeling as ’n hibriede 

skryfstyl beskryf. Die erkenning dat die postkoloniale individu in baie opsigte hibridies is, dra 

ook tot hul Andersheid by. Minh-Ha (Fortier 2002:197), ’n Viëtnamees-Amerikaanse teoretikus, 

meen dat die postkoloniale individu beskryf kan word as ’n gekonstrueerde, onvoltooide hibried 

wat nie tot die hegemonie se ideaal van “eenheid” en “volledigheid” verbind is nie. Hierdie 

postkolonialistiese hibried beskik oor eienskappe van sowel die gekoloniseerdes as die 

koloniseerder se kultuur. Die hibriede individu manifesteer in Breathing In op grond van 

geslagsverbastering. Hierdie hibridiese geslagsverbastering wys nie net die ideologie van die 

patriargale sentrum uit nie, maar destabiliseer ook die binêre geslagsopposisies wat die sentrum 

se ideologie ten grondslag lê. Die “vroue”-karakters se handeling kan nie “vasgestel” en as 

“manlik” of “vroulik” – behorende tot ’n enkele geslagstereotipe – gekategoriseer word nie. Die 

“vroue”-karakters se Andersheid word dus nie volgens die opvattings van ’n “nuwe” sentrum 

“vasgestel” nie.  

 

Identiteite wat buite die hegemoniese sentrum se opvatting oor kultuur, ras en geslagtelikheid val, 

staan ook buite die dominante mag se diskoerse, en beskik nie oor die mag om hulself te definieer 

en te benoem nie. Die magiese realisme wil aan die gemarginaliseerdes stem gee, en wil mag aan 

die gemarginaliseerdes (die Ander) teruggee; nie met die doel om alternatiewe “vasgestelde” 

waardes of identiteite te skep nie, maar om die reeds bestaande “vasgesteldes” te bevraagteken en 

te ondersoek. Op hierdie manier word die onderdrukkende sisteme en hegemonie uitgewys, 

individue se opvattings verbreed, en alternatiewe opsies van Andersheid, wat nie binne die 

kategorisering van die dominante diskoers val nie, moontlik gemaak. In teenstelling met die 

realisme, wat ’n weerspieëling bied van die dominante sentrum se konstruksie van die individu as 

Subjek, wie se outonomie en self-bewustheid slegs só ver mag strek as wat die dominante 

sentrum dit toelaat, vier die magiese realisme individue se Andersheid. Andersheid impliseer die 

moontlikheid van voortdurende verandering, in teenstelling met die nosie van ’n Subjek wie se 

identiteit “vasgestel” en “absoluut” is. Omdat die realisme die dominante sentrum se ideologie 

weerspieël, kan dit nie moontlike, alternatiewe “werklikhede” weergee, wat ’n individu toelaat 

om in ’n intieme verhouding met ander, die natuur of ’n goddelike skepper te bestaan, en nie met 

die ideologie van die dominante sentrum verband hou nie. Die magiese realisme ontbloot die 

realisme as ’n skryfstyl wat die individu as selfonderhoudend in ’n “universele” en “vasgestelde” 

wêreld, binne ’n netwerk van verhoudings tussen Ander en die Self, uitbeeld. Die realisme se 

binêr-opposisionele en hiërargiese weerspieëling van binêre verskille (sentrum teenoor 

marginaal) dra daartoe by dat die marginale groep gedomineer word, soos daar in hierdie 

hoofstuk getoon is. 

 

Deur die postkolonialistiese eienskappe van die magiese realisme word die dominante sentrum 

(wat in dié geval deur die eienskappe wit, manlik, middel- tot hoëklas, en Westers gekenmerk 

word) betwis en kan Andersheid gevier word. Om Andersheid te vier, is nie gelykstaande aan 

verdraagsaamheid teenoor die Ander nie. Die begrippe “Ander” en “verdraagsaamheid” moet 

bevraagteken word, omdat albei van hulle elemente van oppergesagtelike logika bevat. In hierdie 

hoofstuk is getoon dat die begrip “Ander” ’n binêre verhouding van Self teenoor Ander 

impliseer; ’n verhouding wat altyd die een helfte bevoordeel. Die binêre verdeling veroorsaak 

vervreemding tussen die twee partye in die binêre groep, byvoorbeeld “wit” en “swart”; “man” en 

“vrou”; “Eerste Wêreld” en “Derde Wêreld”. “Verdraagsaamheid” bevat ook ’n element van 

neerbuigendheid, asof iemand verdraagsaam teenoor hulle is deur liewer nie iets anders te wees 

nie. Die magiese realisme se viering van Andersheid dra by tot die nosie dat die partye in ’n 

binêre opposisie mekaar kan komplementeer, eerder as om mekaar teë te staan. 

Die magiese realisme vorm deel van die postkoloniale en feministiese stryd om dominansie en 

onderdrukking te verwerp. Omdat patriargie egter op dieselfde ideologiese basis as rassisme, 

klassisme en ander vorme van dominansie berus, is dit onmoontlik om patriargie te elimineer 

terwyl genoemde ander sisteme nog ongeskonde bly funksioneer. Die diversiteit van die 

onderskeie manifestasies van dominansie moet dus erken word. Die vorige hoofstuk het 

patriargale ideologie ondersoek in terme van ’n koloniserende mag wat die konstruksie van 

geslagtelikheid gebruik om die “vrou”, en haar denke oor haarself en haar liggaam, te vorm, te 

beheer en te onderdruk. Daar is ondersoek ingestel na die manier waarop binêre geslagtelike 

opposisies geslagstereotipering in ’n patriargale samelewing bewerkstellig. Ooreenkomste tussen 

feministiese en magies-realistiese opvattings oor geslagtelikheid en die Ander dra by tot die 

destabilisering van binêre geslagsopposisies. Hoofstuk 4 ondersoek eweneens die moontlikheid 

om alternatiewe geslagtelike “werklikhede” en Andersheid te skep wat in teenstelling staan met 

die “werklikheid” wat op die patriargale denkbeeld van geslagtelikheid berus, soos wat dit in die 

drama Breathing In geïdentifiseer kan word.  

 

In die volgende hoofstuk sal ondersoek word hoe die teorieë wat in die voorafgaande hoofstukke 

uiteengesit is, in Reza de Wet se drama Breathing In geïdentifiseer kan word. Hierdie 

teksanalitiese ondersoek sal toon dat Breathing In strategieë soos desentralisering en 

geslagsverbastering van die karakters aanwend om binêre geslagsopposisies te destabiliseer, en 

sodoende die Andersheid van die “vroue”-karakters moontlik te maak en tot ’n viering daarvan te 

lei.  

HOOFSTUK 4 

 

’N ONDERSOEK NA DIE DESTABILISERING VAN BINêRE GESLAGSOPPOSISIES 

IN DIE DRAMA BREATHING IN 

4.1 Inleiding 

 

In hierdie hoofstuk word daar indringend gekyk na die magies-realistiese elemente wat in Reza 

de Wet se drama Breathing In voorkom, asook in watter mate dit tot die destabilisering van 

binêre geslagsopposisies bydra. Die stelling dat elemente van die magiese realisme tot die 

destabilisering van binêre opposisies kan bydra, word getoets aan die hand van ’n analise van 

Breathing In, veral met betrekking tot die “vroue”-karakters in die drama. In die voorafgaande 

hoofstukke is die konseptuele raamwerk van hierdie analise duidelik uiteengesit. Dié raamwerk 

berus op teoretiese beginsels oor binêre geslagsopposisies en die totstandkoming en 

instandhouding van gekonstrueerde identiteite, soos wat dit vervat is in die opvattings van die 

magiese realisme, postkolonialisme, feminisme en geslagstudies. In hierdie hoofstuk word 

hierdie teoretiese beginsels gebruik om die navorsingsdoelwitte van hierdie studie te ondersoek. 

Hierdie navorsingsdoelwitte sluit die volgende in: om die konstruksie van geslagtelike identiteite 

deur middel van binêre geslagsopposisies te ondersoek; om die gekonstrueerde geslagtelike 

identiteite in Breathing In te ondersoek; en om bogenoemde te gebruik om die destabiliserende 

aard van magiese realisme, soos dit in Breathing In voorkom, te ondersoek. 

 

Dié studie het egter nie ten doel om vasgestelde feite oor die konstruksie, instandhouding of 

destabilisering van binêre geslagopposisies te bied nie, aangesien dit in teenstelling sou staan met 

die postkoloniale en postmodernistiese aard van die teoretiese verwysingsraamwerk. Die studie 

poog eerder om lig te werp op die verskillende moontlikhede aangaande die totstandkoming en 

instandhouding van geslagstereotipes, asook die daarstelling van die moontlikhede vir die 

destabilisering daarvan deur middel van dramas met ’n magies-realistiese aard. In dié hoofstuk 

word ondersoek hoe Breathing In die “vroue”-karakters aanvanklik vanuit ’n ideologie wat van 

realisme gebruik maak, uitbeeld deur gebruik te maak van stereotipes wat deur ’n patriargale 

hegemonie beïnvloed is. Alhoewel die “vroue”-karakters se uitbeelding aanvanklik met 

patriargale geslagstereotipes ooreenstem, dra die magiese aspekte van die narratief daartoe by om 

hierdie stereotipes te destabiliseer. Die moontlikheid dat geslagsidentiteite geskep en doelbewus 

uitgevoer kan word,  word op hierdie wyse aan die gehoor/leser duidelik gemaak. Die “vroue”-

karakters in Breathing In pas die wyse waarop hul hul (verskillende) geslagsidentiteite uitvoer, 

bewustelik aan om by die patriargale stereotipes in te pas om sodoende hul voortbestaan te 

verseker. Die teorie wat in hoofstuk 2 bespreek is, sluit aan by hierdie opvatting dat individue in 

’n samelewing hul identiteite aanpas en só uitvoer om hul suksesvolle aanvaarding en 

voortbestaan in die patriargaal beïnvloede samelewing te verseker. Hoofstuk 2 het uiteengesit 

waarom daar in hierdie studie geargumenteer word dat sekere vorme van realisme tot die 

totstandkoming en instandhouding van hierdie identiteite bydra, en hoe hierdie soort literêre 

tekste bydra tot die wanpersepsie dat hierdie identiteite “natuurlik” en “ vanselfsprekend” van 

aard is. 

 

In hierdie hoofstuk word die aanvanklik realistiese aard van Breathing In ondersoek, asook die 

wyse waarop dit ’n patriargale agtergrond wat met die Anglo-Boereoorlog verband hou, 

weerspieël. Hierdie realistiese agtergrond dra by tot die “mans”-karakters (veral Brand) se 

verwagting om die “natuurlike” en “vanselfsprekende” patriargale stereotipes in die “vroue”-

karakters te kan identifiseer. Die weerspieëling van ’n realistiese agtergrond tot die drama is 

belangrik, aangesien dit op die patriargaal beïnvloede konstruksie van binêre geslagsopposisies 

dui, wat gevolglik weer tot die konstruksie van die geslagtelike identiteit van die “vrou” bydra. 

Die realistiese uitbeelding van ’n patriargaal beïnvloede samelewing vorm as’t ware die basis vir 

die opvatting dat geslagtelike identiteite en geslagstereotipes gekonstrueer word, en dat die doel 

hiermee is om patriargie, as hegemonie, te bevoordeel en tot die instandhouding daarvan by te 

dra. Die hegemoniese en koloniserende aard van patriargie word sodoende duidelik gemaak, en 

dra by tot die moontlikheid om die “vanselfsprekendheid” van vasgestelde binêre 

geslagsopposisies te bevraagteken en te destabiliseer. Hierdie hoofstuk sluit met betrekking tot 

die volgende aspekte by hoofstuk 2 aan: hoe die eienskappe van die “ideale vrou” in Annie se 

karakter gekonstrueer word om as aanvulling tot Brand se strewe na die eienskappe van die 

“ideale man” te dien; die stereotipe geslagtelike uitbeelding van die “ideale vrou” en die “ideale 

man”, wat op binêre geslagsopposisies wat deur die patriargale stelsel geskep is, berus; die 

interpolasie van individue binne die geslagtelike verwysingsraamwerk van ’n patriargale 

samelewing, en hoe dit bydra tot die konstruksie van “aanvaarde” geslagtelike identiteite én tot 

individue se konsekwente, geslagtelike Subjekstatus. Hierdie patriargale stereotipes oor 

heteroseksuele liefde, wat by wyse van die realisme weerspieël word, beklemtoon die “man” se 

“seksueel potente” eienskappe en die “vrou” se “ontvanklike” eienskappe as 

verwysingsraamwerk vir binêre geslagsopposisies. Die bespreking sal toon dat Anna bewustelik 

gebruik maak van die patriargale konstruksie van aanvaarbare eienskappe in terme van die 

patriargale familiestruktuur en heteroseksuele liefde. Die magies-realistiese eienskappe wat in 

Breathing In voorkom, dra in dié drama egter daartoe by om alternatiewe geslagtelike 

“werklikhede” vir die “vroue”-karakters te skep. Dit dra by tot die (h)erkenning en viering van 

die positiewe aspekte aangaande die Ander en Andersheid wat binne die patriargaal beïnvloede 

samelewing met die “vrou” en haar geslagtelike identiteite geassosieer word. 

 

Aangesien die drama reeds kortliks in hoofstuk 1 gekontekstualiseer is, word die 

kontekstualisering nie weer hierdie hoofstuk herhaal nie, maar word daar summier tot die analise 

van die drama oorgegaan. Die realistiese aspekte van Breathing In sal voorts bespreek word aan 

die hand van die volgende: ’n ondersoek na die genre-eienskappe van realisme wat in Breathing 

In geïdentifiseer kan word; die Anglo-Boereoorlog as milieu van die drama; en die mate waartoe 

die realistiese aard van die drama tot die wêreldskepping en geslagtelike karakterskepping bydra. 

Daarna word magies-realistiese aspekte van die teks ondersoek: die genre-eienskappe van 

magiese realisme wat in Breathing In geïdentifiseer kan word; die mate waarop die magiese 

aspekte in die drama deurskemer; en die mate waartoe die magies-realistiese aard van die drama 

bydra tot die destabilisering van die aanvanklike wyse waarop die realisme tot die 

wêreldskepping en geslagtelike karakterskepping in die drama bygedra het. Dit is egter belangrik 

om te onthou dat magiese realisme ’n vervlegting is van ’n magiese en ’n realistiese narratief, en 

dat die een nie die ander domineer nie, maar dat beide bydra tot ’n hibriede narratief wat regdeur 

die drama elemente van sowel die magiese as die realistiese behou. 

 

Alhoewel die drama in twee dele verdeel kan word, naamlik die eerste bedryf teenoor die tweede 

bedryf, gaan ek die drama nie op hierdie wyse bespreek nie, maar eerder in terme van die 

karakters en hul ontwikkeling. Ek is van mening dat die ontwikkeling van die magies-realistiese 

storielyn in die ontwikkeling van die karakters in die drama lê. Nadat die aanvanklike genre-

eienskappe van die drama bespreek is, sal ’n indringende ondersoek op grond van die bestudering 

van die karakters in die drama volg, waarin die volgende aspekte bespreek sal word: die 

performatiewe handelinge van die karakters, asook die plekke waar ek hul handelinge as 

performatief beskou en nie net as blote handelinge nie; die wyse waarop die “mans”-karakters hul 

geslagtelikheid volgens die aanvaarde patriargale performatiewe handelinge uitvoer; die wyse 

waarop die “vroue”-karakters se uitvoering van hul geslagtelikheid verskil in terme van die 

handelinge wat hulle teenoor mekaar uitvoer en die handelinge wat hulle teenoor Brand uitvoer; 

die wyse waarop karakterontwikkeling plaasvind op grond van die verskillende maniere waarop 

die karakters hul geslagtelikheid uitvoer; en, laastens, hoe die wêreld van die teks verander 

namate die drama na sy einde toe beweeg. 

 

4.2 Die magiese en realistiese aspekte van Breathing In as magies-realistiese skryfstyl 

 

4.2.1 Aspekte van realisme in Breathing In 

 

In hoofstuk 3 is die magiese realisme bespreek as ’n skryfstyl wat elemente van die magiese 

narratief by ’n realistiese narratief inkorporeer, en sodoende die potensiaal van Andersheid 

ontsluit. In die loop van hierdie hoofstuk word verder ondersoek hoe die realisme wat in 

Breathing In voorkom die patriargale ideologie omtrent binêre geslagsopposisies steun en in 

stand hou. Daar moet egter besef word dat alhoewel Breathing In realistiese elemente in die 

teksaanbieding en plasing van die drama vertoon, dit terselfdertyd die “rasionele” en 

“wetenskaplike” aannames van die patriargale ideologie teëstaan. Sodoende kan die patriargale 

opvatting dat binêre opposisies, veral dié oor geslagtelikheid, “vasgestel” en “bepaald” is, 

ondermyn word. 

 

Met die oog op die ontleding van hierdie dramateks moet daar weer eens beklemtoon word dat 

die weerspieëling van ’n “geloofwaardige werklikheid” by wyse van die realisme nie 

geloofwaardig is omdat dit die wêreld weerspieël nie, maar omdat dit gekonstrueer word uit dit 

wat vir die leser “bekend” is. Anders gestel: die “realistiese werklikheid” is opgebou uit die 

“aanvaarde” en “alledaagse” hegemoniese ideologie, wat die geïnterpoleerde individu se 

verwysingsraamwerk verteenwoordig. In samelewings wat deur patriargale ideologie beïnvloed 

word, weerspieël die realisme dus die “aanvaarde” en “alledaagse” ideologie van geslagtelikheid, 

wat op binêre geslagopposisies berus. Die gebruik van klank, beligting, kostumering en 

spelaanwysings dra daartoe by om die “bekende vastrapplek” te skep op grond waarvan die 

gehoor/leser die gebeure op die verhoog as geloofwaardig kan beskou. Die openingstoneel se 

spelaanwysing dui op die gebruik van ’n aanvanklike geloofwaardigheid wat aan die gehoor/leser 

bekend is (De Wet 2005:135): 

As the play starts, there is the sound of soft, soaking rain. The General is asleep. He is lying on 

straw and is covered by animal skins. Annie is strapped into the green chair. She is staring front. 

She is wearing a worn and patched dress. Anna enters, leaving the barn door slightly open. The 

sound of the soaking rain becomes louder. Anna is wet and dishevelled. Her hands are covered in 

mud and the hem of her dun-colour dress is mud-stained. She is carrying a small sack which is 

almost empty. 

 

Die enigste element van hierdie openingstoneel wat “ongewoon” voorkom, in ag genome die 

aanvanklik realistiese benadering van die drama, is Annie wat in die stoel vasgegespe is. Die res 

kom alles as “geloofwaardig” en “werklik” voor: die reën wat buite val; die Generaal wat op die 

strooi slaap onder die dierehuide, die “vroue”-karakters se kostuums; die geluid van die reën wat 

harder word wanneer Anna die deur van die beesstal oopmaak, en Anna wat nat en vol modder is 

wanneer sy inkom. Die “werklikheid” van die patriargale wêreld word dus onmiddellik aan die 

begin van die drama bevestig. Wanneer Brand vir die eerste keer arriveer, dui die idaskalia aan 

dat die veraf geluid van perdehoewe gehoor kan word, en stem sy kostumering ook ooreen met 

die realistiese en geskiedkundige “werklikheid” van die Anglo-Boereoorlog as agtergrond 

waarteen die drama afspeel (De Wet 2005:141): 

The sound of hooves has now stopped. 

...Brand stumbles in. He is wearing a very wet hat and a Mauser is slung over his shoulder.   

 

Die beligting van die drama speel ook ’n belangrike rol om ’n realistiese “werklikheid” in terme 

van die patriargale agtergrond van die drama te weerspieël. Die spelaanwysing aan die begin van 

die drama vra vir die volgende soort beligting (De Wet 2005:133): 

Candles are burning on the crate, the table, and a single candle next to the General’s  

‘bed’...The set should be very dimly lit. Small pools of warm light around the candles 

form a contrast with the grey, powdery light suffusing the set. 

Hierdie gebruik van beligting aan die begin van die drama verander nie in die loop van die eerste 

bedryf nie. Dit sluit aan by my opvatting dat die eerste bedryf aspekte van realisme weerspieël 

wat vir die gehoor/leser herkenbaar is, terwyl die magies-realistiese aspekte geleidelik al hoe 

sterker in die drama begin deursyfer namate die storielyn ontvou. Een van die opmerklike 

realistiese aspekte van Breathing In is die struktuur van die drama, wat ’n duidelike begin, 

middel, oploop tot ’n klimaks (Annie wat Brand se lewensasem neem, wat tot sy dood lei) en 

einde vertoon. In hoofstuk 2 van hierdie studie is uiteengesit dat Laura Mulvey (Case 2008:124) 

hierdie struktuur vereenselwig met ’n teks wat op realisme gebaseer is en waarin alles volgens ’n 

liniêre tydlyn met ’n chronologiese begin en einde plaasvind. Sy sit voorts ook uiteen dat ’n 

realistiese storielyn daarvan afhang dat iets moet gebeur: ’n ander individu moet gedwing word 

om te verander, ’n geveg wat wilskrag vereis, moet geskied en die binêr-opposisionele 

verhouding tussen ’n “oorwinnaar” en ’n “verloorder” moet geskep word. Hierdie binêre 

opposisie word dan ook in Breathing In geskep en weerspieël, en alhoewel die magies-realistiese 

aard van die drama dit omkeer, dui dit steeds op die inkorporering van die beginsels wat op die 

realisme berus. 

 

Nog ’n realistiese aspek wat volgens Mulvey verband hou met realisme as ’n meganisme om 

patriargale opvattings te ondersteun en in stand te hou, is die manlike blik. Ingevolge die nosie 

van die manlike blik word “vroue”-karakters op so ’n wyse in die realistiese skryfstyl uitgebeeld 

en geposisioneer dat hulle die liefdes-“objek” word wat teenoor die binêr-opposisionele “subjek”-

status van die “mans”-karakters staan. Hierdie binêre opposisie word vroeg reeds in Breathing In 

weerspieël in die manier waarop Annie geposisioneer en uitgebeeld word. Die drama begin met 

Annie, wat met ’n harnas in ’n stoel in die middel van die verhoog vasgegespe is. Dit dui op die 

mate waarin sy in haar situasie vasgevang is: haar siekte, haar manipulerende ma en die herhaling 

van haar performatiewe rolspel, asook haar hiërargiese posisie ten opsigte van die ander karakters 

in die drama. Die drama begin ook met net Annie en die Generaal op die verhoog: twee karakters 

wat albei in hulle situasie “vasgevang” is – die Generaal word deur Anna verdoof en in ’n 

bedwelmde toestand gehou. Die wilskrag-stryd word dus deur Anna en Brand gevoer. Annie 

reageer bloot op die handelinge wat Anna en Brand uitvoer, en wat die handelinge en die 

storielyn van die drama aandryf.  

Die eienskappe van die tragiese karakter, soos dit deur Aristoteles bepaal en in hoofstuk 2 

uiteengesit is, kan in Brand geïdentifiseer word. Volgens Aristoteles is die ideale tragiese 

karakter nie net ’n toonbeeld van “goedheid” nie, maar voer hy ook handelinge uit wat as 

aanvaarbaar vir die karakter beskou word. “Manlikheid”, “heldhaftigheid” en/of “slimheid” word 

as die gepaste handelinge vir die tragiese karakter beskou, maar kan as gepas beskou word as dit 

aan die geslag van die “man” toegeskryf word. Hierdie binêre opposisie word ook aanvanklik in 

Breathing In uitgebeeld, en die oorlogsagtergrond van die drama dra hiertoe by aangesien dit vir 

Brand ’n aanvaarbare geleentheid skep om waarlik simbool te word van die elemente van 

“manlikheid”, “heldhaftigheid” en/of “slimheid”. Dit is, met ander woorde, vanuit ’n patriargale 

perspektief beskou, nie vir ’n “vrou” gepas om op ’n “manlike”, “heldhaftige” en/of “slim” wyse 

op te tree nie, aangesien hierdie handelinge nie by haar geslagtelikheid pas nie. 

 

Omdat die realistiese aspekte van die drama tot die weerspieëling van ’n herkenbare, patriargale 

“werklikheid” bydra, word binêre geslagsopposisies ook in Breathing In weerspieël. Die feit dat 

Annie doelbewus só gekonstrueer word dat sy geslagtelik die “ideale vrou” verteenwoordig, is 

“geloofwaardig” omdat binêre geslagsopposisies daartoe bydra om ’n patriargale 

verwysingsraamwerk te skep. Soos in hoofstuk 2 bespreek is, beeld realisme die geslagtelike 

identiteit van die “vrou” herhaaldelik op ’n spesifieke, presies gekonstrueerde wyse uit.  Die 

realisme-aspekte in Breathing In weerspieël ook aanvanklik die gekonstrueerde geslagtelike 

identiteit van die “vrou”. Dit dra daartoe by om sekere aannames oor die patriargaal-koloniale 

identiteit van die “vrou” uit te lig, sodat dit later in die handelingsverloop van die drama 

gedestabiliseer en herwaardeer kan word. Die destabilisering van die diskriminerende identiteit 

van die “vrou”, en die feit dat die patriargale stelsel op alle terreine as hegemonie funksioneer, 

word sodoende sigbaar gemaak.  

 

4.2.2 Die Anglo-Boereoorlogmilieu van Breathing In 

 
In ’n Suid-Afrikaanse konteks is postkolonialistiese opvattings van uiterste belang, aangesien dit 

op soveel verskillende vlakke in die geskiedenis van die land voorkom: eers met betrekking tot 

die talle, verskillende inheemse bevolkingsgroepe wat aanvanklik in Suid-Afrika voorgekom het 

en onder mekaar geveg het vir heerskappy oor land en oor mekaar; dan ten opsigte van die 

Europese (Westerse) magte wat die aanvanklike inheemse bevolkingsgroepe gekoloniseer en die 

grond en heerskappy vir hul (onderskeie en op verskillende tye) Europese moederlande opgeëis 

het; later die Boeremag wat ontstaan en begin het om hul eie eise vir grond en heerskappy te stel; 

dieselfde Boeremag wat vervolgens deur Brittanje oorgeneem en gekoloniseer is; gevolg deur die 

bewindsoorname van die Afrikaner-/Nasionalistiese bevolkingsgroep en die instelling van 

Apartheid, wat alle Ander bevolkingsgroepe in Suid-Afrika die mag en heerskappy ontneem het; 

en ten slotte ’n hedendaagse, demokratiese land waarin die onderdrukking van die Ander – in die 

vorm van buitelanders (veral uit ander Afrikalande), klassegroepe en die “vrou” – nog steeds 

hoogty vier. Selfs uit hierdie baie vereenvoudigde uiteensetting kan gesien word dat Suid-Afrika 

oor ’n lang geskiedenis van onderdrukking en kolonialisering beskik.  

 

Die handeling in Breathing In speel tydens een van bogenoemde geskiedkundige tydperke af: 

tydens ’n oorlog wat ’n fisiese stryd tussen die “mans”/krygers van twee patriargale nasies, 

Engeland en die Boeremag/Afrikaners, behels. Hierdie “krygers” vertoon die geslagtelike 

kenmerke wat in die patriargale stelsel aan die “ideale man” toegeskryf word. Die gebruik van ’n 

koloniale oorlogsituasie as agtergrond vir die gedramatiseerde samelewing in Breathing In toon 

dat dié samelewing deur ’n patriargale, koloniserende, hegemoniese mag gedomineer word. In 

hoofstuk 3 is genoem dat feministiese en postkoloniale teorie, én opvattings oor die magiese 

realisme, die opvatting deel dat die wêreld hoofsaaklik deur wit, Westerse mans uit die middel- of 

hoë klas geregeer en beheer word (Bowers 2004:68). Hierdie persepsie word deur die 

oorlogsituasie in Breathing In weerspieël: sowel die Boere as die Britte in die Anglo-Boereoorlog 

verteenwoordig hoofsaaklik wit, Westerse mans uit die middel- en hoë klas in ’n patriargale 

samelewing. 

 

In Breathing In is die patriargale ideologie van toepassing op albei nasies wat by die oorlog betrokke is, 

en is die onderdrukking van “vrou” ook vir albei hierdie Westerse nasies noodsaaklik om die 

voortbestaan en behoud van die patriargale hegemonie te verseker. Altwee nasies wat teen mekaar oorlog 

voer, het dus belang by die kolonisering en onderdrukking van die geslagtelike “vrou” tot voordeel van 

die “man”. Die geskiedkundige milieu van die drama, asook die realistiese stel, kostumering, 

karakteruitbeelding en gebruik van klank en beligting, dra op ’n ideologiese vlak by tot die “werklike” 

wyse waarop geslagtelikheid as “vanselfsprekend” en “natuurlik” weerspieël word. Soos vroeër genoem 

is, erken hierdie studie egter dat dié stelling nie waar is van en vir álle individue in die Suid-Afrikaanse 

samelewing nie en dat baie individue nie in hierdie voorafbepaalde opvattings oor geslagtelikheid 

vasgevang is nie. Die studie fokus wel op die patriargale agtergrond van die drama, wat ooreenstem met 

die patriargale siening van geslagtelikheid in die tydperk waarin die Anglo-Boereoorlog plaasgevind het.  

 
Die patriargale kolonisering van die “vrou” hou verband met die realistiese weerspieëling van 

patriargale aspekte in die drama. Die drama speel hom in ’n geskiedkundige konteks en binne 

Suid-Afrika af. Die oorlogsituasie dien as deurlopende herinnering aan die patriargale agtergrond 

van die drama, maar die handeling in die drama fokus op die geslagtelike rolspel tussen die 

“mans”-karakters en die Andersheid van die “vroue”-karakters. Die realistiese aspekte (beligting, 

klankeffekte, kostumering, spelaanwysing) in Breathing In, wat aanvanklik die patriargale 

agtergrond van die drama weerspieël, word onder andere geskep deur juis hierdie patriargale 

agtergrond waarteen die drama geplaas word. Die Generaal en Brand is die patriargale 

toonbeelde van die strewe na die beeld van die “ideale man”, en word ’n simbool van die 

“kryger”. Die “kryger” is die toonbeeld van “ideale manlike” eienskappe soos aggressiwiteit, 

dapperheid, uithouvermoë, volharding, rasionaliteit en individualiteit. Die realistiese elemente 

van die drama hou verband met die Generaal en dra daartoe by om die realistiese “werklikheid” 

van die oorlogsituasie te weerspieël. Die drama speel byvoorbeeld in die beesstal op sý 

afgebrande plaas af (De Wet 2005:147): 

Brand:  It’s the shed on your farm, General. We’ve tried to make it...comfortable. 

General:  Why aren’t I at home in my bed? 

Brand:  Your house has been burnt down, General. 

General:  (Looks around.) And the cows? Where are the cows? 

Brand:  Been shot, General. 

 

Die “verskroeide aarde”-beleid waarna daar in die drama verwys word, weerspieël die 

geskiedkundige tydperk van die Anglo-Boereoorlog (1899–1902), waartydens die Britse soldate 

die Boere se huise en plase afgebrand, en die vroue en kinders in konsentrasiekampe geplaas het 

om die Boere se moed te breek. Anna sien na die Generaal om omdat sy vrou waarskynlik deur 

die Britte na ’n konsentrasiekamp weggevoer is (De Wet 2005:163): 

Brand: Give it to me. It must have belonged to his wife. 

Anna:  (Ominously.) What was it doing...hanging from a tree? No, I’d rather not think about 

that... 

Brand: Didn’t I tell you! It belongs to the General’s wife! Give it here at once. 

Anna:  Oh, she won’t be needing it any more where she’s gone.  

 

Anna dui hier nie net op die moontlikheid dat die Generaal se vrou na ’n konsentrasiekamp 

gestuur is nie, maar dalk erger: dat sy al in ’n konsentrasiekamp dood is. Hierdie gegewe hou tred 

met die geskiedenis van die Anglo-Boereoorlog, waartydens baie Boerevroue en -kinders in 

konsentrasiekampe dood is weens die haglike toestande wat in die kampe geheers het. Die 

Generaal dien as voortdurende herinnering aan die oorlogsituasie waarteen die drama afspeel, en 

wat op “geloofwaardige” wyse in die aanvanklik realistiese aanslag van die drama weerspieël 

word. Die realisme weerspieël en ondersteun die ideale van die hegemoniese mag, en dra daartoe 

by om dit in stand te hou. Dat ’n kontemporêre gehoor/lesers egter hierdie geslagtelikheid in 

Breathing In herken, erken en “aanvaar”, dui daarop dat hierdie patriargale opvattings oor 

geslagtelikheid die Suid-Afrikaanse samelewing steeds op verskillende vlakke beïnvloed. In 

hoofstuk 3 is genoem dat postkolonialisme nie net die fisiese oplegging van een nasie se 

heerskappy oor ’n ander ondersoek en destabiliseer nie, maar dat postkolonialisme ondersoek 

instel na die nagevolge van kolonialisme en die wyse waarop dit die onderdruktes se opvattings 

verander en gedomineer het.  

 

4.2.3 Aspekte van magiese realisme in Breathing In 

 

Weens die dualiteit van die magies-realistiese narratiewe struktuur bied magiese realisme ’n 

perspektief op die gekoloniseerdes én die koloniseerders se opvattings, en so word die 

konstruksie van geslagtelikheid vanuit sowel die “vroue”-karakters as die “mans”-karakters se 

onderskei perspektiewe weerspieël. Die magiese aspekte van die drama skemer geleidelik deur 

die aanvanklik realistiese aspekte van die drama, en as gevolg hiervan word Annie se vampier-

eienskappe nooit vanuit ’n wetenskapfiksie-perspektief voorgestel nie. Die magies-realistiese 

narratief beeld die magiese elemente, ongeag of hulle “werklik” is of net in die karakters se 

verbeelding voorkom, as deel van die realistiese “werklikheid” van die teks en die karakters uit 

(Bowers 2004:22). Vir die “vroue”-karakters is Annie se bonatuurlike vampier-eienskappe 

“werklik” binne die konteks van hulle (die “vroue”-karakters se) verwysingsraamwerk. Breathing 

In se realisme-aspekte dra daartoe by om ’n “geloofwaardige werklikheid” te skep waarbinne die 

bonatuurlike gebeure afspeel, en strek dit tot die uiterste grens deur die bonatuurlike gebeure 

binne die patriargale, koloniserende “werklikheid” te laat afspeel. Die magiese realisme maak dit 

vir veral die “vroue”-karakters moontlik om buite die patriargale samelewing se vooropgestelde, 

binêr-opposisioneel gegronde verwagtings omtrent hulle geslagsrolle op te tree. Die magiese 

aspekte van Breathing In kom dus intuïtief “logies” in die storielyn en aan die “vroue”-karakters 

voor, en daar is nie ’n noodsaak om dit te moet verduidelik nie. 

 

Die “vroue”-karakters in Breathing In bevraagteken nie die “logika” van die magiese elemente 

nie, maar aanvaar dit as deel van hul alledaagse, “realistiese” verwysingsraamwerk – soveel so 

dat hulle Annie se simptome as ’n “siekte” beskou, en die feit dat sy ’n “man” se asem moet 

inneem bloot as ’n wyse sien om haar “simptome” te behandel. Annie se siekte word ook 

simbolies van haar Andersheid en die feit dat sy nie binne die “normale” en “natuurlike” 

verwysingsraamwerk van die patriargale/realistiese “werklikheid” val nie. Soos in hoofstuk 3 

bespreek is, word daar dikwels in magiese realisme van simboliek gebruik gemaak om die 

tema(s) in die narratief uit te lig en duidelik te maak. Brand word weer simbolies van die “man” 

en kryger wat streef na die beeld van die “ideale man”. Hy word ook simbolies van die 

geïnterpoleerde Subjek in ’n patriargale hegemonie wat nie bewus is van die feit dat 

geslagtelikheid gekonstrueer (kan) word nie. Hy neem aan dit is ’n “natuurlike” en 

“vanselfsprekende” aspek wat inherent deel is van elke mens. Bogenoemde dui ook op ’n verdere 

magies-realistiese genre-eienskap, naamlik dat die individu, as ’n sosiale konstruk, se emosies en 

die seksualiteit dikwels in detail in magies-realistiese werke ondersoek en uitgebeeld word. 

 

Magiese realisme destabiliseer ook baie van die genre-eienskappe van realisme, maar net tot so ’n 

mate dat die realistiese aspekte nie die skryfstyl domineer nie, maar in ’n gebalanseerde 

verhouding tot die magiese aspekte verkeer. In ’n magies-realistiese verhaal word die tydsverloop 

dikwels gedestabiliseer, sodat dit siklies word, of selfs geheel en al afwesig is. Nog ’n tegniek is 

om tyd inmekaar te laat val om ’n agtergrond tot die verhaal te skep waarin dit wat tans in die 

samelewing voorkom, herhaal word, of waarin dit wat met die verlede ooreenkom, uitgebeeld 

word. Soos hierbo genoem is, vertoon Breathing In ’n chronologiese tydsverloop met ’n 

duidelike begin, middel, klimaks en einde. Hierdie is veral waar met betrekking tot die 

ontwikkeling van die “mans”-karakters in die drama; dit verskil met betrekking tot die 

ontwikkeling van die “vroue”-karakters. Hulle leef voort om weer hierdie siklus, hierdie spel, met 

ander “mans” te herhaal. Net so is die afloop van die drama ’n herhaling van die handelinge wat 

die “vroue” al vantevore op ander “mans” uitgeoefen het. Anna skep ook amper ’n terugflits-

moment wanneer sy vir Brand van haar verlede en van Anna se geboorte vertel. Hierdie 

vertelling is ryk aan sensoriese detail en dui op verdere magies-realistiese genre-eienskappe én op 

die magiese aspekte van die “vroue”-karakters. Anna vertel Brand nie net van Annie se 

bonatuurlike geboorte nie, maar ook van haar eie bonatuurlike eienskappe en die bonatuurlike 

eienskappe van Annie se pa (De Wet 2006:170): 

Anna:  The first time I saw him...he was holding a cleft stick and looking for water. There was a 

drought and the farmer needed him. I watched him moving quietly. Feeling the deep 

water  flowing. His strong arms...and his black eyes. I couldn’t stop.   

 

Die magiese realisme destabiliseer ook van die ander aspekte van realisme in die drama, soos dat 

’n realistiese storielyn verg dat iets moet gebeur, ’n geveg wat wilskrag verg, moet plaasvind en 

dat die binêr-opposisionele verhouding van ’n “oorwinnaar” en ’n “verloorder” geskep moet 

word (soos reeds vroeër in hierdie studie uiteengesit is). Die verskil is dat Breathing In, anders as 

in ’n narratief wat op realisme gebaseer is en waar die “man” die oorwinnaar is teenoor die 

“vrou” as verloorder, hierdie hiërargiese orde destabiliseer. Die “mans”-karakters kan as die 

verloorders gesien word omdat hul albei aan die einde van die drama doodgaan. Die “vroue”-

karakters is dus die oorwinnaars omdat hulle hul voortbestaan kon verseker. Tog is die “vroue”-

karakters eintlik ook verloorders omdat hulle steeds vasgevang is in die siklus van Annie se 

siekte, wat hul nou weer sal moet herhaal om haar verdere voortbestaan te verseker.  

 

Magiese realisme bied die gebeure in die narratief vanuit verskeie binêre perspektiewe aan, soos die 

perspektief van diegene wat in ’n sekere opvattings glo en diegene wat nié in daardie spesifieke 

opvattings glo nie; of vanuit die onderskeie perspektiewe van (byvoorbeeld) die koloniseerders en die 

gekoloniseerdes. Die magiese realisme se vermoë om verskillende wêrelde gelyktydig te laat bestaan, lei 

tot die totstandkoming van ’n hibriede narratief wat ’n hibriede “werklikheid” tussen twee wêrelde 

weerspieël. Die hibriede narratief laat toe vir verandering en ’n bevryding van die grense en reëls van die 

ideologie van die hegemonie, wat by wyse van die realisme weerspieël word. Die hibriditeit maak 

transformasie, metamorfose en ontnugtering binne die ontwikkeling van die karakters in ’n magiese 

realistiese narratief moontlik (Zamora & Faris 2005:6). Soos in hoofstuk 3 genoem is, is Bhaba van 

mening (Hawthorn 2000:159) dat hibriditeit ’n teken is van die werking van ’n koloniale mag se 

wisselende kragte en “vasgestelde” ideologie. Volgens Bhaba toon hibriditeit dat die erkenning van die 

Ander ’n strategiese ommekeer in die domineringsproses tot gevolg het.  

 

’n Begrip en viering van Andersheid word moontlik gemaak deur die magies-realistiese elemente 

wat in Breathing In tot die ontstaan van interpretasieleemtes bydra. Hierdie is nog ’n genre-

eienskap van die magies-realistiese teks wat interpretasieleemtes skep, sodat nóg die magiese 

interpretasie, nóg die realistiese interpretasie in die verhaal op die leser/gehoor afgedwing word. 

Die leser/gehoor word toegelaat om self te besluit watter elemente in die verhaal hulle as 

“moontlik” sal kan “aanvaar”. Hierdie eienskap van magiese realisme staan ook in teenstelling tot 

realisme, wat net een wêreld en die opvatting van daardie een wêreld weerspieël. Geen ander 

interpretasiemoontlikhede is binne die realisme moontlik nie: die teks lei die leser/gehoor om een 

uitbeelding te aanvaar as die “werklikheid” en die enigste manier waarop die narratief verloop en 

tot ’n spesifieke voorafbepaalde konklusie kom. Omdat magiese realisme meer as een wêreld se 

opvattings weerspieël, word verskillende interpretasiemoontlikhede moontlik gemaak. So word 

sowel die opvattings van die “koloniseerders” (die geïnterpoleerde “mans”-karakters) en die 

“gekoloniseerdes” (die “vroue”-karakters, wat bewus is van die konstruksie van geslagtelikheid) 

in Breathing In uitgebeeld.  

 

Die “vroue”-karakters is nie net bewus van die konstruksie van geslagstereotipes nie, maar 

begryp ook dat die meeste van die jong soldate geïnterpoleer is om geslagtelikheid binne die 

patriargale verwysingsraamwerk te herken en te “aanvaar”. Hul skep dus doelbewus die 

verskillende “vroulike” geslagstereotipes met die doel om te sorg dat Brand (en die ander jong 

mans voor hom) vir Annie sal herken en aanvaar en eerder suspisieus teenoor Anna sal bly. 

Hierdie strategie dryf Brand van Anna af weg en na Annie toe; en dit plaas Anna ook in ’n 

magsposisie wat haar die geleentheid bied om die gebeure en handelinge in die drama aan te dryf 

en te beheer. In Breathing In ontwikkel en verander die karakters en hulle geslagtelike 

eienskappe as gevolg van hulle onderlinge interaksie met mekaar binne die wêreld wat deur die 

magiese realisme geskep word. Daar is reeds daarop gewys dat die onderlinge verhoudings tussen 

die karakters in hierdie drama, en die maniere waarop hulle teenoor mekaar optree, die 

patriargale ideologie van gekonstrueerde geslagtelikheid óf in stand hou, óf dit teëwerk. Die 

destabilisering word egter nie net deur die blote omruiling van binêre geslagsopposisies moontlik 

gemaak nie, maar deur die hibriede geslagsverbastering van veral die “vroue”-karakters. Sowel 

“manlike” as “vroulike” eienskappe kan op verskeie momente in al die karakters geïdentifiseer 

word, ongeag of hulle op grond van seksverskille as “mans” of “vroue” geklassifiseer word. Die 

karakters in Breathing In kan dus nie as “vasgestelde” stereotipes gekategoriseer word soos in die 

realisme die geval is nie, want hulle is voortdurend besig om geslagtelik te verander namate die 

onderskeie situasies in die drama dit van hulle vereis. Hierdie hibriditeit van die karakters dra die 

sterkste tot die destabilisering van binêre geslagsopposisies by, en die skep van hibriditeit is 

moontlik omdat die magiese realisme daartoe bydra om dit toe te laat. Hierdie hibriditeit van 

geslagtelikheid, of geslagsverbastering van die “vroue”-karakters dra daartoe by om die 

voortbestaan van die “vroue”-karakters te verseker.   

 

In hoofstuk 2 is daar na hierdie geslagtelike hibriditeit verwys as ’n swaaiende pendule. 

Ingevolge hierdie beeldspraak kan die patriargaal gekonstrueerde beeld van die “ideale man” aan 

die een uiterste punt van die pendule se swaaibeweging geplaas word, en kan die patriargaal 

gekonstrueerde beeld van die “ideale vrou” aan die ander uiterste punt van die pendule se 

swaaibeweging geplaas word. Tussen daardie twee punte kom al die verskillende “grade” of 

stereotipes van “manlikheid” en “vroulikheid” voor, soos in hoofstuk 2 uiteengesit is. Die 

karakters in Breathing In val egter nie binne ’n enkele stereotipe vas nie, maar is gedurig 

veranderend namate hul situasie en omstandighede in die drama verander. So tree Anna by tye 

byvoorbeeld op as die stereotipiese, onderdanige “vrou” wat net na die behoeftes van die “mans”-

karakters wil omsien, en ander kere domineer sy die “mans”-karakters geheel en al. Selfs in haar 

interaksie met haar dogter is sy soms vreeslik vriendelik en versorgend, en ander kere gemeen en 

manipulerend. Dieselfde soort veranderlikheid kom in al die ander karakters voor, en dra by tot 

die veranderlikheid van die geslagtelike status van die karakters en die interpretasieleemtes wat 

aan die gehoor/leser die mag gee om tot hul eie konklusies omtrent die karakters se motivering en 

oogmerke te kom.    

By wyse van die magiese elemente van Breathing In wat in die “vroue”-karakters weerspieël 

word, word ’n positiewe perspektief op die “vrou” se Andersheid ten opsigte van die “man” as 

Self uitgebeeld. Daar word dus nie gepoog om die hiërargiese orde van binêre geslagsopposisies 

om te keer nie, maar eerder om te toon dat dit die twee geslagte op gelyke vlak komplementerend 

tot mekaar kan wees, in plaas daarvan dat hulle hulself binne ’n hiërargiese orde moet bevind 

waarin die een lid van die opposisionele paar die tweede lid, wat bloot aanvullend tot die eerste 

lid is, domineer. Dit toon dat wanneer binêre geslagsopposisies in ’n veranderende verhouding tot 

mekaar staan, ’n alternatief vir die vasgestelde, gegewe verhouding van ’n opposisionele paar 

geskep kan word, en dat daardie twee partye mekaar selfs kan komplementeer. Op dié wyse is 

binêre geslagopposisies nie deel van die onderdrukkingstrukture van ’n hegemonie nie, maar dra 

dit by tot begrip en viering van geslagtelike Andersheid. 

 

4.3 Die “mans”-karakters se geslagtelike karakterontwikkeling en -opvattings  

 

General: [ …] Our fatherland...our fatherland...together...we must...stand...our...[.] 

(De Wet 2006:146) 

 

Terwyl die “vroue”-karakters bewus is van die patriargale hegemonie van die samelewing waarin 

hulle verkeer, is die “mans”-karakters, as geïnterpoleerde Subjekte, onbewus van die konstruksie 

van patriargaal aanvaarde performatiewe geslagtelike handeling. Die “mans”-karakters in 

Breathing In streef die patriargale beeld van die “ideale man” en die “kryger” na. Die teorie met 

betrekking tot die “man” en die “kryger”, wat in hoofstuk 2 bespreek is, sluit aan by die drama se 

plasing binne ’n geskiedkundige oorlog in Suid-Afrika. Albei “mans”-karakters toon eienskappe 

van die “kryger” (soos in hoofstuk 2 uiteengesit is). Die teks ondersteun hierdie eienskappe op 

grond van verwysings na en sinspelings op die “mans”-karakters se opofferings vir en lojaliteit 

teenoor hul vaderland (vanuit ’n patriargale hegemonie). Dit meld ook hoe swaar hierdie oorlog 

vir die “mans” is, en hoe hulle alles prysgegee het om in hierdie oorlog vir hul volk en vaderland 

te veg (De Wet 2005:142): 

Brand: (Turning around.) Do you know what we suffer? Never sleeping? Hardly eating? Giving 

everything we have? 

 Hierdie opofferings en lojaliteit teenoor die vaderland dra by tot die uitbeelding van Brand se 

strewe om homself met die patriargale, geslagstereotipiese eienskappe van die “kryger” te 

vereenselwig. Soos in hoofstuk 2 uiteengesit is, is die “kryger” “aggressief”, “dapper” en “fisies 

sterk en gesond”; hy “volhard”, “toon uithouvermoë”, en is “onafhanklik en emosioneel 

terughoudend”. Hierdie geslagstereotipiese eienskappe kom op talle momente aan die begin van 

die eerste bedryf in veral die uitbeelding van Brand se karakter voor: dit is byvoorbeeld met 

Brand se eerste verskyning duidelik dat sy hoofprioriteit die Generaal is, en sy plig om aan die 

Generaal te rapporteer. Sy sterkste belang lê dus nie by die “vroue”-karakters nie, aangesien die 

Generaal op grond van sy posisie in die rangorde van die patriargale kultuur vir Brand baie 

belangriker as is die vroue, wat ’n baie laer posisie in hierdie rangorde beklee (De Wet 

2005:141): 

Brand: (Takes off his hat and shakes the water off. Coldly, indicating to the General.) 

And how is he? (He takes off his gun.) 

Anna: As well as can be expected. (Ingratiating herself. Taking his gun and hanging it 

on the hook.) At least he is sleeping peacefully. I’ve been giving him something 

for the pain. And I’ve also put poultices on his wounds to keep it open. A closed 

wound can fester so easily.  

            (Brand goes over to the General and looks at him.) 

Brand: General! General! It’s me, Brand!   

Anna: Let him sleep. He needs to sleep. 

Brand: I have urgent business with him. General! 

  

Ten spyte van wat Anna vir Brand oor die Generaal se toestand vertel, probeer Brand die 

Generaal wakker maak sodat hy aan hom kan rapporteer. Hy groet ook selfs nie eens die “vroue”-

karakters wanneer hy binnekom nie. Hiervan kan afgelei word dat Brand se direkte 

betrokkenheid by die oorlog hom kultureel afgestomp het en dat hy op dié moment uit die 

“kryger” se verwysingsraamwerk funksioneer. Hy versimboliseer ’n “kryger” met ’n doel: om 

vas te stel hoe ernstig die Generaal se toestand is in die hoop dat hulle altwee hul oorlogspligte 

kan hervat, wat insluit om die ander soldate op die veld te lei. Deur hierdie doel te bereik, kan hul 

die ander “krygers” in die veld motiveer om voort te gaan om teen die Britse kolonisasie te veg. 

Die feit dat Brand by die gewonde Generaal raad probeer kry, dui op sy geïnterpoleerde status: 

ten spyte van die Generaal se toestand respekteer Brand steeds die hiërargiese rangorde van die 

patriargale samelewing respekteer, en daarom ook die Generaal se gesag. Hy sien dus na die 

Generaal op en hoop om raad en leiding te ontvang van die “man” wat hy soveel respekteer (De 

Wet 2005:147, 148): 

Brand: The men have reached the end of their strength, General. 

Brand: It’s not easy for them, General. 

Brand: Hungry and exhausted. (Brand seems deeply affected. He wipes his eyes with the 

back of his hand.) 

Brand: They want to go home, General. If you’re not there, how can I stop them? What 

can I tell them? They want to go back to what’s left of their farms.  

 

Brand vra raad by die Generaal, ’n “man” wat reeds verder gevorder het in sy strewe na die beeld 

van die “ideale man” as Brand self. Die Generaal is iemand wat ook deur die ander “mans” 

gerespekteer word en daarom as hul leier dien. Brand het nóg die rang nóg die outoriteit waaroor 

die Generaal beskik. Dit lyk egter voor asof hy dit sy plig ag om óf die Generaal gesond te kry 

sodat hy die “manne” kan lei, óf om self sal na die veld te moet terugkeer om die “manne” te lei. 

Dit is eers wanneer Anna vir Brand aan Annie voorstel dat Brand nie meer sy aandag uitsluitlik 

op die Generaal vestig nie. As gevolg van die “vroue”-karakters se bewuste konstruksie van 

Annie se performatiewe geslagshandelinge, herken en aanvaar Brand haar amper onmiddellik as 

nie net die beeld van die “ideale vrou” nie, maar ook die beeld van die Maagd/Godin. Hy sien dus 

in Annie die potensiaal om hom aan te vul in sy strewe om die “ideale man” te wees; dit wil sê hy 

sien in haar die ander helfte van ’n binêr-opposisionele paar. As gevolg hiervan, en ook omdat hy 

in haar die moontlikheid van liefde (ook fisieke liefde) te midde van die liefdeloosheid van die 

oorlog sien, vind hy dit nodig om sy gedrag aan haar te verduidelik én om haar om verskoning te 

vra vir sy gedrag teenoor haar ma (De Wet 2005:143): 

Brand: (Glances at Annie. He looks straight ahead then glances at her again.) I’m 

sorry...if I spoke harshly to your mother. I want you to know...that I am not 

usually so impolite.            

            (Short silence.) The war...does funny things to me. I’m very tired. I rode for hours 

to deliver those dispatches. And it’s more difficult in the dark. 

 

Brand se aanvaarding van Annie binne die stereotipe van die “ideale vrou” en die Maagd/Godin 

word versterk deur sy sterk afkeer van Anna, aangesien hy haar met “negatiewe” stereotipes van 

die “vrou” assosieer. In die eerste bedryf dra hierdie “negatiewe” stereotipering van Anna daartoe 

by om die eienskappe van die “kryger” en die “ideale man” in Brand duideliker na vore te laat 

kom wanneer hy in Anna se teenwoordigheid is. Veral Anna se voorstel aan Brand om sy 

stukkende skoene om te ruil met beter skoene wat sy van ’n ander gevalle soldaat geaas het, maak 

dit moontlik om die morele waardes wat vir en in die wetsgehoorsame patriargale samelewing 

belangrik is in Brand se karakter te identifiseer (De Wet 2005:144): 

Anna:  To Brand.) Here! I think these will do nicely. 

Brand:  (Shocked.) But these are...surely... 

Anna: (Casually.) I know. Belonged to a fallen enemy soldier. 

Brand:  (Appalled.) So, you took them off him! 

Anna:  Well...I thought they might come in handy. And I was right, wasn’t I? 

Brand: What do you take me for? I’m not a scavenger! I’m a soldier! Patriot! Defending 

the honour of my country! 

Anna:  Surely you can do that much better if your feet are dry! 

Brand: I would rather die than touch those boots! And you! Get away from me! You 

carrion crow! 

  

Hierdie uitbarsting van Brand oor die skoene van ’n ander gevalle soldaat dui op sy “kryger”-

eienskappe in die vorm van eer, patriotisme, trots, ensovoorts, en dui op sy sowel sy 

wetsgehoorsaamheid as sy respek vir ander gevalle (“mans”) soldate. Hierdie eienskappe dui ook 

op sy geïnterpoleerde status aangesien hierdie eienskappe verband hou met die patriargale 

ideologie wat in hoofstuk 2 en hoofstuk 3 bespreek is. Die skoene word simbolies van ’n toets 

wat deur Anna aan Brand gestel word: aanvanklik weier hy volstrek om selfs aan die skoene te 

raak; later sal daar bespreek word hoe sy patriargaal beïnvloede waardes só gedestabiliseer word 

dat hy ingee, die skoene aantrek en dit dra wanneer hy buitentoe gaan. Die twee “mans”-

karakters, as geïnterpoleerde patriargale Subjekte, is bereid om vir volk en vaderland te veg en 

om selfs te sterf om sodoende hul kulturele bestaanswyse te verseker. Te midde en ten spyte van 

sy gewonde en verdoofde toestand behou die Generaal sy patriargale denkwyse, en bly hy die 

geslagseienskappe van die “ideale man” en die “kryger” nastreef. Hierdie feit dra ook by tot die 

opvatting dat die Generaal simbolies word van die oorlog wat buite woed, aangesien dit al is wat 

vir hom belangrik is – selfs al is hy gewond en word hy deur Anna in ’n bedwelmde staat gehou 

(De Wet 2006:145): 

General: (Suddenly opening his eyes wide.) Adjutant...Adjutant...is that you? 

Brand:  (Suddenly very respectful.) Yes General. (Goes to him.) Here I am. Adjutant                

reporting. I have to speak to you General. The men... 

General:  I had to send a party to look for you! Where have you been? 

Anna:  He’s a little delirious. It’s the fever. He’s doesn’t know what he is saying.   

Brand:  (Diplomatically.) We’re not going into battle right now, General. 

General:  (Violently.) As I said, at first light we attack! Are you questioning my decision?            

(Shouts.) I’ll have you shot for treason, as God is my witness! I’ll have you 

shot! (He sits up.) Deserter! Traitor!  

 

Selfs al is die Generaal in sy gewonde en verdoofde staat geensins in ’n toestand om bevele te 

gee nie, eis hy dat Brand hom moet vertel van die voorbereidings wat hul vir ’n geveg (wat reeds 

plaasgevind het) getref het. Brand se laer rang dui nie net op sy status in die oorlogsituasie nie, 

maar ook op sy laer status, in vergelyking met dié van die Generaal, in die strewe om die 

eienskappe van die “ideale man” te verwerf. Ondanks sy beseerde toestand toon die Generaal 

eienskappe van die “ideale man” en probeer hy om “rasionele”, “bekwame” en “aggressiewe” 

aanvalstrategieë met Brand te bespreek. Hierdie “rasionaliteit” van die Generaal stem ooreen met 

die eienskappe van die “ideale man” en “kryger”, wat “rasioneel” en “korrekte” probeer optree. 

Die Generaal poog dus om sy stereotipiese status as die leier van die “krygers” in die patriargaal 

beïnvloede samelewing te behou. Hierdie posisie van die Generaal dui op die erkenning wat hy in 

die patriargaal beïnvloede samelewing geniet omdat ander “mans” hom duidelik met die 

stereotipiese eienskappe van die “ideale man” en “kryger” assosieer. In teenstelling met hierdie 

patriargale eienskappe van die Generaal raak hy só opgewonde oor die geveg wat hy in sy 

bedwelmde en verdoofde gedagtewêreld herleef dat hy homself verneder deur nakend uit sy 

“bed” te val en op homself te urineer (De Wet 2006:146): 

General: Outnumbered...the plan... (Suddenly struggles up and falls out of bed. He is 

quite naked. Shouting.) Men!! When the sun... Ready! We’re fighting for...our 

fatherland! 

Brand: Careful, General... (Tries to lift him.) 

General: (Resists. Sings loudly and tunelessly.) ‘Our fatherland...our 

fatherland...together...we must...stand...our...’ (Collapses and mutters.) 

Anna: Look, he’s wet himself again. (Sighs.) I’ve turned the straw so many times.  

In hierdie situasie, waar daar ’n magstryd tussen Brand en Anna afspeel – waar Brand na die 

Generaal opsien as oppergesagtelik in terme van hul strewe na die uitbeelding van die “ideale 

man” en “kryger”, en op Anna neersien as gevolg van die “negatiewe” geslagstereotipes wat hy 

met haar assosieer – versimboliseer die verdoofde, bedwelmde en vernederde staat van die 

Generaal die destabilisering van die hiërargiese, binêre verhouding tussen “mans” en “vrouens. In 

sy ylende toestand – waarin Anna hom doelbewus in hou – word die Generaal in die loop van die 

drama al hoe meer simbolies van die destabilisering van die hiërargiese verhouding tussen die 

“aanvaarde” binêre geslagsopposisies. Hy oortree ook een van die belangrikste reëls oor 

“manlikheid” (soos in hoofstuk 2 bespreek is) wanneer hy sy emosies nie net aan ’n ander “man” 

(Brand) ontbloot nie, maar ook aan ’n “vrou” (Anna). Hy verloor sy selfbeheersing heeltemal en 

vra huilend om nie soos ’n dier in ’n beesstal te sterf nie (De Wet 2005:147): 

General: (Suddenly whines.) I don’t want to die here. Die in a cowshed like an animal. 

 

Hy raak ook emosioneel oor die feit dat hy nie weer op ’n perd sal kan ry en vir sy land sal kan 

veg nie: hy is dus besig om sy verlore status as die leier van die “krygers” te betreur, maar 

terselfdertyd verneder hy homself ook voor Anna en Brand deur oor-emosioneel op te tree; ’n 

eienskap wat in die patriargale samelewing met “vroue” geassosieer word (De Wet 2005:148):  

General: (Weakly.) I’ll never...sit...on a horse...again. Never...again. 

 

 Hierdie destabilisering van die Generaal as stereotipiese “kryger” en sy strewe om die 

eienskappe van die “ideale man” te beliggaam, bereik ’n hoogtepunt wanneer hy aan die einde 

van die drama nie vir Brand kan red of te hulp kan snel nie. Terwyl Anna Brand verwurg, herwin 

die Generaal sy bewussyn weer tot ’n mate, maar ondanks sy vroeëre status as leier van die 

“krygers” kan die Generaal niks doen om die dood van een van sy “krygers” te verhoed nie. Dit is 

deels die gevolg van sy oorlogswonde, maar deels ook omdat Anna hom in ’n bedwelmde staat 

hou; iets wat daartoe bydra dat hy nie beter word nie, maar uiteindelik self ook sterf. Die 

veranderlike geslagtelikheid in Breathing In laat die pendule van geslagtelikheid dus vir die 

Generaal swaai van iemand wat ’n “held” en “leier”; “rasioneel” en “in beheer” is na ’n huilende, 

emosionele individu wat nie net beheer oor sy omstandighede verloor het nie, maar selfs ook oor 

sy eie liggaam. Die Generaal is ook die lokaas Anna help om Brand sover te kry om ’n langer tyd 

saam met hulle, en veral saam met Annie, te deur te bring. Dit stel Anna in staat om Brand se 

“kryger”-eienskappe geleidelik te kan destabiliseer deur van die konstruksie van haar dogter se 

geslagtelikheid gebruik te maak.  

 

Vanuit ’n patriargale perspektief word daar van Anna “verwag” om die gewonde Generaal te 

“versorg”, aangesien “versorging” as ’n “natuurlike” eienskap van die “vrou” beskou word. 

Omdat Anna se karakter egter buite die grense van die patriargale sentrum val en haar status dus 

dié van ’n gemarginaliseerde individu is, voel sy nie “verplig” om die Generaal te “versorg” nie. 

Sy gebruik eerder die Generaal en sy toestand as lokaas om Brand te motiveer om na hulle toe 

terug te keer, sodat sy haar dogter se voortbestaan kan verseker. Sy gee dus in Brand se 

teenwoordigheid voor om die Generaal te versorg en met kruie te behandel ofskoon sy eintlik 

haar kennis van kruie gebruik om die Generaal doelbewus in ’n verdoofde staat te hou. Hy is vir 

haar niks anders as bloot ’n manier om vir Brand langer by hulle in die beesstal te hou nie (De 

Wet 2006:135, 136, 138, 147, 148, 156). 

Anna: …Did he wake up when I was gone? 

Annie:  No mother. 

Anna:  That’s because I made him a good, strong brew…I found some more roots to 

put in the pot. I don’t want any trouble from him…    

 

Anna: …Now don’t you start feeling sorry for him. That won’t do, my girl, that won’t 

do. (More kindly.) When he wakes up again, poor thing, I’ll give him a nice 

strong brew… 

Anna: (Indicates the General with a head gesture.) At least he’s sleeping peacefully... 

If he’s  sleeping...that will make a good impression. 

 

Anna:  I’m going to give you something to make you strong again. 

General: I don’t want it. Leave me alone! Go away!  

Brand: …He is not getting any better! Just look at him! 

General: (In his sleep.) Shoot them all!! Shoot them! Deserters! 

Anna: Oh be quiet! I’ve had enough of you. 

 

Daar kan uit hierdie aanhalings gesien word dat Brand suspisieus is omdat die Generaal nie 

werklik beterskap toon nie. Dit is vir Anna moontlik om Brand te manipuleer omdat hy “aanvaar” 

dat die “vroue”-karakters daarna streef om “ideale vroue” te wees en hulle performatiewe 

geslagtelike rolle dus uit gewoonte uitvoer, net soos hy daarna streef om die “ideale man” te 

wees. Hierbenewens konstrueer Anna vroeg reeds die opvatting by Brand dat hy na die “vroue”-

karakters, veral Annie, moet “omsien” en hulle moet beskerm as deel van sy strewe na die 

eienskappe van die “ideale man”. Soos daar in hoofstuk 2 uiteengesit is, moet die “man” die 

“vrou” ooreenkomstig die patriargale opvatting beskerm aangesien sy nie oor die vermoë beskik 

om haarself te kan beskerm nie. Volgens hierdie opvatting kan die “vrou” net oorleef as ’n 

goedgesinde “man” homself oor haar ontferm en besluit om haar te beskerm en te help omdat sy 

nie onafhanklik in die samelewing kan funksioneer nie (De Wet 2005:151):  

Anna:  ...(Holds up her finger urgently.) Ssh. Ssh. Do you hear that? 

Brand:  (Suspiciously.) I don’t hear anything. 

Anna:  Yes. (Listens.) It’s my horse. Pawing the ground. Why is it suddenly so restless? 

Maybe  there’s someone out there! 

Brand: (Picks up his gun.) I’ll have to go outside and see. 

Anna:  I’ll go with you. 

Brand:  No. I have to go alone. I can’t take a woman into danger.  

 

Anna beeld die eienskappe van die “ideale vrou” in Annie uit sodat Brand haar met die 

“vroulike” eienskappe “breekbaarheid”, “delikaatheid”, “swakheid” en “tingerigheid” sal 

assosieer en dus sal voel dat haar moet “beskerm”. Hierdie gevoel van Brand sluit Anna uit (soos 

vroeër genoem is) omdat hy meen dat sy nie oor die eienskappe beskik wat die patriargale 

opvatting aan die “ideale vrou” stel nie, en dat sy daardie eienskappe ook nie nastreef nie – 

trouens, Brand ervaar ’n sterk gevoel van afsku jeens Anna. Ten spyte hiervan is Anna egter 

regdeur die drama die karakter wat in beheer van al die situasies en momente in die drama bly. Sy 

is ook die karakter wat die ontwikkeling van die storielyn dryf. Die wyse waarop sy verskillende 

geslagtelike rolle suksesvol kan vervul, maak dit vir haar moontlik om die “mans”-karakters te 

manipuleer (De Wet 2005:145): 

Anna: (Suddenly pleading.) Please don’t think so badly of me. It’s for my poor 

daughter. Really it is. She is so sick and weak and thin. Well...(Pointing at 

Annie.) ... you can see for yourself. Just look at her. 

 

Annie se “swakheid” en “siekte” is een van die belangrikste eienskappe wat Anna konstrueer, en 

’n groot deel van haar voorafbepaalde plan om haar dogter se voortbestaan te verseker, wentel 

hierom. Anna verwys dus herhaaldelik na Annie se “siekte” om die gevoel van “beskerming” en 

“voorsiening” in Brand te versterk (De Wet 2005:148–149): 

Annie: I must stay awake. 

Brand: (Agitated and confused.) Why does she keep saying that? (Passes his hand over 

his eyes.) Over and over again. (Notices the harness.) And what is that? 

Anna: (Patiently as if explaining to a child.) It makes her sit up straight. Helps to keep 

her awake. She’s so pale and weak. If she falls asleep now it would be such a 

deep sleep that no one would be able to wake her up again... 

Brand: (Deeply perplexed.) But is that true? 

Anna: Oh yes... 

  

Anna:  ...(Indicates Annie.) Just look at her now. So pale and weak.  How will I possibly 

keep her awake? (Sudden cry of anguish.) I’ll lose her forever if she falls asleep! 

Brand: Is there nothing we can do? Surely we can’t just stand by... 

  

Brand: If she needs food, I can go out and find something. 

 

Annie se “siekte” is ’n vervlegting van die “werklikheid” en die “magiese”, ’n gekonstrueerde 

plan wat deel uitmaak van die motivering van Anna se karakter: as gevolg van Annie se magiese 

“siekte” is sy “werklik” besig om simptome te toon, maar die wyse waarop haar “siekte” aan 

Brand voorgehou word, is ’n fynbeplande konstruksie van Anna. Hierdie konstruksie dra tot 

Brand se destabilisering by, sodat Anna hom óf op so ’n wyse kan manipuleer dat sy hom sal kan 

verwurg sodat Annie sy laaste asem kan inneem, óf dat hy Annie se Andersheid sal kan vier en 

gewillig sy laaste asem vir haar sal gee sodat hulle albei sal kan bly voortbestaan. Die eienskappe 

van sy strewe om die “ideale man” te wees, dra by tot ’n innerlike konflik tussen sy gevoelens vir 

Annie en sy status as “kryger”. Aan die begin van die tweede bedryf kan Brand nie tussen Annie 

(enersyds) en sy pligte as “kryger” (andersyds) kies nie. Uiteindelik voel hy hom egter sterker 

verplig om na Annie om te sien as om sy pligte met betrekking tot die oorlog te hervat en die 

ander soldate terug te keer (De Wet 2005:162): 

Brand: How can I go if you’re so cold. I can see you shivering. (Unslings his gun.) You 

know what your mother told me. I have to hold you close to make you warm. (He 

lifts her out of  the chair and holds her close to him. He gives a soft moan. 

Brokenly.) I was  walking...walking. I didn’t even know where I was going. Or 

what was happening to me. (Short silence. Buries his face in her hair. Quietly.) 

I’ve been saying over and over. ‘They need me. My men. My General. My 

country. We’ve sacrificed everything. For victory.’ (Holds her very closely.) But it 

makes no difference. I know that if I can’t be with you... Anywhere else...is a 

strange country. 

 

Brand kies dus aan die begin van die tweede bedryf om eerder vir Annie te wil beskerm en na 

haar om te sien as om as leier na die ander soldate in die veld terug te keer. Vanaf hierdie punt in 

die drama verloor hy die bietjie beheer wat in die drama gehad het geheel en al, en gebruik Anna 

alle aspekte van die “verhouding” tussen hom en Annie om hom sover te kry om te doen en te sê 

net wat sy wil. Die bogenoemde aspekte sal vervolgens verder ondersoek word in die bespreking 

van die “vasgestelde” geslagstereotipes omtrent “vroue” wat in Breathing In weerspieël word. 

Hierdie geslagstereotipes word vanuit Brand se opvatting oor die “vroue”-karakters ondersoek 

aangesien hy simbolies is van die geïnterpoleerde Subjek binne die patriargale hegemonie. Hy is 

dus ook die karakter wat die “vroue”-karakters sal stereotipeer volgens die “natuurlike” en 

“vanselfsprekende” geslagtelike identiteite soos dit deur ’n patriargale hegemonie gekonstrueer 

is. 

 

4.4 Brand se geslagstereotipiese opvattings van die “vroue”-karakters 

 

4.4.1 Brand se siening van Anna 

 

In hoofstuk 2 is reeds te kenne gegee dat die geslagsrolle in Breathing In, anders as in die soort 

realisme wat ’n patriargale hegemonie weerspieël, nie “vasgestel” is binne die perke van die 

patriargale samelewing se siening van die geslagtelike identiteite van die “ideale man” en die 

“ideale vrou” nie. In die voorafgaande gedeelte van hierdie studie is uiteengesit dat die realisme-

aspekte van Breathing In ’n patriargale hegemonie se “werklikheid” “getrou” weerspieël, en dat 

hierdie “werklikheid” met die Anglo-Boereoorlog verband hou. Die eerste bedryf van die drama 

word deur die bogenoemde oorheers, en kom veral na vore in die stereotipiese geslagtelike 

handelinge en patriargale opvattings van die geïnterpoleerde “mans”-karakters. Ook die twee 

“vroue”-karakters tree in die eerste bedryf onderskeidelik in mindere mate (Anna) of in meerdere 

mate (Annie) op binne die patriargaal “aanvaarde” verwysingsraamwerk en grense van hul 

“aanvaarde” geslagtelike identiteite. Binêre geslagsopposisies word doelbewus in die drama deur 

die “vroue”-karakters gekonstrueer, en op grond van die “getroue” en realistiese uitbeelding 

daarvan aan die gehoor/leser sigbaar gemaak. Brand, as geïnterpoleerde “man” in die patriargale 

hegemonie, dra by tot die instandhouding en gebruik van geslagstereotipes, aangesien dit hý is 

wat die “vroue”-karakters op grond van hierdie stereotipes identifiseer en definieer. Dit kom in 

die teks kom na vore dat Brand meen dat Anna nie begrip het vir die opofferings wat die 

Generaal (en die ander “mans” wat by die oorlog betrokke is) as ’n patriotiese “man” vir sy land 

maak nie. Hy stereotipeer Anna ook onmiddellik as die “soort vrou” wat nie die belangrikheid en 

die eer van die oorlog besef nie; hy identifiseer haar met ander woorde met die stereotipe van die  

“Eva”/”heks”/“teef”/“verleidster”, wat in hoofstuk 2 bespreek is (De Wet 2005:141, 142): 

Brand (Turns around and looks at her. Passes his hand over his eyes. Speaks with slow 

and  emphatic disgust.) Our bravest General! He’s lost his son...his wife...his 

farm. Everything. He’s given up everything for his fatherland, and you want me to 

pay you? (Shakes his head.) But what would you know? General! Please General! 

Anna: (Timidly.) I don’t understand what you’re saying Adjutant? After all...if I perform 

a service...I should get paid. It’s only right, after all. 

Brand: (Turning around.) Do you know what we suffer? Never sleeping? Hardly eating? 

Giving up everything we have? But what can I expect from a women like you? A 

homeless, rootless wanderer? A parasite!  

 

Vanuit Brand se siening as ’n geïnterpoleerde Subjek lyk dit dus asof Anna se gemarginaliseerde 

status beteken dat sy nie begrip vir die “belange” en die “morele waardes” van die patriargale 

sentrum toon nie. Die “negatiewe” stereotipiese eienskappe wat hy dus in Anna raaksien, is dat sy 

sleg, kru, vulgêr, ’n boemelaar, venynig, veeleisend, selfsugtig, immoreel, onbedagsaam, ’n 

moeilikheidmaker, sondig, boosaardig, onbeskeie, en onvroulik is. Brand gaan selfs sover as om 

Anna te beskryf as ’n “vrou” sonder huis of oorsprong; ’n parasiet wat oorleef op die “mans” se 

bloedige stryd om onafhanklikheid vir hul volk. Sy kan onafhanklik van ’n “man” se beskerming 

en leiding voortbestaan, en het dus geen “man” nodig om haar aan die hoof te staan nie. Vir 

Brand is Anna se bestaan “onnatuurlik” omdat sy nie deel uitmaak van ’n “normale” binêre 

geslagsopposisie waarbinne sy as vervulling van die/’n “man” dien nie. Binne die patriargale 

hegemonie moet ’n “vrou” onder die sorg van ’n “man” staan – sy moet nie self haar 

voortbestaan kan verseker nie. Anna het egter nie ’n huis met ’n “man” wat sy bedien nie. Selfs 

voor die oorlog het sy sélf na haar en haar dogter se belange omgesien (De Wet 2005:145): 

Anna  ...(Suddenly very outraged) And what are we supposed to live on? In peacetime 

we tended to the sick, moved from farm to farm in our wagon. Got milk, potatoes 

and cabbage for our services. Everything we needed. Now all the farms are burnt 

to the ground! How are we supposed to live?...   

 

Hierdie ewige rondreis van Anna, en die soort werk wat sy as heler doen, verbind haar ook met 

die stereotipe van die “heks”. Anna toon dus, vanuit ’n patriargale opvatting, nie net ’n 

gemarginaliseerde posisie as gevolg van haar oorlewingsmetodes nie, maar toon ook “manlike” 

eienskappe wat op haar geslagsverbastering dui – onaanvaarbare eienskappe binne die patriargaal 

beïnvloede samelewing, wat oor duidelike grense vir geslagtelike identiteite beskik. Dié studie 

argumenteer dat Brand se patriargale opvattings hierdie eienskappe van Anna as “onbetaamlik” 

en “onaanvaarbaar” in die konstruk van die “vrou” én in ’n gemarginaliseerde vrou soos Anna 

beskou. Sy word as die “heks” en die “teef” gestereotipeer omdat sy nie ’n “ondergeskikte” en 

“nederige” rol teenoor die “mans” vervul nie. Sy doen en sê net wat sy wil, is “onafhanklik”, en 

word nie deur die “mans” in die drama “beheer” nie. Anna het geen behoefte daaraan dat ’n 

“man” as “hoof” van haar gesin moet optree en vir haar en haar dogter moet “sorg” nie. Anna is 

“onafhanklik” en voorsien self in haar en haar dogter se voortbestaan; ’n eienskap wat, in ag 

genome die patriargale agtergrond van die drama, tot haar gemarginaliseerde, “negatief” 

gestereotipeerde status bydra.  

 

Anna se stereotipering as die “heks” is ook as gevolg van haar intuïtiewe aanvoelings en 

voorgevoelens, haar kennis van kruie, en die feit dat sy gereeld met die dooies kontak het en met 

die dood werk. Die stereotipe van die “heks” het sy oorsprong in die Middeleeuse heksejagte. Die 

vroue wat as hekse vervolg is, was vroedvroue, helers, en die “wyse” vroue van sommige 

sogenaamd “primitiewe” samelewings. Die patriargale vervolging van die “heks” spruit ook uit 

’n “vrees” vir die seksualiteit van “vroue”, die onderdrukking van “vroue” se alternatiewe 

genesingsmagte, die afskaffing van aborsie, die verwerping van “vroue” wat kies om ’n 

alleenloperbestaan te voer, en die ingesteldheid wat die bestaan van “vroue”-gemeenskappe belet 

(Case 1987:74). Mary Daly (Gamble 2001:336) beskou daardie tydperk as “afgryslik”; ’n tyd toe 

daar doelbewus probeer is om die samelewing te “suiwer” van gemarginaliseerde vroue wat buite 

patriargale beheer geleef het, soos weduwees, oujongnooiens, enkellopende vroue, helers, 

kruiedokters en arm vroue wat genesing aangebied het in ruil vir finansiële onafhanklikheid, en 

vroue wat vrouegeselskap verkies het bo die dominante kultuur se “manlik” gedomineerde 

assosiasies. Soos daar vroeër uit Breathing In aangehaal is, het Anna en Annie voor die oorlog in 

hul wa van plaas tot plaas getrek sodat Anna haar dienste as heler aan die mense op die plaas kon 

aanbied. Vir hierdie dienste is hul nie met geld betaal nie, maar het die mense op die plaas hulle 

voorsien van melk, aartappels, kool en wat hulle ook al anders nodig gehad het. 

 

Nou dat daar egter oorlog is en meeste van die plaasmense óf in die oorlog veg óf in 

konsentrasiekampe is, word die “vroue”-karakters gedwing om persoonlike objekte van die 

gevalle soldate af te neem en sodoende tot hul eie voortbestaan te kan bydra (De Wet 2005:145): 

Anna:  ...Now all the farms are burnt to the ground! How are we supposed to live! Six 

brass buttons buy a bag of flour, that is al I know! 

Brand: I don’t want to hear your excuses! Just be quiet! 

Anna:  Never a locket or a keepsake. Never anything a woman gave them, and that is the 

truth. Only buttons...and buckles...pocket watches...and sometimes a few old 

boots.(Sentimentally. Slightly tearful.) And at least there’s someone to close their 

eyes and fold their hands. And say a few kind words. Poor things. Hardly more 

than children, most of them.  

Brand: You think you’re very clever! Well, I’m here to keep an eye on you.  

 

Bostaande – die gedagte dat Anna voorwerpe van die gevalle soldate af “steel” – skakel ook met 

Brand se absolute walging jeens Anna as “heks”. Op hierdie stadium van die drama, waar Brand 

se geïnterpoleerde status nog baie vas staan, is dit ’n optrede wat teen al sy “manlike morele 

waardes” en wetsgehoorsaamheid indruis – ’n belangrike aspek vir “mans” wat die beeld van die 

“ideale man” en die “kryger” nastreef. Anna vertel ook die leuen dat sy nooit iets sentimenteels, 

wat ’n “vrou” dalk aan die soldate kon gegee het, sal neem nie. Die gedagte van ’n sentimentele 

voorwerp ondersteun die patriargale stereotipe van die “vrou” wat optree op grond van “emosie” 

en “sentimentaliteit”, en dui ook op die konstruksie van geslagtelikheid in die samelewing van 

die drama. Die hangertjie wat sy later vir Brand kry om vir Annie te gee, is egter juis so ’n 

voorwerp. Anna poog verder om Brand se hart te versag deur emosioneel te raak oor die gevalle 

soldate; iets wat die patriargaal geïnterpoleerde Brand as “kryger” na aan die hart lê. Anna se 

 
 
 



 

149 

 

 

wisselvalligheid – een oomblik kwaad en die volgende amper in trane – dra nie net by tot haar 

karakterontwikkeling wat veranderlik bly nie, maar dra ook daartoe by dat sy nie maklik 

gekategoriseer kan word binne ’n enkele patriargale stereotipe nie. Brand kategoriseer haar juis 

as ’n “vrou” vanuit ’n marginale posisie omdat hy haar nie maklik binne enige van die aanvaarde 

patriargale stereotipes kan kategoriseer nie. Dit sluit aan by die argument in hoofstuk 2 oor die 

instandhouding en voortbestaan van die patriargale hegemoniese mag. Die gemarginaliseerde 

“vroue” en aktiwiteite wat hierbo genoem is, val nie binne die patriargale verwysingsraamwerk 

nie en dra nie tot die instandhouding van die patriargale opvattings by nie. Om onder andere 

hierdie redes moet die patriargale mag beheer oor die soort “vroue” neem en hulle as “negatief” 

en “onaanvaarbaar” kategoriseer. Anna kan egter ook met die eienskappe van die “verleidster” 

geassosieer word: sy is promisku, verleidelik, sy lei die “man” tot sonde en boosheid, en is 

seksueel toeganklik vir enige “man”. Anna is gemaklik met haar seksualiteit en is nie skaam om 

voor Brand haar klere uit te trek en haarself te was nie (De Wet 2005:165): 

Anna: I’m completely covered in dirt! Mud and slime and who knows what else! I can 

even smell dung. Please look away Adjutant, I have to take off my dress. You must 

forgive me, but modesty is a luxury I can’t afford. 

  

Anna  (Washing herself voluptuously.) The water is cold. (Shivers.) And there is a sharp 

wind. Oh, I must have left the door open. Close it, won’t you Adjutant? I’m half 

naked and I’ll  catch a cold. (Brand goes to the door and looks out.) A storm is 

brewing up again.  

           (Continues to wash. As she washes she starts humming a strange, discordant 

melody.)  

            Close the door will you?  

 

Nie net het sy geen “skaamte” en “bedeesdheid” soos dit die “ideale vrou” betaam nie; sy is ook 

voorbarig wat haar seksualiteit betref. Wanneer sy vir Brand van Annie se geboorte vertel, trek sy 

verleidelik aan en vra selfs vir Brand om haar te help om die haar rok se knope vas te maak: ’n 

“onaanvaarbare” handeling in ag genome die tydperk waarin die drama afspeel (De Wet 

2005:169): 

Anna  Oh, I’m sorry to ask you...I hope you don’t mind...Annie always does it for me, 

but she’s not here. Would you button me up? I hope you don’t find it an immodest 

thing to ask. But I can’t reach all the way to the back. I would be very grateful. 

Brand: Well... (Anna moves to him, turns her back and wait. Silence while Brand fumbles 

and buttons Anna’s dress.)  

Anna:  Thank you so much. It’s a good thing we’re alone isn’t it? 

Brand: (Uncomfortable.) Yes.  

 Anna: (Moving to the bench. She sits down and pats the space next to her.) Come and sit 

here next to me. Come on. I promise I won’t bite. 

  

Anna maak Brand ongemaklik hiermee, aangesien die nie binne die verwysingsraamwerk van 

“aanvaarde” gedrag in die patriargale kultuur val nie. Brand is dan ook nie net agterdogtig oor 

Anna se gedrag nie; hy vertrou ook nie haar vermoë om as heler na die Generaal om te sien nie. 

Van die begin van die drama af bevraagteken hy die Generaal se toestand en die wyse waarop 

Anna na hom omsien (De Wet 2005:14, 148): 

Brand: (To Anna.) Why is he still like this? How can I talk to him if he’s like this? 

Anna: (Casually.) Nature must take its course. 

Brand: (Angrily.) I was a fool to trust you. You’re probably a fraud and a thief.  

Anna: (Hissing.) I’m only doing this because you begged me to! Do you think I want to 

be here? In this dank and stinking place?   

 

Anna:  ...(Kneels next to the General, turns her head to the side and puts her head on his 

chest.) 

Brand: What are you doing? Get away from him! 

Anna:  (Patiently. Getting up again.) I’m just listening to his heart. It’s beating strongly 

but very fast. 

 

Nog ’n taboe wat in Breathing In aangeraak word, is die onderwerp van aborsie, wat ook verband 

hou met die “heks” (“vroue” wat die genesing en gesondheidstoestand van hul liggame in hul eie 

hande neem) – iets wat in die tyd van die Anglo-Boereoorlog as sonde en as ’n taboe beskou is. 

Wanneer Anna vir Brand van die omstandighede rondom Annie se geboorte vertel, vertel sy ook 

van die bonatuurlike ooreenkoms wat sy gesluit het: dat sy Annie se lewe (toe nog in haar 

baarmoeder) sal verruil as haar geliefde net na haar sou terugkeer. Hierdie dui op ’n hele paar 

“heks”-eienskappe. Nie net kan gevra word met wie Anna hierdie bonatuurlike ooreenkoms sluit 

nie; dit plaas ook ’n vraagteken bo obsessiewe liefde en die onnatuurlikheid van die feit dat Anna 

se “moederlike instinkte” haar nie gekeer het om Annie dood te wens nie. Al hierdie eienskappe 

van Anna kan vanuit die patriargale opvatting as onnatuurlik, en selfs boosaardig, beskou word. 

Dit druis nie net teen die kulturele oortuigings van die patriargale samelewing in die tyd van die 

Anglo-Boereoorlog in nie, maar ook teen die Boerevolk se Calvinistiese geloofsoortuiging. 

Hierdie “negatiewe” stereotipering van Anna dra tot die realistiese narratief van Breathing In by: 

dit dra by tot die “werklike” vrees wat Brand aan die einde van die drama beleef, asook tot die 

opbou van die spanningslyn binne die drama. Die eienskappe van Anna wat hierbo ondersoek is, 

vorm ook deel van haar Andersheid, wat met die magiese elemente van die drama verband hou. 

Hier kan benadruk word dat Brand se patriargaal georiënteerde afsku en agterdog jeens Anna op 

hierdie opvattings oor die stereotipiese “heks”, in teenstelling met eienskappe van die “ideale 

vrou”, berus.  

 

4.4.2 Brand se siening van Annie 

 

Daar kan afgelei word dat Brand se beskouing van Annie reëlreg in teenstelling staan met sy 

beskouing van haar ma, Anna (soos in 4.4.1 hierbo beskryf is). Brand assosieer Annie met die 

geslagtelike kategorie van die “ideale vrou” omdat Anna haar dogter se “siekte” gebruik om haar 

as “afhanklik”, “breekbaar”, “delikaat” en “passief” voor te stel (De Wet 2005: 152)   

(…Annie sits motionless. After a time she gets up slowly and starts moving very tentatively 

towards the door.  She almost reaches the door when she falls gently to the ground. Short 

silence.  The door opens and Anna enters.) 

 

Anna:  …(Catches sight of Annie lying on the floor and rushes towards her. To Brand.) 

Help me! Help! (To Annie.) You’re not asleep? Open your eyes! (Brand enters 

quickly and moves towards Annie.) 

Brand: What’s happened? 

Anna:  (Crooning.) My poor little girl. Your hands are like ice. (Blows into her hands. To 

Brand.) Pick her up and take her to the stove! Come on! (Brand picks Annie up 

and carries her to the stove.) Put her down on the chair. (Brand puts her carefully 

in the armchair.) Now go and fetch my shawl in the wagon! And hurry up! (Brand 

exits rapidly.) (Whispers harshly into Annie’s ear.) We must work quickly my girl. 

I have to put aside my stupid fancies and do what must be done. And you must 

help me. You must! You must do everything you  can. You must use all your 

strength for this. Say: ‘Yes mother.’  

Annie: (Weakly.) Yes, mother. 

Anna: Good girl. (Brand enters with the shawl.) (To Brand.) About time. (Takes the 

shawl and puts it around Annie’s shoulders.) That should make her feel much 

warmer. 

Brand: Is there anything else I can do? 

 

In bostaande snit van die teks kan nie net gesien word hoe Anna tot die konstruksie van Annie se 

“siekte” bydra nie, maar ook hoe die situasie met betrekking tot Annie se “siekte” Anna die 

geleentheid bied om sowel Brand as Annie se optrede te beïnvloed. In vergelyking met Brand se 

geslagtelike eienskappe as “kryger” kom Annie, weens die kombinasie van haar geslagtelike 

konstruksie en die simptome van haar “siekte”, as passief, skroomvallig, breekbaar, delikaat, 

tingerig, swak, emosioneel, behoeftig, afhanklik en nederig voor. Hierdie is die geslagtelike 

eienskappe van die “ideale vrou”, soos in hoofstuk 2 uiteengesit is. ’n Baie belangrike 

geslagtelike eienskap van Annie se gekonstrueerde, patriargale beeld van die “ideale vrou” is 

haar kuisheid, seksuele onskuld, én die moontlikheid van haar seksuele ontvanklikheid teenoor 

Brand. Hierdie aspekte word herhaaldelik deur die “vroue”-karakters in die drama onder Brand se 

aandag gebring. In Breathing In word Annie só gekonstrueer dat sy hoofsaaklik met die 

patriargale geslagstereotipe van die “maagd” geïdentifiseer kan word. Anna trek ook Annie “reg” 

aan, sodat sy visueel by die geslagstereotipe van die kuise en onskuldige “maagd” inpas (De Wet 

2005:139): 

Anna:  ...(While Anna continues to rummage in the chest, Annie makes small moaning 

sounds. At  the same time she seems to shudder slightly. To quiver.) (Anna takes 

out a white dress and holds it up.) Yes. This one is right. Pure and simple. You 

can’t go wrong with white. 

Annie: But I’ll be so cold... 

Anna: No, you won’t. (Laughs softly.) The last time he was in such a hurry that he 

hardly noticed  you. When you’re ready he’ll hardly be able  to believe his eyes. 

(Laughs softly.) This time he’ll see you my girl. This time. 

 

Die eenvoudige, rein en maagdelike uitbeelding van Annie is belangrik omdat Brand, as 

geïnterpoleerde patriargale Subjek, nie haar Andersheid sou kon aanvaar indien hy reg aan die 

begin van die drama daarmee gekonfronteer sou gewees het nie. Die “vroue”-karakters poog om 

eers sy geïnterpoleerde “manlike” strewe na die “ideale man” te destabiliseer sodat hulle later in 

die drama Annie se magiese/bonatuurlike aard aan hom kan openbaar. Om Brand dan by die 

“vroue”-karakters se magiese wêreld te begin betrek, word daar nie net na Annie se “siekte” en 

haar swakheid verwys nie, maar veral na haar “kuisheid”: dat sy nie die naaktheid van ’n “man”, 

of selfs die aanraking van ’n “man”, ken nie (De Wet 2005:146, 179–180): 

General: ...(Suddenly struggles up and falls out of the bed. He is quite naked...)  

 

Anna:  ...Get him back into bed! Cover him up! There’s a young innocent girl here!  
 
Anna:  Soon...the two of you will be sleeping in the wagon at night. I’ll be holding the 

reins and keeping my eyes on the road. I know what’s right and fitting. And if 

you hold her very lightly...she’ll never get away again. (Anna and Brand drink.) 

But you’ll have to...be patient and gentle...She’s never ever seen a man before.  

Annie:  But I have! 

Anna:  I mean, without his clothes on. Oh, except for that one time. A man was 

swimming in a stream. When he got out on the other side he was stark naked. 

Annie:  Wet and covered in slime. 

Anna:  I clapped my hand over her eyes and said, ‘Don’t look.’ Just in time. 

                         
Anna skep ook daardie geleenthede tot fisiese kontak tussen Annie en Brand wat in die drama 

afspeel. Daardie fisiese kontak vind egter plaas binne die perke en grense van dit wat binne die 

patriargale (Calvinistiese) samelewing se verwysingsraamwerk as “aanvaarbaar” beskou word. 

Sy gebruik Annie se “siekte” aanvanklik as ’n verskoning om die fisiese kontak tussen Annie en 

Brand te regverdig (De Wet 2005:153, 175): 

Anna:  ...Watch her carefully. She mustn’t shiver. That’s very bad for her. But if she does 

you must hold her close. Sometimes when it’s very cold I have to hold her all 

night. To give her all my warmth... 

Brand:  (To Annie.) You could put on my jacket if you like. It’s nearly dry. 

Anna:  (Stopping at the door. To Brand.) No no! It would be too heavy for her. Her bones 

are very  delicate. And remember...if you must hold her...you must do it very 

gently. You don’t want to hurt her.   

 

Anna: (To Brand.) Help her up. We’ll sit near the stove. You can hold her on your lap, if 

you want  to. You are allowed to do that now. 

 
Anna skep dus die beeld van die patriargale “ideale vrou” in Annie soos wat dit in hoofstuk 2 in 

die “Good Wife’s Guide” uiteengesit is: “Prepare yourself ” – sy moet haarself mooi maak en die 

huis “regmaak” vir die “man”, wat die spil (moet) vorm waarom haar lewe draai. In die 

patriargale samelewing moet die “man” se gerief en sy behoeftes bo alles gestel word: ’n 

algemene opvatting oor die familiestruktuur in die patriargale samelewing, wat die “man”, as die 

Self, se behoeftes bo dié van die “vrou”, as die Ander, plaas. Die familiestruktuur is belangrik 

binne die ideologie van die patriargale samelewing, en word binne die konteks van hierdie drama 

ook deur die Boere se Calvinistiese geloofsoortuigings en opvattings beïnvloed. Dit sorg, onder 

andere, daarvoor dat die “vrou” binne die perke van die “private lewe” bly (soos in hoofstuk 2 

met betrekking tot die Grieke van die Oudheid uiteengesit is) terwyl die “man” die “voorsiener” 

is wat in die “openbare lewe” werk. Hierdie “private lewe” dui op die huis en die gesin, en die 

“vrou” se “natuurlike” aanvoeling vir die “versorging” en “voorbereiding van ’n gepaste huislike 

atmosfeer” vir die “man”; ’n opvatting wat deur patriargie gebaseer is op die feit dat sy ’n 

baarmoeder het en dus oor “biologiese versorgingseienskappe” moet beskik. 

 
4.4.3 Die “vroue”-karakters se performatiewe handelinge teenoor Brand 

 

Anna se “voorbereiding” van Annie om “aanvaarbaar” te wees, is ook deel van die patriargaal 

gekonstrueerde “vrou” se voorbereiding vir die “man”. Die “vroue”-karakters in Breathing In 

verskil egter hiervan aangesien hulle, anders as die patriargaal gekonstrueerde “vrou” en “man”, 

nie Subjekte van die patriargale sentrum is nie. Hulle is bewustelik besig om Annie se visuele 

voorkoms só te konstrueer dat Brand haar as die stereotipiese “maagd” sal identifiseer. Wanneer 

Annie, wat sieklik is en alreeds bewe, opmerk dat sy in die wit rok wat Anna vir haar gekies het, 

sal koud kry, lag Anna dit weg. Binne hierdie konteks is haar dogter se ongemak vir haar nie van 

belang nie. Hierdie moment bring Anna se “kryger”-eienskappe na vore, en dui daarop dat die 

geslagtelike pendulum op dié stadium neig na die “manlike” eienskappe wat in Anna se karakter 

geïdentifiseer kan word. Anna se vasbeslotenheid en haar “aggressiewe” aanslag om haar 

einddoel te bereik, stem ooreen met die geslagtelike eienskappe van die “kryger”, wat nie sal 

toelaat dat enigiets hom verhinder om sy einddoel suksesvol te bereik nie. Anna wil net haar doel 

bereik: om haar, en veral haar dogter, se voortbestaan en die voortsetting van hulle leefwyse te 

verseker.  

 

Naas die voorkoms wat Anna vir Annie skep, word Annie deur Anna aangesê om sekere 

“aanvaarde” performatiewe geslagtelike handelinge wat die stereotipiese eienskappe van die 

“ideale vrou” versterk, uit te voer. Baie van hierdie eienskappe vorm reeds deel van Annie se 

karakter, soos gesien word aan die “swak” en “tingerig” wyse waarop sy haar handelinge uitvoer 

as gevolg van die simptome van haar siekte. Anna sê egter nie net vir Annie voor hoe om die 

“aanvaarbare” geslagtelike handelinge van die “ideale vrou” uit te voer nie; in baie gevalle voer 

sy van die handelinge namens Annie uit aangesien Annie te swak is om dit self te doen. Anna is 

nie net bloot besig om haar “moederlikheid” uit te voer deur haar dogter se hare te kam nie, sy is 

besig om in Annie daardie visuele kodes te konstrueer wat sal sorg dat Brand sy manlike blik op 

haar sal vestig (De Wet 2005:136, 140): 

Anna:  There now. (Croons again.) I’ll help. I’ll dress you. You’ll hardly have to do a                    

              thing. I’ll button you up and I’ll brush your hair. (Quietly and suggestively.) You 

know how they always love your hair. 

  

Anna:  (Stops brushing.) Now let me see. (Stands back and looks at Annie.) You look so 

pretty. (Helps her back into the chair.) Pretty as a picture. (Moves a few steps 

towards the stove.) And the water is almost boiling! (Clasps her hands together.) 

Everything is ready. (Quietly.) I know he’s very close now. Not much time left.  

 

Anna:  ...There he is now! (Whispering urgently.) And don’t look up, until I introduce 

you. You don’t want to seem forward.  

 

Uit bostaande kan gesien word dat Anna elke aspek van Annie se visuele uitbeelding én haar 

handelinge konstrueer sodat dit vir Brand “aanvaarbaar” en “herkenbaar” sal wees. Sy berei egter 

nie net vir Annie met die oog op Brand se verskyning voor nie, maar tref ook ander 

voorbereidings wat tot Brand se gemak sal bydra. Sy is dus besig om die “huis” vir die “man” se 

tuiskoms voor te berei soos wat in die “Good Wife’s Guide” voorgeskryf word: “Over the cooler 

months of the year you should prepare and light a fire for him to unwind by. Make him comfortable. Have 

him lean back in a comfortable chair or have him lie down in the bedroom. Have a cool or warm drink 

ready for him”. Sodra sy dan ook sy aandag van die Generaal kan aflei, stel sy Annie aan Brand 

voor en begin sy om Brand te “bedien” om hóm as die dominante “man” belangrik en gemaklik 

te laat voel aangesien die Generaal se toestand hom nie toelaat om die dominante “man” te wees, 

soos wat Brand hom beskou nie (De Wet 2005:142–143): 

Anna:  ...Come now. Have some coffee. Doesn’t it smell delicious. Real coffee. Not much 

of that around these days. After all, it can’t do you any harm. 

Brand: Well, I  suppose... 

Anna:  (Pours out coffee.) Still quite hot enough. (Holds the cup out to him.) 

Brand:  (Takes the coffee.) Well...thank you. 

Anna:  And come and sit here near the fire. (Brand sits on the armchair and drinks his 

coffee. Silence. From time to time he glances at Annie. Anna watches him.) 

(Suddenly kneeling in front of him.) Let me take your shoes off. They’ll never dry 

like that. Nothing is as dangerous as wet shoes. 

Brand: (Embarrassed.) Please... 

 

Hierdie performatiewe handeling van Anna plaas nie net vir Brand in die posisie van die 

dominante “man” nie, dit laat om ook effe ongemaklik voel aangesien hy Anna net oomblikke 

vantevore baie sleg behandel het. Anna verdoof die Generaal dus sodat dit steeds vir Brand moet 

voorkom asof sy na die Generaal omsien, sodat Brand sy aandag nie op die Generaal sal vestig 

nie. Dit dra daartoe by dat Brand nie net van die Generaal nie, maar ook van sy oorlogspligte 

vergeet, en dat hy sy aandag eerder op Annie vestig. Aan die einde van die eerste bedryf gaan 

Anna selfs so ver as om ’n maaltyd vir Brand voor te berei – nog ’n aanbeveling wat in die 

“Good Wife’s Guide” gemaak word: “Have dinner ready”  (De Wet 2005:158): 

Anna: ...And see what I found for him! A treat! (Moves tot the table and opens the bag.) 

We need  to feed him up a little. He looks so gaunt. Look! A dead bird! It’s quite 

fresh. Even slightly warm. Must have been killed by the storm,  poor thing. Pity, 

pity it’s so small and thin. (Goes to Annie and shows her the bird.) (Annie turns 

her head away.) (Moving back to the  table.) I’ll have to scrape every morsel off 

the bone. (Rummages in the bag.) And I found a  few wild onions for flavouring. 

But I have to pluck it first. I’m sure it will please him. 

 

Anna wil egter nie net vir Brand ’n maaltyd voorberei omdat sy dink dat hy uitgehonger is as 

gevolg van die oorlog nie; sy berei Brand voor, deur seker te maak dat hy meer energie in sy lyf 

het, voordat sy hom vasbind sodat Annie sy lewensasem kan inneem. Só maak sy dus seker dat 

haar dogter sterk en gesonde lewensenergie uit Brand se lewensessens sal kry. Anna konstrueer 

ook nie net die performatiewe handelinge met die doel om Brand gemaklik te laat voel en hom as 

die dominante “man” te laat voorkom nie; sy konstrueer ook die romanse tussen Brand en Annie. 

Deur vir Annie op ’n “aanvaarbare” geslagtelik-performatiewe manier te laat optree, skep Anna 

vir Brand die moontlikheid om Annie as ’n moontlike “trou-vrou” te aanvaar: sy konstrueer 

Annie dus op so ’n wyse dat Brand haar met die stereotipe van die “maagd” identifiseer. Anna 

skep nie net momente waartydens Brand en Annie alleen kan wees en ’n mate van intimiteit saam 

kan beleef nie; sy dra ook tot die konstruksie van verdere, aanvaarbare performatiewe 

geslagtelike handelinge by. Die hangertjie wat Anna “vind” en aan Brand gee met die voorstel 

om dit vir Annie te gee, is ’n goeie voorbeeld hiervan (De Wet 2005:162, 163):  

Anna ...Look what I’ve found. (Puts her hand in her apron pocket and takes out a 

locket.) I saw it  shining. Hanging from a branch. 

Brand: What is it? 

Anna: It’s a locket...(Confidentially.) Why don’t you give it to Annie? She’s never had 

anything so fine...(Pleading.) Oh come now. Just think how pretty she’ll look with 

this...glowing  against her skin. Poor little thing  She’ll be so grateful. Don’t you 

want to make her happy? 

Brand: I don’t know...It doesn’t seem right. 

Anna:  What are you waiting for? Go on! And she’ll give you such a lovely smile. 

Brand:  Well...I suppose... 

 

Nie net skep Anna die geleentheid vir Brand om die hangertjie vir Annie te gee nie, sy voorsien 

ook die hangertjie uit die voorwerpe wat hulle versamel met die doel om te kan gebruik om die 

jong “mans” te manipuleer. Hierdie moment vind ook later in die drama plaas, wanneer Brand se 

“manlikheid” al tot ’n mate gedestabiliseer is. Anna is dus meer in beheer gedurende hierdie 

moment, aangesien Brand homself al toegelaat het om gevoelens vir Annie te koester. Hy wil 

graag die “man” wees wat haar op die patriargale stereotipiese, romantiese manier gelukkig sal 

maak en haar sal laat glimlag. Performatief speel Annie ook perfek met hierdie drange van Brand 

saam – omdat sy deur haar ma voorgesê is om dit te doen, maar ook omdat sy self van Brand 

begin hou en hoop dat hy haar Andersheid moontlik dalk net sou kon aanvaar (De Wet 

2005:163): 

Annie:  (Annie sighs with pleasure. She holds the locket between her hands as if to warm 

it. She opens her hands and looks at it again. Looks up at Brand.) Will you put it 

on for me? (Gives it to me.) (Brand goes behind her and fastens the locket behind 

her neck while she lifts up her hair. Anna watches silently and solemnly.) 

Anna:  (After a silence.) There! Pretty as a picture. Don’t you agree Adjutant? 

Brand: Very, very pretty. 

Annie:  (Radiant. Looks up at him.) Thank you. 

Anna:  (Jabs him with her elbow.) Why don’t you kiss her at least? But only on her 

cheek. (Brand bends down formally and kisses Annie on her cheek.) 

Anna laat vervolgens selfs toe dat Brand vir Annie ’n soen gee. Hierdie geslagtelike 

performatiewe aksie dui nie net daarop Anna in beheer is van Brand én die moment nie, dit 

konstrueer ook vir Brand die moontlikheid van Annie se “seksuele ontvanklikheid” jeens hom. 

Die soen is egter nie passievol (soos die soen wat hulle deel wanneer hy onder die indruk verkeer 

(het) dat hulle alleen is nie) nie, maar is ’n “formele soen” wat “aanvaarbaar” geag sou word 

binne die patriargale kultuur: dit is ’n soen op Annie se wang en nie op haar lippe nie, en dit 

geskied bowendien in die teenwoordigheid van haar ma. Later, in die tweede bedryf, wanneer 

Brand ’n innerlike stryd uitspook om te besluit of hy by Annie moet bly of sy oorlogspligte moet 

hervat, skep Anna die belofte namens Brand dat hy na sy soldate gaan terugkeer, maar dat hy na 

Annie toe sal terugkom en dan sekere “aanvaarbare” performatiewe handelinge teenoor Annie al 

uitvoer. Dit lei daartoe dat Brand hom op ’n emosionele vlak aan Annie verbind voel en, as 

gevolg van sy op daardie stadium gedestabiliseerde karakter, ongemaklik teenoor Annie voel én 

teenoor die feit dat hy dalk haar gevoelens gaan seermaak (De Wet 2005:176):  

Anna: And he said when he comes back (Giving the hat to Brand.) I hope you don’t mind 

me telling her...he’s going to take you in his arms. Press your head against his 

chest. Stroke your hair.  

Annie: Oh... 

Anna: And he’ll bring you a little bunch of wild flowers. 

Annie: Oh, will you? 

Brand: Yes... 

Annie: I’ll feel it when you go away. (Brand is very agitated. He is moving about 

restlessly, working the hat between his hands.) As you go...further away...my 

heart will grow smaller  and smaller. (Gives a cry.) When you come back...you 

must stay. You must never leave again. (Brand now seems very distressed. He 

seems desperate and confused.) 

  

Weer kan gesien word dat die “vroue”-karakters saamwerk om ’n bepaalde aanvaarbare 

geslagtelike konstruksie te skep wat tot die destabilisering van Brand se “manlike” eienskappe 

bydra. Hy vergeet van sy pligte as “krygers” én van die feit dat niks veronderstel is om in sy pad 

te staan om sukses te behaal nie. Annie word die objek wat hom van sy oorlogspligte weghou, en 

haar beskerming en oorlewing word vir hom belangriker as dié van die ander “mans” in die veld 

en sy patriargale plig teenoor sy land. Die “vroue”-karakters se performatiewe handelinge en 

geslagtelike konstruksie is dus suksesvol, gesien in die lig dat hulle nie wil hê dat hy moet 

weggaan nie. Wanneer Brand besluit dat hy tog liewer tot sy oorlogspligte wil terugkeer, moet 

die “vroue”-karakters hul performatiewe handelinge verder voer. Veral Annie, wat sedert die 

begin van die drama “vroulike” eienskappe toon en “vroulike” performatiewe aksies uitvoer, 

neem haar “vroulikheid” verder deur selfs meer onskuldig, emosioneel en kinderlik teenoor 

Brand op te tree (De Wet 2005:178): 

Annie: (To Brand.) Are you angry with me? 

Brand: (Averting his eyes.) No. 

Annie: Yes, you’re angry. (Starts crying softly and heartbrokenly.) And you’re never, 

ever coming back. I know that.  

Brand: (Agonised.) Please don’t cry. Don’t cry. 

Anna: And why shouldn’t she? Let her cry. You told her you cared for her. You’ve 

broken her heart, that’s what you’ve done. Broken her poor little heart. (Silence. 

Brand looks utterly  destroyed. The soft, broken-hearted crying continues in the 

silence. Anna uses the pestle and  mortar to crush herbs.) 

Brand: (Crouching next to Annie. He touches her arm.) I’m sorry... Please don’t cry... 

Please...(Annie continues to cry very softly with her face in her hands. Brand 

watches her helplessly. Suddenly he gives a low moan, then he puts his arms 

around her.) Stop crying... (Brokenly.) I’ll be back. 

 

Annie se hartverskeurende gehuil raak vir Brand as “man” te veel. Om hierdie rede gee hy finaal 

in deur te besluit om eerder by Annie te bly, terwyl hy self ook emosioneel op sy situasie begin 

reageer in plaas daarvan om soos ’n “logiese” en “rasionele” “man” op te tree. Op hierdie 

stadium in die verloop van die drama gee hy ook al baie vir Annie om en wil hy nie hê dat sy 

ongelukkig moet wees nie. Die “vroulike” performatiewe handelinge van Annie, wat by wyse van 

haar emosionele gehuil uitgevoer word, dien die “vroue”-karakters se doel aangesien Brand 

belowe dat hy wel sal terugkeer. Oomblikke vantevore wou hy wegvlug van die “vroue”-

karakters en van Annie se Andersheid, waarvan Anna hom vertel het: die feit dat sy die laaste 

lewensasem van ’n jong “man” moet neem om self te kan bly leef. Hy sê selfs dat hy iemand sal 

stuur om die Generaal te kom haal sodat hy nie self hoef terug te keer nie. Annie se handelinge 

dra dus daartoe by dat Brand heeltemal van plan verander, dat hy verder gedestabiliseer word, en 

dat hy nie die een is wat in beheer is van die “vroue”-karakters of hul situasie nie.  

Aangesien Annie hierdie performatiewe handelinge – om swak en breekbaar en onskuldig voor te 

kom terwyl sy heeltemal bewus is van hul onnatuurlike eienskappe en wat sy nodig het om te 

doen om te kan oorleef – herhaaldelik uitvoer, dit wil sê elke keer sodra dit vir haar nodig is om 

’n sterwende “man” die lewensasem in te neem om self lewend te bly – hoef Anna haar nie altyd 

voor te sê om geslagtelik “korrek” op te tree nie. Sy weet al self hoe en wanneer om dit te doen, 

en tot ’n sekere mate vorm dit al deel van haar eie gekonstrueerde identiteit. In Annie se geval is 

dit moeilik om te onderskei wanneer sy op ’n spesifieke wyse optree omdat haar ma haar 

voorgesê het om so op te tree, en wanneer sy op ’n wyse optree wat deur haarself bepaal word. 

Daar kan geargumenteer word dat Annie deur haar ma en haar “siekte” geïnterpoleer is om op ’n 

gekonstrueerde “korrekte” wyse op te tree, selfs al dink sy sy neem haar eie besluite en tree op 

haar eie manier op. Hierdie is veral van toepassing op die liefdevolle manier waarop sy teenoor 

Brand optree: aan die een kant is sy besig om op te tree soos haar ma haar geleer het sodat sy 

hom kan betower en sodoende haar voortbestaan kan verseker, maar aan die ander kant hoop sy 

dat Brand die “man” is wat nie deur haar Andersheid afgeskrik sal word nie, en dat hy haar ten 

spyte van haar Andersheid sal liefhê. 

 
Alhoewel Anna buite die patriargale verwysingsraamwerk van die “ideale vrou” val, voer sy 

dikwels “aanvaarde” geslagtelike handelinge (eie aan die “ideale vrou”) uit, veral teenoor Brand. 

Dit wil voorkom asof sy hierdie geslagtelike handelinge van die “ideale vrou” soms namens haar 

dogter uitvoer omdat Annie te siek is om hierdie handelinge self te kan uitvoer. Anna konstrueer 

die beeld van die “ideale vrou” bewustelik in Annie met die doel om haar die toonbeeld te maak 

van daardie eienskappe wat dié van die “ideale man” sal aanvul, en waarmee Brand hom kan 

vereenselwig. Dit word egter by herhaling in die drama duidelik dat Annie nie met haar en haar 

ma se optrede (leefwyse) wil voortgaan nie. Sy is moeg vir die herhaaldelike verraad en vir die 

performatiewe geslagstereotipe wat sy herhaaldelik moet voorhou. Haar ma dwing haar egter – 

ook by wyse van emosionele manipulering – om haar fisies met die harnas in die stoel vas te 

maak en om hulle verraad teenoor Brand herhaaldelik uit te voer. Selfs wanneer dit blyk dat 

Annie waarlik gevoelens vir Brand het en eerder wil hê dat hy aan hul verraad moet ontsnap, al 

sou dit haar dood beteken, dwing en manipuleer Anna haar om met beplande moord en met haar 

uitbeelding van die “ideale vrou” voort te gaan.  

4.5 Die magiese Andersheid van Breathing In se “vroue”-karakters  

 

4.5.1 Anna se magiese Andersheid  

 

Dit is belangrik om daarop te wys dat Andersheid binne ’n magies-realistiese 

verwysingsraamwerk nie net na dit verwys wat as die binêre opposisie van die Self (in hierdie 

geval die patriargaal gekonstrueerde geslagtelikheid van die “man”) beskou word nie, maar ook 

na die magiese, bonatuurlike eienskappe van die karakter(s). Anna se magiese eienskappe en 

Andersheid is reeds in die didaskalia aan die begin van die drama identifiseerbaar wanneer sy as 

’n onvoorspelbare, middeljarige kruiedokter en wyse “vrou” gekarakteriseer word en dit blyk dat 

haar ouderdom en selfs haar voorkoms veranderlik is (De Wet 2005:131 ): 

Anna – a travelling herbalist and wise woman. Middle-aged. She is very unpredictable. 

Her age and even her appearance seem to change from time to time.  

 

Daar word dus reeds hier al op die wisselvalligheid en Andersheid van Anna se karakter gewys; 

iets wat ook met haar geslagsverbasterde eienskappe verband hou. Die geslagstereotipe van die 

“heks”, waarmee Brand vir Anna assosieer, het nie noodwendig net te make met ’n “vrou” wat 

kan toor nie, maar kan ook dui op sekere “negatiewe” eienskappe wat in ’n bepaalde “vrou” 

geïdentifiseer kan word. Die magiese realisme betrek egter magiese elemente in die narratief: 

elemente wat buite die verwysingsraamwerk van die realisme val omdat dit nie as “natuurlik”, 

“rasioneel” of  “wetenskaplik” beskou word nie. Aangesien die magiese realisme dit egter 

moontlik maak om die magiese elemente in die narratief in te werk asof dit deel uitmaak van die 

alledaagse verwysingsraamwerk van die karakters in die teks, word daar in dié studie 

geargumenteer dat opvattings oor die “heks” (soos in mites voorgehou word) tot groter begrip 

van die drama Breathing In sal bydra. Hoewel daar nooit pertinent na Anna as ’n “heks” verwys 

word nie, kan die eienskappe wat in sekere volkslegendes voorkom en met die patriargale 

stereotipering van die “heks” verband hou, wel in Anna se karakter geïdentifiseer word. Trouens, 

die meeste van die stereotipiese eienskappe van die “heks” kan in Anna geïdentifiseer word, 

terwyl sy terselfdertyd baie intuïtief voorkom omdat sy met die natuurelemente in verbinding is, 

allerlei pyne in haar liggaam kry, en in haar drome teen gevaar gewaarsku word. Sy kry hoofpyn 

wanneer sy gevaar aanvoel, en beweer dat sy in die donker kan sien (De Wet 2006:151): 

Anna:  I can see in the dark, and that can be very helpful. If you don’t believe me 

(Indicates Annie.) you can ask her. 

   

Soos reeds genoem is, word binêre opposisies gevorm op grond van dit wat in patriargale 

aannames oor geslagtelikheid as “natuurlik” en “vanselfsprekend” beskou word. Op grond van 

hierdie aannames word die “vrou” met die “aardse”, die “biologiese”, die “liggaamlike” en die 

“natuur” vereenselwig. Hierdie binêre opposisie word in Breathing In nóg verder gevoer deur die 

“vroue”-karakters ook met die bonatuurlike, die dood, intuïsie, en ’n mate van onheilspellendheid 

te verbind. Anna kry boonop simboliese drome, wat sy as voorspellings beskou. Sy droom 

byvoorbeeld oor hande wat uit die aarde groei en haar in die aarde probeer intrek (De Wet 

2006:137): 

Anna:  …It’s also this rain. This endless rain. Making you drowsy. (Sighs. Drops her 

face in her hands.) It’s…tiring me out as well. All my bones are aching… And 

these last days…I’ve been feeling so…funny. I’ve had aches…and pains 

everywhere. And sometimes… everything seems to grow dim and I hardly know 

where I am. Then I had a dream of hands…growing out of the earth. Wanting to 

pull me down. (Comfortingly.) Oh, but I don’t want to scare you my girl. I’m sure 

it’s nothing. I’m sure. You know me. 

 

Aan die einde van die drama praat sy en Annie oor haar profetiese droom oor die man wat Annie 

se Andersheid sou kon vier (De Wet 2006:188, 149-150): 

Anna:  I hoped it was him. After all he was a handsome young man. And the youngest of 

three. I even…imagined that I…recognised his face. There was a moment. In the 

candlelight. And something in his voice…And…words he spoke. (With infinite 

sorrow.) Him. The one I keep seeing in my dreams.   

 

Anna … Tell her about your family. That will really please her. Do you have brothers 

and  sisters? 

Brand: I had two brothers. But…both have been killed in the war. 

Anna: What a shame. And were you the eldest? 

Brand: No. The youngest. 

Anna: (Suddenly excited.) Do you hear that, my girl? The youngest of three! (Sits down 

on the straw.) Oh, my poor bones. How they ache. (Yawns and then closes her 

eyes.) 

 

Anna meen selfs dat sy Brand se gesig uit haar droom herken het, en dat hy die jongste van drie 

kinders is, soos sy gedroom het. Sy meen dat daar iets sy in sy stem was wat sy herken het, en dat 

sy wou hê dat Brand die een moes wees wat haar dogter se Andersheid sou “aanvaar”. Hierdie 

drome van Anna dra tot die identifisering van haar intuïtiewe, magiese eienskappe by. Die 

magiese eienskappe dra ook tot die wisselvalligheid van Anna se karakter, en haar 

onvoorspelbaarheid, by. In die drama praat Anna praat dikwels met haarself oor haar intuïtiewe 

aanvoelings, amper asof sy haarself moet oortuig van wat gedoen moet word om haar dogter se 

voortbestaan te verseker (De Wet 2006:169): 

Anna: (Talking to herself.) It’s going well…but I don’t feel right. There is something…I 

can feel it in my bones. And I have a humming in my ears…a tightness in my 

throat…(Clasps her hands together.) Now pull yourself together. Stop imagining 

things. These funny feelings don’t mean anything. Tomorrow they’ll be gone. 

 

So ook verander die beligting in die tweede bedryf wanneer Anna vir Brand vertel van die 

magiese/bonatuurlike omstandighede van Annie se geboorte. Al die kerse wat tot op daardie 

stadium ’n realistiese belastingeffek geskep het, word na die tafel in die middel van die verhoog 

geskuif (De Wet 2005:171): 

...She arranges the candles on the table...The concentrated candlelight makes her face 

look garish and deeply shadowed.  

 

Op dié moment in die drama word die beligting dus op só ’n wyse aangewend dat die effek 

ooreenstem met Brand se vrees vir en onsekerheid oor Anna se Anderse eienskappe, wat nou 

sterk na vore kom. Aan die einde van haar alleenspraak oor Annie se Anderse en bonatuurlike 

geboorte en behoeftes, benadruk Anna – deur haar handeling om die kerse op die tafel dood te 

blaas – die feit dat Annie ’n sterwende “man” se laaste lewensasem moet inneem om self te bly 

leef (De Wet 2005:173): 

She leans forward and blows out the candles...The room is now much darker and only lit 

by the glow from the stove and the candle next to the General’s bed.  

 

Só word die donker onsekerheid van Brand en die wyse waarop hy sukkel om tot ’n begrip te 

kom van die gruwelstorie wat Anna hom vertel het, in die beligtingseffekte weerspieël. Dit dra 

ook tot ’n dramatiese effek in die drama by, aangesien hierdie storie oor Annie se geboorte ver 

buite die “aanvaarde” en “natuurlike” grense van ’n logiese en wetenskaplik verklaarbare 

verwysingsraamwerk val. Die realistiese aspekte word egter nooit geheel en al deur die magiese 

aspekte oorgeneem nie: die aspekte van albei hierdie narratiewe bly in ’n gelyke verhouding tot 

mekaar. Die beligtingseffekte dra dus tot ’n gevoel van onheil by. Nadat Annie Brand se laaste 

lewensasem van Brand ingeneem het, word daar weer in die teks verwys na beligtingseffekte wat, 

gemeet aan die realistiese aspekte van die drama, “normaal” is (De Wet 2005:190): 

The shed is now lit only by the shadowy moonlight coming through the open door and the 

dim glow from the embers in the stove. 

 

Anna stereotipeer die meeste “mans” as swakkelinge, maar hoop steeds op ’n “goeie” man vir 

haar dogter: ’n “goeie” man wat Annie se Andersheid sal kan aanvaar en dit saam met haar sal 

kan vier; ’n “goeie” man wat verder sal kan sien as die binêre geslagsopposisies en die 

eienskappe van die “ideale vrou” wat deur patriargie aan die samelewing opgedwing word; ’n 

man wat bevry is van geslagtelikheid (De Wet 2006:189): 

Anna: (Tenderly stroking her hair.) Don’t cry. Don’t cry. One day…it will happen. 

You’ll see. One day he’ll suddenly be there. Suddenly. Appearing out of nowhere. 

Believe me, my girl. One day he’ll be there. (Short silence. Musingly.) A good 

man. 

Annie: (Quietly. Echoing.) Good. 

Anna: Who never breaks his promises. 

Annie: Never ever. 

Anna: With a strong heart. 

Annie: A strong heart. 

Anna: He won’t be frightened…of anything. 

Annie: Of nothing. 

Anna: We won’t have to lie. Or tie him up. 

Annie: We won’t. 

Anna: Because…when I ask him…he’ll want to. 

Annie: Yes… 

Anna: To…breathe his strong life into you. 

 

4.5.2 Annie se magiese Andersheid  

 

Alhoewel dit vir Brand lyk asof Annie die eienskappe van die “ideale vrou” besit, is sy 

inderwaarheid die karakter met die mees magiese en bonatuurlike Anderse aard. Wanneer dit vir 

die eerste keer lyk asof Annie aan die slaap gaan raak, sê Anna dat sy Annie in die stoel sal moet 

vasgespe, en dat dit nie ’n “goeie indruk” op Brand gaan maak nie (De Wet 2006:147): 

 Anna:…I’ll have to strap you in. I’m afraid it won’t make a very good impression. 

 

 Die “vroue”-karakters poog dus om Annie se “bonatuurlikheid” en Andersheid so lank moontlik 

vir Brand weg te steek, aangesien dit nie deel is van die patriargale beeld van die “ideale vrou” 

wat hulle vir Brand se doeleindes konstrueer nie. Hulle slaag daarin omdat Brand tot die 

“logiese” gevolgtrekking kom dat Annie aan een of ander “wetenskaplik verklaarbare siekte” lei, 

en die idee van “bonatuurlikheid” nooit by hom opkom nie. Annie se siekte kom egter reeds van 

die begin af as “wetenskaplik onverklaarbaar” voor wanneer sy aan die begin van die drama met 

harnasse in die stoel vasgegespe is. Daar word ook sedert die begin van die drama genoem dat 

een van die simptome van Annie se “siekte” is dat sy nie aan die slaap mag raak nie. Anna merk 

herhaaldelik op hoe bleek Annie is, sy verwys na die kringe onder haar oë, na haar hande wat 

koud is asof hulle geen bloed bevat nie, na hoe maer sy is en die feit dat die kersvlam deur haar 

vel sigbaar is (De Wet 2006:135–136): 

Anna: …You’re so terribly pale. Look at the circles under your eyes. (Lifts her hand.) 

Your hands are so cold. No blood in your hands. (Holds her hand to the candle 

flame.) And so thin. I  can see the flame right through the skin. (Crooning again.) 

But don’t you fret now. It won’t be long. Not long. You’ll soon have colour in 

your cheeks again, my girl. 

 

 Annie se bonatuurlike aard kom in die drama as “werklik” voor omdat haar simptome by wyse 

van die realistiese narratief van die drama as “werklikheid” weerspieël word. Daar word reeds in 

die openingstoneel van die drama na die simptome van Annie se “siekte” verwys, die realisme 

aspekte in die drama beeld dit egter as “natuurlik” en “vanselfsprekend” uit. Anna is 

vreesbevange dat haar dogter aan die slaap sal raak en dan van haar sal wegglip, en dat sy haar 

dan nooit weer sal kan terugbring nie (De Wet 2006:137): 

Anna:…(Annie’s head droops and her eyes close. Noticing this.) Sit up! Sit up! You’re not 

going to sleep are you? You mustn’t! (Menacingly, moving towards Annie.) You 

mustn’t! You know that you’ll never wake up again. You know…that you won’t. 

(With slowly growing terror.) You’ll slip away and I’ll never find you again! 

(Puts her arm around Annie and holds her very tightly.) My little Annie…my 

girl…all I have in the world. You’re everything to me. If you leave me behind, I’ll 

be all alone. All alone. (Gives a long moan. Short silence. Gets up very slowly. 

She seems suddenly tired and defeated.) So you must keep your eyes…wide open, 

my girl. (Very slowly.) Open…wide…and let me see. 

 

Hierdie woorde van Anna skep die indruk dat Annie se siekte van ’n ongewone, selfs 

“bonatuurlike”, aard is. Die eienskappe van die “ideale man” maak dat Brand (as “kryger”) 

aanbied om te help waar hy kan met die versorging en verskaffing van wat die “swak”, 

“breekbare” en “delikate” Annie ook al nodig mag hê. Anna verseker hom egter dat dit wat Annie 

nodig het, moeilik is om te vind omdat sy nie soos hy is nie, en nog nooit soos hy was nie, nie 

vandat sy gebore is nie; en dat hy dit nie sou verstaan as sy hom sou vertel nie (De Wet 

2006:149): 

Anna:  No thank you. What she needs is too difficult to find. She’s not like you. Never has 

been. Not since she was born. (Sighs.) You wouldn’t understand if I told you. 

 

Die ironie is dat dit wél Brand is wat Annie kan voorsien van wat sy nodig het. Sy onvermoë om 

haar Andersheid aanvaarbaar te vind en dit saam met haar te vier, lei egter tot sy dood. Ingevolge 

die tipiese vampier-volkslegendes is Annie se vampier-eienskappe, wat tot haar Andersheid 

bydra, uniek: sy word so gebore, of so getransformeer terwyl sy nog in Anna se baarmoeder is, 

deur die verbittering wat Anna beleef omdat Annie se pa haar verlaat (De Wet 2006:171–174): 

Anna: …Only then I remembered my child. Still now…still as death. Its life given 

up…for a faithless man. As I watched him…weak and feebly asleep…I knew what 

I had to do. I had to give back what I’d taken away. I took off the stocking that I’d 

put on for him, and very quickly I twisted it around his neck. He fought and 

thrashed…but he was too weak. As he breathed out his last breath…it 

slipped…warm and strong…between my lips…burned through my veins and 

brought the child back to life. 

 

Annie neem ook nie die lewensessens van haar “manlike” slagoffers in deur hulle bloed te drink 

nie, maar deur hul laaste lewensasem in te asem. Dit is iets wat die “vroue”-karakters gereeld 

moet doen, daarom beskik hulle reeds oor al die nodige strategieë en benodigdhede om die 

“mans” wat hulle slagoffers is, te kan destabiliseer: soos die skoene, die koffie, Annie se klere, 

die hangertjie. Die gebruik van die vampier-volkslegende is egter veral van belang as die wyse 

waarop kontemporêre vroueskrywers daarvan gebruik maak, in ag geneem word. Die figuur van 

die vampier, die argetipiese manlike booswig, verleier en “vrouevoor” (“femivore”), word 

radikaal aangepas en herskryf deur kontemporêre vroueskrywers soos Anne Rice, Poppy Z. Brite, 

Jeanne Kalogridis, Jewelle Gomez en Sherry Gottlieb (Punter 2000:168). Hulle aanvaar die 

uitdaging wat konvensionele gru-stories bied, naamlik die ommekeer van die binêre opposisie 

van “vroue” as hulpelose slagoffers en “manlike”, “seksueel vraatsugtige monsters”, en 

bewerkstellig ’n herlewing en herinterpretasie van die vampier volkslegende. Hierdie skrywers 

breek weg van geslagstereotipering en binêre geslagsopposisies, en lewer kommentaar op die 

patriargale samelewing wat hierdie geslagstereotipes en binêre geslagsopposisies in stand hou.  

 

’n Belangrike eienskap van die vampier-volkslegende is dat dit binêre opposisies soos “dag” 

 en “nag”, “lewe” en “dood”, “ouderdom” en “jeug” destabiliseer, en dat dit ook die potensiaal 

het om binêre geslagsopposisies te kan destabiliseer. Die geslagsverbastering van die “vroue”-

karakters in Breathing In, asook hul bonatuurlike vampier-eienskappe, wat byvoorbeeld 

veroorsaak dat hul net in die nag kan reis, destabiliseer die “aanvaarde” hiërargiese orde van 

binêre opposisies. Vampier-mitologie word die middelpunt van verskeie opvattings wat etlike 

stereotipes in die samelewing uitdaag: die musiekster; flaneur, gay/lesbiër/queer. Hierdie figure 

lewer sosiale kritiek, en beklemtoon en bevraagteken gedwonge, “vasgestelde” identiteite, 

gedragskodes, heteroseksualiteit en binêre geslagsopposisies wat tot die ideologie van die 

hegemoniese samelewing behoort. Die performatiewe aard van geslagtelike handelinge word 

gedestabiliseer, aangesien die vampier in kontemporêre letterkunde enige rol binne die nosie van 

“manlikheid” en “vroulikheid” kan speel, ongeag die “biologiese” seks van die vampier. Hierdie 

eienskap sluit dus verder by die “aanvaarding” van die nosie van geslagsverbastering aan. 

Volgens Punter (2000:168) is een van die fundamentele uitdagings wat deur die vampier 

uitgebeeld word die vermoë om die onderliggende konstruksie van identiteite en die 

gepaardgaande sosiale verhoudings van hierdie identiteite te kan uitwys en daaroor te filosofeer.  

 
Die uitbeelding van die vampier ondermyn binêre opposisies omdat dit die moontlikheid skep om 

individue se Andersheid kan erken en vier. Dit ondermyn ook logiese, Westerse, patriargale 

neigings wat verdeelde, hiërargiese, opposisionele strukture skep. Die insluiting van die vampier-

volkslegendes skep die potensiaal vir die individu om te erken dat Ander inderdaad déél kan wees 

van die Self sonder dat dit gevrees of gemarginaliseer hoef te word. In Sumeriese volkslegendes 

word vertel van vampiere wat nie met bloed, of ’n dors na bloed, verband hou nie (Konstantinos 

2002: 18). Daar word dikwels in die beskrywing van die “ekimmu” verwys na “bose rukwinde” 

wat metafories is van die vampier se psigiese natuur. Hierdie elemente van die wind is belangrik 

in Sumeriese volkslegendes aangesien die wind in dié kultuur dikwels dui op die manifestasie 

van psigiese of magiese krag. Volgens hul volksgeloof het die asem van Marduk, die Babiloniese 

god, dan ook lewe gegee aan die eerste man (Konstantinos 2002: 19). Ingevolge hierdie 

volksgeloof hou asem en psigiese energie dus ten nouste met mekaar verband.  

 
Elemente hiervan kan ook in Breathing In geïdentifiseer word, waar die uitbeelding van asem ’n 

baie belangrike tema van die drama is en bowendien by ’n verdere belangrike tema in die drama, 

naamlik die opvatting oor “voortbestaan”, aansluit. “Voortbestaan” is iets waarna al die karakters 

in die drama streef, en word deur die titel Breathing In bevestig: om asem in te neem, om asem 

(en lewe) te neem of te behou. Die Generaal speel ’n belangrike rol in hierdie versimbolisering 

van die “lewensasem” waaroor die hele drama handel. ’n Tema wat herhaaldelik in die drama 

voorkom, is die swaar asemhaling van die verswakte, ylende Generaal. Dit dui op die 

lewensasem wat Annie nodig het om te bly leef, en op die lewensasem wat Brand gaan verloor 

weens sy onvermoë om Annie se Andersheid te aanvaar. Die lewensasem word die doel waarna 

daar gestreef word; die stryd waarom die drama gaan; die impetus wat die drama en die karakters 

dryf.  

 

“Voortbestaan” is nie net een van die belangrike temas in Breathing In nie; dit is ook ’n 

belangrike aspek van die teorie van die magiese realisme, die postkolonialisme en die feminisme, 

veral met betrekking tot opvattings oor geslagtelikheid. Die koloniseerders poog nie net om hul 

hegemonie te laat voortbestaan en dit in stand te hou nie; die gekoloniseerdes poog ook om bevry 

te word/wees van hul onderdrukkers, sodat hulle sonder die onderdrukkingstrukture van hulle 

koloniseerders kan voortbestaan. Die Generaal en Brand wil die voortbestaan van die Boeremag 

en die Boere se leefwyse, vry van Britse onderdrukking, probeer verseker. Hulle veg dus om te 

verhoed dat hulle deur ’n ander nasie gekoloniseer word, omdat nie-gekoloniseerdheid hulle in 

staat sal stel om op fisieke en intellektuele vlak beheer oor hulle eie ideologie te behou. 

Terselfdertyd onderdruk hulle egter (onder andere) die “vroue”, wat deel van hulle eie 

samelewing uitmaak, op grond van die patriargale ideologie wat hulle navolg. Deur die “vrou” te 

onderdruk, word die bestaanswyse van die “man” nie bedreig nie, maar eerder bevoordeel en 

word die instandhouding daarvan verseker.  

 

In Breathing In dra Brand se onvermoë om Annie se Andersheid te aanvaar egter daartoe by om 

die “vroue”-karakters se voortbestaan te verseker. Die drama eindig waar Anna hul besittings 

oppak en gereed maak om verder te trek, tot die volgende keer wanneer hulle weer ’n jong man 

hul prooi moet maak en hom moet vermoor. Hulle verlaat die beesstal terwyl die gewonde, 

verdoofde en sterwende Generaal nog op die “bed” in die voertrog lê. Wanneer Anna die beesstal 

se deur toestoot, blaas die Generaal sy laaste asem uit. Dit is dus nie net Brand wat sy 

lewensasem, en dus sy lewe, verloor het weens sy onvermoë om Annie se Andersheid te aanvaar 

nie; die gewonde Generaal se lewe kom ook tot ’n einde. Die “mans”-karakters se dood word 

simbolies van die “vroue”-karakters se bevryding van die patriargale ideologie omtrent 

geslagtelikheid, en dui op hulle geslagsverbasterde voortbestaan. Die patriargale siening van 

logika, oorlog, patriotisme, onderdrukking en dominering oor die “vrou”, en die onvermoë om 

die “vroue”-karakters se Andersheid te vier, sterf alles simbolies saam met Brand en die 

Generaal.  

 

In Breathing In kan Anna se Andersheid geïdentifiseer word op grond van die wyse waarop sy 

die handeling in die drama manipuleer én die ander karakters se doelstellings manupileer. Sy 

verstaan dinge soos rituele danksy haar verbintenis met die natuur; haar kennis as kruiedokter 

grens aan ’n magiese, paganistiese wete; en sy het ’n sterk verbintenis met die bonatuurlike. Sy 

kan gesien word as die “sjamaan” wat weet watter vorm die storie moet aanneem sodat sy haar 

eie doelwit suksesvol kan bereik. Om hierdie eienskap van Anna moontlik te maak, moet albei 

“vroue”-karakters eienskappe besit wat verbeelding, transformasie, en eindelose moontlikhede 

beliggaam. Die “vroue”-karakters is van die patriargale struktuur en binêre geslagsopposisies 

gedesentraliseer omdat hulle aktief daarvan bewus is – dit is waarom dit vir hulle moontlik is om 

buite die tradisionele geslagtelike identiteitsgrense van die patriargie op te tree. Die opstel van 

binêre geslagsopposisies kan in die drama geïdentifiseer word, maar dit word voortdurend 

herevalueer en gedestabiliseer: dit bly nie “vasgestel” nie. Dit is nie alleen die karakters se eie 

uitbeelding van binêre geslagsopposisies wat veranderlik is nie – hul opvattings en opinies oor 

die binêre geslagsopposisies wat in die ander karakters voorkom, is eweneens veranderlik.  

 

Breathing In beeld die Andersheid van die “vroue”-karakters, en hul stryd om op hul eie, 

individuele wyse in die patriargale samelewing te kan voortbestaan, uit. Die drama lig 

geslagstereotipering en binêre geslagsopposisies uit, en destabiliseer dit by wyse van 

geslagsverbastering. Dit skep die moontlikheid dat Andersheid gevier kan word, en dat individue 

se Andershede komplementerend op mekaar kan inwerk wanneer dit erken en aanvaar word. 

Hierdie temas wat in Breathing In geïdentifiseer kan word, word by wyse van die eks-sentriese 

eienskappe van die magiese realisme vergestalt. Dit is belangrik om te beklemtoon dat Annie nie 

meer hierdie geslagtelike spel teenoor die jong “man” wil speel nie. Aan die einde van die drama 

gee sy te kenne dat sy hoop om ’n jong man te vind wat haar Andersheid sal kan aanvaar – nie 

ten spyte van haar “onaanvaarbaarheid” weens haar gedesentraliseerde status én haar 

bonatuurlike eienskappe nie, maar as gevolg daarvan, al het dit sy oorsprong in die “irrasionele” 

en “onwetenskaplike” magiese wêreld.  

 

Die doel van magiese realisme, ook soos dit in Breathing In voorkom, is nie om weg te doen met 

binêre opposisies nie, maar om die konstruksie daarvan duidelik te maak. Dit poog ook nie om 

die hiërargiese orde van die binêre geslagopposisies om te keer nie, maar om dit te destabiliseer 

sodat dit veranderlik kan word. Daar word nie gepoog om ’n vasgestelde, nuwe opvatting van 

gekonstrueerde identiteite en binêre geslagsopposisies te skep nie, maar om te toon dat wanneer 

hierdie binêre verhouding die moontlikheid van verandering en buigsaamheid inkorporeer, dit sal 

bydra tot aanvaarding van diegene wat nie volgens die voorgeskrewe identiteit van ’n 

hegemoniese mag kan of wil lewe nie. Dit dra hopelik ook daartoe by dat diegene wat wel kies 

om binne die grense van die voorgestelde identiteite te leef, ander nie sal veroordeel of uitsluit 

nie, maar dat hulle daarvan bewus sal wees dat Andersheid ander identiteite en die samelewing as 

geheel kan komplementeer. 

 

4.6 Die destabilisering van binêre geslagsopposisies in Breathing In 

 

In die drama se tweede bedryf word die aanvanklik realistiese aspekte, wat die patriargale 

“werklikheid” weerspieël, stelselmatig deur die toenemende voorkoms van magiese aspekte in 

die narratief, asook die “vroue”-karakters, gedestabiliseer. Die destabilisering van die realistiese 

narratief is veral waarneembaar in die manier waarop die “mans”-karakters, en hul “rasionele” en 

“vooropgestelde” idees en handelinge, binne die patriargale geslagstereotipes gedestabiliseer 

word. Die (reeds genoemde) kwessie van die gevalle soldaat se skoene is ’n belangrike 

aanduiding van die destabilisering van die eienskappe van die stereotipiese “ideale man”, soos dit 

in Brand se karakter weerspieël word (De Wet 2006:143): 

Anna:  (Suddenly kneeling in front of him.) Let me take your shoes off. They’ll never dry 

like that. Nothing is as dangerous as wet shoes. 

Brand: (Embarrassed.) Please…     

Anna: Oh…it’s no trouble. Just look at them! I can see your toes! You need a nice pair 

of boots. I don’t even know how you can walk in these. 

Brand:  Well, at least I have shoes. Most of the men have nothing left. Bare feet covered in 

sores. 

Anna: (Suddenly has a bright idea. Rises.) I have just what you need! Imagine that! 

Please excuse me for a while. I must go and find something in the wagon.  

 

Wanneer Anna Brand se skoene vir hom uittrek, voer sy ’n geslagtelik-performatiewe handeling 

van die “ideale vrou” uit namens Annie, wat te siek is om hierdie handeling self uit te voer. 

Hierdie geslagtelike handeling dui op die “dienswilligheid” van die stereotipiese “vrou”, soos in 

hoofstuk 2 uiteengesit is, wat altyd – ongeag haar eie behoeftes – haar “man” se belange op die 

hart dra. Wanneer Anna Brand se skoene vir hom uittrek, merk sy egter op dat sy skoene erg 

stukkend is; soveel so dat sy tone selfs uitsteek. Brand meen dat hy ten minste skoene het, terwyl 

sommige soldate kaalvoet moet loop en hulle voete boonop vol sere is. Dit lyk asof hy teenoor 

die “vroue”-karakters spog dat hy, as “kryger”, so “dapper” en “fisies en emosioneel sterk” is dat 

sy stukkende skoene van hom nie minder van ’n “kryger” maak nie.  

Anna gaan egter onmiddellik na haar wa toe en bring vir hom ’n beter paar skoene. Tot Brand se 

skok en verbasing besef hy dat dit ’n ander, gevalle “kryger” se skoene is wat Anna vir hom 

aanbied. Hy skel Anna as ’n aasdier uit en meen dat hy, as patriotiese “kryger”, eerder sal sterf 

voordat hy ’n ander, gevalle “kryger” se skoene sal dra. Deur aangebode geskenk van die skoene 

te verwerp, benadruk Brand sy “hoë morele waardes” (teenoor dié van Anna as “vrou”), wat deel 

van die “ideale man” se eienskappe uitmaak. Die “ideale man” se “trots” en “onafhanklikheid” 

dra tot sy “dapperheid” by, en verhef Brand bo die aardse geriewe wat Anna as “vrou”, en 

boonop as gemarginaliseerde “vrou”, vir hom aanbied. Hierdie sterk morele standpunt wat Brand 

inneem, is belangrik omdat dit toon hoe sy karakter as “man” gedestabiliseer word wanneer hy 

later in die drama aanbied om selfs te steel as dit Annie se voortbestaan kan verseker.  

 

Brand se trots op homself en sy rol in die patriargale oorlog is duidelik sigbaar in die manier 

waarop hy amper oor sy vermoëns “spog”, én in die wyse waarop die “vroue”-karakters hierdie 

kennis gebruik om sy ego as “man” te streel. ’n Voorbeeld van hierdie trots kom na vore wanneer 

Anna sê sy kan hoor dat haar perd onrustig is, en dat dit dalk op gevaar daarbuite kan dui. Brand 

huiwer nie om aan te bied om te gaan ondersoek instel nie. Hy dring daarop aan om alleen te 

gaan ondersoek instel, en voer dus ’n performatiewe geslagtelike handeling uit wat “manlikheid” 

versinnebeeld, in ooreenstemming met die eienskappe van die “kryger” as “fisiek sterk”, 

“aggressief” en “dapper”; iemand wat die “vroue” sal “beskerm”.  

 

Met die uitstap stel Brand vir Annie gerus dat hy baie reguit skiet: nog ’n voorbeeld van sy 

vermoëns as ervare “kryger” (De Wet 2006:151). Ook wanneer Anna hom herhaaldelik daarop 

wys hoe swak en sieklik Annie is, bied Brand onmiddellik aan om enigiets wat sy ook nodig mag 

hê vir haar te gaan soek. Hy sien dit dus as sy plig as die potente “man” (volgens die eienskappe 

van die “ideale man” én die “kryger”) om na die “swak” en “afhanklike” Annie om te sien – wat 

presies die gevoelens is wat Anna hom wil laat ervaar. In ’n sekere sin spog hy dus met sy 

vermoëns by Annie, in wie hy die potensiaal sien om hom as “ideale man” te kan aanvul omdat 

hy in haar die patriargaal gedefinieerde eienskappe van die aanvaarbare, “ideale vrou” (in haar 

performatiewe handelinge) herken. Die oorlog het Brand egter fisiek en emosioneel uitgemergel. 

Wanneer Anna hom vra om vir Annie ’n storie te vertel, bieg hy dat die oorlog al só lank aanhou 

dat oorlog al is wat hy nog ken (De Wet 2006:149): 

Anna: Well… (Brightens.) …as a matter of fact there is… If you told her a story, then 

she’ll stay awake. And I can rest for a little while. 

Brand: I don’t know any stories. 

Anna: Oh, anything that’s interesting. (To Annie.) The Adjutant wants to tell you 

something. Isn’t that nice of him? (To Brand.) Sit here. (Indicates the bench at the 

table.) The closer you are the better. I’ll go over there in the corner. I need rest. 

(Suddenly sounding old and frail.) This time of the night I feel so old and weary.  

 

Brand: (Shyly.) Is there anything you want to hear about? 

 

Omdat die patriargale wêreld van die “kryger” al is wat hy nog ken, identifiseer hy so sterk met 

Annie. As “kryger” wil Brand nie die “vroulike” eienskappe wat in hoofstuk 2 uiteengesit is in 

homself erken nie; daarom moet dit in sy aanvulling, in die “vrou”, voorkom. Op hierdie manier 

kan die eienskappe van “vermensliking” steeds in sy lewe teenwoordig wees, maar sonder om 

deel van homself  te wees. Brand is in die eerste bedryf die toonbeeld van “manlikheid”: die 

“kryger” wat daarna strewe om die beeld van die “ideale man” te verpersoonlik. In die tweede 

bedryf word hierdie patriargale geslagstereotipe van die “ideale man” egter gedestabiliseer deur 

die omstandighede waarin Brand homself bevind; omstandighede wat deur die “vroue”-karakters 

geskep is. Hy is in twee geskeur deur sy pligte as “kryger” aan die een kant, en sy liefde vir 

Annie aan die ander kant. Hier swaai die geslagtelike pendule vir Brand van “rasionele 

manlikheid” na “emosionele vroulikheid”, en alhoewel hy probeer terugkeer na ’n toestand van 

beheer en na sy “rasionele” Self, kan hy dit nie regkry nie. Namate die intensiteit van die tweede 

bedryf toeneem, kom Brand al hoe meer “emosioneel”, deurmekaar, en selfs “behoeftig” voor 

(De Wet 2006:177): 

Brand: (Talking to himself.) There’s a ringing in my ears and everything is dark and 

shadowy. I  feel as if I have died and gone to hell! Will the night never end! Why 

is it still night? It’s gone on and on and on. I’ve lost all sense of time. I don’t 

know what’s happened… It feels like weeks, months since you stopped me on the 

road. But it’s only been hours since I brought you here. It was getting dark then 

and it’s still dark. (Muttering.) I rode off to deliver those dispatches…I came 

back…(Holds his head.) I should never have stopped for you…What was wrong 

with your wagon anyway? (Confused.) Why did you need my help? I can’t even 

remember! Why can’t I remember!      

 

In teenstelling hiermee neem Anna se “manlike” eienskappe toe, en domineer sy Brand as “man” 

geheel en al. Wanneer hy besluit om wel na die slagveld terug te keer, maar met die belofte dat 

hy later sal terugkeer, deel Anna hom kortaf mee dat hulle nie vir hom sal wag nie, en nie met 

sekerheid vir hom kan sê waar hulle sal wees nie. Wanneer Brand ongeduldig raak hieroor, 

waarsku sy hom dat sy nie een van sy soldate/“krygers” is vir wie hy bevele kan gee nie. Hierop 

neem Brand die rol van die onderdanige en nederige aan, en bied aan om vir die “vroue”-

karakters hout en kos te bring. Hy sien homself dus steeds in die rol van die “ideale man”, wat na 

die “vroue”-karakters moet omsien en hulle moet beskerm, aangesien hy geïnterpoleer is en dit 

die enigste rol is wat hy ken en wat deel van sy verwysingsraamwerk uitmaak (De Wet 

2006:167–168): 

Brand:  I said that I want to talk to you. 

Anna:  I really have so much to do and anyway, weren’t you just leaving? 

Brand:  But I must speak to you first. (Suddenly emphatic.) I want to talk to you now! 

Anna:  Well! I can see that you’re an Adjutant! So what is it that you want to say? 

Brand:  I want to ask if you will stay here…for just a little longer. 

Anna:  And why would we want to do that? In this dark place? This place will be the 

death of us. And we can only survive if we keep moving. 

Brand:  Please. 

Anna:  We have to do what we have to do. And that’s the way it is. 

Brand:  Won’t you listen to me! 

Anna:  Goodness me. I’m not one of your men to be ordered about. How dare you speak 

like that to me! 

Brand: I’m sorry…please…I’m sorry…just listen. If you stay here…I’ll look after you. I’ll 

bring you food when I get back. And wood. 

Anna:  Food and wood? Where will you find that? 

Brand:  I’ll hunt. 

Anna: Hunt? (She laughs sarcastically.) 

Brand:  I’ll do anything. I’ll even steal, if I have to. 

Anna:  Excuse me? What did you say? And you called me a thief! 

Brand:  (Desperately.) It doesn’t matter any more! I don’t care! 

Die destabilisering van Brand se “manlike” eienskappe word verder aangehelp ná Anna se 

erkenning dat Annie se voortbestaan slegs op ’n bonatuurlike wyse verseker kan word. Dit lyk 

asof die emosionele wipplank van die aand se gebeure hulle tol van Brand begin eis: hy skyn alle 

selfbeheersing te verloor en kom irrasioneel, onsamehangend en deurmekaar voor. Hier toon hy 

glad nie die eienskappe van die “ideale man” nie – inteendeel: dit lyk asof hy hier die eienskappe 

van die “ideale vrou” vertoon. Die pendule van sy geslagtelikheid swaai al hoe meer na die 

stereotipiese “vroulike” performatiewe eienskappe, gedrag en optrede. Brand se destabilisering 

word finaal voltrek wanneer Annie weens haar siekte begin skree en krul van die pyn. Anna 

kombineer haar eie, gekonstrueerde histerie oor die dood van haar dogter hiermee, en kom 

moedeloos en swak voor (De Wet 2006:180): 

Anna:  My poor little girl! (Aside to Brand.) It’s the pain. It’s begun. It won’t be very 

long now. (As the scene continues, Annie whimpers, moans and sometimes 

screams. She is obviously in terrible, almost unbearable pain.) 

Brand: Oh God…is there nothing we can do? 

Anna: (Weeps.) Just hold her tightly. Let her know you’re here. (Brand holds Annie tightly as 

she writhes in pain.) 

Brand: I’m here…I’m here. 

Anna: It’s tearing her apart. Ah…ah… (Wails softly.) Her small bones…her soft and tender 

heart. Ah… 

Brand: (Strokes Annie’s hair as she convulses in pain. Suddenly crying out. In deep distress.) I 

can’t see her like this! 

 

Hierdie kombinasie destabiliseer Brand as “man”, sy gepaardgaande morele waardes en die reëls 

van die patriargale samelewing soseer dat hy daartoe instem dat hulle die Generaal verwurg om 

só Annie se Andersheid te voed en haar voortbestaan te verseker. Hierin kan Brand se algehele 

destabilisering as “man” waargeneem word, saam met die destabilisering van al die vasgestelde 

patriargale ideale en morele waardes en reëls waarin hy aan die begin van die drama geglo het. 

Anna weet presies hoe sy die patriargaal aanvaarde geslagtelike rolle kan gebruik om haar planne 

te bevorder – in teenstelling met die geslagtelike onderdrukking van die “vrou”, wat 

onbewustelik die patriargie se planne bevorder. ’n Voorbeeld: wanneer Brand uit skok en afsku 

protesteer oor wat Anna hom in haar monoloog oor Annie se geboorte vertel, sê sy vir hom dat sy 

Annie kan hoor en dat Annie sterwend is (De Wet 2006:174): 

Brand: (Trying to throw her off.) You vile thing! You vile, lying woman! You’re insane! 

You’re completely insane! I don’t want to hear any more! (Turn to leave.) 

Anna: (Gives a terrible cry.) No!! (Suddenly whispering urgently.) Listen. Listen! 

Brand: What is it? 

Anna: (Urgently.) Oh be quiet! Listen! Can’t you hear that? Can’t you? 

Brand: I don’t hear anything! Don’t talk to me! Let go of me! 

Anna: (Straining to listen with her head on one side.) It’s very faint. Almost just a 

current in the  air. Something that only a mother could hear. There. There it is 

again. (Pleading  desperately.) Please…please won’t you go out and see? I’m so 

worn out. I can hardly move. It’s Annie! And she’s calling me! Won’t you just ask 

her what it is? What she  needs?   

Brand: I don’t hear anything. What are you up to? 

Anna: Just stand near the wagon and ask her. Then come and tell me. If you’re 

afraid…you don’t have to look at her.  

Brand: Afraid of what? 

Anna: Please go and see. Just be common human decency, is that too much to ask? 

(Starts weeping quietly.) Poor little thing…she’s reached the end of her strength. 

Tomorrow I’ll bury her…in a dry river bed. I know it’s the end…it’s the end. 

(Continues to weep.) 

Brand: But then I’m leaving! And don’t try to stop me! (Brand mutters then exits. Short 

silence. Anna stands very still then she creeps stealthily towards the door and 

peers through a crack. She moves suddenly to the stove and stands, apparently 

warming her hands. Brand enters. He is carrying Annie. She appears to be 

unconscious.) I have to bring her in. She’s extremely cold. She’s hardly 

breathing.  

  

Anna vra hom om net vir haar te gaan kyk wat Annie se toestand is, wetende dat Brand, as gevolg 

van sy strewe na die beeld van die “ideale man”, verplig sal voel om vir Annie uit die wa te gaan 

red en na die stal toe terug te dra. As geïnterpoleerde “man” sal hy verplig voel om die rol van 

Annie se held en beskermheer te speel. Anna se geslagtelike manipulering van Brand is dan ook 

suksesvol, aangesien Brand onbewus is van die patriargale konstruksie van geslagtelike 

identiteite. Hy is, met ander woorde, onbewus dat sy siening van homself en van ander deur 

patriargie gekonstrueer is, en dat hy bloot hierdie gekonstrueerde beeld van homself as held 

uitvoer om sosiaal aanvaarbaar te wees. Patriargie stereotipeer dan ook heteroseksualiteit op 

grond van die “natuurlike” biologiese geslagtelikheid van die “man” en die “vrou” as die norm 

ten opsigte van geslagtelike identiteit. Die doel hiermee is om, onder andere, die ideologie van 

die familiestruktuur en die “vrou” se inperking tot die “private lewe” te ondersteun. Enige 

geslagtelike identiteit wat buite hierdie “aanvaarde” grense van geslagtelikheid val, word as 

“abnormaal” gestereotipeer en verwerp.  

 

Hierdie patriargale stereotipes oor heteroseksuele liefde, wat by wyse van die realisme weerspieël 

word, beklemtoon die “man” se “seksueel potente” eienskappe en die “vrou” se “ontvanklike” 

eienskappe as verwysingsraamwerk vir binêre geslagsopposisies. Anna maak bewustelik van 

hierdie gekonstrueerde, “aanvaarbare” eienskappe van die patriargale familiestruktuur en 

heteroseksuele liefde gebruik. Anna manipuleer ook die interaksie tussen Annie en Brand in 

beperkte mate: altyd binne die grense van die “morele waardes” en “korrekte” geslagtelike 

gedrag wat die patriargale samelewing voorskryf. Sy skep die idee van ’n “outydse” romanse, 

soos dit in die realisme voorgestel word, met “hoë morele waardes” wat “kuisheid” en “korrekte” 

geslagtelike gedrag as voorwaarde stel. Die belofte wat Anna skep dat Brand met ’n bossie 

veldblomme sal terugkeer en Annie teen sy bors sal vashou terwyl hy oor haar hare streel, is 

gebaseer op die stereotipiese, heteroseksuele liefdestonele wat in realistiese voorstellings geskep 

word.  

 
Die patriargale stereotipes oor heteroseksuele liefde word in realistiese, romantiese novelles 

weerspieël. Die storielyn handel amper altyd oor die fisiek sterk/gesonde, dapper held vol 

uithouvermoë, wat op die onskuldige, swak, emosionele en behoeftige meisie verlief raak en haar 

vervolgens uit haar omstandighede red, waarna hulle vir ewig gelukkig saamleef (Gamble 

2001:307). Breathing In verbreek hierdie stereotipe, wat by wyse van realisme gereflekteer word, 

wanneer die onskuldige meisie die dapper held vermoor. Annie verander egter nooit in ’n 

stereotipiese “monster” wat aan die figuur van die “heks” gelykgestel kan word nie. Ten spyte 

daarvan dat sy Brand se laaste asem en sy lewe neem, behou Annie tot aan die einde van die 

drama ’n mate van onskuld. Aan die een kant verloor sy nie die eienskappe van die “ideale vrou” 

nie omdat sy afhanklik, behoeftig, onskuldig, en passief bly, maar aan die ander kant is sy wel 

daarvan bewus dat die rol van die “vrou”, wat sy teenoor Brand gespeel het, gekonstrueer is en 

deur haar ma op haar afgedwing is.  

 

4.7 Die geslagsverbastering van die karakters in Breathing In 

 

Brand se karakter toon eienskappe van geslagsverbastering aangesien sowel “manlike” as 

“vroulike” geslagseienskappe in sy karakter sigbaar is. Die intensiteit van die “manlike” en/of 

“vroulike” geslagseienskappe hang onder andere af van sy gemoedstoestand, hoe gemaklik hy 

hom in ’n spesifieke situasie in die drama voel, en die mate waarin die “vroue”-karakters sy 

persepsie van en as “ideale man” destabiliseer. Die moment waarin Brand sy afsku jeens ’n 

ander, gevalle “kryger” se skoene toon, is ’n intens “manlike” oomblik in sy veranderlike 

karakter, wat besig is om geslagsverbastering te ondergaan. Brand se strewe om die eienskappe 

van die “ideale man” en die gepaardgaande “morele waardes” van die edele “kryger” te verwerf, 

kan in hierdie moment nog as gevolg van sy status as Subjek in die patriargale sentrum herken 

word. Op die skaal van veranderlike performatiewe geslagtelikheid as ’n swaaiende pendule, gee 

Brand hier ’n sterk aanduiding van “manlikheid”.  

 

Die reeds bespreekte geslagtelike eienskappe van Anna identifiseer haar dus eerder met die 

stereotipe van die “ideale man” as met dié van die “ideale vrou”. In hoofstuk 2 is bespreek hoe 

die “ideale man” as “kryger” nie toelaat dat enigiets in sy pad staan om sukses te behaal in die 

stryd waarin hy homself bevind nie. In die verband destabiliseer hierdie drama die performatiewe 

geslagstereotipe van die “ideale man” deurdat laasgenoemde eienskappe eerder in Anna se 

performatiewe handelinge en geaardheid geïdentifiseer kan word. Anna kan egter nie “vasgestel” 

word binne die karaktereienskappe van net een stereotipe nie. Haar karaktereienskappe wissel die 

hele tyd. Sy toon nie net eienskappe van geslagsverbastering nie, maar is ook wat 

geslagstereotipering betref hibridies; in so ’n mate dat verskeie geslagstereotipes op verskeie 

momente in die drama in haar karakter geïdentifiseer kan word.  

 

Dit is reeds duidelik dat die konstruksie en destabilisering van binêre geslagsopposisies en 

geslagstereotipes in Breathing In baie dig met mekaar verweef is. Die “manlikheid” en 

“vroulikheid” wat op verskeie momente in wisselende grade in die “vroue”-karakters 

geïdentifiseer kan word, word deur die magiese elemente in die drama beïnvloed en 

gedestabiliseer. In Breathing In word realistiese aspekte (die Anglo-Boereoorlog-agtergrond) met 

magiese aspekte (die “heks”- en “vampier”-eienskappe van die “vroue”-karakters) vervleg om die 

Andersheid van die “vroue”-karakters te weerspieël. In die hibriede wêreld van Breathing In as 

magies-realistiese teks is die Generaal (anders as in die stereotipe van ’n Generaal as die toppunt 

van die “kryger”) “impotent”, “swak”, “afhanklik”, “behoeftig” en “emosioneel”: hy vertoon dus 

sekere “vroulike” eienskappe wat ingevolge die patriargale stereotipe nie deur die “ideale man” 

geopenbaar mag word nie. Anna gebruik haar kennis van kruie om hom doelbewus onder 

verdowing te hou. Sodoende word hy ’n skoon skilderdoek waarop Anna haar behoeftes en haar 

bitterheid oor die feit dat sy deur Annie se pa verwerp is, kan projekteer (De Wet 2006:138): 

Anna: …(Silence. Keeps looking at the General who has stopped muttering and has 

fallen deeply asleep again. Musingly.) He’s…a handsome man. I’ll say that for 

him. Maybe…that’s why I’ve been feeling…so weak…and so dizzy this evening. 

Yes…that could be. It’s because he reminds me…he reminds me…(Claps her 

hand over her mouth. Speaks rapidly from behind her hand.) I don’t want to think 

about him. I don’t want to. I don’t want to. (Silence. Rises slowly. Moves towards 

the General. She moves slowly and as if compelled against her will. Stands 

behind the General and looks  down at him.) Same strong arms. Same hands. A 

real man. Seeing him like this…I can almost imagine…that he is your father…that 

we are a family…that we’re happy. And that he’s sleeping…because he’s tired. 

He’s been chopping wood. Been setting traps. Been working for us all day. Using 

his strong hands to look after us. (Leans over him and touches his hands. She 

turns them over and looks at them. She strokes his palms with her fingers.) Just 

look…at those calluses. (Voluptuously starts stroking his bare arms.) And 

those…strong arms (…Anna stands watching him, then almost as if she cannot 

help herself, she bends over him suddenly and kisses him ‘upside down’ and hard 

on the mouth. Suddenly with revulsion.) His breath is rancid! It reeks of fever! 

(Wipes the back of her hand over her mouth.) Well, it’s no use dwelling on these 

things. What is past is past and there’s an end to it. After all, we don’t have time 

to waste. We must get you dressed my girl. I have a feeling…right here… (Taps 

her chest.) …that you need to look your very best tonight. (Soothingly.) Not a bad 

feeling of course. It’s just…that everything is getting so difficult these days…even 

finding a decent pair of shoes. 

4.8 Breathing In se magies-realistiese, eks-sentriese skryfstyl 

 

In hoofstuk 1 en 3 is uiteengesit dat stereotipering beskou kan word as ’n ideologiese strategie 

wat die binêre opposisie van Self en Ander konstrueer om die hegemonie (patriargie) se diskoers 

te versterk (Gamble 2001:323). In hoofstuk 3 is genoem dat die magiese realisme onder andere 

deur eks-sentrisiteit gekenmerk word. Daar is eweneens in hoofstuk 3 uiteengesit dat die sentrum 

die kern van die patriargale samelewing is, wat as die Self geag word en alles wat buite daardie 

verwysingsraamwerk val as die Ander beskou. Om eks-sentries te skryf, is om die hoofstroom-

skryfstyl se uitbeelding van die hegemoniese samelewing se “bestaande werklikheid” te 

bemeester sonder om die hegemoniese samelewing se ideologie aan te neem. Hierdie “bestaande 

werklikheid” word deur die magiese realisme aangepas om die strukture wat die “bestaande 

werklikheid” in stand hou op eks-sentriese wyse uit te wys, te bevraagteken en te destabiliseer. 

Sodoende word alternatiewe diskoerse oor geslagtelikheid moontlik gemaak. Die eks-sentriese 

skryfstyl maak dit ook moontlik om die karakters in die teks as Subjekte van die sentrum te 

desentraliseer. So kan die strukture van patriargie, as hegemonie wat die beeld van die Self as 

Subjek interpoleer en op die individu afdwing, uitgelig, geïdentifiseer en gedestabiliseer word. 

 

Met betrekking tot hierdie ondersoek beteken dit dat Breathing In bewustelik die patriargale 

strukture wat binêre geslagsopposisies skep en in stand hou, aan die gehoor/leser openbaar. 

Laasgenoemde word sodoende daarvan bewus gemaak dat die Self gekonstrueer word om, as 

Subjek, “manlik” of “vroulik” op te tree.  Die dominante “werklikheid” van patriargie, wat die 

individu se denke en handelinge onderdruk en haar/hom dwing om die beeld van die “ideale 

man” en sy aanvullende beeld, dié van die “ideale vrou”, na te streef, word aan die gehoor/leser 

geopenbaar. Geslagtelike kolonisering veroorsaak dat “vroue” hulself met die beeld van die 

“ideale vrou” identifiseer omdat hulle hulle nie van enige alternatiewe “werklikheid” bewus is 

nie. Soos vroeër genoem, word ’n koloniserende atmosfeer in Breathing In geskep deurdat die 

drama tydens die Anglo-Boereoorlog afspeel, en word hierdie plasing simbolies van die 

geslagtelike kolonialisering van die patriargale samelewing wat in die drama uitgebeeld word. 

Die geslagtelike kolonialisering word in Breathing In gedestabiliseer aangesien die “vroue”-

karakters bewus is van die ideologiese en hegemoniese strukture wat performatiewe geslagtelike 

handelinge bepaal. Die “mans”-karakters is hulle egter nié van hierdie strukture bewus nie: die 

handelinge en hulle opvattings oor geslagtelikheid kom vir hulle “natuurlik” en 

“vanselfsprekend” voor. Ironies is dit dus die “mans”-karakters wat die Subjekte van die 

patriargale samelewing is, terwyl die “vroue”-karakters gedesentraliseer is danksy hulle bewuste 

insig in die patriargale strukture wat binêre geslagsopposisies in stand hou. Die “vroue”-

karakters, bewus van hierdie strukture én van die “mans”-karakters se onvermoë om die strukture 

te kan identifiseer, kan hierdie patriargale opvattings oor geslagtelike handelinge en 

geslagstereotipering dus gebruik om hulle eie voortbestaan te verseker. 

 

Die karakters in Breathing In is gebaseer op die “werklikheid” van die patriargale agtergrond van 

die drama, wat by wyse van die realisme weerspieël word. Danksy die gebruik van die realisme is 

dit moontlik dat die “vroue”-karakters se magiese elemente nie in fantasie ontaard nie, maar in 

die drama as ’n “geloofwaardige en aanvaarde werklikheid” uitgebeeld kan word. Die 

destabilisering van die binêre geslagsopposisies syfer geleidelik deur die patriargale, realistiese 

aspekte van die drama om ’n “werklikheid” te skep wat eks-sentries is: ’n “werklikheid” wat 

verwyderd is van die sentrum se ideologie, en dus alternatiewe en alternatiewe “werklikhede” 

moontlik maak. Die gebruik van die realisme om die patriargale “werklikhede” te weerspieël, en 

die wyse waarop die realisme funksioneer om die “werklikheid” van patriargie te ondersteun en 

in stand te hou, word dus eerstens in Breathing In geïnfiltreer en bemeester. Die drama neem 

slegs die realistiese skryfwyse aan, en nie die gepaardgaande patriargale ideologie wat realisties 

uitgebeeld word nie. Daar word dus doelbewus binêre geslagsopposisies in die drama geskep om 

te kan uitwys hoe hierdie opposisies in die patriargale samelewing gebruik en in stand gehou 

word. Die binêre geslagsopposisies word uiteindelik gedestabiliseer op grond van die omruiling 

van “manlike” en “vroulike” eienskappe én die voorkoms van geslagsverbastering in al die 

karakters.  

 

Anna se karakter vorm tot ’n groot mate die spil van die drama, en dryf die handeling van die 

karakters in drama aan. Sy begryp die patriargale struktuur van binêre geslagsopposisies en 

geslagstereotipering, en gebruik dit om die “vroue”-karakters se voortbestaan en hul 

bestaanswyse te verseker. Sy beheer die situasies in die drama én manipuleer al die ander 

karakters: sy het ’n “aggressiewe” doelstelling, waarheen sy die ander karakters dryf. Anna 

destabiliseer Brand se “manlike” eienskappe dan ook reg van die begin van die drama af met haar 

fyn begrip van binêre geslagsopposisies binne die patriargale samelewing. Anna se karakter se 

denke funksioneer buite die patriargale samelewing, want haar bewuste begrip van patriargie en 

die middele waardeur dit in stand gehou word, desentraliseer haar daarvan. Die gebruik van Anna 

as ’n gedesentraliseerde, bewuste karakter wat doelbewus van die konstruksie van geslagtelikheid 

gebruik maak, dui op die eks-sentriese oriëntasie van Breathing In. Dit vestig dus die aandag, 

deur middel van Anna, op die feit dat geslagtelikheid in die patriargale samelewing ’n konstruk 

is. Dit toon dat die konstruksie van geslagtelikheid ten opsigte van die onbewuste individu 

iemand of iets sal bevoordeel; en in hierdie geval word die “man” bo die “vrou” bevoordeel. In 

Breathing In is dit egter Anna en haar dogter, Annie, wat deur hierdie begrip bevoordeel word 

omdat dit hulle voortbestaan help verseker, maar hierdie drama toon ook dat die konstruksie van 

geslagtelikheid die patriargale samelewing se belange bevorder. 

 

Die tema van die geslagtelike konstruksie van die “vrou” word na die drama se oppervlak gebring 

deur middel van die interpretasieleemtes wat by wyse van die magiese realisme moontlik gemaak 

word. Hierdie interpretasieleemtes laat ’n hibridiese ruimte tussen die magiese narratief en die 

realistiese narratief ontstaan. In Breathing In dra die realistiese narratief die geslagtelike 

ideologie van die patriargie oor. In teenstelling hiermee bied die magiese narratief die “vroue”-

karakters die geleentheid om buite die grense van die patriargaal gekonstrueerde opvattings van 

geslagtelikheid te kan funksioneer. Geeneen van hierdie twee narratiewe kan die ander domineer 

nie: hulle kan net in verhouding bly tot en met mekaar. Die magiese narratief maak dit egter 

moontlik om die grense van die “werklikheid”, wat deur die realistiese narratief geskep is, tot die 

uiterste te strek aangesien die magiese eienskappe hierdeur ook as “werklik” gekonstrueer word. 

 

Deur die “werklikheid” in Breathing In tot die uiterste te strek, kan die tema van die geslagtelike 

konstruksie van die “vrou” by wyse van die konstruksie van binêre geslagsopposisies na die 

drama se oppervlak deursyfer. Die drama wil egter nie ’n nuwe, “vasgestelde” “werklikheid” 

skep nie, maar die konstruksie van geslagtelikheid uitwys én aandui dat daar alternatiewe vir die 

realistiese “werklikheid” bestaan. Deur die uitwys en identifisering van binêre geslagsopposisies 

word dit moontlik om laasgenoemde te destabiliseer. Die identifisering van hibriditeit in 

Breathing In sluit aan by wat in hoofstuk 3 genoem is: dat hibriditeit ’n ruimte tussen binêre 

opposisies skep, wat die grense van binêre opposisies en die marginaliteit wat dit veroorsaak, 

teëstaan (Hawthorn 2000:191). Breathing In maak nie net die marginaliteit van die “vrou” 

sigbaar nie; dit is ook ’n viering van Andersheid, wat bydra tot ’n alternatiewe geslagtelike 

uitbeelding van individue en veral die “vrou”. Dit skep die moontlikheid dat Andersheid nie as 

marginaal, “onaanvaarbaar” en “abnormaal” beskou hoef te word nie. Die erkenning en viering 

van Andersheid maak die bestaan van alternatiewe geslagtelike identiteite, wat komplementerend 

teenoor mekaar kan wees sonder om mekaar te domineer, moontlik. 

 

Wanneer dit egter die aangetrokkenheid tussen Annie en Brand betref, moet onthou word dat baie 

van dit wat Annie sê, asook haar geslagtelike handelinge, performatief is. Annie is haar egter 

deeglik bewus van die konstruksie van hierdie performatiewe geslagtelike handelinge, in 

teenstelling met die “vrou” wat performatiewe geslagtelike handelinge uitvoer omdat sy glo dat 

dit “natuurlik” en “vanselfsprekend” is. Annie se geslagtelike performatiwiteit is bewustelik: ’n 

fyn beplande geslagspel wat die tradisionele geslagtelike “aannames” en “vanselfsprekendheid” 

tot die “vroue”-karakters se voordeel en voortbestaan gebruik. Maar terselfdertyd hoop Annie 

ook werklik om ’n “goeie” man te vind wat haar sal “aanvaar”; nie ten spyte van haar Andersheid 

nie, maar as gevolg daarvan. Daardie man sal gewilliglik sy laaste asem vir haar gee ter viering 

van haar Andersheid, en sodoende hul albei se voortbestaan verseker. Annie praat egter nie van 

trou, soos ’n mens in die romantiese realisme sal verwag nie. Die “goeie” man sal saam met haar 

aan die slaap raak, en hulle sal saam dieselfde drome droom (De Wet 2006:189): 

Anna:  …And that sigh…will slip…between his open lips… Each giving what the other 

takes… At that moment… At that very moment. 

Annie: Our eyes will also close. 

Anna:  And we’ll sleep. Sleep. Sleep. 

Annie:  And…dream. 

Anna/Annie: (Together.) Dream…the same dream. (Short silence. They are transported.) 

Annie: An open field… 

Anna:  Under a clear sky… 

Annie:  And…the warm air…smelling of seed grass…and honey. And he will be there. I’ll 

go to him and lay my head on his breast. (They both sigh. Silence. They look out 

front, enraptured.) 

Anna:  Like a small homing bird that’s found its nest. 

Annie:  Yes… 

  

 Sy sal dus nie aanvullend tot hom wees nie, maar hulle sal mekaar komplementeer, en mekaar se 

drome en ideale deel. Hierdie viering van Andersheid is egter nie vir Brand moontlik nie, want hy 

is onbewus van die patriargale samelewing se ideologie en hegemoniese dominansie. Hy weet nie 

dat dit patriargale opvattings is wat sy siening van “aanvaarbaar” en “onaanvaarbaar”; “normaal” 

en “abnormaal”; asook sy siening van homself én wat hy van die lewe en van die “vrou” verwag, 

konstrueer en in stand hou nie. Die enigste geslagstereotipe wat vir hom ten opsigte van Annie 

aanvaarbaar is, is dié van die “ideale vrou”, omdat hierdie stereotipe sy bestaanswyse nie bedreig 

nie, maar bevoordeel. Hy verwerp en verafsku Annie se Andersheid omdat dít is wat die 

patriargale samelewing van hom “verwag”. Die uiteinde hiervan is dat net Annie se voortbestaan 

verseker word. 

 

4.9 Samevatting 

 

In hierdie hoofstuk is Breathing In ondersoek as ’n teks waarin eienskappe van die magiese 

realisme geïdentifiseer kan word. Die dualistiese eienskappe van die magiese realisme maak dit 

moontlik dat ’n realistiese narratief én ’n magiese narratief saam in Breathing In kan voorkom. 

Die realistiese narratief in Breathing In weerspieël die “werklikheid” van die patriargale 

agtergrond waarteen die drama afspeel, met inbegrip van die “natuurlikheid” en 

“vanselfsprekendheid” van binêre geslagsopposisies. Die realistiese narratief maak dit dus 

moontlik om die konstruksie van geslagtelikheid uit te wys. Die magiese narratief dra weer tot 

die destabilisering van hierdie binêre geslagsopposisies by deur die grense van die realistiese 

“werklikheid” tot die uiterste te strek. Hierdie strekking skep interpretasieleemtes wat die temas 

in Breathing In na vore bring. 

 

Breathing In wil die “vasgestelde” geslagtelike konstruksie van die “vrou” destabiliseer deur 

binêre geslagsopposisies sigbaar te maak en hulle te destabiliseer. Dit skep ’n bewustheid van die 

geslagtelike konstruksie van die “vrou”, sodat die Andersheid van daardie “vrou” wat nié aan die 

vereistes van die “ideale vrou” “voldoen” nie, erken en gevier kan word. Andersheid hoef nie 

gevrees en verwerp te word nie, want deur Andersheid te erken en te vier, word die moontlikheid 

geskep dat teenoorgestelde eienskappe in individue mekaar nie hoef te domineer in ’n struktuur 

waarin die een die ander aanvul nie, maar dat hulle mekaar in gelyke mate kan komplementeer en 

sodoende dieselfde drome kan deel. Die hieropvolgende slothoofstuk sal die aspekte wat in 

hierdie studie ondersoek is, saamvat en aandui watter soortgelyke studies daar nog op hierdie 

vakgebied aangepak sou kon word. 

HOOFSTUK 5 

GEVOLGTREKKINGS EN AANBEVELINGS  

5.1 Samevatting 

Aan die begin van hierdie studie is daar gevra op watter wyse magiese realisme as skryfstyl bydra 

tot die identifisering en destabilisering van binêre geslagsopposisies, veral ten opsigte van die 

gekonstrueerde identiteit van die “vrou”. Om lig te werp op hierdie vraag is daar in die eerste 

plek ondersoek ingestel na die “natuurlike” en “vanselfsprekende” aard van die “vrou” se 

identiteit. In hoofstuk 2 is aangetoon dat die patriargale hegemonie die “vrou” as die Ander 

kategoriseer, en dat individue wat só gekategoriseer word, hul politieke of kulturele mag 

ingevolge die dominante hegemonie in die samelewing ontneem word. Die Ander word buite die 

aanvaarde, konvensionele sisteme van die dominante hegemonie geplaas. Daar is ook getoon dat 

sekere vorme van realisme, veral in die drama en teater, daartoe bydra om gekonstrueerde 

geslagtelike identiteite as “natuurlik” en “vanselfsprekend” te weerspieël. 

 Hoofstuk 2 en 3 toon ’n verband tussen postkoloniale teorieë en feministiese teorieë oor die 

wyse waarop die patriargie die “vrou” deur gebruikmaking van gekonstrueerde binêre 

geslagsopposisies onderdruk. Die eienskappe van ’n koloniserende hegemoniese mag wat in 

hoofstuk 3 ondersoek is, is met patriargale doelstellings in verband gebring: dat ’n geslagtelike 

ideologie wat op binêre geslagsopposisies berus op “vroue” se denke en liggame afdwing word, 

en dat dit ’n vasgestelde, gekonstrueerde geslagtelike identiteit vir “vroue” in ’n patriargaal 

beïnvloede samelewing skep. Die doel hiervan is om die behoud van patriargale sentrum se 

belange en lewenswyse te verseker. Hoofstuk 2 het uitgewys dat die konstruksie van die “vrou” 

se geslagtelike identiteit op verskeie maniere plaasvind. Die verhandeing het getoon hoe binêre 

geslagsopposisies gekonstrueer, en dan op die biologiese seks, denke, opvattings, 

geslagstereotipering en performatiewe geslagshandelinge van die “vrou” van toepassing gemaak 

word.  

Hierdie binêre geslagsopposisies word só gekonstrueer dat dit vir sowel die sentrum as individue 

in die samelewing as “natuurlik” en “vanselfsprekend” voorkom. Daar is vervolgens 

geargumenteer dat hierdie konstruksie van geslagtelike identiteite op die beginsel van binêre 

opposisies gebaseer word. Hierdie binêre opposisies is in hoofstuk 2 geïdentifiseer by wyse van 

die geslagtelike eienskappe van die “ideale man” en die “ideale vrou” in patriargaal beïnvloede 

samelewings. Volgens verskeie teoretici kom binêre opposisies in ’n hiërargiese orde voor: die 

eerste term staan nie net hoër in die hiërargie nie, maar domineer ook die tweede. Op grond van 

hierdie eienskap regverdig en naturaliseer die patriargale sentrum die dominansie en 

bevoordeling van die “man” oor en bo die “vrou”. Stereotipes word op grond van hierdie binêr-

opposisionele eienskappe van die “man” en die “vrou” gekonstrueer.  

In hoofstuk 2 is vasgestel dat identiteitstereotipes uit politieke en koloniale motiverings 

voortspruit en dat dit gebruik word om individue se sienings van die wêreld binêr-opposisioneel 

in die “gelyke” en die “ongelyke”; die Self en die Ander te verdeel om die dominante hegemonie 

op hierdie manier te ondersteun en te versterk. Die problematiek van stereotipering ook uitgewys: 

dit kategoriseer én bepaal wat “natuurlik” is, en dien bowendien ook as verdelingsmeganisme wat 

die nosie van binêre geslagsopposisies en die dominansie van die “man” bo die “vrou” 

ondersteun. Stereotipering verdeel mense en hul geslagtelike seksuele oriëntasie in binêre 

kategorieë van “normaal” en “abnormaal”; “aanvaarbaar” en “onaanvaarbaar” met betrekking tot 

sowel die patriargale sentrum as die gemarginaliseerdes in die samelewing. Die sentrum bepaal 

ook dat daar stereotipes is wat as “positief” beskou word en aansluit by die doelstellings en 

voortbestaan van die sentrum se ideologie: individue wat binne die raamwerk van die “positiewe” 

stereotipes val, “pas in” by die geslagstereotipes wat van hulle verwag word en wat as natuurlik 

bestempel word. Diegene in die samelewing wat nie “korrek” volgens die verwagtings van hul 

geslagstereotipe handel nie word as “negatiewe” stereotipes bestempel en word deur die 

individue in die hoofstroom van die samelewing verwerp of uitgesluit van aanvaarding. In ’n 

patriargaal beïnvloede samelewing verwerp die stereotipiese, gekonstrueerde “man” byvoorbeeld 

alles wat Anders is, wat in dié geval die stereotipe van die ”vrou” insluit. Op hierdie wyse word 

simboliese grense en meganismes geskep wat daartoe bydra om hierdie begrensing van en 

verwagtings omtrent geslagtelikheid te beheer en te “patrolleer”.  

Die performatiwiteit van geslagtelike handelinge is een van hierdie meganismes wat help om 

geslagtelike identiteit binne ’n bepaalde geslagtelike verwysingsraamwerk te stereotipeer en om 

binêre geslagsopposisies in stand te hou. Die herhaaldelike uitvoering van geslagshandelinge (op 

grond van dít wat deur die sentrum onderskeidelik as “manlik” en as “vroulik” beskou word) 

veroorsaak dat geslagtelikheid performatief uitgevoer word. Die identiteit van die “vrou”  dra by 

tot die patriargale opvatting dat die “vrou” se geslagtelik konstrueerde identiteit “natuurlik” en 

“vanselfsprekend” is. Hierdie geslagtelike handelinge word deur die patriargale sentrum se 

ideologie van binêre geslagsopposisies bepaal. “Vroue” in die patriargaal beïnvloede samelewing 

internaliseer hierdie opvattings, en begin hulleself dan sien soos die patriargie hulle definieer. Só 

word “vroue” dus geïnterpoleer om “vroulike” eienskappe en gedragskodes as “natuurlik” en 

“vanselfsprekend” te beskou, en om geslagtelike handelinge performatief én binne die grense van 

die “vrou” as geslagstereotipe uit te voer. Die onderskeie maniere waarop die patriargale sentrum 

binêre geslagsopposisies op individue van toepassing maak, lei daartoe dat hierdie identiteite 

“vasgestel” en “universeel” voorkom, en dat enigeen wat haarself (of homself) met hierdie 

identiteite vereenselwig (identifiseer) nie verwerp en/of uitgesluit word nie. 

Feministiese teoretici poog om die “vasgestelde”, gekonstrueerde aard van die geslagtelike 

identiteit sigbaar te maak en om dit, deur die identifisering daarvan, te destabiliseer. Feministiese 

teoretici poog ook om die patriargale sentrum se ideologieë, veral dié oor binêre 

geslagsopposisies, openbaar te maak sodat dit as basis gedestabiliseer kan word. Die magiese 

realisme dra daartoe by om patriargie as ’n dominante, hegemoniese mag te ontmasker deur die 

eienskappe van die realisme te gebruik om binêre geslagsopposisies en geslagtelike identiteite te 

identifiseer, uit te wys en (met behulp van die magiese narratief) te destabiliseer. Sodoende kan 

alternatiewe identiteite vir “vroue” geskep word en kan geslagtelike Andersheid gevier word. 

Hierdie studie het bevind die magiese realisme ten sterkste gekenmerk word deur die feit dat dit 

twee teenstellende begrippe, die magiese en die realistiese, tot een konsep vervleg. In die magiese 

realisme sluit die magiese aspekte enigiets in wat buite die hegemonie se verwysingsraamwerk 

van “rasionaliteit” en “wetenskaplike verklaarbaarheid” val, met inbegrip van enige 

buitengewone, wonderbaarlike, fantastiese of bonatuurlike gebeurtenis, spoke, verdwynings, 

wonderwerke, buitengewone talente, vreemde atmosfere en, veral, enigiets wat spiritueel van 

aard is.  

Die realistiese aspekte van die narratief, wat altyd die vertelling inlui, raak mettertyd met die 

magiese aspekte van die narratief vervleg. Die eienskap wat realisme kenmerk, is dat dit poog om 

’n “werklike” en “akkurate” beeld van die wêreld waarin dit voorkom, te skep. Hierdie 

sogenaamd “akkurate” weerspieëling van die hegemonie se gekonstrueerde wêreld en identiteit 

dra daartoe by om die hierdie ideologie as “natuurlik” en “vanselfsprekend” te laat voorkom. Die 

hegemonie se opvatting dien as grondslag vir die konstruksie van twee geslagtelike identiteite, 

wat op die individue in die samelewing afgedwing word. Só word individue geïnterpoleer as 

gekonstrueerde Subjekte wat dink dat hulle in beheer is van hul eie geslagtelike identiteit en hulle 

eie geslagtelike handelinge. Die Subjekte se identiteit berus egter op die gekonstrueerde, 

stereotipiese identiteit wat die sentrum voorskryf, en die Subjekte identifiseer (vereenselwig) 

hulleself met hierdie gekonstrueerde stereotipes.   

Daar is in hoofstuk 3 beklemtoon dat die realisme aan die leser ’n enkelvoudige narratief en visie, 

’n “objektiewe” en “universele” uitbeelding van ’n “natuurlike” en sosiale “werklikheid” of 

“weergawe” van die wêreld bied. Die magiese realisme gebruik hierdie kenmerk van die realisme 

om ook die magiese elemente in die teks as “werklik” en “natuurlik” te laat voorkom. Dit 

infiltreer die gebruik van die realistiese narratief om aan te toon dat die ideologie wat daardeur 

weerspieël word nié natuurlik is nie, maar gekonstrueer, en dit poog om hierdie ideologie te 

destabiliseer. Dit word moontlik gemaak deur die interpretasieleemtes wat deur die magiese 

aspekte van die narratief geskep word, en wat die leser/gehoor toelaat om tot ’n eie 

gevolgtrekking te kom deur self te besluit watter aspekte van die narratief hul as waar wil 

bestempel al dan nie. Die samesmelting van die twee teenstrydige narratiewe open veelvoudige, 

alternatiewe narratiewe perspektiewe – in teenstelling met die enkelvoudige realistiese 

perspektief, wat deur die dominante, hegemoniese mag se ideologie beïnvloed is.  

Die magiese realisme se kenmerkende vermoë om twee onversoenbare narratiewe saam te 

vervleg, identifiseer dit as ’n hibriede skryfstyl wat daartoe bydra om die dominante sentrum se 

ideologie van die “werklikheid” en gekonstrueerde identiteite uit te wys en te destabiliseer. Die 

magiese realisme word in postkoloniale terme as ’n hibriede skryfstyl beskou omdat dit 

eienskappe van sowel die koloniseerders (’n realistiese narratief) as die gekoloniseerdes (’n 

magiese narratief) vertoon. Omdat die magiese realisme ’n hibridiese skryfstyl is, is dit ook eks-

sentries. Dit is dus verwyderd van die ideologie van die dominante sentrum, maar dit gebruik 

terselfdertyd die ideologie van die sentrum om dit sigbaar te maak en te destabiliseer. Dit kan dus 

dieselfde tekens en betekenisse as die sentrum gebruik, maar met die doel om die sentrum se 

ideologie te destabiliseer. Sodoende kan individue se Andersheid en identiteit geïdentifiseer 

word, maar dit kan nie verwerp of uitgesluit word omdat dit nie met die sentrum se ideologie 

identifiseer of daarvolgens gekategoriseer kan word nie. Dit skep die moontlikheid om 

Andersheid te kan vier. Die interpretasieleemtes, en die destabilisering van binêre 

geslagsopposisies, word veroorsaak deur, en dra by tot, die magiese en geslagtelike Andersheid 

van die “vroue”-karakters.  

Die doel van hoofstuk 2 en hoofstuk 3 was om ’n konseptuele raamwerk te skep wat aandui dat 

elemente van die magiese realisme kan meehelp om binêre geslagsopposisies te destabiliseer. 

Vanuit hierdie konseptuele raamwerk is Reza de Wet se drama Breathing In bespreek aan die 

hand van die teorieë wat in die raamwerk uiteengesit is, om te ondersoek of die magiese elemente 

wat daarin geïdentifiseer kan word tot die destabilisering van binêre geslagsopposisies bydra, 

soos die titel van die ondersoek te kenne gee. 

Daar is eerstens ondersoek of van die genre-eienskappe van die magiese realisme in Breathing In 

geïdentifiseer kan word, en daar is vasgestel dat aspekte van die twee narratiewe style wel in die 

drama geïdentifiseer kan word. Vervolgens is die Anglo-Boereoorlog as milieu waarteen die 

drama afspeel en die wyse waarop dit op ’n koloniserende en patriargale agtergrond dui 

ondersoek. Daar is ook ondersoek hoe die milieuplasing die ideologiese onderdrukking van 

geslag in ’n patriargale sentrum in stand hou, en in sekere vorme van realisme uitgebeeld word. 

Die binêre geslagsopposisies wat in Breathing In voorkom, dra ook by tot die geslagtelike 

konstruksie van die “mans”-karakters (en op die oog af ook dié van die “vroue”-karakters) as 

geïnterpoleerde Subjekte van ’n patriargale sentrum. Hulle geslagtelike sienswyses en opvattings 

dra by tot die realistiese aspekte van die drama en die weerspieëling van “natuurlike” en 

“vanselfsprekende” “waarhede” binne die “werklikheid” van die patriargale agtergrond van die 

drama. In hoofstuk 2 is die geslagtelike kenmerke van die “ideale man” uiteengesit (“dapper”, 

“sterk”, “wetsgehoorsaam”, “patrioties” en so meer) en in verband gebring met die eienskappe 

van die “mans”-karakters in Breathing In. In hoofstuk 4 is aangetoon dat hierdie geslagtelike 

identiteit van die “mans”-karakters bydra tot die verskillende wyses waarop hulle die “vroue”-

karakters benader na gelang van die “aanvaarde” en “vanselfsprekende” geslagstereotipes wat die 

“mans”-karakters in die “vroue”-karakters se voorkoms en performatiewe handeling herken. 

Hoofstuk 4 het getoon dat alhoewel die “mans”-karakters Anna op grond van hulle patriargale 

verwysingsraamwerk ten opsigte van haar voorkoms en handelinge stereotipeer, sy (anders as 

hulle) haar deeglik bewus is van die patriargale sentrum se ideologie van geslagtelike identiteite. 

Sy gebruik haar begrip van binêre geslagsopposisies en performatiewe handelinge om haar dogter 

se voorkoms en handelinge só te manipuleer dat sy (in haar dogter) ’n “aanvaarbaar” stereotipe 

skep, wat Brand sal herken en waartoe hy aangetrokke sal voel. Dit is dus nie die patriargale 

sentrum as sodanig wat Annie se geslagtelike identiteit op haar afdwing nie, maar haar ma se 

kennis van die konstruksie van geslagtelikheid. Anna gebruik hierdie kennis om haar en haar 

dogter se voortbestaan en leefwyse te verseker. Sonder hierdie geslagspel sal dit vir die “vroue”-

karakters baie moeiliker wees om die jong soldate onkant te vang sodat Annie hul laaste 

lewensasem te kan inneem en kan aanhou leef. 

In hoofstuk 4 is ook aangetoon dat Breathing In twee perspektiewe weerspieël: die patriargale 

perspektief van die “mans”-karakters, by wyse van die realistiese aspekte van die drama; en die 

gedesentraliseerde perspektief van die “vroue”-karakters, by wyse van die magiese aspekte van 

die drama. Die wyse waarop die realistiese aspekte die patriargale konstruksie van verskillende 

geslagtelike identiteite én die “vroue”-karakters se gedesentraliseerde perspektief daarop 

weerspieël, maak eienskappe van sowel ’n hibridiese skryfstyl as ’n eks-sentriese skryfstyl in 

Breathing In sigbaar. Hierdie hibridiese aard van Breathing In maak interpretasieleemtes in die 

drama sigbaar omdat dit nie poog om ’n enkelvoudige storielyn aan die gehoor/leser te bied nie. 

Dit openbaar alternatiewe interpretasiemoontlikhede in die drama, wat die ervarings van sowel 

die “mans”-karakters as  die “vroue”-karakters aan die leser/gehoor voorhou. Breathing In se eks-

sentriese eienskappe maak dit moontlik om die “werklikheid” van ’n patriargale agtergrond in die 

drama te skep sonder dat die drama die ideologie van die patriargale sentrum aanneem. Trouens, 

soos reeds genoem is, destabiliseer dit die patriargale ideologie, maak dit alternatiewe 

“werklikhede” sigbaar en open dit die moontlikheid om Andersheid te vier. Anna se Andersheid 

word in haar geslagsverbastering en veranderlike geslagstereotipes sigbaar. Die “mans”-karakters 

identifiseer verskeie stereotipes in Anna se karakter, maar geeneen van hierdie stereotipes is 

“vasgestel” of bepalend ten opsigte van haar karakter nie. Geslagsverbastering kom in mindere 

mate ook by sommige van die ander karakters voor, en dit dra by tot die destabilisering van die 

nosie van vasgestelde, stabiele, “natuurlike” en “vanselfsprekende” geslagtelike karakters; ’n 

konstruk wat op binêre geslagsopposisies gebaseer is.  

Altwee “vroue”-karakters is gedesentraliseer van die ideologie van die patriargale sentrum, maar 

Annie word steeds onderdruk en geïnterpoleer om haar ma se opvattings aangaande hul 

voortbestaan te aanvaar. Anna word dus sélf simbolies van die werking van ’n koloniserende, 

hegemoniese mag wat haar dogter se denke en liggaam beheer om die behoud van haar leefwyse 

te verseker. Annie word nie net simbool van ’n geïnterpoleerde Subjek nie; sy word ook simbool 

van die hoop op die moontlikheid van ’n alternatiewe “werklikheid” met betrekking tot 

geslagtelikheid. In só ’n alternatiewe “werklikheid” (waarin die hiërargiese orde van binêre 

opposisies gedestabiliseer is) sal Annie se magiese Andersheid nie verwerp en verafsku word 

omdat dit nie herkenbaar is nie – inteendeel: haar/die onstabiliteit, en die onbepaalde Andersheid 

van haar vrou-wees, sal erken en gevier word. Anna se karakter is simbolies van die hibridiese 

karakter wat verskeie binêre opposisies in een identiteit vervleg: ’n identiteit wat nie vasgestel of 

beslissend is nie, maar veranderlik. Magies-realistiese eienskappe skep verskeie 

interpretasiemoontlikhede, wat nie net tot die desentralisering van die “vroue”-karakters in 

Breathing In bydra nie, maar ook tot die desentralisering van die leser/gehoor se persepsie van 

binêre geslagsopposisies.  

5.2. Verdere navorsingsmoontlikhede 

Daar bestaan verskeie komplekse, tegniese definisies van die begrip “teks” en, in hierdie 

spesifieke geval, die “dramateks”; maar die omskrywing wat volg, gaan net hulle essensiële 

eienskappe uiteensit. ’n “Teks” is ’n kombinasie van tekens; dit maak van kommunikatiewe 

handelinge gebruik; en tydens die kommunikasieproses aktiveer die leser hierdie tekens om 

betekenis te skep of te produseer (Cranny-Francis, Waring, Stavropoulos & Kirkby 2003:89). Vir 

diegene wat konsepte soos “Subjek”, “geslagtelike identiteit” en “Andersheid” ondersoek, is die 

waarde van hierdie definisie van die “teks” dat dit bydra tot die identifisering en destabilisering 

van meganismes waardeur individue se identiteite saamgestel word en waardeur die individu 

voortdurend hervorm word. Hierdie studie toon dat die magiese realisme as skryfstyl bydra tot 

die identifisering van gekonstrueerde identiteite, én tot die identifisering van die hegemoniese 

strukture wat hierdie identiteite konstrueer en op die samelewing afdwing. 

In hierdie studie is die wyse waarop realisme daartoe bydra om die “werklikheid” van die 

sentrum se ideologie as “natuurlik” en “vanselfsprekend” te weerspieël ook ondersoek. Die 

realisme se vermoë tot weerspieëling van, onder andere, die “werklikheid” en “waarheid” wat 

deur die sentrum gekonstrueer is, kan in talle konvensionele, Suid-Afrikaanse dramas uit die 

verlede en die hede gesien word. As postkoloniale land het Suid-Afrika ’n geskiedenis van die 

onderdrukking van verskeie gemarginaliseerdes. Die gevolge van hierdie onderdrukking kan 

steeds in die gekonstrueerde identiteite van, en stereotipes oor Suid-Afrika se diverse bevolking 

geïdentifiseer word. Hierdie verskeidenheid aan identiteite wat vanuit die ideologie van die 

dominante sentrum gekonstrueer is, word steeds in sommige vorme van realistiese en 

konvensionele teater as stabiele en “universele” “werklikhede” weerspieël. Hierdie ondersoek het 

getoon dat die magiese realisme se vermoë om elemente in ’n drama sigbaar (“identifiseerbaar”) 

te maak, kan help om onderdrukkende strukture te destabiliseer en die konstruksie van identiteit 

sigbaar te maak.  

Verdere navorsing oor die voorkoms van die magiese realisme in die Suid-Afrikaanse 

toneelwêreld kan bydra tot die identifisering van nog meer dominante sentrums wat 

identiteitskonstruksies op individue afdwing. Die magiese realisme bied nie net ’n interessante 

navorsingsterrein nie; die destabiliserende eienskappe van die magiese realisme lewer ook ’n 

waardevolle bydrae binne die Suid-Afrikaanse konteks. 

Soos in hoofstuk 1 genoem is skep die verhandeling ook die geleentheid tot verdere navorsings 

moontlikhede in verband tot Reza de Wet as skrywer, asook haar ander werke. ’n In diepte 

ondersoek kan ook gedoen word in die wyse waarop haar werke, en die magiese realistiese en 

destabilisering van binêre geslagsopposisies elemente daarvan,  in haar andere werke voorkom. 

Asook hoe die verskillende werke verband hou met mekaar waar hierdie elemente geïdentifiseer 

kan word. Daar kon ook ondersoek ingestel word na die agtergrond en die lewenservarings van 

Reza de Wet as skrywer en die wyse waarop dit weerspieël word in die identifisering van 

magiese realistiese elemente asook die destabilisering van binêre geslagsopposisies in haar werk.  

5.3 Ten slotte 

In hierdie ondersoek is getoon dat die magiese realisme oor eienskappe beskik wat dit moontlik 

maak om twee teenoorgestelde narratiewe met mekaar te integreer: ’n patriargaal-georiënteerde, 

realistiese narratief, wat geslagtelike identiteit doelbewus volgens sekere beginsels konstrueer; en 

’n magiese narratief wat gedesentraliseerde vrouekarakters se magiese en Anderse eienskappe na 

vore bring. Die vervlegting van hierdie twee teenoorgestelde narratiewe dra daartoe by om die 

patriargale werklikheid, wat deur die realistiese aspekte van die narratief weerspieël word, tot die 

uiterste te strek. Dit laat interpretasieleemtes ontstaan, wat moontlikhede vir die alternatiewe 

uitbeelding van die “vrou” en haar Andersheid open. 

Die feminisme en genderstudie verwerp die patriargale ideologie, waarvan die waardes met 

betrekking tot die konstruksie van “vroue” se geslagtelike identiteit by wyse van die realisme in 

konvensionele teater weerspieël word. Hierdie benaderings wil alternatiewe persepsies en 

“werklikhede” vir die uitbeelding van die “vrou” in kuns moontlik maak, en “vroue” “bevry” 

deur die kultuurgebonde, fiktiewe uitbeeldings/illusies van “vroue” te destabiliseer. Hierdie 

navorsing het getoon dat die magiese realisme bydra tot die destabilisering van gekonstrueerde 

identiteite, én dat dit die uitbeelding van alternatiewe “werklikhede en persepsies moontlik kan 

maak.  

In hierdie navorsing is ondersoek hoe die identiteit van die “vrou”, wat in die patriargale 

samelewing by wyse van binêre geslagsopposisies gekonstrueer word en wat tot soveel 

geslagtelike aannames en “vanselfsprekendhede” lei, gedesentraliseer kan word sodat haar 

Andersheid daardeur kan blyk. Die bekendstelling en erkenning van teorieë oor die konstruksie 

van geslagtelike identiteit help om alternatiewe perspektiewe oor die “vrou” en die uitbeelding en 

aanvaarding van haar Andersheid te skep; perspektiewe wat nie binne die beperkende opvattings 

van die patriargale sentrum gekategoriseer kan word nie. Studies oor die destabilisering van 

gekonstrueerde identiteit deur middel van toneel kombineer aktivistiese opvattings met teoretiese 

opvattings.  

Die destabilisering van spesifieke vorme van uitbeelding, sienswyses en opvattings in patriargale 

samelewings maak dit moontlik om “vroue” se Andersheid op die verhoog uit te beeld. Hierdie 

alternatiewe maak die “vrou” tot onderwerp van die drama, en stel haar in staat om haar 

gedesentraliseerde stem, seksualiteit en uitbeelding weer te gee op ’n alternatiewe wyse, wat in 

teenstelling staan met die identiteit wat patriargie vir haar gekonstrueer het. In Breathing In dra 

die hibridiese sienswyses van en opvattings oor die “vroue”-karakters by tot alternatiewe 

opvattings oor geslagtelikheid: opvattings wat geslagtelikheid nie as “vasgestel”, “universeel” of 

stabiel beskou nie, maar as iets wat veranderlik en onbepaald is. 

Deur die gemarginaliseerde, geslagtelik gekonstrueerde “vrou” die reg tot benoeming en 

definiëring te ontneem, is dit vir haar onmoontlik gemaak om haar eie liggaam, haar eie denke, en 

die wyse waarop sy haarself én die wêreld beskou, weer te gee. Hierdie studie toon egter dat daar 

verskeie maniere is waarop hierdie reg en hierdie mag weer teruggeneem kan word. Een daarvan 

is om die binêre geslagsopposisies waarop die aannames oor die “vrou” gebaseer word, te 

destabiliseer; en dit kan gedoen word deur die magiese realisme daarvoor aan te wend, soos aan 

die hand van Reza de Wet se drama Breathing In geïllustreer is. Deur die destabilisering van 

binêre opposisies en die ontmaskering van die konstruk van die “vroulike” identiteit en 

geslagstereotipes wat deur die patriargie op “vroue” afgedwing word, kan die “vrou” die reg en 

die mag om haar Andersheid aan die wêreld te toon, terugneem – en kan sy daarop aandring dat 

sy nie op grond van haar Andersheid verwerp en veroordeel mag word nie, maar dat haar 

Andersheid aanvaar en gevier moet word.  

Die magiese realisme het egter nie net ’n belangrike rol te speel in die destabilisering van 

patriargale, hegemoniese opvattings oor die “vrou” (soos hierbo uiteengesit is) nie. Daar is in die 

loop van hierdie navorsingsverslag verskeie kere verwys na die feit dat die magiese realisme ook 

’n rol in die destabilisering van koloniale ingesteldhede (waarvan die onderdrukking van die 

“vrou” net een is) kan speel. Die impliseer dat die magiese realisme dus in ’n postkoloniale land 

soos Suid-Afrika ’n omvattender toepassing kan vind as net in die destabilisering van opvattings 

oor die “vrou”. Bowers (2004:57) meen dat Suid-Afrika se koloniale geskiedenis en kultuur 

merkbaar van dié van ander gekoloniseerde Afrikalande verskil, ten spyte van Suid-Afrika se 

lang geskiedenis as Europese nedersetting. As gevolg hiervan is die magiese realisme in Suid-

Afrika uniek Suid-Afrikaans. Suid-Afrika se geskiedenis en mitologieë moet in die lig van die 

land se post-apartheidstatus heroorweeg word, en hierin kan die gebruik van die magiese realisme 

’n belangrike rol speel (Bowers 2004:57). Omdat die magiese realisme eks-sentries is, met ander 

woorde nie die ideologie van die sentrum/kern van die dominante hegemonie aanhang nie, maak 

dit die uitbeelding van Ander “werklikhede” aan diegene wat deur die samelewing onderdruk 

word, moontlik. Die magiese realisme kan alternatiewe “werklikhede” vir gemarginaliseerde 

Suid-Afrikaners open deurdat dit die (voorheen) dominante, hegemoniese sentrum se opvattings 

oor en van die “werklikheid” destabiliseer. 

